
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓂᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  980 

 

 

 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 9, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ ᐋᕆᐊᒃ, 

ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 

ᐃᐊᓕᐊᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, 

ᔮᓂ ᓂᖏᐅᖓᓐ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ 

ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 

ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ 

Hᐊᓐᑐ ᑐᑐ, ᔩᓂ ᐅᒡᔪᖅ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ Hᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᖅᑏ. ᒥᔅᑕ ᓂᓐᖓᖅ, 

ᐱᒋᐊᖅᑎᒍᓐᓇᕈᑦᑎᒍ ᑐᒃᓯᐊᕐᓂᒃᑯᑦ. ᒥᔅᑕ ᓂᓐᖓᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. (ᑐᓵᔨᑎᒍᑦ) 

ᒥᔅᑕ ᓯᐅᑦᓴᒃ ᖁᖓᔮᖅᑐᐊᓗᒃ ᐅᓪᓗᒥ. ᑲᔪᓯᒋᐊᕐᓗᑕ 

ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓐᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 057 - 3(3): 

ᖃᖓᑦᑕᐅᑎᑦ ᐅᓯᔾᔪᑏᓗ ᐊᑭᖏᑦ ᖁᑦᑎᑦᑐᒥ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᓂᓪᓕᐅᑎᖃᕈᒪᓪᓗᖓ 

ᐃᓱᒫᓘᑎᒐᓂ ᐊᑭᑐᓗᐊᕐᓂᖓᓂ ᐃᖏᕐᕋᔾᔪᑏᑦ ᑕᒫᓂ 

ᖁᑦᑎᑦᑐᒥ. ᑖᓐᓇ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ 

ᐱᓕᕆᐊᖃᕋᑦᑕ ᖃᐅᔨᓴᖅᑐᓂᑦ ᑕᒪᓐᓇ ᐱᓪᓗᒍ 

ᖃᓄᖅ ᑕᒪᓐᓇ  

ᐊᒃᓱᕈᕐᓇᓗᐊᕈᓐᓃᕋᔭᕐᒪᖔᖅ ᐃᓄᖏᓐᓄᑦ ᓄᓇᓖᑦ 

ᐃᖏᕐᕋᒍᒪᔪᓄᑦ, ᑎᑭᓴᐃᒍᒪᔪᓄᑦ ᐱᖁᑎᓂᓪᓗ 

ᑎᑭᑎᑦᑎᒍᒪᔪᓄᑦ. 

 

ᐅᖃᖅᑎᑦᑎᔩ, ᐃᖏᕐᕋᔭᒐᔅᓯᒪᒐᒪ ᓇᒻᒥᓂᖅ 

ᑲᑎᖃᑎᒋᓪᓗᒋᓪᓗ ᐃᓄᐃᑦ ᑲᑎᒪᔩᓪᓗ. 

ᐊᖓᔪᖅᑲᐅᑎᒃᑲ ᑲᑎᒪᖃᑎᖃᖅᓯᒪᒻᒥᔪᑦ 

ᖃᖓᑕᒨᓕᕆᔨᒥᑦ ᖃᐅᔨᒪᔨᑕᕐᓂᓪᓗ, ᑕᒪᒃᑯᓂᖓ 

ᖃᐅᔨᒪᔪᓂᑦ ᐃᖏᕐᕋᔪᓕᕆᓂᕐᒧᑦ. 

 

ᐅᖃᖅᑎᑦᑎᔩ, ᑖᒃᑯᑎᒎᓇ ᐃᓕᓯᒪᔪᒍᑦ ᑕᒪᓐᓇ ᑭᓯᐊᓂ 

ᐱᔭᕆᐊᑐᔫᒻᒪᑦ ᐊᒻᒪᓗ ᑕᑉᐱᑲᓂ ᖁᑦᑎᑦᑐᒥᑦ 

ᐊᒥᒐᖅᓯᒻᒪᑕ ᐊᒻᒪᓗ ᐋᖅᑭᒋᐊᕈᑎᒃᓴᐅᔪᓐᓇᕐᒪᑕ 

ᑖᒃᑯᐊ ᐊᑭᖏᑎᒍᑦ ᐃᖏᕐᕋᔾᔪᑏᑦ. ᑕᒪᒃᑯᐊ 

ᒪᑐᖁᓪᓗᒋᑦ ᐊᔪᕈᑕᐅᖃᑦᑕᖅᑐᑦ ᐱᓕᕆᕕᕗᑦ 

ᐃᖏᕐᕋᔭᒐᓕᖅᑐᑦ ᖁᑦᑎᑦᑑᑉ ᓄᓇᓕᖏᓐᓄᑦ 

ᐊᐱᖅᓱᖅᐸᓪᓕᐊᓪᓗᑎᒃ ᑖᒃᑯᐊᓗ ᑭᐅᔾᔪᑕᐅᔪᑦ 

ᐋᖅᑭᔅᓱᒍᑎᒋᓂᐊᕋᑦᑎᒍ ᐸᕐᓇᐅᑎᓂᑦ. 

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᒐᒃᑭᑦ ᐃᓄᖏᑦ 

ᖁᑦᑎᑦᑐᐃᑦ ᓄᓇᓕᖏᑦᑕ ᐃᑉᐱᐊᕐᔪᒃ, ᖃᐅᓱᐃᑦᑐᖅ 

ᐊᒻᒪᓗ ᐊᐅᓱᐃᑦᑐᖅ ᑕᒪᑐᒧᖓ ᐃᓚᐅᓂᖃᕐᓂᖏᓐᓄᑦ, 

ᐅᑕᖅᑭᒍᓐᓴᑦᓯᐊᕐᓂᖏᓪᓗᓪᓗ ᐊᒻᒪᓗ 

ᖃᓂᓪᓕᕙᓪᓕᐊᓕᖅᑐᒍᑦ ᑭᐅᔾᔪᑎᒃᓴᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ. 



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  981 

 

 

 

 

ᐊᖓᔪᖅᑳᑉ ᐅᖃᐅᓯᖓ 058 - 3(3): ᓄᓇᕗᒻᒥ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᖓᑦ (ᐋᕆᐊᒃ) 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ. ᐅᖃᖅᑎᑦᑎᔩ, ᓯᕗᓪᓕᖅᐹᒥ 

ᓇᓗᓇᐃᕆᔪᒪᒐᒪ ᑕᕝᕗᖓ ᑲᑎᒪᔨᐅᖃᑎᑦᑎᓐᓄᑦ 

ᑖᒃᑯᓂᖓ ᑲᑎᒪᔨᑖᖅᑲᐅᓂᑦ ᓄᓇᕗᒻᒥ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᑲᑐᔾᔨᖃᑎᒌᖏᓐᓄᑦ, ᓂᕈᐊᖅᑕᐅᓚᐅᖅᑐᑦ ᕕᕝᕗᐊᕆ 

3, 2011-ᖑᑎᓪᓗᒍ. 
 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 

ᓄᓇᕗᒻᒥ ᑲᑐᔾᔨᖃᑎᒌᖏᑦ 

ᐱᓕᕆᖃᑎᖃᑎᖃᖃᑦᑕᖅᐳᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓴᓐᖏᔪᓂᑦ 

ᐱᓕᕆᖃᑎᒌᑦᑎᐊᖁᓪᓗᒋᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᖏᓐᓂᑦ. 

ᐅᖃᖅᑎᑦᑎᔩ, ᑖᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓄᑦ ᑲᑎᒪᔨᖏᑕ 

ᑲᑐᔾᔨᖃᑎᒌᖏᑎᒍᑦ ᐊᑐᐃᓐᓇᖃᑦᑕᖅᐳᑦ ᐊᑐᐊᒐᕐᓂᒃ 

ᐋᖅᑭᓱᖅᑕᐅᓯᒪᔪᓂᑦ ᓄᓇᓕᓐᓂᑦ. ᑕᒪᓐᓇ 

ᒪᑐᐃᖓᑦᑎᐊᕐᓂᖅ, ᑐᓴᐅᒪᖃᑎᒌᓐᓂᖅ, 

ᐅᖃᖃᑎᒌᖃᑦᑕᕐᓂᕐᓗ ᐃᓱᒪᒋᔭᐅᓯᒪᔪᓂᑦ 

ᐱᓕᕆᔾᔪᑎᐅᔪᓂᓪᓗ ᐃᓕᓐᓂᐊᖅᑐᓕᕆᓂᕐᒧᑦ 

ᑐᓐᖓᕕᓕᐅᕈᑕᐅᕗᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᐅᓂᖅᐹᓂᑦ, ᐊᑐᐃᓐᓇᐅᑎᑦᑎᓂᕐᒥᓪᓗ, 

ᐊᔾᔨᒌᑎᑦᑎᓂᕐᒥᓪᓗ ᑭᒃᑯᑐᐃᓐᓇᕐᓄᑦ 

ᐃᓕᓐᓂᐊᖅᑐᓕᕆᓂᕐᒥᑦ ᑕᒫᓂ ᓄᓇᕗᒻᒥ. 
 

ᐃᓇᒃᐸᒃᓯ ᐃᓕᓴᕆᔭᐅᖁᓪᓗᒋᑦ ᑖᒃᑯᐊ 

ᑲᑎᒪᔨᑖᖅᑲᐅᖏᑦ. ᖁᔭᓕᓯᒪᔪᒍᑦ ᐊᒃᓱᒻᒪᕆᐊᓗᒃ 

ᑕᒪᒃᑯᓂᖓ ᐱᔪᒪᓂᖃᕐᓂᖏᓐᓄᑦ 

ᐱᓕᕆᐊᒃᓴᖃᓐᓂᕐᒧᑦ ᑲᑎᒪᔨᐅᖃᑕᐅᓂᕐᒧᓪᓗ. ᑖᒃᑯᐊ 

ᑲᑎᒪᔨᑖᖅᑲᐅᑦ ᐅᑯᐊᖑᕗᑦ:  
 

 ᓚᐃᓴ ᓂᖏᐅᖅ, ᐊᐅᓱᐃᑦᑐᒥᐅᑕᖅ 

 ᒪᓕᒃᑐᖅ ᓚᐃᑕ, ᑭᒻᒥᕈᒻᒥᐅᑕᖅ  

 ᐅᐃᓕ ᓇᑯᓛᖅ, ᓴᓪᓕᕐᒥᐅᑕᖅ, ᑖᓐᓇᓗ 

ᐃᒃᓯᕙᐅᑕᐅᓪᓗᓂ ᑲᑐᔾᔨᖃᑎᒌᓄᑦ  

 ᓯᓖᓐ ᓂᓐᖓᖅ, ᑰᒑᕐᕈᒻᒥᐅᖅ ᑲᑎᒪᔨᐅᖃᑎᑦᑕ 

ᐃᓚᖓᑕ ᓇᓗᓇᓐᖏᑦᑐᖅ ᖃᐅᔨᒪᑦᑎᐊᖅᑕᖓ  

 ᔮᑭ ᐊᒥᕋᓕᒃ, ᐅᖅᓱᖅᑑᕐᒥᐅᑕᖅ  

 ᐊᓖᑎᐊ ᐊᒡᒋᐅᖅ ᐸᕆᐅᓪ, ᓂᐊᖁᓐᖒᒥᐅᑕᖅ  

 ᔮᒃ ᐊᓇᕈᐊᖅ, ᐃᖃᓗᒻᒥᐅᑕᖅ  

 ᔮᓂ ᐃᑎᓐᓄᐊᖅ, ᑲᖏᖅᖠᓂᕐᒥᐅᑕᖅ  

 ᓗᐊᕆ ᐃᓪᓚᐅᖅ, ᐃᖃᓗᒻᒥᐅᑕᖅ 

 

ᐅᖃᖅᑎᑦᑎᔩ, ᑖᒃᑯᐊ ᑲᑐᔾᔨᖃᑎᒌᑦ ᑲᑎᒪᓚᐅᖅᑐᑦ 

ᐅᖅᓱᖅᑑᒥ ᒪᐃ 18 ᐊᒻᒪᓗ 19-ᖑᑎᓪᓗᒍ. ᐊᒥᓱᓂᑦ 

ᐱᒻᒪᕆᐅᒋᔭᒥᓐᓂᒃ ᐅᖃᐅᓯᖃᖃᑦᑕᓚᐅᖅᑐᑦ 

ᑲᑎᒪᑎᓪᓗᒋᑦ. ᓇᓗᓇᓐᖏᓚᕐᓗ ᐱᓕᕆᖃᑎᒌᓐᓂᕗᑦ 

ᐃᑲᔫᑎᖃᑦᑎᐊᕐᓂᐊᖅᑯᖅ 

ᐊᑐᓕᖅᑎᑉᐸᓪᓕᐊᔭᕆᐊᖃᖅᑎᓪᓗᒋᑦ 

ᐱᐅᓯᑎᑦᑎᕙᓪᓕᐊᑎᓪᓗᒋᓪᓗ ᐃᓕᓐᓂᐊᕈᑎᓂᒃ 

ᐃᓕᓐᓂᐊᖅᑎᑦᑎᓐᓂᓪᓗ ᐃᓕᓐᓂᐊᖅᑎᑦᑎᓂᑦᑎᓐᓄᑦ 

ᑐᕌᖓᔪᓂᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑏ. 

ᖁᔭᓐᓇᒦᓪᓗ ᑲᑐᔾᔨᖃᑎᒌᒃᑯᓐᓃᖔᖅᑐᑦ ᐊᒻᒪ 

ᒪᓕᒐᓕᐅᖅᑎᓃᓐᖔᖅᑐᒍᓪᓗ ᑕᒪᑦᑕ ᖁᔭᒋᕙᕗᑦ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ, ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᑉ ᐅᖃᐅᓯᖓ 059 - 3(3): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ - ᐊᑦᑕᓇᖅᑕᐃᓕᓂᕐᒧᑦ 

ᐃᓕᓐᐊᓂᕐᓂᖅ (ᑯᓱᒐᖅ) 
 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓯᕗᓪᓕᖅᐹᒥᒃ ᒪᒥᐊᓚᐅᑲᓪᓚᖓ ᒪᓐᑐᕆᐊ 

ᑲᓇᐃᑎᐊᒃᑯᓐᓂᑦ ᑕᐱᖃᖅᑐᖁᑎᒐ ᐅᓇ ᖁᖓᓯᕈᑦ 

ᐊᑐᕋᒃᑯ. ᐅᓂᒃᑳᕆᓂᐊᖅᐸᕋ ᐅᐊᑦᑎᐊᕈᒃᑲᓐᓂᖅ. 
 

ᐅᖃᖅᑏ, ᑐᓴᖅᑎᑦᑎᔪᒪᒐᒪ ᒪᓕᒐᓕᐅᖅᑎᓂᑦ 

ᐊᑦᑕᓇᖅᑕᐃᓕᑎᑦᑎᓂᕐᒧᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᖁᓪᓗᒃᑯᓐᓂ 

ᐃᖅᑲᓇᐃᔭᖅᑏᑦ ᐊᕐᕌᒍᑕᒫᑦ.  
 

ᐊᑦᑕᓇᖅᑕᐃᓕᒪᑎᑦᑎᓂᖅ 

ᓯᕗᓪᓕᐅᖃᓯᐅᔾᔭᐅᖏᓐᓇᖅᑐᖅ 

ᑕᐃᒪᐃᖏᓐᓇᓂᐊᖅᑐᓂᓗ ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᓐᓂ. ᐅᖃᐅᓯᖃᖅᑐᖓ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᑕᐃᒃᑯᓄᖓ 

ᐱᔨᑦᑎᕋᖅᐸᒃᑕᑦᑎᓐᓄᑦ. ᖁᓪᓕᒃᑯᑦ ᖃᓄᓕᒫᕋᓱᓲᖑᕗᑦ 

ᐃᖅᑲᓇᐃᔭᖅᑎᖁᑎᖏᑦ 

ᐃᓕᓐᓂᐊᖅᑎᑕᐅᑦᑎᐊᖅᓯᒪᖁᓪᓗᒋᑦ ᐃᖅᑲᓇᐃᔮᒥᓂᒃ 

ᐱᓕᕆᔪᓐᓇᖁᓪᓗᒋᑦ ᐊᑦᑕᓇᓐᖏᑦᑐᒥᒃ ᐊᒻᒪᓗ 

ᐊᔪᓐᖏᑦᑎᐊᕐᓗᑎᑦ. ᐆᑦᑑᑎᒋᔪᓐᓇᖅᑕᒃᑲ 

ᐃᓕᓐᓂᐊᕈᑕᐅᕙᒃᑐᓂᑦ  

ᐱᖃᓯᐅᔾᔨᕗᑦ ᐃᔪᒃᑲᑦᑕᐃᓕᓂᕐᒧᑦ, 

ᐋᓐᓂᖅᑐᓕᕆᓂᕐᒥᒃ, ᐊᕙᑎᒥᒃ ᐊᑕᖏᖅᑐᒧᐊᖓᔪᓂᑦ 

ᐊᒻᒪᓗ ᐃᖅᑲᓇᐃᔭᕐᕕᒻᒥ ᐊᑦᑕᓇᖅᑐᐃᑦ ᑐᓴᐅᒪᓂᕐᒧᑦ. 

 

ᐅᖃᖅᑏ, ᐊᕐᕌᒍᑕᒫᑦ ᑲᑎᒪᓂᖃᕌᖓᑦᑕ ᐃᑯᒪᓕᐅᕐᕖᑦ 

ᐊᖓᔪᖅᑲᐅᑎᖏᓐᓄᑦ ᐊᒻᒪ ᐃᑯᒪᓕᐅᕈᑎᓕᕆᔨᓂᑦ, 

ᖁᓪᓕᒃᑯᑦ ᐃᒪᓐᓇᐃᑎᑦᑎᕙᑉᐳᑦ ᐃᖅᑲᓇᐃᔭᖅᑏᑦ 

ᐊᑦᑕᓇᖅᑐᒦᓐᓂᖅᐹᖑᖃᑦᑕᖅᑐᑦ 

ᖃᐅᔨᒪᑦᑎᐊᖅᑎᑕᐅᓪᓗᑎᑦ 

ᐊᑦᑕᓇᑐᐃᓐᓇᕆᐊᖃᖅᑐᓂᑦ ᐊᒻᒪᓗ 

ᓇᓗᓇᐃᖅᓯᔪᓐᓇᕐᓗᑎᑦ 

ᖃᓄᖅᑑᕈᑎᒋᒍᓐᓇᕐᓂᐊᖅᑕᑎᓐᓂᑦ. 
 

ᖁᓪᓕᒃᑯᑦ ᓇᒻᒥᓂᕐᒥᓂᒃ ᐃᓕᓴᐃᔨᖃᖅᐳᑦ 

ᐊᖅᑯᑎᖃᖅᐸᒃᑐᒥᒃ St. John’s Ambulance 

ᐋᓐᓂᖅᑐᓕᕆᓂᕐᒧᑦ ᐊᒻᒪ ᑐᐊᕕᕐᓇᖅᑐᓕᕆᓂᕐᒧᑦ 

ᐊᒻᒪᓗ ᓇᓗᓇᐃᖅᓯᔨᐅᕙᒃᑐᓂᑦ ᐃᓕᓐᓂᐊᕈᑕᐅᔪᓕᒫᑦ 

ᐃᓕᖅᑯᓯᕆᔭᒧᐊᖓᒐᓗᐊᕐᒪᖔᑕ ᐊᑐᖅᑕᐅᓗᑎᓪᓗ 

ᐃᓄᐃᑦ ᖃᐅᔨᒪᓂᑐᖃᖏᑦ ᓇᐅᒃᑯᑦ ᐊᔪᕐᓇᓐᖏᒑᖓᑦ. 

ᑖᓐᓇᓗ ᓄᓇᓕᓕᒫᓄᐊᖅᐸᒻᒥᔪᖅ, ᖃᐅᔨᒪᓪᓗᓂᒋᑦ 

ᐊᑦᑕᓇᕈᓐᓇᖅᑐᓂᑦ ᐃᑯᒪᓕᐅᕐᕕᓐᓂ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑏᑦ ᑎᑎᕋᕐᕕᖏᓐᓂ. 
 

ᐅᖃᖅᑏ, 100 ᐅᖓᑖᓂ ᖁᓪᓕᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑎᑕᐅᕙᒻᒥᔪᑦ 

ᓄᓇᕗᒻᒧᑦ ᐊᒻᒪ ᓄᓇᑦᑎᐊᕐᒧᑦ ᑐᕌᖓᑎᑕᐅᔪᒥᒃ 

ᐋᓐᓂᖅᑐᓕᕆᔨᒃᑯᓐᓄᑦ. ᓂᕆᐅᑉᐳᒍᑦ 

ᐃᖅᑲᓇᐃᔭᖅᑎᓕᒫᑦ ᑕᒪᑐᒥᓐᖓ 

ᐃᓕᓐᓂᐊᖅᑎᑕᐅᔪᐃᓐᓇᐅᓂᐊᖅᑐᑦ ᓄᕕᐱᕆ 

ᑎᑭᓐᓇᓱᓐᓂᖓᓂ ᐊᕐᕌᒍᑦᑎᓐᓂ. 
 

ᐅᖃᖅᑏ, ᑮᓇᐅᔭᐃᑦ ᐊᑐᖅᑕᐅᕙᒃᑐᑦ 

ᐊᑦᑕᓇᖅᑕᐃᓕᒪᓂᕐᒧᑦ ᐃᓕᓐᓂᐊᓂᕐᒧᑦ 

ᐱᕐᕈᓗᐊᕿᓐᖏᓐᓂᖅᓴᐅᑎᑦᑎᕙᑉᐳᖅ ᐊᒻᒪᓗ 

ᐋᓐᓂᖅᑐᖃᓐᖏᓐᓂᖅᓴᐅᓂᕐᒧᑦ ᐃᖅᑲᓇᐃᔭᖅᑎᓄᑦ 

ᐊᒻᒪᓗ ᑕᑎᒋᔭᐅᔪᓐᓇᖅᓯᓕᕈᑕᐅᓪᓗᑎᑦ ᖁᓪᓕᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ. ᑕᑎᒋᔭᐅᔪᓐᓇᖅᓯᕙᒃᐳᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᕋᓱᒋᔭᐅᑉᐸᑕ 

ᐃᖅᑲᓇᐃᔮᕆᕙᒃᑕᒥᓐᓄᑦ. ᖃᐅᔨᒪᑦᑎᐊᖅᐳᑦ 

ᐱᔪᓐᓇᐅᑎᒥᓂᒃ ᐃᖅᑲᓇᐃᔭᖅᑎᐅᓂᑎᒍᑦ ᐊᒻᒪᓗ 

ᖁᓚᓐᖏᑦᑎᐊᖅᑐᑎᑦ ᖃᓄᐃᓕᐅᕆᐊᖃᓐᓂᕐᒥᓂᑦ 

ᐱᕐᕈᓗᐊᕿᔪᑳᓪᓚᓂᖅᐸᑦ 

ᑐᐊᕕᕐᓇᖅᑐᖃᓯᑳᓪᓚᑉᐸᓪᓘᓐᓃᑦ. ᖁᔭᓐᓇᒦᒃ, 

ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᐊᕐᓇᖅ ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 060 - 3(3): ᐃᓄᓕᒫᓄᑦ 

ᑲᑎᒪᓃᑦ ᓄᖑᔪᐃᑦᑐᓕᕆᓂᕐᒧᑦ (ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᐅᖃᓕᒫᕐᓂᐊᖅᑕᒃᑲ ᖃᓪᓗᓈᑎᑐᑦ 

ᐃᓄᒃᑎᑑᓕᕆᔨᒃᑎᓐᓂᒃ 

ᐃᓄᒃᑎᑑᓕᖅᑎᑕᐅᑦᑎᐊᕐᓂᐊᕐᒥᔪᐊᓘᒻᒪᑕ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑕᐃᒪ 

ᓴᖅᑭᓐᓂᐊᕐᓂᕋᓚᐅᖅᑕᕋᓂᑦ ᓴᖅᑭᑎᑦᓯᓪᓗᖓ 

ᑐᑭᓯᒋᐊᖅᑎᑦᓯᒍᒪᒐᒪ. ᑖᒃᑯᐊ ᐃᓄᐃᑦ ᑲᑎᒪᑕᐅᓂᖏᑦ 

ᓄᖑᔪᐃᑦᑐᓂᑦ.  

 

ᑐᑭᒧᐊᑦᑎᑕᐅᒡᓗᑎᒃ ᐋᔩᖃᑎᒌᓐᓂᕐᒧᑦ 

ᐃᑲᔪᖅᑎᒌᓐᓂᒧᒡᓗ ᑖᒃᑯᐊ ᓄᓇᕗᑦ ᒐᕙᒪᖏ 

ᑲᑎᒪᑎᑦᓯᓚᐅᕐᒪᑕ ᒫᑦᓯ 16 ᐊᒻᒪ 17 ᐃᖃᓗᓐᓂ, 

ᒫᑦᓯ 30, 31-ᒥᓗ ᖃᒪᓂᑦᑐᐊᕐᒥ, ᐊᐃᐳᕈ 12 ᐊᒻᒪᓗ 

13 ᐃᖃᓗᑦᑑᑦᑎᐊᕐᒥ. ᑲᑎᒡᓗᒋᑦ 495 ᐃᓄᐃᑦ 

ᐅᐸᐅᑎᓚᐅᖅᑐᑦ ᑖᒃᑯᓄᖓ ᐅᓪᓘᓐᓄᑦ ᒪᕐᕈᓐᓄᒃ 

ᑲᑎᒪᓂᐅᔪᓂᒃ. 

 

ᐅᖃᖅᑎᑦᑎᔩ, ᑕᒪᒃᑯᐊ ᑲᑎᒪᓂᐅᔪᑦ 

ᑐᓴᖅᑎᑦᑎᓂᐊᓚᐅᖅᑐᑦ ᒐᕙᒪᒃᑯᑦ ᓯᕗᒧᐊᖁᓪᓗᒋᑦ 

ᑖᒃᑯᓄᖓ 6 ᑐᓐᖓᕕᐅᔪᑦ ᓄᖑᔪᐃᑦᑐᓕᕆᓂᕐᒧᑦ 

ᐊᒻᒪᓗ ᐊᑐᐊᒐᒃᓴᖏᑦ ᓄᖑᔪᐃᑦᑐᓕᕆᓂᕐᒧᑦ ᐊᒥᓱᓄᑦ 

ᓄᓇᕗᒥᐅᑦ ᐊᑭᕋᖅᑐᕐᒪᑕ ᑖᒃᑯᓂᖓ 

ᓄᖑᔪᐃᑦᑐᕐᓂᐊᕐᓂᕐᒥᑦ. ᑕᐃᒪ 

ᓂᒡᓕᕈᓐᓇᕐᕕᖃᖅᑎᑲᑦᑎᒍ ᐃᓱᒪᒋᔭᖏᓐᓂ 

ᐃᓱᒪᓕᐅᓚᐅᓐᖏᓐᓂᑦᑎᓐᓂ ᒐᕙᒪᐅᓪᓗᑕ 

ᖃᓄᐃᓕᖓᔾᔪᑎᒋᓂᐊᕐᒪᖔᑎᒍ ᑕᒪᓐᓇ ᓄᖑᔪᐃᑦᑐᖅ.  

 

ᐊᑐᓂ ᑲᑎᒪᓂᐅᔪᖅ ᒪᑐᐃᖓᓚᐅᖅᑐᑦ 

ᐅᖃᐅᓯᐅᒡᓗᑎᒡᓗ ᑭᒃᑯᒡᓗ ᐃᓄᐃᓪᓗ 

ᑲᑎᒪᑎᑕᐅᓪᓗᑎᒃ ᑲᑎᖅᓱᐃᒡᓗᑎᒡᓗ  

ᓂᓪᓕᕈᓐᓇᖅᑎᑕᐅᒡᓗᑎᓪᓗ ᐃᓱᒪᒋᔭᖏᓐᓂ  

ᐊᐱᖅᓱᕈᓐᓇᖅᑎᑕᐅᒡᓗᑎᒡᓗ. ᓈᒻᒪᒃᓯᑉᐸᑦ ᑖᒃᑯᐊ 

ᓴᖅᑭᓐᓂᐊᖅᑕᒃᑲ ᐃᓚᖏᑦ ᑎᑎᕋᖅᓯᒪᔪᑦ ᑖᒃᑯᓇᓂ 

ᐱᔭᐅᓚᐅᖅᑐᑦ ᑲᑎᒪᔪᓂᑦ. ᖃᕋᓴᐅᔭᒃᑯᓐᓅᕐᓗᒋᓪᓗ 

ᑐᓴᐅᒪᔾᔪᑕᐅᓂᐊᕐᖓᑕ ᓄᖑᔪᐃᑦᑐᓕᕆᓂᖅ ᓄᓇᕗᒻᒥ 

ᐱᔾᔪᑎᒋᓪᓗᒍ.  

 

ᐅᖃᖅᑎᑦᑎᔩ, ᓄᓇᓕᓕᒫᓅᕈᓐᓇᓚᐅᓐᖏᓐᓇᑦᑕ 

ᑕᐃᒪᐃᒻᒪᑦ ᖃᐃᖅᑯᓯᒪᓕᖅᑕᕗᑦ ᐊᑐᓂ ᒪᐃᔭᐃᑦ 

ᓂᕈᐊᖁᓪᓗᒋᑦ ᑭᒡᒐᖅᑐᐃᓂᐊᖅᑐᒥᑦ ᓄᓇᓕᖏᓐᓂᒃ 

ᐊᑭᓕᖅᑕᐅᓯᒪᓗᑎᒃ ᑖᒃᑯᐊ ᐃᓚᐅᑦᓯᐊᖁᓪᓗᒋᑦ 

ᓄᓇᕗᒥ ᐱᒋᐊᖅᑎᑦᓯᒪᔪᒍᑦ ᖃᕋᓴᐅᔭᒃᑯᑦ 

ᑐᑭᓯᒋᐊᕐᕕᒃᓴᒥᑦ www.uranium.gov.nu.ca. 

ᑕᒪᑐᒪ ᖄᖓᒍᑦ ᑐᓴᖅᑭᑦᑎᑦᓯᒪᔪᒍ ᓄᓇᕗᒻᒥᐅᓂᑦ 

ᑎᑎᖅᑲᑎᒍᑦ ᑐᓴᕐᕕᐅᔪᒪᒡᓗᑕ ᐅᖄᓚᐅᑎᒃᑯᓪᓘᓐᓃᑦ, 

ᖃᕋᓴᐅᔭᒃᑯᑦ, ᓱᑲᔪᒃᑯᑦ ᐊᒻᒪᓗ ᑎᑎᖅᑲᑎᒍᑦ.  

 

ᑖᒃᑯᐊ ᓄᖑᔪᐃᑦᑐᒥᑦ ᑲᑎᒪᔾᔪᑎᖃᖅᑐᑦ 

ᐃᓱᓕᔾᔪᑎᖃᓚᐅᖅᑐᑦ ᒪᐃ 15 ᑖᒃᑯᐊ 

ᑲᑎᖅᓱᖅᑕᐅᕙᓪᓕᐊᓕᕐᒪᑕ ᐅᓂᒃᑳᓕᐊᖑᓂᐊᕐᓗᑎᒃ 

ᐊᐅᔭᕐᓘᓐᓃᑦ ᓴᖅᑭᕐᓗᑎᒃ ᐅᑭᐊᒃᓵᕐᓘᓐᓃᑦ ᑕᐃᒪ 

ᐃᓄᓐᓅᖅᑕᐅᒍᓐᓇᖅᓯᓛᖅᑐᑦ. ᐅᖃᖅᑎᑦᑎᔩ, 

ᑭᖑᓪᓕᕐᒥ ᖃᓄᐃᓕᐅᖅᑕᐅᓂᐊᖅᑐᑦ ᑖᒃᑯᐊ 

ᐊᖏᔪᖅᑲᐅᑏᑦ ᐋᖅᑭᒃᓱᐃᓗᑎᒃ ᐋᔩᖃᑎᖃᕐᓗᑎᒃ 

ᓄᓇᕗᑦ ᑐᓐᖓᕕᒃᑯᓐᓂ ᐋᖅᑭᒃᓱᐃᓂᐊᖅᑐᑦ 

ᐊᐅᓚᑦᓯᔩᑦ ᖃᓄᐃᓕᖓᔾᔪᑎᒃᓴᖏᓐᓂ ᐅᑭᐊᒃᓵᖅ.  

 

ᖁᔭᓐᓇᒦᕈᒪᔭᒃᑲ ᓄᓇᓕᓕᒫᑦ ᑲᑎᒪᑎᑦᓯᓚᐅᖅᑐᑦ ᐊᒻᒪ 

ᐊᒥᓱᑦ ᐃᓄᐃᑦ ᓄᓇᕗᒻᒥ ᐃᓚᐅᓂᖃᓚᐅᖅᑐᑦ 

ᐱᕕᖃᖅᑎᑦᓯᓚᐅᖅᑐᑦ ᓂᒡᓕᐅᑎᖃᕈᓐᓇᖅᓱᑎᒃ. 

ᐅᖃᖅᑎᑦᑎᔩ, ᑕᒪᑐᒧᖓ 

ᑐᑭᓯᒋᐊᖅᑎᑦᓯᑲᓐᓂᓛᖅᐳᖓ ᐅᑭᐊᒃᓵᖑᓕᖅᐸᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ  

ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 061 - 3(3): 

ᐱᖅᑯᓯᓕᕆᕝᕕᒻᒧᑦ ᐃᓕᓐᓂᐊᖅᑎᓂᑦ 

ᓂᕈᐊᕐᓂᖅ (ᑕᑉᑑᓇ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᖓ 

ᑐᓴᖅᑎᑦᑎᒍᒪᓪᓗᖓ ᒪᓕᒐᓕᐅᖅᑎᐅᖃᑎᓐᓄ 

ᓄᓇᕗᒥᐅᓂᒡᓗ ᑕᐃᒃᑯᐊ ᑐᒃᓯᕋᕈᒪᓂᐊᖅᑐᑦ 

ᐱᖅᑯᓯᓕᕆᕕᒻᒥ ᐃᓕᓐᓂᐊᕈᒪᔪᑦ. ᒪᓕᑦᑐᒋᑦ ᐃᓐᓇᐃᑦ 

ᐊᑐᓕᖁᓯᒪᔭᖏᑦ ᐱᖅᑯᓯᓕᕆᕕᒃ ᓴᖅᑭᑕᐅᓚᐅᕐᒪᑦ 

ᐃᓕᓐᓂᐊᕈᓐᓇᖁᓪᓗᒋᑦ ᓄᓇᓕᒡᓂᑦ ᐃᓄᐃᑦ 

ᐱᖅᑯᓯᖏᓐᓂ ᐅᑉᐱᕆᔭᖏᓐᓂᒡᓗ 

ᐃᓕᓐᓂᐊᕐᕕᐅᓂᐊᕐᓗᓂ. 

 

ᑖᒃᑯᐊ 26 ᐃᓂᖃᖃᑦᑕᕐᓂᐊᖅᑐᑦ ᐃᓕᓐᓂᐊᖅᑏᑦ 

ᐱᖅᑯᓯᓕᕆᕕᒻᒥ ᒪᑐᐃᖓᓂᐊᖅᓱᓂ ᐊᖑᑎᓄᑦ 

ᐊᕐᓇᓄᑦ ᐅᑭᐅᖃᑐᐊᖅᐸᑕ 18 ᐅᖓᑖᓂ. ᑕᒪᒃᑯᐊ 

ᐅᖓᑖᓅᖓᔪᑦ 18 ᐃᓱᓕᑦᑕᕐᕕᖃᓐᖏᑦᑐᑦ 

ᑎᓕᐅᖅᑕᐅᕗᓯ ᐃᓕᓐᓂᐊᕆᐊᕈᒪᔪᑦ 

ᐃᓕᓐᓂᐊᖁᔭᐅᓪᓗᑎᒃ ᑕᒪᓐᓇ ᓈᒻᒪᓐᓂᐊᕐᒪᑦ 

ᐃᓚᐃᓐᓈᕐᓂᐊᖏᒻᒪᑦ ᓄᓇᓕᒻᒥᐅᓂᒃ 

ᐅᑭᐅᖃᑎᒌᓐᖏᑦᑐᓂᒡᓗ ᐊᒻᒪᓗ ᐃᓅᓯᕐᒥᑦ 

ᐊᔾᔨᒌᓐᖏᑦᑐᓂᒃ ᐊᑐᖅᓯᒪᔪᑦ. ᐊᖏᖅᑕᐅᔪᑦ 

ᐃᓕᓐᓂᐊᕐᓂᐊᖅᑐᑦ ᐃᒪᓐᓇ ᑎᑎᖅᑲᓂᑦ 

ᐃᑲᔪᖅᓱᖅᑕᐅᓯᒪᒋᐊᖃᕐᓂᐊᖅᑐᑦ ᓄᓇᓕᖁᑎᖏᓐᓂ 

ᐊᓯᖏᓐᓂᒡᓗ ᐃᓐᓇᕐᓂᑦ ᑕᒪᓐᓇ ᓴᓇᔭᐅᓚᐅᖅᑎᓪᓗᒍ 

ᑕᐃᓐᓇ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒃ ᑐᑭᓯᒋᐊᕈᑏᑦ 

ᑐᒃᓯᕋᐅᑏᒡᓗ ᓇᓂᔭᐅᔪᓐᓇᖅᑐᑦ ᑕᒡᕙᓂ ᑐᕌᕈᑎᖓ 

www.piqqusilirivvik.ca.  

 

ᐃᓕᓐᓂᐊᖅᑎᒡᓗᒋᑦ ᐱᖅᑯᓯᓕᕆᕝᕕᒻᒥ 

ᐊᖏᕐᕋᖃᖅᑎᑕᐅᓂᐊᖅᑐᑦ ᐃᓪᓗᕈᓯᓕᒻᒥ ᐊᑕᐅᓯᕐᒥᑦ 

ᓇᒻᒥᓂᖅ ᖁᐃᔭᖅᑐᕐᕕᖃᖅᑐᑦ ᐊᒻᒪᓗ 

ᐅᕕᓂᓐᓂᐊᕐᕕᖃᖅᑐᑎᒃ. ᐃᓪᓕᖃᖅᑐᑦ, ᓵᖃᖅᑐᑎᓪᓗ 

ᐊᒻᒪᓗ ᐊᓐᓄᕌᒃᑯᕕᖃᖅᑐᑎᒃ. ᐅᖄᓚᐅᑎᖃᖅᑐᑎᓪᓗ 

ᖃᕋᓴᐅᔭᕐᒧᓪᓗ ᐊᑐᕈᑎᓂᒃ. 

ᐃᓚᐅᔪᑦ ᐊᑐᓂᑦ ᓂᕆᖃᑦᑕᕐᓂᐊᖅᑐᑦ 

ᓂᕆᔭᖅᑐᕐᕕᐊᓂᑦ, ᑕᒪᓐᓇ ᐃᓚᐅᑎᑦᑎᐊᖁᓪᓗᒋᑦ 

ᐃᓘᓐᓇᑎᒃ ᐃᓕᓐᓂᐊᖅᑐᑦ.  

 



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  984 

 

 

 

ᐱᖅᑯᓯᓕᕆᕕᒻᒥ ᐃᓕᓐᓂᐊᖅᑏᑦ ᓂᕆᐅᒋᔭᐅᓂᐊᖅᑐᑦ 

ᐃᓚᐅᓕᕐᓂᐊᕐᓂᖏᓐᓂᑦ ᐱᓕᕆᐊᖑᔪᓄᑦ, 

ᐱᓕᕆᐊᖑᒍᒪᓂᐊᖅᑐᓄᑦ. ᓂᕆᐅᒋᔭᐅᕗᑦ ᑕᒪᒃᑯᐊ 

ᑐᒃᓯᕋᖅᑐᑦ ᖃᐅᔨᒪᔪᐃᓐᓇᐅᔾᔮᓐᖏᒻᒪᑕ 

ᐃᓕᓐᓂᐊᕐᑯᓐᓂᑦ, ᐃᓕᓐᓂᐊᕐᕕᐅᓯᒪᔪᓂᑦ ᐅᕝᕙᓘᓐᓃᑦ 

ᖃᑕᕐᖑᑎᒥᓂᒃ ᐊᐅᓪᓚᖅᓯᒪᒐᔪᐃᑦᑐᑦ ᐊᒻᒪᓗ 

ᑕᐃᒪᐃᒻᒪᑦ ᑐᑭᓯᐅᒪᑎᑕᐅᒋᐊᕐᓂᐊᖅᑐᑦ 

ᑕᓯᐅᖅᑕᐅᓗᑎᓪᓗ ᐃᓅᓯᓕᕆᔭᐅᓗᑎᓪᓗ.  

 

ᐅᖃᖅᑏ, ᓂᕆᐅᒋᔭᐅᕗᖅ ᑖᓐᓇ ᐱᖅᑯᓯᓕᕆᕕᒃ 

ᑕᑕᓐᓂᐊᖅᑐᒋᔭᐅᓪᓗᓂ ᓯᕗᓪᓕᖅᐹᒥ ᐊᕐᕌᒍᐊᓂ. 

ᑕᒪᓐᓇ ᐋᖅᑭᐅᒪᑎᑕᐅᓂᐊᖅᑐᖅ ᓲᕐᓗ 

ᐃᓕᓐᓂᐊᕈᒪᔪᓄᑦ ᐊᒥᓲᑉᐸᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 062 - 3(3): ᐃᓚᒌᓂᑦ 

ᐃᑲᔪᕆᐊᖃᕈᑎᓄᑦ ᐊᑐᓕᖅᑎᒋᐊᕐᓂᕐᒧᑦ 

ᒪᓕᒐᖅ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑉᐳᖓ ᑐᓴᖅᑎᑦᑎᒋᐊᔅᓴ 

ᐅᓐᓄᓴᐅᓂᐊᖅᑐᖅ ᓴᖅᑭᑦᓯᓂᐊᕋᒪ 

ᑎᑎᕋᕆᐊᕐᖓᖅᓯᒪᔪᓂᑦ ᐃᓚᒌᓂᑦ ᐃᑲᔪᕆᐊᖃᕈᑎᓄᑦ 

ᐊᑐᓕᖅᑎᒋᐊᕐᓂᕐᒧᑦ ᒪᓕᒐᖅ.  

 

ᑖᓐᓇ ᐃᓚᒌᓂᑦ ᐃᑲᔪᕆᐊᖃᕈᑎᓄᑦ 

ᐊᑐᓕᖅᑎᒋᐊᕐᓂᕐᒧᑦ ᒪᓕᒐᖅ 

ᑎᑎᕋᖅᑕᐅᒋᐊᓐᖓᖅᓯᒪᔪᖅ ᐅᓪᓗᒥᒨᖓᓕᕐᖢᓂ ᐊᒻᒪ 

ᐃᓇᖐᒍᑕᐅᓂᐊᖅᑐᖅ ᒪᑭᑕᓂᕐᒧᑦ ᐃᑲᔪᕆᐊᖃᕈᑎᓄᑦ 

ᐊᑐᓕᖅᑎᒋᐊᕐᓂᕐᒧᑦ ᒪᓕᒐᖅ. ᓄᑖᖅ ᒪᓕᒐᖅ 

ᖃᑕᕐᖑᑎᒌᓄᑦ ᐃᑲᔪᖅᓱᐃᓂᕐᒧᑦ ᒪᓕᒐᐃᑦ, ᒪᓕᓕᖅᑐᑦ 

ᑲᓇᑕᒥ ᒪᓕᒐᐅᔪᓂᑦ. ᐅᖃᖅᑎᑦᑎᔩ, ᐃᓚᒌᓂᑦ 

ᐃᑲᔪᕆᐊᖃᕈᑎᓄᑦ ᐊᑐᓕᖅᑎᒋᐊᕐᓂᕐᒧᑦ ᒪᓕᒐᖅ 

ᓴᖅᑭᑕᐅᓚᐅᖅᑐᖅ ᑲᑎᖅᓱᐃᒍᓐᓇᖁᓪᓗᒋᑦ 

ᐊᑭᓖᒋᐊᓕᓐᓄᑦ ᕿᑐᕐᖓᖃᖅᑐᓄᑦ ᐃᑲᔪᖅᑕᐅᕕᓕᒃ 

ᑮᓇᐅᔭᑎᒍᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐋᔩᖃᑎᒌᒍᑕᐅᓂᖓ ᐃᓚᒌᓂᑦ 

ᐃᑲᔪᕆᐊᖃᕈᑎᓄᑦ ᐊᑐᓕᖅᑎᒋᐊᕐᓂᕐᒧᑦ ᒪᓕᒐᐅᑉ 

ᐱᒋᐊᓚᐅᖅᑐᖅ 2009-ᒥ. ᓴᖅᑭᑦᑎᓂᐊᕋᒪ 

ᑎᑎᕋᕆᐊᕐᖓᖅᓯᒪᔪᓂᑦ ᑖᒃᑯᓄᖓ 

ᐃᓚᐅᔾᔪᑎᖃᖅᑐᓄᑦ ᑎᒥᐅᔪᓄᑦ ᐃᓄᓐᓄᓪᓗ 

ᕿᒥᕐᕈᒍᓐᓇᖁᓪᓗᒋᑦ ᑖᒃᑯᓂᖓ 

ᑎᑎᕋᒋᐊᕐᖓᖅᑕᐅᓯᒪᔪᓂᑦ. ᑎᓕᐅᖅᐸᒃᑲ ᐃᓄᐃᑦ 

ᐃᓚᐅᓂᖃᕈᒪᔪᓪᓗ ᒪᓕᒐᓕᕆᔨᒃᑯᓪᓗ ᐃᓱᒪᒋᔭᒥᓂᒃ 

ᑐᓂᓯᖁᓪᓗᒋᑦ ᒪᓕᒐᓕᕆᔨᓄᑦ. ᑖᒃᓱᒪ 

ᖃᓄᐃᓕᖓᓂᖓᓄᑦ ᐱᖁᔭᒃᓴᐅᑉ ᐱᔭᐅᔪᓐᓇᖅᑐᖅ 

ᒪᓕᒐᓕᕆᔨᒃᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 063 - 3(3): ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥᒃ ᐃᓱᓕᒃᓯᔪᐃᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᑦᓯᐊᕚᓘᒻᒪᑦ ᐅᓪᓗᒥ. 

ᑐᓴᕈᒥᓇᖅᑐᒥᒃ ᖁᖓᐅᑎᒃᓴᖃᕋᑦᑕ, ᐹᔅᑕᓐ 

ᐳᕉᐃᓐᓯᒃᑯᑦ Hᐋᑭᖅᑎᖏᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐱᕐᖔᖑᒧᖅ 

ᐊᐅᔭᕈᓲᖑᒻᒪᑦ ᑕᐃᒪ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑏᑦ 

ᐱᖃᑎᖃᕐᓂᐊᓕᕐᒥᒻᒪᑕ ᖃᑕᕐᖑᑎᒥᓐᓂᒃ 

ᐱᖃᓐᓇᕆᔭᒥᓂᓪᓗ ᐃᓕᓐᓂᐊᕌᓂᒃᑯᑎᒃ. ᑕᐃᓐᓇ 

ᓯᓚᑦᑐᖅᓴᕐᕕᒃ ᐃᖃᓗᑦᑑᑦᑎᐊᕐᒥ, ᑲᖏᖅᖠᓂᕐᒥ 

ᐃᖃᓗᓐᓂᓗ ᐊᒥᓱᓂᓪᓗ 

ᐃᓕᓐᓂᐊᕌᓂᑉᐸᓪᓕᐊᓂᐊᓕᕐᒪᑕ.  

 

340 ᓄᓇᕗᒻᒥᐅᑦ ᐸᐃᑉᐹᖅᑖᕐᓂᐊᖅᑐᑦ 

ᐃᓕᑕᕆᔭᐅᔾᔪᑎᑖᕐᓗᑎᒃ. ᑖᒃᑯᐊ ᓯᕗᓪᓕᐅᔪᑦ 12 

ᐃᓕᓐᓂᐊᕌᓂᑦᑐᑦ ᑕᐃᑲᓂ ᓴᓇᒋᐅᖅᓴᓂᕐᒧᑦ 

ᐃᓕᓐᓂᐊᖅᑐᑦ ᑲᖏᖅᖠᓂᕐᒥ. 

ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ! 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᑖᒃᑯᐊ 

ᐃᓐᓇᕐᓄᑦ ᐃᓕᓐᓂᐊᕈᑕᐅᔪᓪᓗ ᐊᒻᒪᓗ 

ᐋᓐᓂᐊᓯᐅᖅᑎᐅᓂᕐᒧᑦ. ᖁᕕᐊᓲᑎᕙᒃᑲ ᑖᒃᑯᐊ 

ᓯᕗᒧᐊᓚᐅᖅᑐᑦ, ᓯᕗᒧᐊᑦᑐᑦ ᐃᓕᓐᓂᐊᕌᓂᒃᑐᑦ. 

 

ᐅᖃᖅᑎᑦᑎᔩ, ᐅᖃᐅᑎᒋᒍᒪᒐᒃᑭᑦ ᐱᖓᓲᓗᐊᖅᑐᑦ 

ᐃᖃᓗᑦᑑᑦᑎᐊᕐᒥ ᐃᓐᓇᐅᔪᑦ ᐋᓂ ᓂᒡᓚᑦ, ᑖᓐᓇ 

ᐃᓕᓐᓂᐊᕆᐊᓕᓚᐅᖅᑐᖅ ᐊᒻᒪᓗ ᑕᒫᓂ 

ᐃᓄᓕᕆᔨᕈᕐᓂᐊᓕᖅᑐᖅ ᐃᓕᑕᕆᔭᐅᔾᔪᑎᖃᕐᓗᓂ 

ᕿᑎᕐᒥᐅᑦ ᐃᓕᓐᓂᐊᕐᕕᐊᓂ. ᐋᓂ 

ᐅᖃᓕᒫᕆᐅᖅᓴᑎᑦᑎᒍᒪᑦᓯᐊᖅᑐᖅ ᑖᒃᑯᐊ 

ᐃᓅᓯᕐᓂᓪᓗ ᑲᒪᑦᑎᐊᖅᑐᓂ, ᑖᓐᓇ 

ᐆᑦᑑᑎᑦᑎᐊᕙᐅᔪᖅ ᐃᓄᓐᓄᑦ. 

 

>>ᐸᑦᑕᑐᖅᑐᑦ 

 

ᐃᓕᓴᐱ ᐊᕕᓐᖓᖅ, ᑖᓐᓇ 

ᐃᓕᑕᕆᔭᐅᔾᔪᑎᑖᖅᑲᐅᒻᒥᔪᖅ ᑖᓐᓇ ᒪᑲᐃ 

ᓛᓐᑕᐅᒃᑯᓐᓂᑦ ᓵᓚᒃᓴᓚᐅᕐᒥᔪᖅ ᐃᒪᓐᓇ 

ᑮᓇᐅᔭᓕᕆᑦᑎᐊᕈᓐᓇᕐᓂᖓᓄᑦ ᐃᓚᒌᑦᑐᖅ 

ᓕᒥᑎᑦᓂᑦ, ᑖᒃᑯᐊ ᐊᐅᓚᑦᑎᔨᐅᓂᕐᒧᑦ 

ᐃᓕᓐᓂᐊᖅᑐᓂᑦ. 

 

>>ᐸᑦᑕᑐᖅᑐᑦ 

 

ᒧᐊᑎ ᐋᓗᓘ, ᖁᑦᑎᓐᓂᖅᐹᒥᑦ 

ᐃᓕᑕᕆᔭᐅᔾᔪᑎᑖᓚᐅᕐᒥᔪᖅ ᓄᓇᑦᑕ ᓯᓚᑦᑐᖅᓴᕐᕕᐊᓂ 

ᐊᒻᒪᓗ ᓵᓚᒃᓴᖅᑐᓂ ᐱᖓᓱᓂᑦ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᖅᐊᓪᓕᐊᓂᕐᒧᑦ ᐊᒻᒪᓗ ᐊᕐᓇᐃᑦᑐᖅ 

ᐊᐃᐱᓕ ᐃᓄᑦᑎᑦᑑᕈᓐᓇᑦᑎᐊᓂᖅᐹᖓᓄᑦ, ᐅᓖᐱᑲ 

ᐃᓪᓚᐅᖅ ᐃᓕᓐᓂᐊᖅᓯᒪᑦᑎᐊᕐᓂᖓᓄᑦ . 

 

>>ᐸᑦᑕᑐᖅᑐᑦ 

 

ᑕᒪᒃᑯᐊ ᐊᒃᓱᕈᖅᑐᑎᑦ ᐃᓕᓐᓂᐊᑎᐊᖅᓱᑎᓪᓗ 

ᐃᓚᖏᓐᓄᑦ ᕿᒪᐃᓪᓗᑎᑦ ᐃᓚᒥᓐᓂᒃ 

ᐱᖃᓐᓇᕆᔭᒥᓐᓂᓪᓗ ᑖᒃᑯᐊ ᐃᓕᓐᓂᐊᖅᑏᑦ ᑎᑭᓯᒪᔪᑦ 

ᑐᕌᖅᑕᒥᓄᑦ ᐅᐱᒋᑦᓯᐊᖅᑐᑎᒍᓗ.  

 

ᑖᒃᑯᐊ ᓄᓇᕗᒻᒥᐅᑦ ᓯᓚᑦᑐᖅᓴᕐᕕᒻᒧᑦ 

ᐃᓕᓐᓂᐊᕈᒪᔭᒥᓂᒃ ᑕᑕᑎᑦᓯᕈᓐᓇᖅᑐᑦ.  

 

ᐅᖃᖅᑎᑦᑎᔩ, ᐃᓚᓕᐅᑎᖁᕙᔅᓯ 

ᖁᕕᐊᓲᑎᖃᖅᑎᓪᓗᑕ ᑖᒃᑯᓂᖓ ᐃᓕᓐᓂᐊᕌᓂᑦᑐᑦ 

ᐊᒻᒪᓗ ᓯᕗᒧᐊᑦᑎᐊᖁᓂᐊᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐱᒋᐊᓚᐅᖏᓂᑦᑎᓐᓂᑦ ᑲᑎᒪᔩᑦ ᐅᖃᐅᓯᖏᓐᓄᑦ, 

ᒥᓂᔅᑕ ᑯᓱᒐᖅ ᑕᐃᒪᓐ ᒪᒥᐊᒋᐊᖃᖅᑲᐅᖏᑦᑐᑎᑦ 

ᑕᐃᔅᓱᒪ ᖁᖓᓯᕈᑎᖓᓂᑦ, ᖁᖓᓯᕈᑎᓐᓂᑦ.  

 

>>ᐃᓪᓚᖅᑐᑦ 

 

ᐱᒋᐊᒃᑲᓐᓂᓕᕐᒥᓗᑕ ᑲᑎᒪᔾᔪᑎᒃᓴᑎᓐᓂ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᒧᑦ 

, ᒥᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 087 - 3(3): ᓗᐊᓐ 

ᑯᓱᒐᖅ ᐹᔅᑕ ᐳᕉᐃᓐᑯᑦ ᖁᖓᓯᕈᖓᓂᒃ 

ᐊᑎᓯᔪᖅ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ Hᐊᓘᕈᒪᔭᒃᑲ 

ᑕᐃᒃᑯᐊ ᐊᕐᕕᐊᕐᒥᐅᑕᓗᑦᑖᑦ 

ᑭᖑᓪᓕᖅᐹᖅᓱᓕᖅᑎᓪᓗᑕ ᐅᓪᓗᒥ ᑕᐃᒪᖃᐃ 

ᐅᐱᕐᖔᓯᐅᑦᑎᐊᕋᓗᐊᖅᐳᑦ.  

ᐅᖃᖅᑏ, ᑕᐃᒪ ᓈᒻᒪᓈᑦᓯᐊᖅᑯᖅ 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᖃᕆᐊᑦᓴᖅ. ᐅᓪᓗᒥ 

ᐅᖃᐅᓯᖃᕈᒪᖅᑲᐅᒐᒪ. ᖃᐅᔨᒪᒐᔅᓯ ᑕᕝᕙᓂ ᐊᕐᕌᒍᒥ 

Hᐋᑭᕐᔪᐊᕐᓇᐅᖃᑦᑕᕐᒪᑦ. ᐅᖃᖅᑏ, ᑕᐃᒪᓐᓇ 

ᐃᑲᔪᖅᑐᖅᓯᒪᔭᒃᑲ ᐹᔅᑕᓐ ᐳᕉᐃᓐᓯᒃᑯᑦ 

ᐊᔪᓐᖏᑦᑎᐊᕐᒪᑕ Stanley Cup-ᑖᕋᓱᐊᖅᑎᓪᓗᒋᑦ 

Canucks-ᑯᓐᓂ ᐱᖃᑎᖃᕐᓗᑎᑦ ᑭᓯᐊᓂ ᑕᐃᒪᓐᓇ 

ᑎᑭᓐᓂᐊᕈᑎ ᒫᓐᑐᕆᐊ ᑲᓇᐃᑎᐊᓐᑯᓐᓂᑦ 

ᓵᓚᒃᓴᕆᐊᖃᓚᐅᖅᓯᒪᒻᒪᑕ ᓯᕗᓪᓕᖅᐹᒥᑦ.  

 

ᑕᐃᒪᓐᓇᐃᖃᑦᑕᕋᑦᑕ ᐊᕐᕌᒍᑕᒫᑦ ᑖᒃᑯᐊ ᒥᓂᔅᑕ ᓗᐊᓐ 

ᑯᓱᒐᖅ ᑲᑎᒪᔨᐅᖃᑎᒐ ᒫᓐᑐᕆᐅ ᑲᓇᐃᑎᐊᓐᑯᓐᓂᑦ 

ᐃᑲᔪᖅᑐᐃᔪᖅ ᑕᐃᒪᓐᓇ 

ᓵᓚᑦᒃᓴᐅᑎᖃᑦᑕᐅᑎᓯᒪᒐᓐᓄ. ᑕᐃᒪ ᒥᔅᑕ ᑯᓱᒐᖅ 

ᐃᓕᑕᕆᕙᕋ ᑕᐃᒪᓐᓇ ᐊᑐᕐᒪᑦ  ᐹᔅᑕᓐ ᐳᕉᐃᓐᓯᒃᑯᑦ 

ᖁᖓᓯᕈᑎᖓᓂᑦ ᐊᑐᕋᒪ. ᑕᐃᒪᖃᐃ ᒥᔅᑕ ᑯᓱᒐᖅ 

ᑕᐃᒪ ᐅᓪᓗᒥ ᑕᑯᒃᓴᐅᓂᐊᖅᐳᖅ ᑕᓚᕖᓴᒃᑯᑦ 

ᓄᓇᕗᒻᒥᐅᓄᑦ ᑕᐅᑐᑦᑕᐅᓗᓂ ᑕᐃᒪᓐᓇ ᐊᑐᕐᓗᓂ 

ᖁᖓᓯᕈᑎᒪ ᐊᔾᔨᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᒥᔅᑕ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 088 - 3(3): 

ᐃᓱᒪᒋᔭᖏᑦ ᐃᓚᖁᑎᒥᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓕᒥ 

ᓂᑯᕕᑦᑐᖓ ᐱᒻᒪᕆᐅᔪᒥᑦ ᐅᖃᐅᓯᖃᕈᒪᓪᓗᖓ 

ᐃᓚᒌᓐᓂᕐᒧᑦ.  

 

ᐅᖃᖅᑏ, ᓯᕗᓪᓕᖅᐹᒥᑦ ᓂᕈᐊᖅᑕᐅᑎᓪᓗᖓ 

ᒪᓕᒐᓕᐅᖅᑎᑯᓐᓄᑦ ᐱᖃᓐᓇᕆᔭᕋ ᐅᖃᓚᐅᖅᓯᒪᒻᒪᑦ 

ᐅᕙᓄᑦ ᑕᐃᒪᓐᓇ ᐊᒃᓱᕉᑎᖃᕆᐊᖃᖃᑦᑕᕐᓂᐊᕋᒪ. 

ᐅᖃᕈᓐᓇᖅᑐᖓ ᑕᐃᒪᓐᓇ ᓱᓕᑦᑎᐊᓚᐅᖅᑐᖅ 

ᒪᓕᒐᓕᐅᖅᑎᐅᓪᓗᑕ ᐊᑯᓂᐊᓗ ᐊᐅᓪᓚᖅᓯᒪᖃᑦᑕᕋᑦᑕ 

ᓄᓇᑦᑎᓐᓂᑦ ᑕᒪᒃᑯᓂᖓ  

ᐊᔾᔨᐅᓐᖏᑦᑐᓂᑦ ᐃᓚᑦᑎᓂᑦ ᐱᓕᕆᐊᕆᔭᐅᔪᓂᑦ 

ᑭᖑᓂᖃᓯᖃᑦᑕᖅᐳᒍᑦ ᑕᐃᒪᓐᓇᐃᒋᐊᖃᕐᒪᑦ.  

 

ᐅᖃᖅᑏ, ᑕᐃᒪᓐᓇ ᐅᑭᐅᓂᑦ ᐱᖓᓲᓯᒪᓕᖅᑐᓂᑦ 

ᑕᒪᒃᑯᐊ ᐊᔾᔨᐅᓐᖏᑦᑐᑦ ᐊᑐᓐᖏᓯᒪᒐᒃᑭᑦ ᑭᓯᐊᓂ 

ᖁᕕᐊᓱᓚᐅᖏᑉᐳᖓ, ᐃᒪᓐᓇ 

ᖁᕕᐊᓱᒍᓐᓇᓚᐅᖏᓐᓇᒪ ᐃᕐᓂᕋ 

ᓇᓪᓕᐅᓂᖅᓯᐅᑎᓪᓗᒍ. ᑕᐃᒪ ᐅᖃᖅᑏ, ᑕᐃᒪᓐᓇ 

ᑕᒪᒃᑯᐊ ᐃᓚᐅᕕᒋᖃᑦᑕᖏᑕᕋᓗᐊᒃᑲ 

ᓴᕆᒪᓱᑦᑎᐊᖅᑯᖓ ᒪᓕᒐᓕᐅᖅᑎᑯᓐᓄᑦ 

ᑲᑎᒪᔨᐅᖃᑕᐅᒐᒪ ᐊᒻᒪᓗ ᐃᑲᔪᕋᓱᐊᖏᓐᓇᓂᐊᖅᐳᒍᑦ 

ᑕᒪᐃᓐᓂ ᓄᓇᕗᒻᒥᐅᓂᑦ.  

 

ᐅᓪᓗᒥ ᐅᖃᖅᑏ, ᑭᖑᕙᕐᒥᒐᒪᑦᑕᐅᖅ ᑕᐃᒪ ᓄᓕᐊᕋ 

17-ᓂ ᐅᑭᐅᓂᑦ ᑲᑎᑎᑕᐅᓯᒪᓂᕗᑦ 

ᓇᓪᓕᐅᓂᑦᑎᐊᖁᔭᕋ ᓄᓕᐊᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ, ᐊᒻᒪᓗ 

ᐅᐱᒋᔭᐅᕗᑎᓪᓗ ᑲᑎᑎᑕᐅᓯᒪᓂᖅᓯ 

ᓇᓪᓕᐅᓂᖅᓯᐅᑎᓪᓗᒋᑦ. ᑲᑎᒪᔨᑐᐃᓐᓇᐃᑦ 

ᐅᖃᐅᓯᖏᑦ. ᑲᑎᒪᔨᐅᔪᖅ ᐊᒥᑦᑐᕐᒥᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 089 - 3(3): 

ᐊᐅᓪᓚᕈᔾᔭᐅᓪᓗᑎᑦ ᐃᓕᓐᓂᐊᕐᓂᑯᒥᓃᑦ 

ᒪᑭᒋᐊᒃᑲᓐᓂᕈᓐᓇᕐᓂᖏᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐅᖃᐅᓯᕆᔪᒪᔭᕋ ᐱᒋᐊᓚᐅᖏᓂᓐᓂᑦ, ᑖᓐᓇ 

ᐅᖃᐅᓯᐅᖅᑲᐅᔪᖅ ᓯᓚᑦᑐᖅᓴᕐᕕᒻᒥ ᑭᕙᓪᓕᕐᒥᑦ 

ᐃᓕᓐᓂᐊᕐᕕᖓᓂ ᐃᓕᓴᐱ ᐊᕕᓐᖓᖅ 

ᐃᓪᓗᓕᒻᒥᐅᑕᒃᓴᔭᖅ ᖁᕕᐊᒋᒻᒪᕆᑉᐸᕋ ᐊᒻᒪᓗ 

ᖁᔭᒋᔮᓗᒐ. 

 

ᐅᖃᖅᑎᑦᑎᔩ, ᐊᕐᕌᒍᑦ ᑎᓴᒪᐅᓕᖅᑐᑦ ᑕᒪᑐᒪᓂ 

ᑕᖅᑭᑎᓐᓂᑦ. ᑖᓐᓇ ᐊᖓᔪᖅᑳᕐᔪᐊᕆᔭᕗᑦ 

ᒪᒥᐊᓚᐅᖅᓯᒪᒻᒪᑦ ᑕᒪᒃᑯᓄᖓ 

ᐃᓕᓐᓂᐊᕆᐊᖅᐸᓚᐅᖅᓯᒪᔪᓄᑦ ᒪᒥᐊᑎᒡᓗᒍ 

ᐊᑦᑐᖅᑕᐅᓂᖃᓚᐅᖅᐳᖓ ᐃᑎᔪᒥᑦ.  

ᒪᒥᐊᓐᓂᖃᖅᑎᒡᓗᒍ ᐃᓕᓴᕆᓕᓚᐅᖅᐸᕋ ᑖᓐᓇ 

ᐊᕐᕌᒍᓂᑦ ᐊᒥᓱᑲᒡᓚᓐᓂᑦ ᑲᓇᑕᐅᑉ ᒐᕙᒃᑯᖏᑦ 

ᐃᓕᓴᖅᓯᔪᓐᓇᖅᓯᑕᐃᓐᓇᓚᐅᖅᑐᖅ. ᑖᓐᓇ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ ᓲᕐᓗ 

ᖃᒥᑎᑦᑎᓇᓱᐊᕐᓂᕆᓚᐅᖅᑕᖓ ᓄᓇᖃᖅᑳᖅᓯᒪᔪᑦ 

ᐱᐅᓯᖏᓐᓂ/ᐃᓕᖅᑯᓯᖏᓐᓂ ᑖᒃᑯᐊᓗ 

ᐊᔾᔨᒌᓕᖅᑎᑕᐅᓇᓱᑦᑐᔅᓴᐅᓂᐊᖅᑎᒡᓗᑎᒃ 

ᑲᓇᑕᒥᐅᑕᑐᐃᓐᓇᐅᓕᕐᓗᑎᒃ ᐃᓛᒃ 

ᓄᓇᖃᖅᑳᖅᓯᒪᔪᓐᓃᖅᑐᓐᓂᕐᓗᑎᒃ. ᑕᒪᓐᓇ ᓲᕐᓗ 

ᖁᕕᐊᓇᓐᖏᑦᑑᒐᓗᐊᖅ ᑕᒫᓂ ᓄᓇᑦᑎᓐᓂ ᓲᕐᓗ 

ᐱᑦᑎᐊᖅᑕᐅᓐᖏᓐᓂᕆᓚᐅᖅᑕᕗᑦ ᑭᓯᐊᓂ 

ᒪᒥᐊᓚᐅᕐᒪᑦ ᐃᓱᒪᒋᔪᓐᓃᕐᕕᐅᔪᒪᓚᐅᕐᓂᖓᓐᓄᑦ 

ᑖᓐᓇ ᐊᖏᔪᒥᑦ ᐊᑦᑐᖅᑕᐅᔾᔪᑎᒋᓚᐅᖅᐸᕗᑦ, 

ᐅᖃᖅᑎᑦᑎᔩ. 

 

ᐊᒥᓱᑎᒍᑦ ᐅᕙᑦᑐᑦ ᐃᓄᐃᑦ ᑕᒫᓂ ᓄᓇᕗᒻᒥ 

ᓄᓇᕗᒻᒥ ᐃᓕᓐᓂᐊᖃᑕᐅᓯᒪᓚᐅᕋᑦᑕ. ᐊᕐᕌᒍᓂᒡᓗ 

ᐊᒥᓱᓄᑦ ᐋᓐᓂᖅᑕᐅᓯᒪᓚᐅᖅᐳᒍᑦ ᐊᒻᒪᓗ 

ᒥᑭᒡᓕᑎᖅᑕᐅᓇᓱᖃᑦᑕᒻᒪᕆᓚᐅᖅᐳᒍᑦ ᐅᖃᖅᑎᑦᑎᔩ, 

ᑖᓐᓇᑦᑕᐅ ᖁᔭᓐᓇᒦᕈᒪᒻᒥᔭᕋ ᑖᓐᓇ ᓇᑦᑎᓕᒻᒧᑦ 

ᒪᓕᒐᓕᐅᖅᑎᐅᔪᖅ ᐊᕐᕌᒍᓂᑦ 6-ᓄᑦ 

ᐃᓕᓐᓂᐊᕆᐊᖅᑎᒡᓗᖓ ᑖᓐᓇ ᐊᖓᔪᒋᒐᒃᑯ ᑕᐃᑦᓱᒪ 

ᑲᒪᒋᓚᐅᖅᓯᒪᒻᒫᖓ ᐅᕙᓐᓂᒃ ᓄᑕᕋᐅᓗᐊᕐᓂᕋ 

ᖁᔭᓐᓇᒦᖅᐸᑦᑕᕋ ᑖᓐᓇ. ᑕᒪᒃᑯᐊ ᓲᕐᓗ 

ᐋᓐᓂᕈᑎᒋᓯᒪᔭᕗᑦ ᓱᓕ ᐱᓯᒪᔮᓗᑉᐳᑦ 

ᖃᐅᔨᒪᑦᑎᐊᕋᓗᐊᖅᑐᖓ ᐅᖃᐅᓯᑐᐃᓐᓇᕐᒧᑦ 

ᐋᖅᑭᔾᔮᖏᑦᑐᒍᑦ ᐊᒻᒪᓗ ᑖᒃᑯᐊ ᐅᖃᐅᓯᑐᐃᓐᓇᕐᒧᑦ 

ᐊᑲᐃᒡᓕᐅᕈᑕᐅᓚᐅᖅᑐᖅ ᑕᐃᑦᓱᒪᓂ 

ᐋᖅᑭᒡᔮᓐᖏᑕᕗᑦ. ᑖᒃᑯᐊ ᐱᔾᔪᑎᒋᒡᓗᒋᑦ 

ᒪᒥᐊᔾᔪᑕᐅᓚᐅᖅᑐᒧᑦ ᑖᓐᓇ ᐊᖏᕈᑎᒋᒻᒪᕆᓚᐅᖅᐸᕋ.  

 

ᐅᖃᖅᑎᑦᑎᔩ, ᐊᖏᖅᑕᐅᔪᒪᒐᓗᐊᖅᐳᖓ 

ᐅᖃᐅᓯᒃᓴᒃᑲ ᐱᐅᓂᒍᓐᓇᕐᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᑎᒍᑦ) ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ 

ᑲᑎᒪᔨᐅᔪᖅ ᐊᖏᖅᑕᐅᒍᒪᒐᓗᐊᕐᒪᑦ ᐱᐊᓂᒍᒪᒡᓗᓂ 

ᐅᖃᐅᓯᒃᓴᒥᓂᒃ. ᐋᒡᒑᖅᑕᐅᕚ?  

ᐋᒡᒑᖅᑕᐅᓐᖏᓐᓇᕕᑦ. ᐊᑏ ᑲᔪᓯᖏᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲ. 

ᖁᔭᓐᓇᒦᒡᓗ, ᐅᖃᖅᑎᑦᑎᔩ.  

 

ᑖᓐᓇ ᒪᒥᐊᓚᐅᖅᑎᒡᓗᒍ ᓄᑖᕐᒧᑦ ᓲᕐᓗ 

ᐱᒋᐊᖅᓯᒪᓚᐅᕋᑦᑕ ᐊᒻᒪᓗ ᑖᓐᓇ 

ᐊᖏᕈᑎᒋᓯᒪᓕᖅᐸᕋ ᑖᒃᑯᓇᓂᖓ 

ᐃᓕᓐᓂᐊᖃᑕᐅᓚᐅᕐᓂᕋ ᐊᒻᒪᓗ 

ᐊᖏᕈᑎᒋᖃᓯᐅᑎᓯᒪᒋᕙᕋ ᑖᓐᓇ ᐅᒡᓗᒥ 

ᐃᓅᓯᕆᔭᓐᓄᑦ ᑕᒪᓐᓇ ᐋᖅᑭᒃᓱᐃᓯᒪᓂᑰᒻᒪᑦ.  

 

ᐃᓕᓐᓂᐊᕆᐊᖅᓯᒪᓂᕆᓚᐅᖅᑕᕐᓄᑦ ᑖᓐᓇ 

ᐊᑐᖅᑕᐅᑎᒡᓗᒍ ᓲᕐᓗ ᑎᒍᒥᐊᖅᑕᐅᒻᒪᕆᓚᐅᖅᐳᒍᑦ 

ᓅᕝᕕᖃᓚᐅᓐᖏᓚᒍᒡᓘᓐᓃᑦ ᑕᒪᒃᑯᐊ 

ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑦ ᓲᕐᓗ 

ᐲᔭᖅᑕᐅᓇᓱᐊᖅᑎᒡᓗᒋᑦ ᐊᒻᒪᓗ 

ᓯᕗᓂᕆᓂᐊᖅᑕᑦᑎᓐᓂ ᖃᓄᖅᑑᕈᑎᒃᓴᓂᑦ 

ᐃᓱᒪᓕᐅᖃᑕᐅᔪᓐᓇᕐᓂᑎᓐᓄᑦ ᑕᒪᓐᓇ 

ᖃᒥᑕᐅᓇᓱᐊᖅᑰᔨᒋᓚᐅᖅᑕᕋ.  

 

ᐅᖃᖅᑎᑦᑎᔩ, ᖃᓄᐃᒃᓴᖏᒃᑯᕕᑦ ᑖᓐᓇ 

ᐅᖃᐅᓯᕆᓚᐅᖅᑕᕋ ᐅᒡᓗᑐᐃᓐᓇᐅᑎᒡᓗᒍ ᔫᓂ 3-ᒥ 

ᖁᔭᓕᓚᐅᕋᒪ ᑖᒃᑯᓇᓂᖓ ᑭᒡᔪᓯᓂᐊᖅᑎᒃᑯᓐᓂ 

ᐊᒻᒪᓗ ᐃᖅᑲᓇᐃᔭᖅᑎᖏᓐᓂ. ᐅᖃᐅᔾᔭᐅᓯᒪᒋᕗᖓ 

ᓯᕙᑖᕐᕕᐅᓂᐊᖅᑐᒥ ᑕᒡᕙᓂ ᐃᒡᓗᓕᒻᒥ 

ᑲᑎᓐᓂᖃᕐᓂᐊᕐᒥᒻᒪᑕ ᓱᓕ. ᑖᒃᑯᐊ ᐃᓕᓴᖅᓯᔪᒪᒡᓗᑎᒃ 

ᑖᒃᑯᐊ ᓲᕐᓗ ᐃᓕᓐᓂᐊᕆᐊᖅᐸᓚᐅᖅᑐᑦ 

ᐊᓂᒍᐃᓯᒪᓚᐅᖅᑐᑦ ᑭᓯᐊᓂ ᐅᒡᓗᒥ 

ᐃᓅᖃᑎᒋᔪᓐᓃᖅᑕᕗᑦ ᐃᖅᑲᐅᒪᔭᕆᐊᖃᕋᑦᑎᒍ. 

ᐃᖅᑲᐅᒪᔪᓐᓇᕋᑦᑎᒍ.  

 

ᑭᓯᐊᓂ ᑕᒪᓐᓇ ᒪᒥᓴᕐᓂᕆᓂᐊᖅᑕᕗᑦ 

ᑕᑭᔫᓂᐊᖅᑑᒐᓗᐊᖅ ᑭᓯᐊᓂ ᐱᒋᐊᕆᐊᖃᕐᓂᖓᓐᓂ 

ᑖᓐᓇ ᓲᕐᓗ ᑲᑎᔾᔪᑕᐅᒃᑲᓂᕐᓂᐊᕐᒪᑦ 

ᐱᓇᓱᐊᕐᓂᑦᑎᓐᓂ. ᐃᓕᓴᖅᓯᓂᖅ ᐊᖏᕈᑎᖃᕐᓂᒡᓗ 

ᖃᐅᔨᒪᖅᑰᔨᓕᖅᑕᕋ ᒪᒥᑉᐸᒡᓕᐊᓂᕐᒧᑦ ᑐᕌᖓᔪᖅ 

ᓯᕗᒧᐊᕆᐊᖃᕋᑦᑕ  



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  988 

 

 

 

ᐃᓛᓐᓂ ᐊᔪᕐᓇᖅᑑᕙᑦᑑᒐᓗᐊᖅ ᑭᓯᐊᓂ 

ᐱᔭᕆᐊᖃᕐᒪᑦ.  

 

ᖃᐅᔨᒪᔪᒍᑦ ᐃᓄᐃᑦ ᑕᒪᒃᑯᓂᖓ ᐃᓛᒃ 

ᓴᐱᓕᖅᓴᕋᐃᓐᖏᑦᑐᐊᓘᒻᒪᑕ ᖃᓄᖅᑑᕈᓐᓇᖅᖢᑎᒡᓗ 

ᐊᒻᒪᓗ ᐱᓇᔪᒍᓐᓇᖅᖢᑎᒃ ᖃᓄᖅᑑᑦᑎᐊᒡᓗᑎᒃ ᑖᒃᑯᐊ 

ᓲᕐᓗ ᓇᓗᓇᕈᓐᓃᕈᑎᒋᑦᑎᐊᒻᒪᕆᒻᒪᒍ ᑕᒪᒃᑯᓄᖓ 

ᐃᓄᐃᑦ ᓴᐱᓕᖅᓴᕋᐃᓐᖏᓐᓂᖏᓐᓂᒃ ᑕᐃᒪᓕ ᐃᓄᐃᑦ 

ᓇᒻᒥᓂᖅ ᓯᕗᓕᕆᓂᐊᖅᑕᒥᓂᒃ 

ᐋᖅᑭᒃᓱᐃᕙᓪᓕᐊᓕᕋᒥ ᓇᒻᒥᓂᖅ ᐱᔪᒪᔭᒻᒥᓐᓂᒃ 

ᐋᖅᑭᒃᓯᓚᐅᕐᒪᑕ ᓄᓇᕘᑕᖅᖢᑎᒃ. 

 

ᑖᓐᓇ ᒐᕙᒪᒋᔭᐅᓂᐊᖅᑎᓪᓗᒍ ᑭᒃᑯᓂᒫᓅᒐᓗᐊᖅ 

ᑭᓯᐊᓂ ᓯᕗᓂᒃᓴᑦᑎᓐᓄᑦ ᐱᕕᖃᕈᓐᓇᖅᓯᑎᑕᐅᓯᒪᒐᑦᑕ 

ᓄᓇᕗᒻᒥᐅᑕᐅᓪᓗᑕ. ᑕᐃᔅᓱᒪᓂ ᔭᒐᐃᓚᐅᖅᑕᕗᑦ 

ᒫᓐᓇ ᐋᖅᑭᓱᖅᑕᐅᕙᓪᓕᐊᓕᖅᑐᖅ, ᐅᕙᒍᓪᓕ 

ᐃᓚᐅᔪᓐᓇᖅᓯᒋᕗᒍᑦ ᒪᓕᒐᓕᐅᖅᑎᐅᓪᓗᑕ 

ᑕᒪᒃᑯᓄᖓ ᓇᒻᒥᓂᖅ ᒐᕙᒪᕗᑦ ᐊᕗᖓ 

ᐃᖏᕐᕋᔭᕆᐊᖃᕐᓂᖓᓂ. ᑖᓐᓇ ᒫᓐᓇ ᓄᓇᒋᔭᕗᑦ 

ᑕᒫᓂ ᐋᖅᑭᒃᓱᕈᒪᒐᑦᑎᒍ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓂᑦ ᑐᓐᖓᕕᖃᕈᓐᓇᕐᓗᒍ.  

 

ᑖᒃᑯᐊᓕ ᐃᓕᖅᑯᓯᑦᑎᐊᕙᖏᓐᓂᑦ 

ᓇᓗᓇᐃᖅᑕᐅᓯᒪᖅᑰᔨᓕᕇᖅᑐᓂ ᑖᒃᑯᐊ ᐃᓄᐃᑦ 

ᑎᒍᓯᕙᓪᓕᐊᓕᖅᑐᑦ ᐅᑯᐊ ᑕᑯᓇᔪᒐᑦᑎᒍ 

ᐱᖅᑯᓯᓕᕆᕝᕕᒃ ᐃᓕᓐᓂᐊᕐᕕᒃ, ᐅᖃᐅᓯᕐᒧᑦ 

ᐃᓕᓴᕆᔭᐅᓯᒪᔪᖅ ᑕᒫᓂ ᓄᓇᕗᒻᒥ 

ᐃᓕᓐᓂᐊᕐᓂᕐᒧᓪᓗ ᒪᓕᒐᖅᑖᓵᖅ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ.  

ᐊᒻᒪᓗ ᑖᓐᓇ ᕿᒥᕐᕈᔭᐅᑎᓪᓗᒍ ᐃᓚᒌᓄᑦ 

ᒪᓕᒐᕆᔭᐅᔪᖅ Child and Family Services Act-

ᖑᓂᕋᖅᑕᐅᔪᖅ. ᑖᒃᑯᐊ ᑕᑯᓇᔭᕈᑦᑎᒍ, ᐅᖃᖅᑎᑦᑎᔩ 

ᐃᓄᐃᑦ ᑎᒍᓯᕙᓪᓕᐊᓕᖅᑐᑦ ᓯᕗᓂᕆᓂᐊᖅᑕᖓᑦᑕ 

ᐋᖅᑭᔅᓯᒪᕚᓪᓕᕈᑎᒃᓴᖏᓐᓂᑦ ᐃᓄᐃᑦ ᐱᐅᓯᖏᑕ 

ᐃᓕᖅᑯᓯᖏᑦ ᒪᓕᓪᓗᒋᑦ.  

 

ᓇᐅᖏᓛᒃ, ᑕᐃᒃᓱᒪᓂ ᐊᑐᖅᑕᐅᕌᓂᓚᐅᖅᑐᑦ 

ᐊᓯᔾᔨᕈᓐᓇᐃᓕᔭᕗᑦ. ᑭᓯᐊᓂᓕ ᐅᖃᕈᓐᓇᖅᐳᒍᑦ, 

ᐊᑐᐊᓂᓚᐅᖅᑕᕗᑦ, ᐊᑐᖅᑕᐅᕌᓂᓚᐅᖅᑐᖅ  

ᖃᒥᑎᑕᐅᓇᓱᓚᐅᖅᑐᒍᑦ, 

ᓱᓇᐅᔪᓐᓃᖅᑎᑕᐅᓇᓱᓚᐅᖅᑐᒍᑦ ᑕᒪᒃᑯᐊ ᐱᐅᓯᕗᑦ, 

ᐃᓕᖅᑯᓯᕗᑦ ᓱᕙᓕᑭᐊᕆᔭᐅᖅᑰᔨᓪᓗᑎᒃ. ᑕᒪᓐᓇᓕ 

ᑕᑯᓪᓗᒍ ᐅᖃᐅᓯᕆᓪᓗᒍᓗ ᒪᒥᓴᖅᐸᓪᓕᐊᓂᕐᒧᑦ 

ᑕᒪᒃᑯᓄᖓ ᐃᖏᕐᕋᑦᑎᐊᕈᓐᓇᕋᑦᑕ ᑭᓯᐊᓂ ᑕᒪᒃᑯᐊ 

ᐃᓕᑕᕆᓯᒪᓕᕈᑦᑎᒍ, ᓇᒻᒥᓂᖅ ᐃᓕᓴᕆᓯᒪᒍᒃᑭᑦ.  

 

ᓂᕈᐊᖅᑕᐅᕝᕕᒋᓯᒪᔭᒃᑲ, ᐅᖃᖅᑎᑦᑎᔩ 

ᑐᓴᖁᑦᑎᐊᒻᒪᕆᑉᐸᒃᑲ ᐃᑲᔪᖅᓱᐃᓐᓇᕋᓱᓐᓂᐊᖅᐸᒃᑲ 

ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᑲᔪᖅᑕᐅᔪᒪᓂᖏᓐᓂᑦ. ᐊᒻᒪᓗ ᖃᓄᑐᐃᓐᓇᖅ 

ᓇᐅᒃᑯᓕᒫᖅ ᐋᖅᑭᑉᐹᓪᓕᕈᑎᒃᓴᒥᑦ ᓲᕐᓗ 

ᐱᑕᖃᖅᑐᕕᓂᐅᓐᓂᖅᐸᑦ, ᐸᕐᓇᒋᔭᒃᑯᓪᓘᓐᓃᑦ ᑕᒪᓐᓇ 

ᐃᑲᔫᑎᒋᔪᒪᓂᐊᖅᐸᕋ.  

 

ᑕᒪᒃᑯᐊ ᔭᒐᐃᓚᐅᖅᑕᕗᑦ ᒫᓐᓇ 

ᐅᑎᖅᑎᑉᐸᓪᓕᐊᓕᕋᑦᑎᒍ ᐊᒻᒪᓗ ᐃᓱᒪᕗᖓ 

ᐅᑉᐱᕈᓱᓪᓚᕆᑦᑐᖓ ᐊᒻᒪᓗ 

ᐱᔪᓐᓇᖅᑖᖅᑎᑕᐅᓯᒪᓕᕋᑦᑕ ᓄᓇᕗᑦ ᒐᕙᒪᒃᑯᑦ 

ᐃᓗᐊᓂ ᑕᒪᓐᓇ ᓄᑖᒥᒃ ᐃᓅᓯᕐᒥᒃ ᓲᕐᓗ 

ᐃᖏᕐᕋᕙᓪᓕᐊᔾᔪᑎᒃᓴᒥᑦ ᐱᒋᐊᕈᓐᓇᖁᓪᓗᑕ. ᐅᑯᐊ 

ᐃᑲᔪᕐᓂᖃᓗᐊᕐᒪᑕᐃᓛᒃ ᓄᑖᒧᑦ ᓴᖅᑭᒋᐊᕈᒪᒍᑦᑕ 

ᐃᓚᔮᕇᓄᑦ ᐃᑉᐱᓐᓇᕆᐊᓕᒃ, ᓄᓇᑦᑎᓐᓂᑦ 

ᐃᑉᐱᓐᓇᕆᐊᓖᑦ, ᐊᓪᓛᑦ ᑲᓇᑕᓕᒫᒧᑦ 

ᐃᑉᐱᓐᓇᕆᐊᓖᑦ. ᑕᒪᓐᓇ ᓯᕗᓂᑦᑎᓐᓂ 

ᐊᒥᓱᑲᓪᓚᓐᓂᑦ ᐊᕐᕌᒍᑲᓪᓚᕐᔪᐊᕌᓗᓐᓂᑦ ᐃᓄᒋᔭᐅᒐᑦᑕ 

ᑕᒫᓂ.  

 

ᑭᓯᐊᓂᓕ ᑕᒪᒃᑯᐊ ᐊᑐᖅᓯᒪᔭᕋᓗᐊᕆᔭᕗᑦ 

ᐊᑲᐃᓪᓕᐅᕈᑎᒋᓚᐅᐱᓪᓚᑦᑕᕗᑦ ᑕᒪᒃᑯᐊ 

ᐊᖅᑯᓵᖅᓯᒪᒐᑦᑎᒍᑦ ᓯᕗᓂᒃᓴᑦᑎᓐᓄᑦ 

ᐋᖅᑭᑦᑕᐅᓯᒪᒐᑦᑕ ᐃᓅᓪᓗᑕ ᑕᒫᓂ 

ᓄᓇᕗᑦᑎᐊᕚᓗᑦᑎᓐᓂᑦ ᑲᔾᔮᕆᔭᑦᑎᓐᓂᑦ ᑕᕝᕙᓂ 

ᐃᓅᖏᓐᓇᕐᓂᐊᕋᑦᑕ ᐊᒻᒪᓗ ᓯᕗᒧᑦ. 

ᐊᐅᓪᓚᕆᐊᖃᓚᐅᒃᑲᓐᓂᕈᒪᕗᖓ ᐃᓄᐃᑦ ᓇᒻᒥᓂᖅ 

ᑎᒍᓯᓂᐊᖅᑎᖁᓪᓗᒋᑦ ᐊᐅᓚᑦᑎᔪᓐᓇᖅᓯᖁᓪᓗᒋᓪᓗ 

ᑭᖑᕚᕆᓂᐊᖅᑕᖓᑦᑕ ᐃᓅᓯᒃᓴᖏᓐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᑕᐹᕐᔪᒃ. ᑲᑎᒪᔨᑐᐃᓐᓇᐃᑦ 

ᐅᖃᐅᓯᒃᓴᖏᑦ. ᓇᑦᑎᓕᒻᒥ ᒪᓕᒐᓕᐅᖅᑎ, ᒥᔅ ᐅᒡᔪᖅ. 



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  989 

 

 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 090 - 3(3): 

ᐋᓐᓂᖅᓯᓂᐅᕙᒃᑐᒥᒃ ᐱᓕᕆᓂᖅ ᓄᓇᕘᒥ 

(ᐅᒡᔪᒃ) 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᑎᓕᐅᕆᒍᒪᓪᓗᖓ ᒐᕙᒪᒃᑯᓐᓂᑦ 

ᓯᕗᓪᓕᖅᐸᐅᑎᓐᓇᓱᐊᖅᑕᒥᓐᓂᒃ, ᕿᒥᕈᑎᐊᕐᓗᑎᑦ 

ᓇᒧᑦ ᑐᕌᕐᒪᖔᑕ ᑭᓱᓕᕆᔾᔪᑎᖏᑦ, ᐊᒻᒪ 

ᑲᒪᒋᔭᖃᑦᑎᐊᕐᓗᑎᒃ ᑕᒪᒃᑯᓂᖓ 

ᐋᓐᓂᖅᑎᕆᖃᑦᑕᓂᕐᒥᑦ ᐃᓚᒌᓄᑦ ᓄᓇᓂᓕᓐᓄᓪᓗ. 

 

ᐅᖃᖅᑏ, ᑕᐃᒪ ᑕᒪᒃᑯᐊ ᐅᐱᒋᓐᖏᓗᐊᖃᑦᑕᕋᑦᑎᒍ 

ᑭᒃᑯᑐᐃᓐᓇᐃᑦ ᐃᓅᔪᑦ ᓲᕐᓗ 

ᐋᓐᓂᖅᑎᑦᑕᐅᒋᐊᖃᓐᖏᓐᓂᖏᓐᓄᑦ, 

ᐋᓐᓂᖅᑕᐅᒋᐊᖃᓐᖏᓐᓂᖏᓐᓂᓪᓗ. ᑕᐃᒪᓐᓇ 

ᐅᖃᐅᓯᖃᕋᓗᐊᖅᑐᒍᑦ ᐃᓄᐃᑦ ᐱᖅᑯᓯᑐᖃᖏᓐᓂᑦ 

ᐊᑐᐃᓐᓇᕈᒪᖃᑦᑕᖅᑐᑕ, ᖃᐅᑕᒫᑦ ᓄᓇᕗᒻᒥ 

ᐊᕐᓇᐃᓪᓗ ᓱᕈᓰᓪᓗ ᑕᐃᒪᓐᓇ ᐊᓯᑦᑎᓐᓄᑦ 

ᐱᑦᑎᐊᖅᑕᐅᖃᑦᑕᖏᒻᒪᑕ ᐊᒻᒪ ᑕᒪᓐᓇ 

ᐅᖃᐅᓯᕆᓗᐊᕌᓗᖃᑦᑕᖏᓐᓇᑦᑎᒍ.  

 

ᓇᓗᓕᕌᖓᑦᑕ ᖃᓄᐃᓕᒋᐊᖏᑕ ᐋᓐᓂᑎᖅᑕᐅᕙᑦᑐᑦ 

ᐊᒻᒪ ᐱᑦᑎᐊᑕᐅᖏᑦᑐᑦ, ᕿᒪᑐᐃᓐᓇᖃᑦᑕᕋᑦᑕ ᐊᒻᒪ 

ᐃᑉᐱᒋᓐᓇᒋᑦ. ᐃᑲᔪᖅᑐᐃᓐᖏᓐᓂᖅᓴᐅᓪᓗᑕ ᐃᒪᓐᓇ 

ᓱᔪᖃᓐᖏᑦᑑᖅᓯᒪᓂᖓᓄᑦ 

ᖃᓄᐃᓕᐅᑐᐃᓐᓇᖃᑦᑕᕋᑦᑕ. ᓱᒻᒪᒃᑭᐊᖅ, 

ᐊᖑᑎᐅᖃᑕᐅᔪᑦ ᓲᕐᓗ 

ᐆᑦᑑᑎᑦᑎᐊᕙᐅᒋᐊᖃᕋᓗᐊᕐᒪᑕ ᐊᖑᑎᐅᖃᑎᒻᒥᓂ 

ᐃᑲᔪᕐᓗᑎᑦ ᐋᓐᓂᖅᑎᕆᖃᑦᑕᖏᓪᓗᑎᒃ 

ᐊᓈᓇᑦᑎᓐᓂᑦ, ᐊᑦᑕᑎᓐᓂᑦ ᐊᒻᒪ ᐅᔪᕈᑦᑎᓐᓂᑦ?  

 

ᐅᖃᖅᑏ, ᑖᒃᑯᐊ ᑕᐅᑐᒃᖢᒋᑦ ᒐᕙᒪᒃᑯᑦ 

ᒫᓐᓇᓵᖑᓚᐅᖅᑐᖅ ᐸᕐᓇᐅᑎᒋᓯᒪᔭᖏᓐᓂ 

ᐱᓕᕆᓂᕐᒧᑦ, ᐊᐃᑦᑖᖑᒐᓗᐊᖅᐳᖅ ᑕᑯᓪᓗᒋᑦ 

ᓇᒦᓐᓂᖏᑦ ᓯᕗᓪᓕᐅᑎᔭᕆᐊᓖᑦ. 2011-12-ᒥ 

$3,846,000 ᑐᓂᔭᐅᓯᒪᔪᑦ ᐱᓕᕆᐊᖃᓂᐊᖅᑐᓂᑦ 

ᐃᓚᒌᓂᑦ ᐋᓐᓂᖅᑎᕆᖃᑦᑕᓂᕐᒥᑦ. 

ᑖᓐᓇᓴᐃᓐᓇᐅᒡᓗᓂ ᐊᕐᕌᒎᓚᐅᖅᑐᒥᑎᑐᑦ. ᒫᓐᓇᓕ 

$420,0000 ᐊᑐᖅᑐᖅᓴᐅᓯᒪᒡᓗᑎᑦ ᐆᒪᔪᓂᑦ 

ᖃᐅᔨᓴᓂᕐᒧᑦ, $500,000-ᐸᓗᓐᓂᑦ 

ᐊᕐᕌᓂᐅᓚᐅᖅᑐᖅ ᐊᑭᑦᑐᕆᐊᖅᓯᒪᒡᓗᑎᒃ.  

 

ᐅᖃᖅᑎᑦᓯᔩ, ᖃᓄᖅ ᐃᓱᒪᓕᐅᖃᑎᒌᒍᓐᓇᖅᐱᑕ 

ᑮᓇᐅᔭᑦ ᓇᒧᑦ ᐃᓕᐅᖅᑲᕆᐊᖏᑕ  

ᑮᓇᐅᔭᑭᒃᓴᕈᑎᒋᔭᖅᐳᑦ?  

ᖃᑦᓯᑦ ᐊᕐᓇᐃᑦ ᓱᕈᓰᓪᓗ ᐊᒃᓱᕉᓴᒋᐊᖃᖅᑲᑦ, 

ᐅᕝᕙᓘᓐᓃᑦ, ᐱᔪᒥᓇᖏᑦᑐᒥᒻᑦ, ᑐᖁᓗᑎᑦ 

ᐅᔾᔨᕈᓱᓚᐅᖏᓂᑦᑎᓐᓂᑦ ᐃᑲᔪᒃᑲᓐᓂᕆᐊᖃᕋᑦᑕ ᐊᒻᒪ 

ᑭᓱᓕᕆᔾᔪᑏᑦ ᐱᓕᕆᐊᖃᓂᐊᖅᑐᒥᑦ 

ᐊᑲᐅᖏᓕᐅᕈᑎᐅᔪᒥᑦ ᐋᓐᓂᖅᑎᕆᖃᑦᑕᓂᕐᒥᑦ 

ᓄᓇᕗᒻᒥ? 

 

ᐅᖃᖅᑏ, ᑖᒃᑯᐊ ᑭᒃᑯᑐᐃᓐᓇᐃᑦ ᖃᐅᔨᒪᓕᕆᐊᖃᕐᒪᑕ 

ᐃᒪᓐᓇ ᐱᑦᓯᐊᕋᓱᐊᕐᓗᑎᒃ 

ᖃᓄᐃᓕᐅᕈᑎᒋᖃᑦᑕᖅᑕᒥᓐᓂᒃ, ᐃᓱᒪᓕᐅᖅᑕᖏᓐᓂᑦ, 

ᐱᒻᒪᕆᐅᑎᑕᒥᓂᒃ. ᒐᕙᒪᒃᑯᑦ ᑎᓕᐅᖅᐸᒃᑲ ᑕᐃᒪᓐᓇ 

ᑮᓇᐅᔭᓂᒃ ᐊᑐᖅᑐᒃᓴᓂᑦ ᓴᖅᑭᑎᑦᑎᓕᕐᒥᒍᑎᒃ 

ᑕᒪᒃᑯᓂᖓ ᐃᓱᒪᔾᔫᒥᖁᒡᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔨᐅᔪᖅ 

ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 091 - 3(3): 

ᐃᓱᒪᒋᔭᖏᑦ ᐃᓄᐃᑦ ᓄᓇᖓᓐᓂᒃ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᒡᓗᒥ ᓂᑯᕕᑦᑐᖓ ᑕᐃᒪᓐᓇ ᐊᑖᑕᐅᓂᕐᒧᑦ 

ᑐᑭᖃᕐᓂᖓ ᐅᖃᐅᓯᕆᒍᒪᒐᒃᑯ. ᐅᖃᖅᑎᑦᓯᔩ, 

ᑲᑎᒪᔨᐅᒋᐊᒃᓴᖅ ᓴᕆᒪᓱᒃᑲᓗᐊᖅᖢᖓ ᒪᓕᒐᓕᐅᕐᕕᒻᒥ 

ᓇᓄᓕᓐᓂᒥᐅᓄᑦ. ᓯᕗᓪᓕᖅᐹᑦᓯᐊᕐᒥ ᐅᐱᒋᑦᓯᐊᕋᒃᑯ 

ᐊᑖᑕᒋᔭᐅᒐᒪ ᓄᑕᕋᒻᓄ.  

 

ᐅᖃᖅᑎᑦᓯᔩ, ᑖᒃᑯᐊ ᑲᑎᒪᔨᐅᔪᑦ ᑕᐃᒪᓐᓇ 

ᐅᖃᐅᓯᕆᔭᐅᖅᑲᐅᒻᒪᑕ ᒥᔅᑕ ᕋᒻᐴᑦᒧᑦ ᑕᐃᒪᓐᓇ 

ᐊᑯᓂᒻᒪᕆᐊᓗᒃ ᐊᐅᓪᓚᖅᓯᒪᒋᐊᖃᖃᑦᑕᕋᑦᑕ 

ᓄᓇᑦᑎᓐᓂ ᐱᓕᕆᓂᐊᕐᓗᑕ ᑕᒡᕙᓂ ᑕᐃᒪᓐᓇ 

ᐊᐅᓪᓚᖅᓯᒪᓕᕌᖓᑦᑕ ᑕᒪᒃᑯᐊ 

ᐊᒃᓱᕈᓐᓇᖅᑐᐊᓘᖃᑦᑕᕐᒪᑕ ᐃᓚᑦᑎᓐᓄᑦ ᑕᐃᒪᓐᓇ 

ᓄᓕᐊᕋ ᐅᖃᐅᑎᒍᒪᒡᓗᒍ ᑕᐃᒪᓐᓇ 

ᐱᑦᓯᐊᖃᑦᑕᕐᓂᖓᓄᑦ. 

 

ᐅᖃᖅᑏ, ᐃᕐᓂᕋ ᔮᓂ ᓄᑲᖅᖠ ᑕᐃᒪᓐᓇ 

ᐊᖑᑎᐅᕙᓪᓕᐊᓕᕐᒧᑦ ᓴᕆᒪᓱᑉᐳᖓ ᐃᒪᓐᓇ 

ᒪᓕᑦᓯᐊᕐᒪᑦ ᐊᑖᑕᒥᓂᒃ ᑕᐃᒪᓐᓇ  

ᐊᖑᓇᓱᐊᖅᑎᑦᑎᐊᕙᓪᓕᐊᓪᓗᓂ. ᐃᒪᓐᓇ ᐅᖃᖅᐳᖓ 

ᓲᕐᓗ ᓂᕐᓕᖅᓯᒪᓂᖅᓴᐅᒻᒪᑦ ᐅᕙᓐᓂᓪᓘᓐᓃᑦ.  

 

>>ᐃᓪᓚᖅᑐᑦ 

 

ᐅᖃᖅᑎᑦᓯᔩ, ᑕᐃᒪ ᒪᓕᒐᓕᐅᖅᑎᒃᑰᓪᓗᖓ ᐃᒪᓐᓇ 

ᐊᒃᓱᕈᓐᓇᖅᑐᓂᒃ ᐱᓕᕆᐊᖃᖃᑦᑕᕋᑦᑕ ᐅᓪᓗᑕᒫᑦ 

ᑕᐃᒪᓐᓇ ᓴᐳᔾᔨᓇᓱᐊᖅᖢᑕ ᐊᒻᒪᓗᑦᑕᐅ 

ᐸᐸᑦᑎᒐᓱᐊᖅᖢᑕ ᐃᓕᖅᑯᓯᑐᖃᑦᑎᓐᓂ ᐊᒻᒪᓗᑦᑕᐅ 

ᑕᐃᒪᓐᓇ ᓄᑕᖅᑲᕗᑦ ᑕᐃᒪᓐᓇ ᐊᔪᓐᖏᔾᔪᑎᒃᓴᖏᓐᓂ 

ᓴᓇᕐᕈᑎᒃᓴᖏᓐᓂᒡᓗ ᐱᓇᓱᐊᕋᑦᑕ ᑕᒡᕙᓂ 

ᒫᓐᓇᐅᓕᖅᑐᒥ.  

 

ᐊᖓᔪᖅᑳᕆᔭᐅᓪᓗᑕ ᓯᕗᓕᖅᑎᒋᔭᐅᓪᓗᑕᓗ ᑕᐃᒪᓐᓇ 

ᐱᓕᕆᐊᕆᑦᓯᐊᕆᐊᖃᖅᐸᕗᑦ ᑖᒃᑯᐊ ᐃᓚᕗᑦ ᐊᒻᒪᓗ 

ᒐᕙᒪᒃᑯᑦ. ᑕᒪᓐᓇ ᐅᑎᕐᕕᒋᓂᐊᖅᐸᕗᑦ ᑲᑎᒪᓕᕐᒥᒍᑦᑕ 

ᑕᐃᒪᓐᓇᐃᓕᐅᕐᓂᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᕐᒧᓪᓗ ᒪᓕᒐᓕᐅᖅᑎ, ᒥᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 092 - 3(3): ᐹᔅᑕᓐ 

ᐳᕉᐃᒃᑯᑦ ᖁᖓᓯᕈᖓᑦ ᓄᕙᓐᓂᐅᑎᓪᓗᒍ 

(ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐅᕙᖓᑦᑕᐅ 

ᖁᔭᓐᓇᒦᕈᒪᑉᓗᖓ ᐅᒡᓗᒥ ᐃᑲᔪᖅᑎᒋᓯᒪᔭᑦᑎᓐᓂ 

ᐅᑭᐅᖅ ᐃᓚᒌᑎᒍᓂᓛᒃ ᐅᖁᒪᐃᓐᓇᖅᑐᒃᑰᖅᓯᒪᒐᑉᑕ 

ᓇᒡᓕᖅᓯᒪᔫᔭᕐᒪᑦ ᐅᕙᒃᑎᓐᓄᑦ ᓄᓇᖅᑲᑎᓗᒃᑖᕗᑦ 

ᓄᓇᕘᒥ ᖁᔭᓐᓇᒦᕈᒪᒡᓗᒋᑦ ᐃᑲᔪᕐᔪᐊᖅᓯᒪᒻᒪᑕ 

ᐅᖃᕐᖓᑕ.  

 

ᑖᒃᑯᐊ ᐃᓚᕗᑦ ᐃᓛᓐᓂ ᑕᒫᓃᑦᑕᕆᐊᖃᕐᓇᓲᖑᒻᒪᑦ  

ᐅᒡᒍᐊᕐᕕᒋᔪᒪᒡᓗᒋᒡᓗ. ᐃᓚᒃᑲ ᑲᖏᖅᖠᓂᕐᒦᑦᑐᑦ 

ᐊᐃᑯᓗᒐ ᐅᑉᓗᒥ ᓄᓇᒧᑦ ᐃᓕᔭᐅᓂᐊᖅᑎᒡᓗᒍ 

ᑕᐃᑲᓃᑦᑐᓐᓇᓐᖏᓐᓇᒪ ᐅᒡᒍᐊᖅᐳᖓ. ᐊᒻᒪ ᐊᐅᔭᕐᓕ 

ᑎᑭᕋᔪᐊᒧᒡᓗ ᑲᖏᖅᖠᓂᕐᒨᓐᖓᐅᓂᐊᕋᓗᐊᖅᖢᖓᓕ 

ᑖᑉᓱᒥᖓ ᐅᖃᕈᒪᖅᑲᐅᑉᓗᖓ.  

 

(ᑐᓵᔨᑎᒍᑦ) ᐄ ᑕᐃᒪ ᖁᕕᐊᓲᑎᒍᒪᒐᒃᑯ ᑖᒃᑯᐊ 

ᓵᓚᒃᓴᓚᐅᖅᑐᖅ Hᐊᑭᖅᑐᓂ ᒪᓐᑐᕆᐊᓂᑦ 

ᐱᓐᖑᐊᔪᐊᖅᑎᒡᓗᒋᑦ ᑕᐃᒫ ᑕᒡᒐ ᖁᖓᓯᕈᕐᒥᑦ 

ᐊᑐᕆᐊᖃᖅᑯᖓ ᐃᓂᖁᓇᓐᖏᑦᑐᒥᑦ.  

 

>>ᐃᓪᓚᖅᑐᑦ 

 

ᐄ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐊᐱᕆᔭᐅᑦᑕᐃᓕᓂᐊᖅᑯᖓ ᐅᓪᓗᒥ 

ᑕᐅᑐᖅᑕᐅᓐᖏᓐᓂᖅᓴᐅᓂᐊᕐᖓᑦ ᑕᐃᒐ. ᐅᐱᕐᖔᖅ 

ᑕᐃᒪ ᖃᓱᖓᔾᔫᒥᓕᖅᑎᓪᓗᒋᑦ ᐊᓯᐊᓂᖅᑲᐃ 

ᐊᑑᑎᖃᕈᓐᓇᕐᒥᔪᑦ. ᖁᕕᐊᓲᑎᕙᒋᑦ. 

ᐊᑭᓖᑎᓐᓂᐊᕋᒃᑭᑦ ᐱᓇᓱᐊᕈᓯᐅᓛᖅᑐᒥᑦ ᑖᒃᑯᐊ 

ᓵᓚᐅᑉᐸᑕ.  

 

ᐅᓪᓗᖃᑦᓯᐊᖅᑕ, ᐊᒻᒪᓗ ᐊᑏ Canucks, ᐊᑏ! 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᕐᓗᖅᑑᒧᑦ, ᒥᔅᑕ ᑕᑉᑑᓇ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 093 - 3(3): 

ᐃᓅᔪᓐᓃᕋᑖᓚᐅᕐᓂᖏᑦ ᓯᓯᐅᓪ ᑲᒥᓐᖑᐊᖅ, 

ᒨᓇ ᑎᒋᖅᑯᖅ, ᐊᒻᒪᓗ ᒫᑕ ᑯᓚᐅHᐅᒃ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᓪᓗᒥ ᑭᖑᓪᓕᖅᐹᖅᑎᓪᓗᑕ 

ᐃᓱᓕᑦᑐᒪᒐᒃᑯ ᖁᕕᐊᓇᕐᔫᒥᔪᒧᑦ. ᑭᓯᐊᓂ ᐅᓪᓗᒥ  

ᓴᖅᑭᓯᒪᔪᑦ ᑕᐅᑐᒋᐊᖃᕋᑦᑎᒍ.  

 

ᐅᖃᖅᑏ, ᖁᕐᓗᖅᑑᒥ ᐱᖓᓱᓂᑦ ᐃᓐᓇᕐᓂᑦ 

ᔭᒐᐃᓯᒪᒐᑦᑕ ᑕᒫᓂ ᐱᓇᓱᐊᕈᓯᐅᓚᐅᖅᑐᓂᑦ. 

ᐊᓈᓇᑦᑎᐊᖓᑦ, ᑖᒃᑯᐊ ᐊᓈᓇᑦᑎᐊᕇᑦ ᐱᖓᓱᐃᑦ 

ᐊᒻᒪᓗ ᔭᒐᐃᓪᓗᑕ ᓯᓚᑐᓂᐅᔪᐊᓗᓐᓂᑦ ᐃᓄᐃᓪᓗ 

ᐃᓕᖅᑯᓯᖏᓐᓂᑦ, ᐃᓄᐃᓪᓗ ᐅᖃᐅᓯᖏᓐᓂᑦ. 

ᑖᒃᑯᐊ ᓇᓪᓕᒋᕙᕗᑦ, ᑖᒃᑯᐊ ᖃᑕᓐᖑᑎᖏᑦ ᔭᒐᐃᔪᑦ 

ᒨᓇ ᑎᒋᖅᑯᖅ, ᒫᑕ ᑯᓚᐅHᐅᒃ, ᐊᒻᒪᓗ ᓯᓯᐅᓪ 

ᑲᒥᓐᖑᐊᖅ.  

 

ᑖᓐᓇ ᓯᓯᐅᓪ ᑲᒥᓐᖑᐊᖅ ᐃᕐᓂᕐᒪ ᐃᓱᒪᒋᑦᑎᐊᖅᑕᖓ 

ᐄᐊᓐ ᑕᑉᑑᓇᑉ. ᑖᒃᑯᐊ ᐃᓚᖏᑦ ᓯᕗᒧᐊᑦᑎᐊᖁᕙᒃᑲ. 

ᑕᐃᒪ ᑭᖑᓪᓕᕐᒥ ᑲᑎᒪᓕᕈᑦᑕ ᖁᕕᐊᓇᓐᓂᖅᓴᒃᑯᑦ 

ᐃᓱᓕᔾᔪᑎᓛᖅᑐᔅᓴᐅᕗᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑕᐃᒃᑯᐊ ᑐᑭᓯᐅᑎᕙᕗᑦ ᔭᒐᐃᔪᑦ ᐃᓚᒥᓐᓂᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᓂᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 094 - 3(3): 

ᐅᐱᕐᖔᒥ ᐃᓚᒌᑦ ᖃᓄᐃᓕᐅᕈᑎᖏᑦ (ᑰᓕ) 

 

ᐊᖓᔪᖅᑳ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᕙᖓᑦᑕᐅᖅ ᓇᒡᓕᒍᑉᐳᖓ 

ᑲᖏᖅᖠᓂᕐᒥᐅᖃᑎᑯᓗᑉᐳᑦ ᑕᐃᑲᐅᕗᓰᖅᑐᒋᑦ.  

 

ᐊᒻᒪᓗ ᑖᓐᓇ ᓂᑯᕕᔾᔪᑎᒋᔭᕋ ᑖᓐᓇ 

ᑭᖑᓪᓕᖅᐹᖑᓪᓗᓂᓗ ᐅᕙᒍᑦ ᑲᑎᒪᔨᑎᒍᑦ 

ᑲᑎᓐᓇᓵᕐᓂᐊᖅᑐᑕ. ᑭᓯᐊᓂ ᑕᒪᔅᓯᑦᑎᐊᖅ 

ᐅᐱᕐᖔᖅᓯᐅᑦᑎᐊᕆᑦᑎ ᐊᖏᕐᕋᔅᓯᓐᓂᑦ, ᐃᓚᔅᓯᓐᓂᑦ 

ᐊᒻᒪᓗ ᐊᐅᔭᖃᑦᑎᐊᕐᓂᐊᖅᐳᓯ.  

 

ᑖᒃᓱᒥᖓ ᓂᑯᕕᔾᔪᑎᖃᖅᑐᖓ ᑕᐃᒃᑯᐊ ᑭᕙᓪᓕᕐᒥ, 

ᐱᓗᐊᖅᑐᒥᑦ ᑕᐅᕙᓂ ᖃᐅᔨᒪᓪᓗᒋᑦ 

ᐸᕐᓇᑦᑐᒻᒪᕆᐅᓕᕐᒥᒻᒪᑕ ᐱᖁᑎᒥᓐᓂᒃ 

ᐅᐱᕐᖏᕕᒻᒥᓐᓄᑦ ᐊᔾᔭᖅᑐᖅᑐᑦ, ᐱᖁᑎᒥᓐᓂᒃ 

ᐊᔾᔭᖅᑐᖅᑐᑦ, ᐸᕐᓇᑦᑐᑦ ᓂᒃᑯᓕᐅᕋᔅᓴᓐᓂᑦ ᑐᒃᑐᓂᑦ 

ᐊᔾᔭᖅᑐᖅᑐᑦ. ᐃᓚᖏᑦ ᓴᐅᓯᒪᖃᑦᑕᕐᒪᑕ 

ᖁᐊᖑᑎᑕᐅᓇᓱᑦᑐᑎᒃ ᑕᐃᑯᓐᖓᕈᑎᒃ 

ᓴᖅᑭᑕᐅᕙᓪᓕᐊᓂᐊᖅᑐᑎᒃ. ᑕᒪᓐᓇ 

ᐱᐅᔪᕐᔪᐊᒻᒪᕆᐊᓘᒻᒪᑦ ᐃᓅᓯᑦᑎᐊᕙᐅᓪᓗᓂ.  

ᐃᒪᓐᓇ ᐅᖃᕈᒪᔪᖓ, ᐃᓚᒌᓄᑦ ᑲᑎᖅᐹᓪᓕᕈᑕᐅᒻᒪᑦ 

ᖁᕕᐊᓇᓪᓚᕆᑦᑐᓂ.  

 

ᐃᓚᖏᑦ ᒪᒃᑯᑦᑐᑯᓗᐃᑦ ᐃᓚᐅᓐᖏᒃᑲᓗᐊᖅᐸᑕ ᐅᓪᓘᑉ 

ᐃᓚᖏᓐᓂᑦ ᒪᒃᑯᑦᑐᖁᑎᓯ ᐃᓕᓐᓂᐊᖅᑐᑦ ᓇᒃᓴᕐᓗᒋᑦ 

ᑕᐃᑲᓃᓚᐅᐱᓪᓚᖃᑦᑕᕆᔅᓯ ᐃᒪᓐᓇ ᑐᑭᖃᕐᒪᑦ, 

ᐃᓚᒌᑦ ᐱᓕᕆᔾᔪᑎᖃᑦᑕᖅᑐᑦ ᐸᕐᓇᖃᑦᑕᖅᑐᑦ 

ᐅᐱᕐᖔᒃᑯᑦ, ᐅᐱᕐᖔᖅᓯᐅᖃᑦᑕᖅᑐᑦ ᐃᓅᓯᓕᒫᒥᓐᓂᑦ 

ᐅᐱᒍᓱᒍᑎᖃᑦᑕᖅᑐᑦ, ᖁᕕᐊᓱᖃᑦᑕᖅᑐᑦ 

ᐅᖁᒪᐃᑦᑐᒃᑰᕋᓗᐊᖅᑐᑎᒃ. ᑖᓐᓇ ᑕᕝᕙ ᐱᐅᔪᖅ 

ᐊᑐᕆᐊᖃᑦᑕᕐᓚᓄᑦ. ᐃᓕᓐᓂᐊᕈᑎᑦᑎᐊᕚᓗᒃ 

ᐃᓅᓯᕐᒧᑦ. 

 

ᑖᓐᓇ ᐱᔾᔪᑎᒋᓪᓗᒍ ᑭᕙᓪᓕᕐᒥᐅᑦ ᑕᐅᕙᓂ ᒫᓐᓇ 

ᐸᕐᓇᑦᑐᒻᒪᕆᐅᒻᒪᑕ ᑐᓱᒋᓪᓚᕆᑦᑕᕗᒃ ᓵᓕᓗ 

ᐅᓂᒃᑳᖃᑦᑕᖅᑕᕗᓪᓘᓐᓃᑦ. ᑕᐃᒪ 

ᓂᒃᑯᓕᐅᖅᑐᑯᓘᓕᕆᕗᑦ ᑭᕙᓪᓕᕐᒥᐅᑦ ᐊᒻᒪᓗ ᑖᓐᓇ 

ᐱᐊᓂᑉᐸᑦ ᐊᐅᔭᒧᑦ ᐸᕐᓇᓕᕐᒥᔪᑦ. ᐊᒻᒪᓗ 

ᐃᖃᓗᓪᓕᕿᓚᐅᕐᓗᑎᒃ, ᐱᑉᓯᓕᐅᓚᕐᒥᓗᑎᒃ ᐅᑭᐅᒧᑦ 

ᓂᕿᒃᓴᒥᓐᓂᒃ ᖁᕕᐊᓱᒋᐊᕐᓂᐊᓕᕆᓪᓗᑎᒃ ᐊᐅᔭᒧᑦ 

ᓴᐃᓕᔮᕐᓂᖅᓴᐅᓂᐊᕋᒥᒃ.  ᑖᓐᓇ ᐱᓪᓗᒍ ᐊᑏ, 

ᐃᓚᒌᑎᒍᑦ ᐱᓕᕆᔾᔪᑎᖃᑦᑕᖅᑕ. ᐃᓛᒃ, 

ᖁᕕᐊᓱᖃᑎᒌᑦᑐᓂ ᓯᓚ ᐱᐅᔪᒻᒪᕆᐊᓘᒻᒪᑦ ᐃᓅᓯᕐᒧᑦ. 

ᖁᔭᓐᓇᒦᒃ, ᐅᖃᕈᓐᓇᖅᑲᐅᒐᒪ ᑕᒪᑐᒪ ᒥᒃᓵᓄᑦ. 

ᑐᓱᒋᕙᕗᑦ ᑕᐅᕙᓂ ᑭᕙᓪᓕᕐᒥᐅᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᖅᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 095 - 3(3): 

ᐱᒃᑯᒋᔭᐅᓂᖏᑦ ᐱᕙᓪᓕᐊᔪᓕᕆᔨᑖᖑᔪᖅ 

ᖃᒪᓂᑦᑐᐊᕐᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ Hᐊᓘᖅᐸᒃᑲ ᖃᒪᓕᖅᑐᐊᕐᒥᐅᑦ.  

 

ᑕᐃᒪ ᐱᒋᐊᕈᒪ ᑖᒃᑯᐊ ᐅᒡᒍᐊᕈᑎᕙᒃᑲᑦᑕᐅᖅ 

ᖁᕐᓗᖅᑑᕐᒥᐅᑦ ᖃᑕᓐᖑᑎᒌᑦ ᔭᒐᐃᔪᐃᑦ. 

ᑕᐅᕗᓐᖓᖅᓯᒪᒐᒪ ᓄᓇᑦᓯᐊᕚᓘᒻᒪᑦ  

ᐃᓄᑦᓯᐊᕙᐅᓪᓗᑎᓪᓗ, ᑐᓐᖓᓇᖅᑐᒻᒪᕆᐅᓪᓗᑎᒃ.  

 

ᐅᖃᕈᓐᓇᕈᒪ, ᐅᖃᖅᑏ, ᖁᔭᓐᓇᒦᕈᒪᒐᒃᑯ ᐊᓈᓇᒐ 

ᓄᑲᕋᓗ ᐊᖏᔪᒐᓘᓐᓃᑦ ᔫ ᐊᒻᒪᓗ 

ᖃᒪᓂᑦᑐᐊᕐᒥᐅᓕᒫᑦ ᐃᑲᔪᖅᑐᐃᖏᓐᓇᕐᒪᑕ ᑕᐃᒫᒃ 

ᖁᕕᐊᓇᕐᒪᑦ ᖃᐅᔨᒪᒋᐊᒃᓴᖅ ᐃᑲᔪᖅᓱᐃᔨᖃᕐᓗᓂ 

ᓇᑭᓐᖔᕐᓂᕗᓪᓗ ᑕᐃᒫᒃ ᐃᖅᑲᐅᒪᓕᖃᑦᑕᕋᑦᑎᒍ.  

 

ᑕᐃᒪ ᓂᑯᕕᔾᔪᑎᖃᖅᑐᖓ ᐱᔾᔪᑎᖃᖅᓱᖓ 

ᐃᑲᔪᖅᑕᐅᒃᑲᓐᓂᕆᐊᖃᕐᒪᑕ ᐱᕙᓪᓕᐊᔪᓕᕆᔩᑦ 

ᑕᐃᑲᓂ ᓄᓇᖃᖅᑳᖃᑕᐅᓯᒪᔪᑦ ᐊᒡᓚᕝᕕᖃᖅᑐᖅ 

ᖃᒪᓂᑦᑐᐊᕐᒥ ᐅᐱᒋᔭᐅᓪᓗᓂᓗ ᓄᓇᓕᒻᒥᐅᓄᑦ. ᑖᓐᓇ 

ᖁᕕᐊᓲᑎᒍᒪᔭᕋ ᓇᐃᑕᓐ ᐊᓐᓇᓐᓇᐅᑦ ᒐᕙᒪᒃᑯᓐᓄᑦ 

ᐱᕙᓪᓕᐊᔪᓕᕆᔨ. ᐅᖃᐅᑎᔪᒪᕙᕋ ᐊᒡᓚᒡᕕᕗᑦ 

ᒪᑐᐃᖓᐃᓐᓇᖅᑐᖅ. ᑕᒪᒃᑯᐊᓘᓐᓃᑦ 

ᐱᕙᓪᓕᐊᔪᓕᕆᔨᒃᑯᑦ ᐃᑲᔪᖅᑕᐅᔾᔪᑎᒋᔭᕆᐊᖃᖅᑕᕗᑦ.  

 

ᑕᐃᒪ ᐅᖃᐅᓯᖃᕈᒪᖅᑲᐅᒐᒪ ᐅᕝᕙᓘᓐᓃᑦ 

ᐅᖃᐅᑎᓗᒍ ᒥᓂᔅᑕᐅᔪᑦ ᑖᒃᑯᐊ ᑎᑎᖅᑲᑎᒍᑦ 

ᑎᑎᖅᑲᖃᑦᑕᕋᑦᑕ ᐅᖃᓕᒪᖃᑎᒌᑦᓱᑕ.  

 

ᐅᖃᐅᓯᒍᒪᒻᒥᒐᒪ ᖃᒪᓂᑦᑐᐊᖅ ᐃᑲᔪᖅᑕᐅᔭᕆᐊᖃᕐᒪᑦ 

ᐃᑲᔪᖅᑕᐅᒍᒪᓕᕌᖓᑦᑕ 

ᐱᕙᓪᓕᐊᑎᑦᓯᓂᖃᕆᐊᖃᕋᑦᑕ.  

 

ᑕᐃᒪᑎᒡᓗᒍ ᐅᖃᐅᓯᒋᒍᒪᒋᕗᖓ ᑖᑦᓱᒥᖓ 

ᐱᓕᕆᕕᐅᔪᒥᒃ ᐃᓄᐃᑦ 

ᑐᑭᓯᒋᐊᕈᑎᑖᒃᑲᓐᓂᕈᒪᒐᓗᐊᕐᒪᑕ ᐱᓕᕆᐊᖑᓯᒪᔪᓂᒃ 

ᐱᕙᓪᓕᐊᔪᓕᕆᓂᕐᒧᑦ ᖃᒪᓂᑦᑐᐊᕐᒥ.  

 

ᑕᐃᒫᒃ ᐅᖃᖅᑲᐅᒐᒪ ᑖᓐᓇ ᐱᓕᕆᕕᐅᔪᖅ 

ᐅᖃᕐᕕᒋᓯᒪᓂᐊᖅᑕᕋ ᑖᓐᓇ ᐱᐊᓂᒃᓯᒪᓕᕋᓗᐊᕈᑦᑕ 

ᐱᓕᕆᐊᕗᑦ ᓄᖅᑲᕈᓐᓇᖏᒻᒪᑦ.  

 

ᐊᒻᒪᓗ ᖁᔭᓐᓇᒦᕈᒪᒡᓗᒋᑦ ᒪᓕᒐᓕᐅᖅᑎᐅᖃᑎᒃᑲ 

ᒥᓂᔅᑕᐃᒡᓗ ᐃᖅᑲᓇᐃᔭᖅᑏᒡᓗ ᐊᒡᓚᕕᐊ 

ᑎᑎᕋᖅᑎᐅᑉ, ᑖᒃᑯᐊ ᐊᑐᕆᐊᖃᖅᑕᕗᑦ 

ᒪᓂᒪᐃᓐᓇᖃᑦᑕᕐᒪᑕ ᐃᑲᔪᖅᓱᖅᑕᐅᖃᑦᑕᖅᓱᑕ.  

 

ᐃᓱᓕᔾᔪᑎᒋᓗᒍ ᖁᔭᓐᓇᒦᕈᒪᒋᕗᖓ ᖃᒪᓂᑦᑐᐊᕐᒥᐅᑦ 

ᖁᔭᓐᓇᒦᑦᓯᐊᕋᒃᑭᑦ ᒪᑐᐃᖅᓯᒪᑦᓯᐊᖅᓱᑎᒃ 

ᐃᑲᔪᖅᓱᐃᓯᒪᐃᓐᓇᕐᖓᑕ ᑕᒪᒃᑯᓂᖓ 

ᑐᓂᓯᖃᑦᑕᖅᓱᑎᒃ ᐃᓱᒪᒋᔭᒥᓂᒃ ᐊᑐᓕᖁᔭᒥᓂᒃ 

ᐊᒡᓚᒡᕕᕗᑦ ᒪᑐᐃᖓᐃᓐᓇᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᑖᑉᑯᓂᖓ ᐊᓯᐊᓂ 

ᐅᖃᖅᑑᔭᕋᓗᐊᖅᑐᖓ ᑭHᐃᐊᓂ 

ᑭᖑᓪᓕᖅᐹᕆᒐᑉᑎᒃᑯᑦ ᐅᑉᓗᒥ ᓄᓇᕗᒻᒥᐅᑕᓗᑉᑖᑦ 

ᑕᒡᕙᐅᕗᑏᖅᐸᒃᓯ ᐊᒻᒪᓗ ᐱᓗᐊᖅᑐᒥᑦᑕ 

ᐃᖃᓗᒻᒥᐅᑕᐃᑦ  

ᑐᓐᖓHᐅᒃᑎᑕᐅᖃᑦᑕᕋᑉᑕ ᑕᒫᓂ 

ᐃᖃᓗᓐᓂᐊᕆᕌᖓᑦᑕ. ᒪ’ᓇᐅᔪᑎᑦ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. (ᑐᓵᔨᑎᒍᑦ) 

ᒪᓕᒐᓕᐅᖅᑎ ᐅᖃᐅᓯᖏ.ᑦ ᖁᑦᓯᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 096 - 3(3): 

ᐃᓱᒪᒋᔭᖏᑦ ᐅᐱᕐᖔᒥ ᑲᑎᒪᓂᐅᑉ 

ᐃᓱᓕᓐᓂᖓᓂᒃ ᐊᒻᒪ ᐊᐅᔭᓐᖑᓕᕐᓂᖓᓂᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᕈᑎᖃᕈᒪᒐᒪ ᖁᕕᐊᓲᑎᖃᕐᓗᒍ ᒧᐊᑎ ᐋᓗᓘ  

ᑖᓐᓇ ᖁᑦᓯᓂᖅᐹᒥ ᐃᓕᓐᓂᐊᓯᑦᑎᓂᕐᒧᑦ 

ᐃᓕᓐᓂᐊᕌᓂᖁᑎᖃᖅᑲᐅᔪᖅ ᑕᒫᓂ ᓯᓚᑦᑐᖅᓴᕐᕕᒻᒥ.  

 

ᐅᖃᖅᑏ, ᑕᒡᕙ ᐃᓱᓕᔾᔪᑎᖃᓕᖅᑎᒡᓗᑕ ᐅᐱᕐᖔᒃᑯᑦ 

ᑲᑎᒪᓂᑦᑎᓐᓂ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᕆᓯᒪᔭᑦᑎᓐᓂᑦ ᑕᒫᓂ ᐅᐱᕐᖔᒥᑦ 

ᑲᑎᒪᓴᑎᓪᓗᑕ ᐊᒻᒪ ᕿᓚᓈᖅᑐᖓ 

ᐱᓕᕆᐊᒃᓴᕆᓂᐊᖅᑕᑎᓐᓂᑦ ᓯᕗᓂᒃᓴᑎᓐᓂᑦ.  

 

ᐅᖃᖅᑏ, ᐊᐅᔭᒃᑯᑦ ᑖᒃᑯᐊ ᐃᖅᑲᕐᓗᒋᑦ ᓱᓇᐃᑦ 

ᐱᓕᕆᐊᖑᔭᕇᖅᓯᒪᒻᒪᖔᑕ ᓱᓇᒡᓗ 

ᐱᓕᕆᐊᖑᒃᑲᓐᓂᕆᐊᖃᕐᒪᖔᑕ ᑐᕌᖅᑕᕗᑦ 

ᑎᑭᑦᑐᓐᓇᕐᓂᐊᕋᑦᑎᒍᑦ. ᓂᕈᐊᖅᑕᐅᓯᒪᓪᓗᖓ 

ᑭᒡᒐᖅᑐᐃᔨᐅᓪᓗᖓ, ᐃᓚᖓᑦ ᓯᕗᓪᓕᐅᑎᓯᒪᒐᒃᑯ 

ᑕᒪᒃᑯᐊ ᑭᓐᖒᒪᒋᔭᖏᑦ ᓂᕈᐊᖅᑕᐅᓯᒪᕕᑦᑕ. 

ᐊᐅᔭᐅᔪᖅ ᕿᖃᕐᓇᐅᔫᙶᒐᓗᐊᖅ ᑭᓯᐊᓂ 

ᒻᒪᑦᑎᐊᕆᑎᑦᑎᒍᓐᓇᖅᑐᖅ. 

 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᐱᓕᕆᐊᖑᓂᖓ 

ᐊᑭᑐᔫᑕᐅᓂᖏᓐᓄᑦ ᐃᓅᓇᓱᐊᓂᕐᒧᑦ ᖁᑦᓯᑦᑐᒥ 

ᐃᓚᒋᒻᒪᒍ ᐅᕙᖓ ᓯᕗᓪᓕᐅᑎᓯᒪᔭᖏᓐᓂᑦ 

ᓂᕈᕆᐊᖅᑕᐅᔪᒐᒪᓂᑦ. ᖁᔭᓐᓇᒦᖅᐸᕋ ᒥᓂᔅᑕ ᑕᑉᑑᓇ 

ᐱᓕᕆᕕᖓ ᐃᑲᔪᖃᑦᑕᖅᓯᒪᒻᒪᑕ. 

 

ᓂᕿᑦᓯᐊᕙᓕᕆᔨᒃᑯᓐᓂ ᐅᖃᐅᓯᖃᖅᑎᒡᓗᑕ  

ᓴᖅᑭᑦᓯᒍᓐᓇᓚᐅᕐᒪᑕ ᒪᓕᒐᓕᐅᖅᑏᑦ 

ᐱᒻᒪᕆᐅᑎᐅᔪᓂᒃ ᐊᐱᖅᑯᑎᓂᓪᓗ ᐊᒻᒪ 

ᖁᔭᓐᓇᒦᖅᑕᐃᓇᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᑲᔪᖅᑎᒌᓚᐅᕋᑦᑕ ᑖᒃᑯᓂᖓ 

ᐱᓕᕆᐊᖃᖅᐸᓪᓕᐊᓕᖅᑎᒡᓗᑕ.  

 

ᐅᖃᖅᑎᑦᑎᔩ, ᐃᖅᑲᐃᑎᒋᐊᖃᑦᑕᕋᕕᓐᖓ 

ᐊᑕᐅᓯᐊᕐᓇᖓ, ᐱᔾᔪᑎᖃᕐᒪᑦ ᐊᐱᖅᓱᕐᓇᐅᑎᓪᓗᒍ 

ᑕᐃᔭᐅᕙᖏᒻᒪᑦ ᑭᐅᕕᐅᓪᓗᓂ.  

 

ᐃᑉᐱᒋᔭᕋᓗᐊᕋ ᓂᕿᑦᓯᐊᕙᓕᕆᑎᒡᓗᒋᑦ ᓄᑖᓂᑦ 

ᓴᖅᑭᑦᑎᕙᓪᓕᐊᑐᐃᓐᓇᓚᐅᕐᒥᒻᒪᑦ ᐊᐱᖅᑯᑎᓂᑦ 

ᑭᐅᔾᔪᑏᑦ ᓴᓂᐊᓂᑦ, ᐱᒻᒪᕆᐅᔪᖅ ᑕᒪᓐᓇ ᐃᓕᓴᕆᓗᒍ 

ᓄᑖᖑᒻᒪᑦ ᐃᑲᔫᑕᐅᔪᖅ. ᑖᒃᑯᐊ ᒐᕙᒪᑐᖃᒃᑯᓐᓂ 

ᓯᕗᓪᓕᐅᖅᑎᐅᔪᑦ ᕿᒥᕐᕈᖁᓇᖅᑑᒐᓗᐊᑦ ᑖᒃᑯᓂᖓ 

ᑲᑎᒪᔾᔪᑎᒋᓯᒪᔭᑦᑎᓐᓂᑦ ᐃᑉᐱᒋᔭᐅᑦᑎᐊᕐᓗᑎᑦ, 

ᐊᒻᒪᓗ ᑕᖅᑭᐅᓂᐊᖅᑐᓂᑦ ᐊᒡᒋᖅᑐᓂᑦ 

ᐱᓕᕆᒃᑲᓐᓂᕐᓂᐊᕐᓗᑎᒃ ᐱᓕᕆᐊᖑᖁᔭᐅᔪᓂᑦ ᐊᒻᒪ 

ᐃᓱᒫᓘᑕᐅᔪᓂᑦ ᒪᓕᒐᓕᐅᖅᑎᓂᑦ ᐊᒻᒪ 

ᓂᕈᐊᖅᑎᖁᑎᑦᑎᓐᓂᑦ ᓴᖅᑭᑕᐅᓯᒪᔪᑦ.  

 

ᐅᖃᖅᑎᑦᑎᔩ, ᕿᓚᓈᕈᑎᖃᖅᐳᖓ ᐊᐅᔭᖅ 

ᐱᖃᑎᖃᕐᓂᐊᕋᒪ ᓄᓇᓕᖃᑎᒃᑲᓂ ᐱᖓᓱᓂᑦ 

ᖃᐅᓱᐃᑦᑐᖅ, ᐊᐅᓱᐃᑦᑐᖅ ᐊᒻᒪᓗ ᐃᑉᐱᐊᕐᔪᒃ. 

ᕿᓚᓈᕆᕗᖓᑦᑕᐅᖅ ᐅᖃᕐᕕᒋᓂᐊᓕᕐᒥᒐᒃᑭᑦ 

ᓂᕈᐊᖅᑕᐅᕕᒋᓯᒪᔭᒃᑲ ᖃᐅᑕᒫᑦ ᐊᒻᒪ ᐅᖃᖃᑎᒋᓗᒋᑦ 

ᐱᓕᕆᐊᓂᑦᐃᒪᓐᓇ ᐅᖃᐅᓯᕆᔪᒪᔭᖏᓐᓂ 

ᑲᑎᒪᒃᑲᓐᓂᓕᕈᑦᑕ.  

 

ᐅᖃᖅᑎᑦᑎᔩ, ᐃᖏᕐᕋᔭᕋᓚᐅᖅᑎᓪᓗᑕ 

ᐅᑎᕈᔾᔨᒋᐊᑦᓴᖅ ᖁᕕᐊᓇᓲᖑᒻᒪᑦ ᐊᖏᕋᒧᑦ. 

ᐅᖃᖅᑎᑦᑎᔩ, ᑭᓯᐊᓂᓕ ᓲᕐᓗ ᐊᖏᕐᕋᐅᓂᐊᖅᑐᖓ 

ᓱᓇᒥᑦ ᓇᑦᓴᖏᓪᓗᖓ.  

 

ᐊᖏᕐᕋᐅᔾᔨᒍᒪᓚᐅᕋᓗᐊᖅᑐᖓ ᓴᖅᑭᑕᐅᓯᒪᔪᒥᑦ 

ᐊᔾᔨᖏᓐᓂ ᐃᒻᒥᓃᖅᑎᑦᑕᐃᓕᒪᓂᕐᒧᑦ ᐸᕐᓇᐅᒻᒥᑦ. 

ᓇᓗᓇᖏᑦᑐᖅ ᐊᓯᖏᑦ ᑕᑯᒍᒪᓚᐅᕋᓗᐊᕐᒥᒻᒪᑕᑦᑕᐅᖅ 

ᑖᒃᑯᓂᖓ ᐸᐃᑉᐹᓂᑦ. ᖁᓚᕐᓇᖏᑦᑐᑦ ᐊᒥᓱᑦ 

ᒐᕙᒪᒃᑯᓐᓂᑦ ᐱᓕᕆᕖᑦ ᑐᑭᒧᐊᑦᑎᑕᐅᒍᒪᒡᓗ 

ᐸᕐᓇᑕᐅᓯᒪᔪᒥᑦ ᖃᓄᐃᓘᕆᐊᖃᕐᓂᖏᓐᓄᑦ 

ᐃᒻᒥᓃᖅᑎᑎᑦᑕᐃᓕᓂᕐᒥᑦ. 

ᐅᖃᖅᑏ, ᐊᖏᕐᕋᐅᔾᔨᒍᒪᓚᐅᕋᓗᐊᕐᒥᔪᖓ ᑐᓴᕋᒃᓴᓂᑦ 

ᑖᒃᑯᐊ ᓄᓇᓖᑦ ᑐᓴᒪᑎᑦᑎᔨᖏᑕ ᐃᖅᑲᓇᐃᔮᔅᓴᓂᑦ. 

ᑭᓯᐊᓂ ᒫᓐᓇᒧᑦ ᑎᑭᑦᑐᒍ ᐃᓐᓄᒃᑕᐅᓯᒪᖏᑦᑐᑦ. 

ᐅᖃᖅᑎᑦᑎᔩ, 

ᐱᕙᓪᓕᐊᓂᖃᒃᑲᓐᓂᕈᒪᓚᐅᕋᓗᐊᖅᑐᖓ ᓄᑖᒥᑦ 

ᐊᓪᓚᕕᐊ ᐃᓅᓯᕐᓄᑦ ᐃᑲᔪᖅᑕᐅᕕᐅᑉ 

ᖃᓄᐃᓕᐅᕐᓂᖓᓄᑦ.  

 

ᐅᖃᖅᑏ, ᒫᓐᓇᐅᔪᖅ, ᐊᖏᖅᑕᐅᔪᒪᔪᖓ 

ᐱᐊᓂᒍᒪᒐᓗᐊᕋᒪ ᐅᖃᐅᓯᒃᑲᓂᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᓐᓇ ᖁᑦᑎᑦᑐᒧᑦ ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᖓᑦ. ᐋᒡᒑᖅᑐᖃᖅᐹ? 

ᐱᑕᖃᓐᖏᒻᒪᑦ. ᑲᔪᓯᒋᐊᑐᐃᓐᓇᓕᕆᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑕᑯᒃᑲᓐᓂᕈᒪᖅᑲᐅᒐᓗᐊᕋᒪ ᐃᓄᓕᕆᔨᒃᑲᓂᕐᓂᑦ 

ᐊᒻᒪᓗ ᑕᒪᒃᑯᓄᖓ ᐱᕋᔭᑦᑕᐃᓕᑎᑕᐅᔪᓄᑦ ᑲᒪᔨᓂᑦ, 

ᐊᒻᒪ ᑭᒍᑎᓕᕆᔨᓂᑦ ᐃᖅᑲᓇᐃᔭᖅᑎᑖᖑᓗᑎᑦ ᐊᒻᒪ 

ᐃᖅᑲᓇᐃᕈᒪᓗᑎᑦ ᐃᖅᑲᓇᐃᔮᒥᓂᒃ.  

 

ᐅᖃᖅᑏ, ᐃᓕᓴᖅᓯᖓ ᑕᖃᔪᐃᓐᓇᕈᔪᐃᒐᑦᑕ. 

ᐃᓛᓐᓂᒃᑯᑦ ᐊᑯᓂ ᑲᑎᒪᓚᐅᖅᑐᑕ, 

ᓂᒫᓱᓕᕈᔪᖃᑦᑕᕋᑦᑕ ᐱᓕᕆᐊᕆᓯᒪᔭᕗᑦ 

ᑲᔪᓯᑦᑎᐊᓐᖏᒐᐃᒻᒪᑕ ᓂᕆᐅᒋᓚᐅᖅᑕᕋᓗᐊᖅᑎᓐᓂᑦ. 

ᑭᓯᐊᓂ, ᐅᖃᖅᑏ, ᖃᐅᑉᐸᐅᓛᕐᒥᔪᖅ 

ᐱᕕᒃᓴᖃᓂᐊᕐᒥᒐᑦᑕ. ᐅᑭᐊᒃᓵᖅ ᐅᑎᕐᓂᐊᕋᑦᑕ 

ᑕᖅᑲᐃᖅᓯᖅᓯᒪᑦᑎᐊᕐᓗᑕ ᐱᓕᕆᑦᑎᐊᕈᓐᓇᖅᓯᓗᑕᓗ 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᐱᒻᒪᕆᐅᔪᑦ ᐅᖃᐅᓯᒃᓴᑦ.  

 

ᐅᖃᖅᑏ, ᐃᓱᓕᔾᔪᑎᖃᕈᒪᒐᒪ ᒫᓐᓇ ᐅᑭᐊᒃᓵᖅ 

ᑲᑎᒪᒋᐊᓕᕐᒥᒍᑦᑕ ᐱᖓᓱᓄᑦ ᒪᓕᒐᓕᐅᖅᑎᑦ ᓄᑖᓄᑦ 

ᐃᓚᒋᔭᐅᓛᕋᑦᑕ. 

 

ᐅᖃᖅᑏ, ᑖᒃᑯᐊ ᓯᕗᒧᐊᑦᑎᐊᖁᕙᒃᑲ 

ᐊᐅᔭᖃᑦᑎᐊᖁᓪᓗᒋᓪᓗ ᒪᓕᒐᓕᐅᖅᑎᐅᖃᑎᓕᒫᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 097 - 3(3): 

ᒐᕙᒪᒃᑯᑦ/H ᐋᒻᓚᒃᑯᑦ ᓄᓇᓯᐅᑎᖓᓂᒃ 

ᐊᑐᕐᓂᓗᕐᓂᖅ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ 

ᐅᖃᕆᐊᒃᑲᓐᓂᕋᒪᑦᑕᐅᖅ ᒐᕙᒪᒃᑯᑦ ᑖᒃᑯᐊ 

ᓄᓇᓯᐅᑎᖏᓐᓂᑦ ᐊᑐᑲᒻᒪᖃᑦᑕᕐᓂᖅ. ᑖᒃᑯᐊ 

ᓄᓇᓯᐅᑏᑦ ᐊᑐᑲᒻᒪᑦᑕᐅᓂᖏᑦ 

ᐱᐅᓯᕚᓪᓕᖅᐸᓪᓕᐊᓐᖏᒻᒪᑦ.  

 

ᑕᐃᒃᑯᐊ ᓄᓇᓕᓐᓂᑦ ᐊᑐᑲᒻᒪᑦᑐᓂᑦ ᑕᑯᖃᑦᑕᖅᑐᑦ  

ᑕᐊᔾᔨᓕᐅᕆᖃᑦᑕᓚᐅᕐᓕᑦ, ᐃᖅᑲᓇᐃᔭᕐᕕᖏᑕ 

ᓄᓇᓯᐅᑎᓂᑦ. ᑕᐃᒪ ᑐᕌᖅᑕᕕᔅᓴᒥᑦ ᐋᖅᑭᑦᓯᓯᒪᔪᖓ 

ᑕᕝᕗᖓ ᐊᐅᓪᓚᑎᑦᑎᕕᔅᓴᒥᑦ 

vehicle.abuse@yahoo.ca. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 098 - 3(3): ᑰᒑᕐᕈᒃ: 

ᖃᐃᖁᔨᓂᖅ ᓯᕗᓕᖅᑎᓂᑦ ᐊᐅᔭᐅᓂᐊᖅᑐᒥ 

(ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖃᐅᑉᐸᑦ 

ᖁᕕᐊᓱᑉᐳᖓ ᐊᖏᕐᐅᕙᓪᓕᐊᓂᐊᓕᖅᑰᕋᑦᑕ ᐊᒻᒪᓗ 

ᒥᓂᔅᑕ ᑕᒑᖅ ᑰᓕ ᑲᔾᔮᖃᑎᒋᕙᕋ 

ᐊᐅᓪᓛᐸᓪᓕᐊᓂᐊᖅᑐᓂᑦ ᓄᓇᒧᑦ. 

ᐊᓯᕙᖅᐸᓪᓕᐊᓂᐊᖅᑐᓂᑦ ᑐᐱᕐᒦᓂᐊᖅᑐᓂᓪᓗ. 

 

ᑕᒫᓃᑦᑐᑕ ᓇᐅᔮᕐᒥᐅᑦ ᑰᒑᕐᔪᒻᒥᐅᓪᓗ 

ᐅᓐᓂᓯᐅᕐᕕᒋᔪᒪᕙᒃᑲ ᐃᑲᔪᖅᑕᐅᑦᑎᐊᖃᑦᑕᕋᑦᑕ,  

ᐃᑲᔪᖅᑕᐅᑦᑎᐊᖃᑕᐅᖃᑦᑕᕋᒪ. ᖃᓪᓗᓈᑐᑦ 

ᐅᖃᓪᓚᒍᒪᒐᒪ ᑐᓵᔨᖃᖅᑐᖅ ᐃᓄᑦᑐᑦ ᐅᖃᓪᓚᒍᒪᒍᒪ 

ᑐᓵᔨᖃᖅᑐᖅ. ᐊᒻᒪ ᐃᓛᓐᓂ ᐅᖃᐅᓯᒃᓴᓐᓂᑦ 

ᐃᑲᔪᖅᑕᐅᔪᒪᒍᒪ ᐊᐱᖅᑯᑎᒃᓴᓄᓪᓗ ᐱᓕᕆᔩᑦ 

ᐱᔪᓐᓇᑎᐊᖅᑐᐃᑦ ᐃᑲᔪᖃᑦᑕᖅᑐᐃᑦ. 

 

ᑕᒫᓂ ᐊᐅᓪᓚᖅᓯᒪᓪᓗᑕ ᐅᖃᖅᑎᑦᑎᔩ, ᑕᒪᒃᑯᐊ 

ᓇᓪᓕᐅᓐᓂᓖᑦ, birthdays, anniversaries, special 

events ᑕᒪᒃᑯᐊᕈᔪᐃᑦ ᐊᖏᕐᕋᐅᕙᓪᓗᑕ 

ᐃᓚᐅᕝᕕᒋᔪᓐᓇᑦᑎᒍᑦ ᐃᓚᑦᑎᓐᓂᑦ. ᑭᓯᐊᓂ ᐆᒪ 

ᐃᖃᓗᐃᓐᓃᑦᑐᑕ. ᐃᖃᓗᐃᓂᑦ 

ᑐᓐᖓᓱᑦᑎᑕᐅᑦᑎᐊᖅᐳᒍᑦ ᐊᒻᒪᓗ 

ᐃᓱᒫᓗᒋᔭᖃᓕᕌᖓᑦᑕ ᒪᓕᒐᓕᐅᖅᑎᐅᖃᑎᑦᑎᓐᓄᑦ 

ᐅᖃᓪᓚᒍᓐᓇᖅᑐᑕ, ᐃᑲᔪᖅᑎᒌᑉᐸᑦᑐᑕᓗ ᐅᖃᐅᓯᒃᑯᑦ 

ᐃᒪᓐᓇ ᖃᓄᖅ ᐃᑲᔪᕐᓂᖃᖅᑐᒥᑦ ᐅᖃᐅᓯᒃᑯᑦ. ᓲᕐᓗ 

ᑕᒪᓐᓇ ᐅᕙᒍᑦ ᐊᖏᕐᕋᐅᒪᖏᒃᖢᑕ Family-ᖑᕗᒍᑦ 

ᐆᒪ ᐃᓗᐊᓂ. ᑕᒪᒃᓯᐅᑰᖅᑐᖅ 

ᐅᖃᓪᓚᖃᑎᒋᖃᑦᑕᖅᓯᒪᒐᒃᑭᑦ ᑲᑎᒪᖏᑎᓪᓗᒋᑦ 

ᖁᔭᓐᓇᒦᖅᐸᔅᓯ.  

 

ᐊᒻᒪᑦᑕᐅᖅ ᐊᐅᔭᖅ ᑕᖅᑭᓂᖃᐃ ᐱᖓᓱᓂᑦ 

ᓄᖅᑲᖓᓂᐊᕋᑦᑕ. 

ᐅᖃᖅᑎᑦᑎᔩ, ᐃᕝᕕᑦ ᐊᑐᕐᓗᑎᑦ ᑕᐃᒃᑯᐊ ᒥᓂᔅᑕᐃᑦ 

ᓇᐅᔮᓐᓅᕈᒪᑐᐊᕈᑎ ᐅᕝᕙᓘᓐᓃᑦ 

ᑰᒑᕐᔪᒻᒧᐊᕈᒪᑐᐊᕈᑎᒃ ᐃᓂᒃᓴᖃᖅᑎᑕᐅᑦᑎᐊᓂᐊᖅᐳᓯ. 

ᑐᓐᖓᓱᑦᑎᑕᐅᑦᑎᐊᕐᓗᓯᓗ ᑰᒑᕐᔪᒻᒥᑦ ᓄᓇᕐᔪᐊᓕᒫᒥᑦ 

ᐃᖃᓗᑦᑎᐊᕆᓛᖑᒻᒪᑦᑕᐃᑯᖓ 

ᐃᖃᓪᓕᐊᕈᓐᓇᑎᐊᖅᑐᓯ ᖃᐅᔨᒪᓂᐊᖅᐳᓯ. 

ᐅᕗᖓᓘᓐᓃᑦ ᐊᓪᓛᑦ ᐃᖃᓗᓐᓂᑦ 

ᑐᔪᐃᒍᓐᓇᓂᐊᖅᑕᒃᓯ, ᐱᑦᓯᓂᓪᓗ ᐱᑦᓯᐅᖏᑦᑐᓂᓪᓗ 

ᑐᑦᑐᓪᓗ ᓂᒃᑯᖏᓐᓂᑦ. ᐃᓕᔅᓯᓐᓂᑦ ᓂᐅᕕᕋᓱᖏᑦᑐᖓ 

ᖃᐃᖁᔨᑐᐃᓐᓇᖅᑐᖓ. ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᓯᕗᓕᖅᑎᓕᒫᑦ ᖁᔭᓕᔪᒃᓴᐅᔫᒐᓗᐊᑦ 

ᖃᐃᖁᔭᐅᓂᕐᒥᓂᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᑭᒡᒐᑐᖅᑐᖅ ᐃᖃᓗᐃᑦ ᑲᓇᓐᓇᖓᓄᑦ, ᐊᕐᓇᖅ 

ᓯᕗᓕᖅᑏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 099 - 3(3): 

ᓯᕗᓪᓕᖅᐹᖓᓂᒃ ᐃᒥᐊᓗᒃᑕᐃᓕᒐᓱᒃᑏᑦ 

ᐅᑭᐅᖅᑕᖅᑑᑉ ᑲᓇᓐᓇᖓᓂ ᑲᑎᒪᓂᒃᓴᖓᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪᓗ ᐃᖅᑲᐅᒪᕙᒃᑲ ᑖᒃᑯᐊ ᐃᖃᓗᐃᑦ 

ᑲᓇᓐᓇᖓᓂᕐᒥᐅᓕᒫᑦ ᐃᖃᓗᒻᒥᐅᓕᒫᓪᓗ 

ᐊᒃᓱᕈᖃᑖᕐᒪᑕ ᒫᓐᓇᓗ ᐊᒃᓱᕈᕐᒪᑕ. ᑭᓯᐊᓂᑦᑕᐅᖅ 

ᖁᔭᓕᒻᒪᕆᑉᐳᖓ ᑖᒃᑯᐊ ᓄᓇᓕᕗᑦ ᐃᖃᓗᒻᒥᐅᑦ 

ᑲᑐᔾᔨᑦᑎᐊᖅᑐᐊᓘᖃᑖᕐᒪᑕ ᑲᑎᑎᑦᑎᐊᕐᒪᑕᓗ 

ᐃᑲᔪᖅᑎᒌᓐᓂᕐᒧᑦ ᑕᑯᒃᓴᕈᖅᑎᑦᑎᑦᑎᐊᖅᖢᑎᒃ 

ᓄᓇᓕᐅᓂᕐᒥᒃ ᖁᔭᓐᓇᒦᖅᐸᒃᑲ. 

 

ᐊᒻᒪᑦᑕᐅᖅ ᖁᔭᓕᕙᕋ ᐃᑲᔪᖅᑎᒋᖃᑦᑕᖅᑕᕋ 

ᐃᖅᑲᓇᐃᔭᖅᑎᒐ ᑕᑲᓇᓂ ᓂᕈᐊᖅᑕᐅᕕᒋᓯᒪᔭᓐᓂ 

ᐊᓪᓚᕝᕕᒻᒦᑦᑐᖅ ᐋᑕᒥ ᐃᑦᑐᐊᑦᑎᐊᖅ ᐱᓕᕆᖃᑦᑕᕐᒪᑦ 

ᐅᕙᓃᖏᓐᓇᖅᑎᓪᓗᖓ. ᐱᓗᐊᖅᑐᒥᑦᑕᐅᖅ 

ᕿᑐᕐᖓᒃᑲ ᑕᒪᕐᒥᒃ ᖁᔭᓕᑦᑎᐊᖅᐳᖓ, ᐱᓗᐊᖅᑐᒥᒃ 

ᑳᓖᒃᑯᑦ ᑎᒫᓐᑯᒃ, ᐃᕐᓂᖅᑖᒃᑲᓐᓂᖃᑦᑕᕐᒪᒥᒃ 

ᐊᐅᓪᓚᖅᓯᒪᓕᕌᖓᒪ ᖁᔭᒋᕚᒃᑲ ᑲᒪᑦᑎᐊᖃᑦᑕᕐᒪᑎᒃ 

ᑖᔅᓱᒥᖓ.  

 

ᐅᑯᓂᖓ ᓇᓗᓇᐃᕆᔪᒪᓪᓗᖓ ᖃᓪᓗᓈᑎᑦ 

ᐅᖃᓐᓂᐊᖅᑕᕋ ᐅᕙᓂ ᐃᖃᓗᓐᓂ 

ᖃᓄᐃᓕᐅᕐᓂᐊᖅᑐᖅ. 

 

(ᑐᓵᔨᑎᒍᑦ) ᐅᖃᖅᑏ, ᐱᒃᑯᒋᔪᒪᕙᒃᑲ ᐃᓄᒃᓱᒃ 

ᐃᒥᖅᑕᐃᓕᓇᓱᒃᑯᑦ ᑎᒥᖓᑦ ᐃᖃᓗᓐᓂ 

ᐱᖃᑕᐅᓚᐅᕐᓂᖏᓐᓂᑦ ᐋᖅᑭᒃᓱᐃᖃᑕᐅᓚᐅᕐᒪᑕ 

ᓯᕗᓪᓕᖅᐹᑦᑎᐊᒥᒃ ᐅᑭᐅᖅᑕᖅᑑᑉ ᑲᓇᓐᓇᖓᓂ 

ᐃᒥᖅᑕᐃᓕᓇᓱᒃᑐᓂᑦ ᑎᒥᖓᑕ  



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  996 

 

 

 

ᑲᑎᒪᓂᕆᓂᐊᖅᑕᖓᓂᒃ ᑕᒫᓂ ᐃᖃᓗᓐᓂ ᔫᓂ 24-

ᖑᓕᖅᐸᑦ 26-ᒧᑦ. ᑐᓴᓗᐊᖅᐸᖏᑦᑐᒍᑦ 

ᓯᕗᒧᐊᑦᑎᐊᖅᓯᒪᔪᓂᑦ ᐃᒥᐊᓗᒻᒥᒃ ᓄᖅᑲᕋᓱᒃᑐᓂᑦ. 

 

ᑕᒪᓐᓇᓗ ᑲᑎᒪᓂᕆᓂᐊᖅᑕᖓᑦ ᐃᖃᓗᓐᓂ 

ᑲᑎᑎᑦᑎᒍᑕᐅᓂᐊᕐᒪᑦ ᐊᔾᔨᒌᓐᖏᑐᓂᑦ 

ᑲᓇᑕᒦᓐᖔᖅᑐᓂᑦ, ᐊᒥᐊᓕᒐᒃᑯᑦ ᓄᓇᖓᓐᓂᓗ 

ᐃᓚᐅᔪᖃᓐᓂᐊᖅᑐᓂ ᐅᖃᐅᓯᖃᓛᖅᑐᑎᑦ 

ᐱᓕᕆᓇᓱᒃᓯᒪᓂᖏᓐᓂᒃ ᓂᕆᐅᓐᓂᖃᓕᖁᓪᓗᒋᑦ 

ᐊᒻᒪᓗ ᓴᓐᖏᓂᖃᓕᖁᓪᓗᒋᑦ 

ᓄᖅᑲᖓᒃᑲᓐᓂᕈᓐᓇᓂᕐᒥᒃ ᐅᓪᓗᒃᑲᓐᓂᕐᒥᒃ. ᑕᒪᒃᑯᐊ 

ᑐᓴᕈᒥᓇᖅᑐᑦ ᖃᐅᔨᑎᑦᑎᒍᑕᐅᕗᑦ 

ᐃᑲᔫᑎᑕᖃᕐᓂᖓᓂᒃ ᐊᒻᒪᓗ ᑕᒪᑐᒨᓇ ᑲᑎᒪᓂᒃᑯᑦ 

ᓇᓗᓇᐃᖅᑕᐅᓂᐊᖅᑐᓂ ᖃᓄᖅᑑᕈᓐᓇᓂᑦᑎᓐᓂ 

ᐃᒥᖃᑦᑕᕈᓐᓃᕋᓱᐊᕐᓂᕐᒧᑦ. ᑭᓇᑐᐃᓐᓇᕐᓗ 

ᑐᑭᓯᒋᐊᒃᑲᓐᓂᕈᒪᒍᓂ ᖃᕆᓴᐅᔭᒃᑯᑦ 

ᖃᐅᔨᒋᐊᕈᓐᓇᖅᑐᑦ ᐅᕗᖓ 

www.aa90.org/survival.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑎᓕᒫᕗᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᖁᔭᓐᓇᒦᖅᐸᒃᑲ, ᐱᓗᐊᖅᑐᒥᒃ ᑖᒃᑯᐊ 

ᑐᓴᐅᒪᑎᑦᑎᑦᑎᐊᖅᑎᑦᑎᔨᕗᑦ ᐃᓄᒃᑎᑑᓕᖅᑎᑦᑎᔩᑦ 

ᖃᓪᓗᓈᑐᖅᓯᐅᓕᖅᑎᑦᑎᔩᑦ ᐊᒻᒪᓗᑦᑕᐅᖅ ᑖᒃᑯᐊ 

ᑐᓴᐅᒪᑎᑦᑎᔪᕐᒥᐅᑕᐃᑦ CBC-ᑯᓪᓗ ᓈᒪᐅᑎᒃᑯᓪᓗ 

ᑕᖅᑲᐅᖓ ᑐᓴᖅᑎᑎᑦᑎᐊᖃᑦᑕᕐᒪᑕ.  

 

ᐊᒻᒪᑦᑕᐅᖅ ᓂᕆᐅᑦᑎᐊᖅᐳᖓ ᐃᓕᔅᓯ 

ᑲᑎᒪᔨᐅᖃᑎᓕᒫᒃᑲ ᓄᖅᑲᖓᓂᐊᓐᖏᒃᑲᓗᐊᖅᑐᒍᓪᓕ 

ᑕᕝᕙᓂ ᐃᒃᓯᕚᕈᓐᓃᕌᖓᑦᑕ ᒥᓂᔅᑕᐅᔪᑎᒍᑦ 

ᐱᓕᕆᒋᐊᓪᓚᖃᑦᑕᕋᑦᑕ 

ᐊᐅᓪᓚᑲᑕᒋᐊᖃᓕᖅᖢᑕᓘᖃᑦᑕᕋᑦᑕ. 

ᐊᐅᔭᖃᑦᑎᐊᕐᓂᐊᖅᐳᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᖅᑐᐃᔪᖅ 

ᐅᖅᑯᒻᒥᐅᓄᑦ, ᒥᔅᑕ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 100 - 3(3): 

ᐱᒃᑯᒍᓱᓐᓂᖅ ᓯᑖᓐᓕ ᐊᓕᖅᑲᑐᖅᑐᒥᒃ ᐊᒻᒪ 

ᓚᐃᓚ ᐊᓗᑭᒥᒃ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓄᓇᕗᒻᒥᐅᓂᑦ 

ᐊᐅᔭᖅᓯᐅᑦᑎᐊᖁᔨᒻᒥᒐᒪ ᐊᕙᑎᕗᓪᓗ ᑲᒪᒋᑦᑎᐊᕐᓗᒍ 

ᓯᓚᑎᕗᑦ ᐊᒻᒪᑦᑕᐅᖅ ᐃᓅᓯᕐᒥᒃ ᐅᐱᒍᓱᑦᑎᐊᕐᓗᑕ 

ᑕᒫᓂ ᓄᓇᑦᑎᓐᓂ. 

 

ᐅᖃᖅᑎᑦᑎᔩ, ᒫᓐᓇ ᓇᖏᖅᓱᔾᔨᖃᖅᑐᖓ 

ᐅᐱᒍᓱᒍᒪᓪᓗᖓ ᐃᓕᓴᖅᓯᔪᒪᓪᓗᖓᓗ ᒪᕐᕉᓐᓂᒃ 

ᐃᓕᓐᓂᐊᖅᑎᐅᔫᓐᓂᒃ ᐱᔭᕇᕐᓂᐊᖅᑑᓐᓂᒃ 

ᖁᑦᑎᓂᖅᓴᒥᒃ ᐃᓕᓐᓂᐊᓂᕐᒥ ᖃᐅᑉᐸᑦ ᕿᑭᖅᑕᕐᔪᐊᒥ 

ᑕᕝᕙᓂ ᓂᕈᐊᖅᑕᐅᓯᒪᕕᒋᔭᓐᓂ. ᑕᒪᓐᓇ 

ᐃᓕᓐᓂᐊᕐᓂᖅ ᐱᕕᔾᔪᐊᒻᒪᕆᐅᒻᒪᑦ ᐊᒻᒪᑦᑕᐅᖅ 

ᐱᕈᖅᓴᐃᔾᔪᑎᒋᓪᓗᓂ ᑕᒪᒃᑯᓄᖓ ᒪᒃᑯᒃᑐᖁᑎᑦᑎᓐᓄᑦ. 

ᑖᒃᑯᐊ ᐱᔭᕇᖅᓯᒪᓕᖅᐸᑎᒃ ᐃᓱᓕᒃᓯᒪᓕᖅᐸᑎᒃ ᒪᕐᕉᒃ 

ᒪᒃᑯᒃᑑᔫᒃ ᒪᓕᒐᒃᓴᑦᑎᐊᕙᐅᓂᐊᕐᒥᒻᒪᑎᒃ 

ᒪᒃᑯᒃᑑᖃᑎᖏᓐᓄᑦ ᕿᑭᖅᑕᕐᔪᐊᒦᑦᑐᓄᑦ ᐊᒻᒪᓗᑦᑕᐅᖅ 

ᓄᓇᕗᒦᑦᑐᓕᒫᓄᑦ. ᑖᒃᑯᐊ ᐱᑦᑎᐊᖁᕚᒃᑲ ᓯᕗᓂᕐᒥ 

ᐊᒻᒪᓗᑦᑕᐅᖅ ᓯᕗᒧᐊᑦᑎᐊᖁᓪᓗᒋᑦ ᐃᓕᓐᓂᐊᕐᓂᕐᒧᑦ 

ᐊᒻᒪᑦᑕᐅᖅ ᐃᖅᑲᓇᐃᔭᕐᓂᐊᕈᑎᑦ ᐃᖅᑲᓇᐃᔮᒥᓂ. 

 

ᐅᖃᖅᑎᑦᑎᔩ, ᐅᐱᒍᓱᖃᑎᒋᔪᒪᕙᔅᓯ 

ᓂᕈᐊᖅᑕᐅᓯᒪᖃᑎᒃᑲᓗ ᑕᕝᕙᓂ ᐅᐱᒍᓱᖃᑎᒋᔪᒪᕙᒃᑲ 

ᑖᒃᑯᓂᖓ ᓯᑖᓐᓕ ᐊᓕᖅᑲᑐᖅᑐᖅ ᐊᒻᒪᑦᑕᐅᖅ ᓚᐃᓚ 

ᐊᓗᑭ ᕿᑭᖅᑕᕐᔪᐊᒥ ᐃᓕᓐᓂᐊᕐᓂᖓᓂ ᐃᓄᒃᓱᐃᒻᒥ 

ᐃᓕᓐᓂᐊᖅᑎᐅᓚᐅᖅᑑᒃ ᐊᒻᒪᑦᑕᐅᖅ 

ᕿᑭᖅᑕᕐᔪᐊᕐᒥᐅᑦ ᖁᕕᐊᓱᖃᑎᒋᑦᑎᐊᖅᐸᒃᑲ 

ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ 

ᐃᖃᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 101 - 3(3): 

ᐃᓅᓂᖅ ᒪᓕᒐᓕᐅᖅᑎᐅᓪᓗᓂ ᐊᒻᒪ 

ᒥᓂᔅᑕᐅᓪᓗᓂ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕈᒪᔭᒃᑲ ᑕᐃᒃᑯᐊ 

ᐱᖃᓐᓇᕆᔭᓗᑦᑖᒃᑲ ᐃᓚᒃᑲᓗ ᑕᐃᑲᓂ 

ᐃᖃᓗᑦᑑᑦᑎᐊᕐᒥ. 

ᓂᕈᐊᖅᑕᐅᓚᐅᖅᓯᒪᒐᒪ ᐅᒥᖕᒪᒃᑑᖅ ᐊᒻᒪᓗ ᕿᖓᐅᒥ 

ᐊᒻᒪᓗᑦᑕᐅᖅ ᐅᖃᐅᑎᒍᒪᓪᓗᒋᑦ ᐊᖏᕐᕋᕐᓂᐊᕋᒪ 

ᑕᑯᒍᒪᑦᑎᐊᓂᐊᖅᐸᒃᑲ ᐊᐅᔭᖅᓯᐅᖃᑎᒋᓗᒋᓪᓗ. ᑕᐃᒪ 

ᑭᖑᓂᖃᑦᑎᐊᕐᒪᑦ ᑕᒪᒃᑯᐊ ᐃᓚᖏᑦ 

ᐃᓚᐅᕝᕕᒋᓯᒪᓐᖏᑕᒃᑲ ᐃᓚᐅᕝᕕᒋᒍᒪᑦᓯᐊᕋᒃᑭᑦ, 

ᐊᐅᔭᖃᑦᓯᐊᕐᓗᖓᓗ. 

 

ᐊᒻᒪᓗᑦᑕᐅᖅ ᐅᖄᕐᔪᒍᒪᓪᓗᖓ ᒪᓕᒐᓕᐅᖅᑎᐅᓪᓗᓂ 

ᒥᓂᔅᑕᐅᓪᓗᓂᓗ ᑕᒪᒃᑯᐊ ᓂᕈᐊᖅᑎᕗᑦ ᐊᒻᒪᓗ 

ᑭᒡᒐᖅᑐᖅᑕᕗᑦ ᑲᒪᒋᑦᓯᐊᕋᓱᐊᖃᑦᑕᕋᑦᑎᒍ 

ᑕᕝᕗᓐᖓᐅᒋᐊᖃᖃᑦᑕᕋᑦᑕ ᐊᐅᓪᓚᖅᓯᒪᓗᑕ 

ᐃᓚᑦᑎᓐᓂᒃ ᖃᓄᑐᐃᓐᓇᖅ ᐊᒻᒪᓗ 

ᐊᐃᕙᖃᑎᒌᖃᑦᑕᕐᖢᑕᓗ ᑲᑎᒪᑐᐃᓐᓇᐸᒃᖢᑕᓗ, 

ᑲᑎᒪᔨᕋᓛᖑᖃᑦᑕᒃᖢᑕᓗ ᐊᑯᓂ ᑕᒪᓐᓇ 

ᐱᓕᕆᐊᕆᖃᑦᑕᒃᖢᑎᒍ ᐱᖕᒪᑦ ᓄᓇᕗᒥᐅᑕᐅᔪᑦ 

ᐃᑲᔪᕈᒪᓪᓗᒋᑦ. 

 

ᑕᐃᒪ ᐅᓐᓄᓐᓂᒃ ᒪᕐᕉᓐᓂᒃ ᐊᒃᓱᕉᓴᒃᓯᒪᒐᒪ, ᐅᖃᖅᑏ, 

ᓵᓚᒃᓴᐅᑎᓇᓱᐊᕋᓐᓄᑦ ᐊᑭᓖᓯᒪᓪᓗᓄᒃ, ᒥᔅᑕ ᓯᐅᑦᓴᒃ, 

ᕚᔅᑕᓐ ᕚᓐᑯᕚ Hᐊᑭᕐᔪᐊᕐᓂᖏᓐᓂ 

ᐃᕐᖑᓯᖅᑖᕋᓱᐊᖅᑐᓂᒃ, ᕚᔅᑕᓐᑯᓐᓂᒃ ᐃᑲᔪᖅᓱᕐᒪᑦ, 

ᓯᐅᑦᓴᒃ ᑎᑎᕋᕐᕕᒌᓐᓇᕐᒪᖔᑕ ᑕᒪᒃᑯᑎᒎᓇ 

ᐃᑉᐱᐊᔪᒻᒥᒐᒃᑯᑦ ᖃᐅᔨᒃᑲᐃᓇᑦᑎᐊᕐᒫᖓ 

ᖃᐅᔨᒪᓐᖏᓐᖑᐊᕋᑦᓴᐅᒐᑎᓪᓗ ᕙᓛᒃ ᕕᐅᕆ 

ᐅᖄᓚᐅᑎᕋᓛᒃᑯᑦ, ᒥᓂᔅᑕ ᓯᐅᑦᓴᒃ 

ᖃᐅᔨᒃᑲᐃᓐᓇᑦᑎᐊᕋᓱᐊᕐᒫᖓ ᖃᑦᑎᐅᓕᕐᓂᖏᓐᓂᒃ 

ᓇᓗᓇᐃᖅᓯᕕᒌᓐᓇᖅᑐᓂᖓ. ᑕᑯᓐᓇᕆᐊᖏᑦ 

ᐊᑲᐅᑎᓐᓇᒍ ᓵᓚᐅᖃᑦᑕᕐᓂᖏᓐᓄᑦ, ᕚᔅᑕᓐᑯᑦ 

ᐊᔫᖅᑐᖃᑐᐊᕋᐃᒻᒪᑕ ᖃᐅᔨᒃᑲᖃᑦᑕᖅᓱᓂᖓ. 

 

ᒫᓐᓇ ᖃᐅᔨᒃᑲᕈᒪᓂᐊᓕᖅᑕᕋ ᓇᓕᑐᐃᓐᓇᖏᓐᓂᒃ 

ᐱᖓᓱᕌᕋᓱᐊᖅᑐᖃᓕᖅᑎᓪᓗᒍ ᓵᓚᖃᖅᓯᒪᔪᓂᒃ, 

ᖃᐅᔨᒃᑲᖃᑦᑕᕈᒪᓂᐊᕐᒥᔭᕋ ᖃᔅᓯᐅᓕᕐᒪᖔᑕ ᑕᐃᒃᑯᐊ 

ᐊᖏᕐᕋᖅᓯᒪᓂᐊᓕᖅᑎᓪᓗᒋᑦ  

ᕚᓐᑰᕙᒃᑯᑦ ᓂᕆᐅᖃᑦᑕᓂᐊᖅᐳᖅ, ᒪᕐᕈᐃᓱᕐᓗᑎᒃ 

ᐊᖏᕐᕋᖅᓯᒪᓗᑎᒃ ᐱᓐᖑᐊᓂᐊᕐᓂᖏᓐᓂᒃ, 

ᐱᓇᓱᐊᕈᓯᐅᓂᐊᖅᑐᒥ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ 

ᑮᓇᐅᔭᓕᕆᔨᒃᑯᓐᓂ ᒪᓕᒐᓕᕆᔨᒃᑯᓐᓂ 

ᓄᓇᕗᒥᐅᑕᐅᔪᓪᓗ, ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᒋᑦ 

ᑎᒥᐅᔪᐃᑦ ᑕᒪᒃᑯᐊ ᐱᓕᕆᖃᑦᑕᖅᑐᑦ ᑖᒃᑯᐊ 

ᑲᑎᒪᔨᕋᓛᓂᓗ  

ᑲᑎᒪᔨᐅᖃᑕᐅᔪᑦ ᐊᒃᓱᕈᖃᑦᑕᖅᑐᑦ ᐊᒻᒪᓗᑦᑕᐅᖅ 

ᖁᔭᓐᓇᒦᒃᖢᒋᑦ ᐃᖅᑲᓇᐃᔭᖅᑎᕗᑦ 

ᐃᑲᔪᖅᑐᐃᖃᑦᑕᕐᒪᑕ. 

 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᒋᑦ ᓂᕈᐊᖅᑕᐅᓯᒪᕕᓐᓂ 

ᐃᑲᔪᖅᑎᒐ ᐊᐃᕇᓐ ᐊᒧᒐᓄᓚᒃ ᐃᖃᓗᑦᑑᑎᐊᒻᒦᑦᑐᖅ 

ᐊᒻᒪᓗ ᐃᖃᓗᓐᓂ ᑕᒫᓂ ᖁᓛᓂ ᐱᓕᕆᔪᖅ 

ᑲᑎᒪᕕᐅᑉ, ᓂᒃ ᐸᐅᔅᑲᐅᓯᑭ, ᐊᒻᒪᓗ ᐋᓂ ᐋᑯᐊᖅ 

ᐃᑲᔪᖅᓯᐊᖃᑦᑕᕐᓂᖓᓄᑦ.  

 

ᑕᐃᒪ ᐱᔾᔪᑎᒋᓪᓗᒍ ᐅᖃᖅᑏ, ᓄᓇᕗᒻᒥᐅᑕᐅᔪᑦ 

ᐊᐅᔭᖃᑦᓯᐊᖁᕙᒃᑲ ᒪᓕᒐᓕᐅᖅᑎᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑕᐃᒪ 

ᐅᖃᐅᑎᒍᒪᓪᓗᑎᑦ ᑕᑯᖅᑲᐅᒐᒪ 

ᑲᑎᒪᔨᐅᖃᑎᒋᓚᐅᖅᓯᒪᔭᑦᑎᓐᓂᒃ ᑕᕝᕙᓂ ᒥᔅᑕ ᐲᑯ, 

ᑕᑯᔭᐅᓚᐅᕐᒪᑦ ᐱᓱᑦᑎᓪᓗᒍ ᕚᓐᑯᕙ ᑲᓇᒃᔅ 

ᐅᕕᓂᕈᖓᓂ ᐊᑐᕐᖢᓂ ᑕᐃᒪᓐᓇᖃᐃ 

ᐃᓚᐅᓯᒪᓕᖅᑰᕐᒪᑦ ᐃᑲᔪᖅᑐᐃᒐᓱᐊᖅᑐᓂ ᕚᓐᑯᕙ 

ᑲᓇᒃᔅᑯᓐᓂᒃ ᓵᓚᒃᓴᖁᔨᓪᓗᓂ. 

 

>>ᐸᑦᑕᑐᖅᑐᑦ 

ᑲᑎᒪᔾᔪᑎᒃᓴᐃᑦ ᐅᓪᓗᒥᒧᑦ. ᑲᑎᒪᔾᔪᑎᒃᓴᖅ 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᒥᔅᑕ ᓂᓐᖓᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓐᓂᐊᖃᑎᒋᓚᐅᖅᓯᒪᒻᒥᔭᕋ ᔮᓐ ᐃᓗᐹᓕᒃ 

ᐃᓕᑕᕆᔪᒪᕙᕋ. ᑐᓐᖓᓱᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑐᓐᖓᓱᒋᑦᑕᐅᖅ ᑕᕝᕗᖓ. ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ.  

 

ᑕᐃᒪ ᐅᕙᖓ ᐃᓕᑕᖅᓯᒍᒪᒐᒪ ᑖᒃᑯᐊ ᑐᓵᔩᑦ 

ᐱᓕᕆᑦᑎᐊᖃᑦᑕᕐᒪᑕ ᐊᒻᒪᓗᑦᑕᐅᖅ ᑖᒃᑯᐊ 

ᐅᐊᔭᓕᕆᔨᐅᖃᑦᑕᖅᑐᑦ ᑐᓵᔨᓂᒃ ᑲᒪᖃᑦᑕᖅᑐᑦ 

ᑕᑯᒃᓴᐅᖏᒃᑲᓗᐊᕐᖢᑎᒃ ᐅᖃᓪᓚᓕᕌᖓᑦᑕ 

ᐊᒻᒪᓗᑦᑕᐅᖅ ᐃᖅᓱᖅᑎ ᐃᓕᑕᕆᔪᒪᓪᓗᒍ, ᒥᔅᑕ 

ᕿᓚᕝᕙᖅ ᖁᔭᓐᓇᒦᕈᒪᓪᓗᒍᓗ ᑕᐃᒪᓐᓇ 

ᐃᑲᔪᐃᓐᓇᑦᓯᐊᖃᑦᑕᕐᒪᑦ ᑕᐃᑲᓃᖏᓐᓇᖃᑦᑕᖅᓱᓂᓗ. 

 

>>ᐸᑦᑕᑐᖅᑐᑦ 

 

ᑕᐃᒪ ᑲᔪᓯᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᐊᑯᓪᓕᕐᒧᑦ, ᒥᔅᑕ 

ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 130 - 3(3): ᐃᓕᓐᓂᐊᖅᑎᓂᑦ 

ᐹᓯᖅᑎᑦᑎᒍᑏᑦ ᑰᒑᕐᔪᒻᒥ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᐅᓐᓄᓴᒃᑯᑦ ᐊᒻᒪᓗ ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐊᐃᕆᒍᒪᔭᕋ ᑖᓐᓇ ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ.  

 

ᐃᑉᐸᒃᓴᖅ ᓴᖅᑭᑎᑦᑎᓚᐅᕋᒪ ᑎᑎᖅᑲᓂᒃ ᒥᓂᔅᑕᒥᑦ 

ᑭᐅᔾᔪᑎᖃᖅᑐᖅ ᑖᒃᑯᓂᖓ ᑐᒃᓯᕋᐅᑎᖃᓚᐅᖅᑎᓪᓗᑕ  

ᐃᓕᓐᓂᐊᖅᑐᓄᑦ ᐹᓯᔅᓴᐅᓂᐊᖅᑐᒥᑦ, 

ᐅᓯᔾᔪᑎᓂᐊᓂᖅᑐᒥᑦ ᑰᕌᕐᔪᒻᒥᑦ. ᑖᓐᓇ ᒥᓂᔅᑕᖃᐃ 

ᐅᓂᒃᑳᕈᓐᓇᖅᐸ ᖃᓄᖅ ᐃᖅᑲᓇᐃᔭᕐᕕᖓ 

ᐃᓱᒪᓕᐅᕈᑎᖃᕐᓂᐊᕐᒪᖔᖅ ᖃᓄᖅ 

ᐃᑲᔪᖅᑕᐅᔪᓐᓇᕐᓂᐊᕐᒪᖔᑕ ᐊᔾᔭᖅᑐᖅᑎᑖᖁᓪᓗᒋᑦ 

ᑕᒪᒃᑯᐊ ᑰᒑᕐᔪᒻᒥᐅᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᐊᕐᓇᖅ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗᑦᑕᐅᖅ ᑲᑎᒪᔨᐅᔪᖅ 

ᖁᔭᓐᓇᒦᖅᐸᕋ. ᑰᒑᕐᔪᒻᒥᐅᑦ ᑖᒃᑯᐊ ᐊᑐᖃᑦᑕᕐᒪᑕ 

ᓄᑕᐅᓐᖏᑦᑐᒻᒪᕆᐊᓗᒻᒥᑦ ᐹᓯᒥᑦ ᓄᑕᕋᖏᑦ ᑕᐃᑯᖓ 

1991-ᖑᑎᓪᓗᒍ ᑕᐅᕗᓐᖓᐅᔾᔭᐅᓚᐅᖅᓯᒪᔪᒥᑦ.  

 

ᑕᐃᒪᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᑲᓂ ᑰᒑᕐᔪᒻᒥ 

ᐊᒻᒪᓗ ᑐᑭᒧᐊᖅᑎᑦᑎᔨ ᑕᐃᒪᓐᓇ 

ᐃᓇᖏᖅᓯᖁᔨᓚᐅᕐᒪᑕ ᐹᓯᒋᖃᑦᑕᖅᑕᖓᓂᑦ, ᑕᐃᓐᓇ 

ᐹᓯᓐᖑᖅᓯᒪᑎᑕᖅᐳᑦ. ᑕᐃᒪ ᐃᖅᑲᓇᐃᔭᖅᑎᒃᑲ 

ᑕᐃᒪᓐᓇ ᑐᒃᓯᕋᐅᑕᐅᔪᒥᑦ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓂᑦ ᐋᖅᑭᒃᓱᐃᓂᐊᖅᐳᑦ ᐹᓯᒥ 

ᓂᐅᕕᕈᓐᓇᖁᓪᓗᒋᑦ ᐊᒻᒪᓗ ᑐᓴᕐᓂᖅᓴᑐᒥᑦ 

ᑐᓴᖅᑎᑦᑎᒍᒪᓂᐊᖅᐳᖓ, 54-ᓂᒃ ᓲᕐᓗ 

ᐃᑭᒪᔪᓐᓇᕐᕕᐅᑕᐅᔪᒥᑦ 2011-ᒥ ᐅᒥᐊᕐᔪᐊᒃᑯᑦ 

ᑎᑭᑦᑐᖃᕐᓂᐊᖅᐳᖅ ᐹᓯᒥᑦ ᑕᐃᑯᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᕆᒍᒪᔭᕋ ᑕᕝᕙᓃᓐᖏᒻᒪᑦ, ᑕᐃᒪ 

ᐅᑕᖅᑭᓚᐅᐱᓪᓚᒍᓐᓇᖅᐳᖓ. ᖁᔭᓐᓇᒦᒃ.  

 



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  999 

 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᑦ. 

ᑕᐃᒪ ᐅᐊᑦᓯᐊᕈᒃᑲᓐᓂᖅ ᐊᐱᕆᓂᐊᖅᐳᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᖅ. 

ᑕᐅᖅᓯᖅᑕᐅᓂᖓ (ᐅᒡᔪᒃ) 

 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑖᒃᑯᐊ ᐊᐱᖅᑯᑎᒋᔭᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᒧᑦ.  

 

ᑕᖅᑭᐅᓚᐅᖅᑐᓂᑦ ᑖᒃᑯᐊ ᑲᓇᐃᑎᐊᓐ ᓄᐊᑦᑯᑦ 

ᑐᓴᖅᑎᑦᑎᓚᐅᕐᒪᑕ ᐃᒪᓐᓇ ᑎᑭᖃᑦᑕᖅᑕᖏᑦ 

ᕿᑎᕐᒥᐅᓂ, ᕿᑭᖅᑖᓗᒻᒥᓪᓗ 

ᑎᒻᒥᓲᖃᖃᑦᑕᕐᓂᖅᓴᐅᓂᐊᓕᕐᒪᑕ. ᑕᓐᓇ 

ᑐᓐᖓᓇᖅᑯᖅ ᐅᕙᑦᑎᓐᓄᑦ ᓄᓇᑦᑎᓐᓄᑦ. 

ᒥᓂᔅᑕ ᖃᐅᔨᒪᔮ ᑕᐃᓐᓇ ᑕᓗᕐᔪᐊᒥ ᐅᑕᖅᑭᕕᒃ 

ᐱᐅᓐᖏᑦᑐᒻᒪᕆᐅᒻᒪᑦ ᓄᑕᐅᓐᖏᑦᑐᓂᓗ, 

ᐅᖃᐅᑎᔭᐅᓚᐅᕋᒪᓘᓐᓃᑦ ᐃᓂᑭᑦᑐᕈᓘᒻᒪᑦ.  

 

ᐊᕐᕌᒍᓂᑦ ᑕᓪᓕᒪᓂᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᑮᓇᐅᔭᖅᑐᕈᑎᒃᓴᖏᑦ 

$50,000ᓂᐊᕐᒪᑕ 2012-13 ᐊᕐᕌᒎᓂᐊᖅᑐᒥ 

ᐅᑕᖅᑭᕝᕕᒃᓴᒥᑦ ᒥᑦᑕᕐᑯᒻᒥ.ᒥᓂᔅᑕ ᐅᖃᕈᓐᓇᖅᐹ ᖃᖓ 

ᑕᐃᒪᓐᓇ ᑳᓐᑐᕌᑦᑎᑦᑎᓂᐊᕐᒪᖔᕐᒥᒃ 

ᑎᑎᕋᐅᔭᕐᕕᐅᓂᖓᓄᑦ ᓴᓇᔭᐅᓂᖓᓄᓪᓗ ᑕᓗᕐᔪᐊᕐᒥ 

ᒥᑦᑕᕐᕕᐅᑉ ᐅᑕᖅᑭᕝᕕᐊ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᑖᓐᓇ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᖅᑯᑎᒋᔭᖓ ᐅᕙᑦᓯᐊᕈᒃᑲᓐᓂᖅ 

ᖃᐅᔨᒋᐊᓚᐅᕐᓗᒍ ᑭᐅᓂᐊᖅᐸᕋ ᐱᓯᒪᓐᖏᓐᓇᒪ 

ᖃᐅᔨᒪᒍᑎᒃᓴᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑖᓐᓇ ᐊᐱᖅᑯᑎᒋᔭᐃᑦ ᖃᐅᔨᒋᐊᖅᑕᐅᓚᐅᕐᓗᓂ 

ᑭᐅᓂᐊᖅᑕᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᕆᒍᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ.  

 

ᐃᑉᐸᒃᓴᖅ ᐊᐱᕆᔪᓐᓇᓚᐅᓐᖏᓐᓇᒃᑯ 

ᑲᑎᒪᑐᐃᓐᓇᖅᑎᓪᓗᑕ ᐃᒃᓯᕙᐅᑕᐅᓚᐅᕋᒪ. ᑕᐃᒪᓐᓇ 

ᑲᑎᒪᑐᐃᓐᓇᕐᓂᕆᔭᖅᐳᑦ ᐱᐊᓂᒃᓯᒪᓕᕐᒪᑦ. ᑕᐃᒪᓐᓇ 

ᐱᒻᒪᕆᐅᔪᒥᑦ ᐊᐱᕆᔾᔪᑎᖃᕈᒪᔪᖓ.  

 

ᒐᕙᒪᒃᑯᑦ ᑖᓐᓇ ᐊᕐᕌᒍᑕᒫᖅᓯᐅᑎᒥᑦ 

ᑳᓐᑐᕌᒃᑎᑦᑎᒍᑎᒋᖃᑦᑕᖅᑕᖏᑦ 2009-2010-ᒥᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑳᓐᑐᕌᒃᑎᑦᓯᖃᓚᐅᕐᒪᑕ 

$75,0000-ᕌᖅᑐᒥᑦ ᖃᐅᔨᓴᖅᖢᑎᒃ ᑕᒪᒃᑯᓂᖓ ᓲᕐᓗ 

ᐋᓐᓂᐊᖃᖃᑦᑕᖅᑐᓂᑦ ᑕᒪᒃᑯᓂᖓ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᖅᑯᑎᒋᔭᖓᑦ ᑖᓐᓇ 

ᖃᐅᔨᒋᐊᓚᐅᖅᑳᕐᓗᒍ ᑭᐅᓂᐊᖅᐸᕋ. ᑕᒪᓐᓇ 

ᐱᒻᒪᕆᐅᔪᒃᑯᑦ ᑎᑎᕋᖅᓯᒪᒋᐊᖃᕐᒪᑦ. 

ᖃᐅᔨᒋᐊᓚᐅᖅᑳᕐᓗᒍ ᑭᐅᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐊᐱᖅᑯᑎᒋᔭᐃᑦ ᖃᐅᔨᒋᐊᓚᐅᖅᑳᕐᓗᓂᐅᒃ 

ᑭᐅᓂᐊᕐᒪᐅᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᐊᔭᐅᕆᔨᐅᑉ ᑎᑎᕋᕐᕕᖓ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ.  

 

ᐃᒃᐸᒃᓴᖅ ᑕᒪᒃᑯᐊ ᐃᑲᔪᖅᑎᐅᖃᑦᑕᖅᑐᑦ 

ᐃᓄᓕᕆᓂᕐᒧᑦ ᐊᐱᖅᑯᑎᖃᓚᐅᕋᒪ ᑖᒃᑯᐊ 

ᑭᐅᓚᐅᖅᑕᖏᑦ ᑕᒪᒃᑯᐊ ᑲᒪᓇᒻᒪᕆᒻᒪᑕ 

ᐅᕙᑦᓯᐊᕈᒃᑲᓐᓂ ᐅᑐᐱᕆᒧᑦ ᓲᕐᓗ 

ᐅᑕᖅᑭᓂᐊᕐᓂᕋᓚᐅᕋᒪ ᐱᓕᕆᐊᖃᖅᓯᒪᓕᕐᒪᑕ 

ᑕᐃᑲᓂ ᐃᑲᔪᖅᑎᒋᔭᐅᖃᑦᑕᖅᑐᑦ ᐃᓄᓕᕆᓂᕐᒧᑦ. 

ᐅᖃᒃᑲᓐᓂᕈᓐᓇᖅᐹ ᑖᓐᓇ ᓯᕗᓕᖅᑎ ᖃᓄᐃᑦᑐᒥᑦ 

ᑐᓴᕐᓂᐊᕐᒪᖔᕐᒪ ᓇᓗᒐᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᐅᖃᑎᒌᓕᕆᓂᕐᒧᑦ ᐊᐅᓚᑦᓯᔨᓂᓪᓗ, 

ᐊᕐᓇᖅ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᑕᒪᓐᓇᑦᓴᐃᓐᓇᖅ 

ᐊᐱᖅᑯᑎᒋᔭᐅᓚᐅᖅᑰᕐᒪᑦ ᐃᒃᐸᒃᓴᖅ ᑖᑦᓱᒧᖓᑦᓴᐃᓐᓇ 

ᑖᒃᑯᐊ ᐃᓄᓕᕆᓂᕐᒧᑦ ᐃᑲᔪᖅᑏᑦ ᐱᔾᔪᑎᒋᒡᓗᒋᑦ 

ᐅᖃᐅᑎᖅᑲᐅᒐᒃᑯ ᖃᓄᐃᑦᑐᓂᑦ 

ᐃᑲᔪᖅᑕᐅᕕᐅᖃᑦᑕᖅᑐᖃᕐᒪᖔᑕ ᑕᒡᕙᓂ ᐃᓛᒃ 

ᖃᓄᐃᓕᐅᕐᒪᖔᑕᓗ ᐃᒃᐸᒃᓴᖅ ᐅᖃᓚᐅᕋᒪ.  

 

ᑕᐃᒪᓐᓇ ᐊᒥᓱᓂᑦ ᑕᐃᒃᑯᐊ ᐃᓄᓐᓂᑦ ᐃᑲᔪᖃᑦᑕᖅᑐᑦ 

ᐱᓕᕆᖃᑦᑕᕐᒪᑕ ᑕᒪᒃᑯᐊ ᐱᓗᐊᖅᑐᒥᑦ 

ᐊᑐᐊᒐᓕᕆᓂᕐᒥᑦ ᐊᒻᒪᓗᑦᑕᐅ ᒪᓕᒐᓕᕆᓂᕐᒥᑦ. 

ᓱᕈᓯᓄᑦ ᐊᒻᒪᓗ ᒪᒃᑯᑦᑐᓄᑦ ᐊᒻᒪᓗ ᑕᐃᒪ ᑖᒃᑯᐊ 

ᑐᑭᓯᒋᐊᕈᑎᒃᓴᐃᑦ ᐱᒍᒪᔭᖏᑦ ᐃᒃᐸᒃᓴ 

ᐱᓂᐊᕐᓂᕋᓚᐅᖅᑕᒃᑲ ᑐᓂᔭᐅᓂᐊᖅᐳᑦ 

ᐱᔪᓐᓇᖅᓯᑐᐊᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᑕᐃᒪᓐᓇᖃᐃ ᑐᑭᓯᕐᓂᓗᑦᑐᒥᓂᐅᒐᒪᖃᐃ ᓯᕗᓕᖅᑎ 

ᐃᓛᒃ ᑐᔪᐃᓂᐊᕐᓂᕋᖅᑲᐅᒻᒪᑦ ᐅᕙᓐᓄᑦ.  

 

ᑖᓐᓇ ᑐᖏᓕᒃ ᐊᐃᑉᐱᕆᐊᕐᓗᒍ ᐊᐱᖅᑯᑎᒐ, ᑖᒃᑯᐊ 

ᓱᕈᓰᑦ ᒪᒃᑯᑦᑐᒡᓗ ᑕᒪᒃᑯᐊ 

ᑭᒡᒐᖅᑐᖅᑕᐅᑦᓯᐊᖅᑎᒡᓗᒋᑦ 2010-11 

ᐅᖃᐅᓯᕆᔭᐅᒃᑲᓐᓂᕐᓂᐊᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᓯᔨ ᑲᑎᒪᔨᐅᖃᑎᒌᓐᓂᕐᒧᒡᓗ, ᐊᕐᓇᖅ 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗᑦᑕᐅ ᖁᔭᓐᓇᒦᒃ ᐊᐱᖅᓱᑦᓯᐊᕋᕕᑦ. 

ᑖᒃᑯᐊ ᖃᖓᓪᓚᑦᑖᖅ ᐅᓂᒃᑳᕆᐊᖅᑐᕐᓂᐊᕐᒪᖔᑕ 

ᓇᓪᓕᐊᓐᓂᒡᓗ ᑲᑎᒪᕐᔪᐊᖅᑎᓪᓗᑕ ᖃᐅᔨᒪᓐᖏᓐᓇᒃᑯ 

ᓱᓕ ᑕᒪᓐᓇ ᐅᖃᐃᓐᓇᖃᑦᑕᖅᓯᒪᒐᒪ ᐸᕐᓇᑦᑐᒍᑦ 

ᒫᓐᓇ ᓱᕈᑎᑦ ᒪᒃᑯᑦᑐᒡᓗ ᑭᒡᒐᖅᑐᖅᑎᖃᕐᓂᐊᓕᖅᑐᑦ 

2013-ᖑᖅᐸᑦ ᐊᒻᒪᓗᑦᑕᐅ ᑕᑯᒍᒪᒐᓗᐊᕆᒡᓗᑕᑦᑕᐅ 

ᑖᓐᓇ ᐃᖅᑲᓇᐃᔮᕆᔭᐅᔪᖅ ᓯᕗᓂᐊᒍᑦ ᑭᓯᐊᓂ 

ᐱᕙᓪᓕᐊᓂᑦᑎᓐᓄᑦ ᐊᑐᐊᒐᕐᓂᑦ ᒪᓕᒐᒃᓴᓂᒡᓗ 

ᐱᖁᔭᒃᓴᓂ ᑕᒪᓐᓇ ᑭᖑᕙᕆᐊᕌᕐᔪᒃᓯᒪᒻᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᓯᕗᓕᖅᑎ ᐅᖃᖅᑲᐅᒻᒪᑦ ᑕᒪᓐᓇ ᐱᓕᕆᐊᕆᔭᐅᓕᕐᒪᑦ 

ᐊᕐᕌᒍᓄᑦ ᒪᕐᕉᓐᓄᒃ ᐱᓕᕆᐊᑐᔪᒻᒪᕆᐅᒻᒪᑦ 

ᖃᐅᔨᒪᒐᓗᐊᖅᑐᖓ ᖃᐅᔨᓴᕆᐊᖃᕐᒪᑕ ᐊᒻᒪᓗ ᑖᒃᑯᐊ 

ᒪᓕᒐᒃᓴᐃᑦ ᑕᒻᒪᖅᓯᒪᓐᖏᒡᓗᑎᒃ ᑲᑎᒪᔨᓗᑦᑖᑦ 

ᖃᐅᔨᒪᖅᑰᒻᒪᑕ ᑕᐃᒪᐃᓐᓇ ᐸᕐᓇᒋᐊᖃᓲᖑᒻᒪᑕ  



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1001 

 

 

 

ᐱᖁᔭᓕᐅᕐᓂᕐᒧᑦ. ᑕᐃᒪᖃᐃᑦ ᓯᕗᓕᖅᑎ 

ᐅᖃᕈᓐᓇᖅᐸ ᑖᒃᑯᐊ  

ᒪᓕᒐᒃᓴᓕᐅᕐᓂᕐᒧᑦ ᑎᑎᕋᖅᓯᒪᓕᖅᐹᑦ 

ᐊᕐᕌᒎᖅᑲᐅᔫᓐᓂᒃ ᒪᕐᕉᓐᓂᒃ 

ᐱᓕᕆᐊᕆᔭᐅᔪᓐᓇᑦᓯᐊᕈᑎᒃᓴᖓᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑲᒪᒋᔭᖃᖅᑐᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, 

ᐊᕐᓇᖅ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᑐᓴᐅᒪᔾᔪᑎᒃᓴᐅᔪᑦ  

ᐃᓚᓕᐅᔾᔭᐅᓯᒪᓂᐊᖅᑐᖅ ᑎᑎᖅᑲᓂ, 

ᑐᓴᐅᒪᔾᔪᑎᒃᓴᕆᓂᐊᖅᑕᖏᓐᓂᒃ ᑐᓂᓂᐊᖅᑕᓐᓂ 

ᒪᓕᒐᓕᐅᖅᑎᓄᓪᓗᑦᑕᐅᖅ ᑐᓴᐅᒪᔾᔪᑎᒃᓴᐅᓗᑎᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᖑᓪᓕᖅᐹᖅ ᑖᓐᓇ ᐊᐱᖅᑯᑎᒋᓗᒍ, 

ᑎᑎᕋᖅᑕᐅᓂᐊᖅᑐᖅ ᒪᓕᒐᓕᐅᖅᑎᓅᖅᑕᐅᓗᑎᒃ, 

ᐊᐅᔭᖅ ᐱᒍᓐᓇᓂᐊᖅᐸᕗᑦ 

ᕿᒥᕐᕈᓯᒪᒍᓐᓇᖅᓯᓯᒪᓂᐊᕋᑦᑎᒍᑦ ᐆᑦᑑᕙᒥ 

ᐅᕝᕙᓘᓐᓃᑦ ᐅᑎᕈᑦᑕ ᐆᑦᑑᕝᕙᒥ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑲᒪᒋᔭᖃᖅᑐᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, 

ᐊᕐᓇᖅ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑲᐅᒐᒪᐃᓛᒃ, ᑐᓴᐅᒪᔾᔪᑎᒃᓴᑦ 

ᐱᔪᓐᓇᓂᐊᖅᑕᓯ ᓴᖅᑭᖅᑕᐅᔪᓐᓇᖅᓯᓯᒪᓕᑐᐊᖅᐸᑕ 

ᐊᑐᐃᓐᓇᕈᕐᓂᐊᑕᒃᑲ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 134 - 3(3): ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᐅᐸᓗᖓᐃᔭᐅᒻᒧᑦ ᐸᕐᓇᐅᑎᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᓄᑦ.  

 

ᑲᑎᒪᓂᕆᔭᕗᑦ ᒫᓐᓇ ᓄᖅᑲᖏᓐᓂᖓᓂ, 

ᐱᓕᕆᐊᒃᓴᐅᓂᐊᖅᑐᓂᒃ ᑲᒪᒋᒋᐊᓕᓐᓂ 

ᐅᖃᐅᓯᖃᓱᖓᕐᓂᖅ, ᐊᐅᓚᔾᔪᑎᒃᓴᓄᑦ ᐸᕐᓇᐅᑎᓄᑦ. 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᐅᕙᑦᑎᓐᓄᑦ 

ᖃᖓᒃᑯᑦ ᓴᖅᑭᑎᑦᓯᒍᓐᓇᓂᐊᕐᒪᖔᕐᒥ 

ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑎᓂᒃ ᑖᒃᑯᓂᖓ, 

ᐅᖃᐅᓯᕆᔭᒃᑲ ᓄᓇᕗᑦ ᒐᕙᒪᖓᑕ, ᐃᖕᒥᓃᕈᒪᔪᓄᑦ 

ᓴᖑᑦᓯᒋᐊᕈᑏᑦ ᐅᖑᒪᑦᓯᔾᔪᑎᒃᓴᓄᑦ ᐸᕐᓇᑕᐅᓯᒪᔪᑦ 

ᐊᐅᓚᔾᔭᐃᒋᐊᕈᑎᒃᓴᑦ ᑐᑭᒧᐊᒍᑎᒃᓴᓕᐊᖑᓯᒪᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᓴᖅᑭᕈᓐᓇᑦᓯᐊᕐᓂᐊᖅᑕᕋ ᐊᐅᓚᔾᔪᑎᒃᓴᓄᑦ 

ᐸᕐᓇᐅᓯᐊᖑᓯᒪᔪᖅ. ᑕᐃᒃᑯᓂᖓ ᐃᖕᒥᓃᕈᓚᔪᓄᑦ 

ᓴᖑᑦᓯᒋᐊᕈᑏᑦ ᐅᖑᒪᑦᓯᔾᔪᑎᒃᓴᑦ 

ᐸᕐᓇᐅᑎᓕᐊᖑᓯᒪᔪᑦ, ᒫᓐᓇ ᑲᒪᒋᔭᐅᖕᒪᑕ ᑖᒃᑯᐊ 

ᐊᑎᓕᐅᖅᑎᒐᓱᐊᕋᑦᑎᒍ ᐃᓚᐅᓂᖃᖅᑐᓕᒫᑦ 

ᑕᒪᕐᒥᑲᓴᒃ ᑐᒡᓕᕋᓄᑦ ᐅᖃᖅᓯᒪᓕᖅᑐᑦ 

ᐊᖏᖅᓯᒪᓂᖏᓐᓂᒃ. 

 

ᐱᐊᓂᒃᑕᐅᑉᐸᓗ ᐱᓕᕆᐊᒃᓴᑦ ᑖᒃᑯᐊ 

ᓴᖅᑭᓐᓂᐊᖅᑕᒃᑲ ᒪᓕᒐᓕᐅᕐᕕᖕᒥ ᐅᑭᐊᑦᓵᖅ 

ᑲᑎᒪᓕᕈᑦᑕ ᑭᓯᐊᓂ ᑖᒃᑯᐊ 

ᐊᑎᓕᐅᖅᑕᐅᓯᒪᓕᑐᐊᖅᐸᑕ ᐊᐅᓚᔾᔪᑎᒃᓴᓄᑦ 

ᐸᕐᓇᐅᑏᑦ ᐊᑐᓕᖅᑎᑕᐅᕙᓪᓕᐊᑲᐅᑎᒋᓂᐊᖅᑐᑦ. 

ᒫᓐᓇ ᐱᐊᓂᒃᑕᐅᕙᓪᓕᐊᓕᖅᑐᑦ ᓇᓗᓇᓐᖏᑦᑐᖅ, 

ᐱᐊᓂᒃᑕᐅᕕᑦᓴᖓ ᖃᓪᓕᓂᖅᓴᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔾᔪᑎᒃᓴᖅ 6 ᑲᑎᒪᔾᔪᑎᑦᑎᓐᓂᑦ. ᐅᖃᐅᓯᒃᑯᑦ  

ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ 

ᓯᐊᓪ.  

 

ᐊᐱᖅᑯᑦ 135 - 3(3): ᐊᑕᐅᓯᑐᐊᒥᒃ 

ᑳᓐᑐᕌᒃᑎᑦᑎᒋᐊᕈᑏᑦ (ᓯᐊᑦ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓄᑦ.  

 

ᐃᑉᐸᑦᓴᖅ ᑲᑎᒪᑐᐃᓐᓇᖅᑎᓪᓗᒋᑦ ᐅᖃᐅᓯᖃᓚᐅᕋᒪ 

ᑳᓐᑐᓛᒥᒃ ᐊᐅᓚᑕᐅᓂᖓᓄᑦ ᖃᖓᑕᔫᒃᑯᕖᑦ, 

ᐅᖃᐅᑎᓚᐅᕐᒪᖔᖅ ᑖᒃᑯᐊ Hᐊᒻᓚᑦ 

ᐱᔪᓐᓇᐅᑎᖃᕐᓂᖏᓐᓂᒃ ᐋᒡᒑᕈᓐᓇᕐᓗᑎᒃ 

ᑳᓐᑐᕌᒃᑕᐅᒍᒪᔪᒥᒃ ᐱᓕᕆᐊᖃᕈᒪᒍᑎᒃ.ᑕᐃᒪ 

ᐃᓱᓕᔾᔪᑎᖃᓕᖅᓱᑕ ᐅᖃᓚᐅᕆᕗᖅ, ᓲᕐᓗ 

ᓄᖅᑲᐅᑎᖃᕋᓱᐊᕐᓂᕋᖅᓱᑎᒃ ᐊᑕᐅᓯᕐᒧᑦ 

ᑳᓐᑐᕌᒃᑎᒃᓯᖃᑦᑕᖅᑐᓂᒃ.  

 

ᑳᓐᑐᕌᒃᑕᖃᖅᐸᑦ ᓄᓇᓕᐅᔪᓂ ᑖᒃᑯᐊ 

ᐃᑲᔪᖅᑕᐅᒋᐊᖃᖅᓯᒪᒻᒪᑕ ᑳᓐᑐᕌᒃᑏᒃ ᓄᓇᓕᐅᔪᓂ, 

ᑳᓐᑐᕌᒃᑕᖃᖅᑲᖅ ᐱᓕᕆᒍᓐᓇᖅᑐᒥᒃ, ᓱᒻᒪᓪᓕ 

ᑕᐃᒃᑯᐊ ᑳᓐᑐᕌᒃᑎᑕᐅᓐᖏᓚᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᐱᕙᓪᓕᐊᔪᓕᕆᔨᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᑐᕙᓪᓕᐊᒍᑎᓐᓂ ᐅᖃᐅᓯᖃᓕᖅᑎᓪᓗᖓ 

ᐅᖃᓚᐅᕋᒪ ᐊᑕᐅᓯᑐᐊᓂᒃ ᑳᓐᑐᕌᒃᓯᖃᑦᑕᓂᕐᒥᒃ 

ᓅᑉᐸᓪᓕᐊᓇᓱᐊᕐᓂᑎᓐᓂᒃ, ᐊᓯᖏᑦᑕᐅᖅ ᐅᓄᖅᑐᑦ 

ᑳᑐᓐᓛᒃᑕᐅᓯᒪᔪᓄᑦ ᑐᓂᔭᐅᓯᒪᖃᑦᑕᖅᑐᑦ ᑕᖅᑲᐅᖓ 

ᑳᓐᑐᕌᒃᑕᐅᓯᒪᔪᓄᑦ ᖃᖓᑕᔫᒃᑯᕕᓕᕆᓂᕐᒧᑦ ᐊᒻᒪᓗ 

ᐋᖅᑭᐅᒪᑎᑦᓯᒍᑎᒃᓴᓄᑦ ᐊᒻᒪᓗ ᑳᓐᑐᕌᒃ ᓱᓕ 

ᑐᓂᖃᑦᑕᖅᑕᕗᑦ, ᑕᐃᒫᒃ ᐅᖃᐅᓯᕆᓚᐅᖅᑕᕋ. ᐄ,  

ᑕᐃᒃᑯᓄᖓ ᐊᓯᖏᓐᓄᑦ ᑭᓯᐊᓂ ᐃᖏᕐᕋᔪᓕᕆᓂᕐᒧᑦ 

ᑐᑭᒧᐊᒍᑎᒃᓴᓕᐊᕆᓯᒪᔭᑦᑎᓐᓂ 

ᐊᖏᖃᑎᒌᒍᑎᓕᐅᖅᓯᒪᒐᑦᑕ Hᐋᒻᓚᑦ ᐱᖃᑎᒋᒡᓗᒋᑦ. 

ᑖᒃᑯᐊ ᑳᓐᑐᕌᒃᓴᑦᑕᖃᓕᕌᖓᑦ ᓯᕗᓪᓕᐅᖃᑦᑕᕐᓂᐊᖅᑐᑦ 

ᐱᔪᒪᒻᒪᖔᑕ ᐱᔪᒪᓐᖏᒻᒪᖔᑕᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᑎᔨᒍᑦ) ᖁᔭᓐᓇᒦᒃ, ᐅᖃᖅᑏ. ᓯᕗᓂᒃᓴᒥ 

ᑖᓐᓇ ᒥᓂᔅᑕ ᐃᓱᒪᖅᓴᖅᓯᐅᕈᑎᖃᕈᓐᓇᖅᑲ ᑖᓐᓇ 

ᐊᓯᔾᔨᕋᔭᕐᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᑎᔨᒍᑦ) ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᖁᔭᓐᓇᒦᕆᕙᕋ ᐊᐱᕆᔪᖅ ᑖᓐᓇ 

ᐱᐅᓯᕚᓪᓕᑎᑦᑎᒐᓱᐊᕐᖓᑦ Hᐊᒻᒪᓚᒃᑯᓐᓂ 

ᐱᓕᕆᖃᑎᖃᖃᑦᑕᑎᓐᓂ ᑕᐃᒫᒃ ᑳᓐᑐᕌᒃᑕᖃᑐᐊᕌᖓᑦ 

ᑖᒃᑯᐊ ᓂᕈᐊᕈᓐᓇᖅᑎᑕᐅᖃᑦᑕᖅᑐᑦ 

ᐱᐅᓯᕚᓪᓕᕈᑎᒃᓴᐃᑦ ᐅᖃᓕᒪᖃᑎᒌᑦᓱᑕ ᑖᒃᑯᐊ 

ᐱᐅᓯᕚᓪᓕᕈᑎᒃᓴᖅᑕᖃᑐᐊᖅᐸᑦ ᑕᒪᒃᑯᐊ 

ᕿᒥᕐᕈᒍᓐᓇᑦᓯᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᐊᐱᖅᑯᑦ 136 - 3(3): ᐅᒃᑯᓯᒃᓴᓕᒃ ᒥᕐᖑᐃᓯᕐᕕᒃ 

(ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᑲᔪᕆᐊᖃᕐᓂᐊᖅᑕᒪ ᑭᓇᑭᐊᖏᓐᓇ ᑕᒪᒃᑯᓄᖓ 

ᒥᕐᖑᐃᖅᓯᕕᒻᒧᑦ ᒥᓂᔅᑑᒻᒪ ᓇᐅᔮᕐᒥᐅᑕᕐᒥᑦ 

ᐊᐱᕆᔭᐅᓚᐅᕋᒪ ᑕᐃᓐᓇ ᐅᓂᒃᑯᓰᒃ ᒥᕐᖑᐃᖅᓯᕐᕕᒃ 

ᒪᑐᐃᖅᑕᐅᓚᐅᖅᓯᒪᒻᒪᖔᖅ  

ᒥᓂᔅᑐᒥᑦ ᑖᕙᓐᖓᑦ ᒐᕙᒪᑐᖃᒃᑯᓐᓂ ᑎᑭᑦᑐᖃᖅᑐᓂ 

ᓇᐅᔮᓂᑦ ᐅᒃᑯᐃᖅᑕᐅᓚᐅᖅᓯᒪᒻᒪᖔᖅ 

ᑐᓴᕈᒪᒐᓗᐊᕋᒪ ᑖᓐᓇ  

ᑐᕌᒃᖤᖅᐸᕋ ᓇᓕᐊᓐᓄᑦ ᒥᓂᔅᑐᒧᑦ ᖃᐅᔨᒪᓐᖏᓐᓇᒪ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑖᓐᓇ ᑐᕌᖓᔪᖅ ᑖᓐᓇ ᒥᓂᔅᑕᖓᓐᓄᑦ 

ᐊᕙᑎᓕᕆᔨᒃᑯᑦ, ᒥᓂᔅᑕ ᓯᐅᑦᓴᖅ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᐊᐱᕆᔪᖅ ᖁᔭᓕᕙᕋ 

ᑐᓴᖅᑎᒋᐊᖃᕋᒃᑯ ᑖᓐᓇ ᒪᓕᒐᓕᐅᖅᑎ ᖃᐅᔨᒪᒻᒪᑦ 

ᐋᔩᖃᑎᒌᖏᓐᓇᕋᑦᑕ ᑖᒃᑯᐊ ᒥᕐᖑᐃᖅᓯᕝᕕᓕᕆᔩᑦ 

ᐱᖃᑎᒋᒡᓗᒋᑦ ᑭᓯᐊᓂ ᐊᕕᑦᑐᖅᓯᒪᓂᐅᔪᑦ 

ᒥᕐᖑᐃᖅᓯᕖᑦ ᐱᔾᔪᒋᒡᓗᒋᑦ ᓇᓗᓇᕈᔪᒻᒪᑦ ᑭᐊᑭᐊᖅ 

ᒪᑐᐃᖅᓯᒻᒪᕆᓚᐅᕐᒪᖔᑕ ᖃᐅᔨᒪᓐᖏᑦᑐᖓ. ᑕᒪᓐᓇ 

ᐊᐅᓚᑕᐅᓐᖏᒻᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 137 - 3(3): ᒐᕙᒪᒃᑯᑦ ᓄᓇᓕᓐᓂ 

ᐃᖅᑲᓇᐃᔭᖅᑎᒃᓴᖏᓐᓄᑦ ᑮᓇᐅᔭᐃᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ ᐊᐅᓚᑦᓯᔩᑦ 

ᒐᕙᒪᖁᑎᓕᕆᔩᓪᓗ.  

 

ᐃᒃᐸᒃᓴᖅ ᐊᐱᕆᔪᖃᓚᐅᕋᓗᐊᕐᒪᑦ ᑖᒃᑯᓂᖓ 

ᓄᓇᓕᓐᓂᑦ ᑐᓴᐅᒪᑎᑦᓯᔨᓂᑦ ᑕᒪᓐᓇ 

ᐱᓕᕆᐊᖑᓕᕐᒪᑦ ᒪᕐᕉᓐᓄᑦ ᐊᕐᕌᒎᓐᓄᒃ ᑮᓇᐅᔭᓂᒡᓗ 

ᓴᓂᕐᕙᐃᓪᓗᑎᒃ $2 ᒥᓕᐊᓐ ᓯᕗᓕᖅᐹᒥ ᐊᕐᕌᒍᒥ 

ᑕᒫᓂ $4 ᒥᓕᐊᓐ ᑖᒃᑯᐊ ᖁᔭᓐᓇᒦᖅᑕᒃᑲ ᓯᕗᓕᖅᑎ 

ᑐᑭᓯᒋᐊᕈᑎᒃᓴᖃᓚᐅᕐᒪᑦ ᑖᒃᑯᐊ ᐱᓕᕆᐊᒃᓴᖏᓐᓂ.  

ᐃᒃᐸᒃᓴᖅ ᐅᖃᓚᐅᕐᒥᒻᒪᑦ ᐅᒡᓗᐃᑦ 

ᐋᖅᑭᒃᓯᒪᔭᐅᓐᖏᓐᓂᖏᓐᓂ ᖃᖓ ᑐᓴᐅᒪᑎᑦᓯᔨ 

ᐃᖅᑲᓇᐃᔭᖅᑎᑖᕋᔭᐅᒐᔪᖏᓐᓂ.  

ᑖᒃᑯᐊᑭᐊ $4 ᒥᓕᐊᓐ ᐊᑐᕐᓂᐊᖅᑐᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ, ᐊᕐᓇᖅ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐹᕋ ᐊᐱᕆᔪᖅ. ᑖᓐᓇ 

ᐱᓕᕆᕕᐅᔪᖅ ᐊᒃᓱᕈᖅᑐᖅ ᐱᓕᕆᒡᓗᓂ 

ᑐᓴᐅᒪᑎᑦᓯᒐᓱᐊᖅᓱᑎᒃ ᓄᓇᓕᒡᓂᑦ 

ᐅᖃᓕᒪᖃᑎᖃᖃᑦᑕᖅᑐᑎᒡᓗ Hᐊᒻᒪᓚᒃᑯᓐᓂ 

ᐊᓪᓚᕕᑦᑕᖃᕋᔭᕐᒪᖔᑦ. ᑕᑯᒃᓴᐅᔪᑎᒍᑦ 

ᑐᓴᖃᑦᑕᐅᑎᑎᒍᒡᓗ. ᒫᓐᓇ ᐊᔾᔨᒌᓐᖏᑦᑐᒥᑦ  

ᐱᓂᐊᕐᓂᖃᕐᕕᐅᒻᒪᑕ ᐊᒡᓚᒡᕕᑭᒃᓴᕐᓂᖏᓐᓄᑦ 

ᐃᓚᖏᑦ.  

 

ᑖᒃᑯᐊ ᐃᓱᒪᖅᓴᖅᓯᐅᕈᑎᒋᒡᓗᒋᑦ ᖃᓄᑎᒋ ᑮᓇᐅᔭᓂᑦ 

ᐊᑐᕐᓂᐊᕐᒪᖔᑕ ᖃᖓᑐᐃᓐᓇᖅ ᑖᓐᓇ 

ᐱᓯᒪᓐᖏᓐᓇᒃᑯ ᒫᓐᓇ ᐱᓯᒪᔭᕋ ᑐᓂᒍᓐᓇᖏᓐᓇᒃᑯᑦ 

ᑭᐅᒍᓐᓇᓐᖏᑕᕋ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑏ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐅᒪᔪᖓᑦᑕᐅᖅ ᐃᓚᖓᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᒃᓴᒧᑦ ᐃᓕᓐᓂᐊᖅᑎᑕᐅᓂᐅᒐᔭᖅᑐᖅ 

ᐃᓛᒃᑰᖓᔪᒥᒃ. ᖃᓄᑭᐊᖓᐃ ᐱᓕᕆᕕᓯ 

ᐱᓕᕆᓂᐊᖅᐸᑦ ᓂᑭᑦᑖᖅᐸᓪᓗᒋᑦ 

ᐃᓐᓄᒃᑕᐅᓂᐊᖅᑎᓪᓗᒋᑦ ᓄᓇᓕᓐᓂ. 

ᐊᑐᓃᓕᖓᓂᐊᖅᐹᑦ ᐅᕝᕙᓘᓐᓃᑦ ᐊᑕᖏᖅᓯᒪᓗᒋᑦ 

ᑲᑎᑎᑕᐅᓯᒪᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕ,  

ᐊᕐᓇᖅ ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓕᓐᓂᐊᕐᓂᖅ ᐱᒻᒪᕆᐊᓘᒻᒪᑦ ᓇᓪᓕᐊᓐᓄᑦ 

ᓄᑖᓄᑦ ᐃᖅᑲᓇᐃᔮᓄᑦ ᐊᒻᒪᓗ ᑕᒪᓐᓇ 

ᐱᒻᒪᕆᐅᑎᑕᕗᑦ ᓄᑖᖑᓂᐊᖅᑐᓄᑦ 

ᓄᓇᓕᓐᓂᒥᐅᑕᖁᑎᒋᓂᐊᖅᑕᑎᓐᓄᑦ. ᑭᓯᐊᓂᓕ 

ᐃᓕᓐᓂᐊᖅᑎᑕᐅᓂᕆᓂᐊᖅᑕᖏᑦ ᖃᖓᐅᒐᔭᕐᒪᖔᕐᓗ 

ᐱᓕᕆᐊᕆᔭᐅᓂᐊᖅᑐᖅ ᐊᐅᓚᑦᑎᒋᔭᐅᔪᓄᑦ 

ᑖᒃᑯᓄᖓ, ᑕᒪᓐᓇ ᐱᓯᒪᓐᖏᒻᒥᔭᕋᑦᑕᐅᖅ. ᑭᓯᐊᓂᓕ 

ᐱᓕᕆᕕᒃᑎᒎᖓᓂᐊᖅᑐᖅ.  

 

ᐊᒻᒪᓗ ᓇᓗᒋᓐᖏᑕᕋ ᐱᓕᕆᕖᑦ ᐊᒻᒪᓗ ᐊᐅᓚᑦᑎᔨ 

ᑖᒃᑯᓄᖓ ᓄᓇᓕᒻᒥᐅᑕᖁᑎᒋᓂᐊᖅᑕᑎᓐᓄᑦ 

ᓇᓗᓇᐃᔭᐃᓂᐊᖅᑐᑦ ᐃᓘᓐᓇᑎᑦ 

ᓄᓇᓕᓐᓂᐅᒥᐅᑕᖅᑖᕆᓂᐊᖅᑕᕗᑦ 

ᐃᓕᓐᓂᐊᖅᑎᑕᐅᓂᐊᖅᑐᑦ. ᖃᐅᔨᒪᓐᖏᑦᑐᖓ  

ᐃᓕᓐᓂᐊᖅᑎᑕᐅᓂᐊᕐᒪᖔᑕ ᐊᑕᐅᒃᓯᒃᑯᑦ ᑭᓯᐊᓂᓕ 

ᓇᓗᓇᓐᖏᑦᑐᖅ ᐃᓕᓐᓂᐊᖅᑎᑕᐅᓂᐊᖅᑐᑦ 

ᑐᑭᓯᐊᓂᖃᑦᑎᐊᕐᓂᐊᕐᒪᑕ ᐱᓕᕆᐊᕆᓂᐊᖅᑕᒥᓂᒃ 

ᐊᓯᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᑭᒡᒐᑐᖅᑐᖅ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ. 

 

ᐊᐱᖅᑯᑦ 138 - 3(3): ᐅᒃᑯᓯᒃᓴᓕᒃ 

ᒥᕐᖑᐃᖅᓯᕐᕕᐅᑉ ᒪᑐᐃᖅᑕᐅᓂᖓ (ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᓱᒧᖓᑦᑕᐃᓐᓇᖅ ᐅᒃᑯᓯᒃᓴᓕᒃ ᒥᕐᖑᐃᓯᕐᕕᓐᓄᑦ 

ᐊᐱᕆᓂᐊᖅᐳᖓ ᑕᐃᓐᓇ (ᑐᓵᔨᑎᒍᑦ) ᒥᓂᔅᑕ ᐄᕙ 

ᐋᕆᐊᒃ, ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑑᔪᖅ. 

 

(ᑐᓵᔨᑎᒎᕈᓐᓃᖅᑐᖅ)  ᑐᓴᕆᐊᕐᓂᐊᖅᐸᕋ. ᑖᓐᓇᖃᐃ 

ᖃᐅᔨᒋᐊᕈᓐᓇᖅᐹ ᑕᐃᒃᑯᐊ ᐋᑐᐋᒥᐅᑦ ᑕᒪᑐᒧᓐᖓ 

ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ ᐱᓕᕆᐅᔪᖅ 

ᑐᓴᕆᐊᕈᓐᓇᖅᐳᖅ ᑕᐃᓐᓇ ᐅᒃᑯᓯᒃᓴᓕᒃ ᓇᐅᔮᑦ 

ᖃᓂᒋᔮᓃᒻᒪᑦ  

ᒪᑐᐃᕈᑎᖃᖅᑎᑕᐅᓚᐅᖅᓯᒪᒻᒪᖔᖅ ᓇᐅᔮᓂ ᑖᕙᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᐱᖅᑯᑎᖓ ᑐᕌᖅᑎᖅᑰᒻᒪᒍ ᓯᕗᓕᖅᑎᒧᑦ 

ᖃᐅᔨᒋᐊᕈᓐᓇᕐᒪᖔᖅ ᒐᕙᒪᑐᖃᒃᑯᓐᓂᒃ ᑕᒪᓐᓇ 

ᑲᔪᓯᓯᒪᒻᒪᖔᖅ. ᐊᕐᓇᖅ ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᑖᓐᓇ ᑐᓴᕈᒥᓇᖅᑐᒃᓴᐅᒻᒪᑦ 

ᑭᐅᔭᐅᑦᑎᐊᖁᔨᒥᓇᖅᐳᖅ. ᒫᓐᓇ ᐱᓯᒪᓐᖏᓇᒃᑯ 

ᑭᓯᐊᓂ ᑖᓐᓇ ᒥᓂᔅᑑᔪᖅ ᐊᕙᑎᓕᕆᓂᕐᒧᑦ 

ᖃᐅᔨᒪᑦᑎᐊᖅᑖᓗᒋᖅᑰᒻᒪᒍ ᑕᕝᕗᖓ ᑐᓂᖔᖅᐸᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑏ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓ 

ᖃᐅᔨᒋᐊᕈᑎᒋᓂᐊᖅᐸᕋ ᒥᕐᖑᐃᓯᕐᕕᒃ 

ᒪᑐᐃᕈᑕᐅᓯᒪᒻᒪᖔᖅ, ᑭᓯᐊᓂᓕ ᑐᓴᕆᐊᓐᖓᐅᑎᑦ 

ᒪᓕᓪᓗᒋᑦ ᒪᑐᐃᖅᓯᒍᑕᐅᓯᒪᓕᖅᑐᕉᖅ ᑲᓇᑕᐅᑉ 

ᐊᖓᔪᖅᑳᕐᔪᐊᕆᓚᐅᖅᑕᖓᓂᑦ ᑯᐃᑦᑎᐊᒧᑦ, ᑭᓯᐊᓂ 

ᖃᐅᔨᒋᐊᕐᓂᐊᖅᐸᕋ ᑕᐃᒪᐃᓕᖓᓪᓚᕆᒃᑲᓗᐊᕐᒪᖔᖅ. 

ᑲᑎᒪᖃᑎᖃᕈᒫᓐᓂᐊᖅᓯᒪᕗᖓᓗ ᒥᓂᔅᑕᐅᔪᒥᒃ 

ᐊᕙᑎᓕᕆᓂᕐᒧᑦ ᒐᕙᒪᑐᖃᒃᑯᓐᓂ 

ᐱᓇᓱᐅᕈᓯᐅᔪᒫᖅᑐᒥ ᐊᐱᕆᔪᒫᖅᐸᕋ ᑖᒃᓱᒥᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑕᐅᔪᒪᔪᐃᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓂ. ᑲᑎᒪᔾᔪᑎᒃᓴᖅ 7. 

ᑎᑎᖅᑲᒃᑯᑦ ᐊᐱᖅᑯᑏᑦ. ᒥᔅᑕ ᓯᐊᓪ. 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 008 - 3(3): 

ᐊᑭᑐᔪᖅᑐᕈᑎᓄᑦ ᐱᓕᕆᐊᒧᑦ ᐊᓯᔾᔨᕈᑏᑦ 

(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᒃᑯᑦ 

ᐊᐱᖅᑯᑎᖃᕋᒪ ᒥᓂᔅᑕᕆᔭᒧᑦ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ ᐱᔾᔪᑎᖃᖅᑐᒥᒃ ᐊᑭᑐᔪᖅᑐᕈᑎᓄᑦ 

ᐊᓯᔾᔨᕈᑏᑦ. ᐅᖃᖅᑏ, ᑎᑎᖅᑲᒃᑯᑦ ᐊᐱᖅᑯᑎᒐ 

ᑕᑭᐸᓗᒻᒪᑦ ᐊᖏᖅᑕᐅᔪᒪᒐᓗᐊᖅᑐᖓ 

ᐅᖃᓕᒫᖅᑕᐅᓯᒪᔪᑎᑑᖅᑕᐅᖁᓪᓗᒍ.  

 

1. ᐊᒡᒍᖅᑐᖅᓯᒪᓗᒋᑦ ᐊᕐᕌᒍᒥ, ᓄᓇᓕᖕᓂ ᐊᒻᒪᓗ 

ᐱᓕᕆᐊᕆᔭᐅᓯᒪᔪᓂ, ᖃᓄᐃᑦᑐᓂᒃ ᐊᓯᔾᔨᕈᑎᓂᒃ 

ᑎᓕᓯᒍᑎᓚᐅᖅᐱᓯ 2008-09−ᒥᓗ ᐊᒻᒪᓗ 

2009-2010 ᐊᒻᒪᓗ 2010-11−ᒥ ᐊᕐᕌᒍᓂ 

ᓴᓇᓂᕐᒧᑦ ᐃᒡᓗᕐᔪᐊᓂᒃ ᐊᐅᓚᑕᐅᔪᓂᒃ 

ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᒃᑯᓐᓄᓪᓗ? 

 

2. ᐊᒡᒍᖅᓯᒪᓗᑎᒃ ᐊᕐᕌᒍᓂ ᑎᑎᕋᖅᓯᒪᓗᑎᒃ, 

ᓄᓇᓖᓪᓗ ᐱᓕᕆᐊᓪᓗ, ᓱᓇᒥᒃ ᐱᔾᔪᑎᖃᖅᖢᑎᒃ 

ᐊᑐᓂ ᐊᓯᔾᔨᖅᑕᐅᓂᕐᒧᑦ ᑎᓕᓯᒍᑕᐅᓯᒪᕙᑦ? 

 

3. ᐊᒡᒍᖅᓯᒪᓗᑎᒃ ᐊᕐᕌᒍᓂ ᑎᑎᕋᖅᓯᒪᓗᑎᒃ, 

ᓄᓇᓖᓪᓗ ᐱᓕᕆᐊᓪᓗ, ᑭᒃᑯᑦ 

ᐱᔪᓐᓇᖅᑎᑎᓚᐅᖅᐸᑦ ᐊᓯᔾᔩᓂᕐᒧᑦ 

ᑎᓕᓯᒍᑎᓂᒃ? 
 

4. ᐊᒡᒍᖅᓯᒪᓗᑎᒃ ᐊᕐᕌᒍᓂ ᑎᑎᕋᖅᓯᒪᓗᑎᒃ, 

ᓄᓇᓖᓪᓗ ᐱᓕᕆᐊᓪᓗ, ᑭᒃᑯᑦ 

ᐱᓕᕆᑎᑕᐅᓚᐅᖅᐸᑦ ᐊᓯᔾᔨᖅᑕᐅᓂᖏᓐᓄᑦ 

ᑎᓕᓯᒍᑕᐅᔪᓂᒃ? 
 

5. ᐊᒡᒍᖅᓯᒪᓗᑎᒃ ᐊᕐᕌᒍᓂ ᑎᑎᕋᖅᓯᒪᓗᑎᒃ, 

ᓄᓇᓖᓪᓗ ᐱᓕᕆᐊᓪᓗ, ᖃᑦᓯᑐᓚᐅᑎᐸᑦ 

ᐊᓯᔾᔨᖅᑕᐅᖁᔭᐅᓚᐅᖅᑐᑦ ᐊᑐᓂ? 
 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐊᖏᖅᐱᓰ ᑖᓐᓇ ᑎᑎᕋᖅᓯᒪᔪᖅ ᐊᐱᖅᑯᑕᐅᔪᖅ 

ᐅᖃᓕᒫᖅᑕᐅᔪᑎᑑᕐᓂᐊᑎᓪᓗᒍ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ 

ᑎᑎᕋᖅᑕᐅᓯᒪᓂᐊᖅᐳᖅ ᑎᑎᕋᖅᑕᐅᓯᒪᕕᒻᒧᑦ 

ᐅᖃᓕᒫᑕᐅᓯᒪᔪᖅᑎᑐᑦ. ᑲᑎᒪᔾᔪᑎᔅᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᐃᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᖅᓯᒋᐊᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. 

ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᑐᒃᓯᕋᐅᑎᓄᑦ ᐊᑎᓕᐅᖅᓯᒪᔪᓄᑦ. 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ  

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 12: ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ 

9, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᒐᒪ ᑖᒃᑯᐊ ᑲᑎᒪᔨᕋᓛᑦ ᒪᓕᒐᕐᓂᑦ 

ᕿᒥᕐᕈᓯᒪᒻᒪᑕ ᒪᓕᒐᒃᓴᖅ 9-ᒥ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓄᑦ ᒪᓕᒐᖅ, ᐊᒻᒪᓗ ᑐᓴᖅᑎᑦᑎᒍᒪᕗᖓ 

ᑖᓐᓇ ᐃᓱᒪᔅᓴᖅᓯᐅᕈᑕᐅᒍᓐᓇᓕᖅᑐᖅ 

ᑲᑎᒪᑐᐃᓐᓇᖅᑐᓂ. 

 

ᐅᖃᖅᑏ, ᑖᓐᓇ ᐊᖏᖅᑕᐅᒍᒪᕗᖓ 

ᐊᑐᓐᖏᑲᐃᓐᓇᕈᒪᓪᓗᒍ 68(6) ᐊᒻᒪᓗ ᒪᓕᒐᒃᓴᖅ 9 

ᑲᑎᒪᑐᐃᓐᓇᖅᑐᓅᑲᐅᑎᒋᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑖᓐᓇ ᐊᖏᖅᑕᐅᒍᒪᒻᒪᑦ ᐊᑐᓐᖏᒍᒪᓪᓗᓂᐅᒃ 68(6) 

ᑖᒃᑯᐊ ᑲᑎᒪᑐᐃᓐᓇᖅᑐᓅᑕᐅᑲᐅᑎᒋᖁᓪᓗᒍ. 

ᐊᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ, ᑖᓐᓇ ᒪᓕᒐᒃᓴᖅ 

9 ᑲᑎᒪᑐᐃᓐᓇᕈᑕᐅᒍᓐᓇᖅᓯᕗᖅ.  

 

ᑲᑎᒪᔾᔪᑎᔅᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒥᔅᑕ ᓂᖏᐅᖓᓐ.  



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1006 

10, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇ ᐅᖃᕈᒪᔪᖓ ᑖᒃᑯᐊ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᑦ ᒪᓕᒐᒃᓴᖅ 10-ᒥ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ, ᐱᐊᓂᖅᑲᐅᒻᒪᑕ.  

ᐊᒻᒪ ᑖᒃᑯᐊ ᑲᑎᒪᒍᑕᐅᒍᓐᓇᖅᓯᒻᒪᑕ 

ᑲᑎᒪᑐᐃᓐᓇᓐᓇᐅᓂᐊᖅᑐᒥ.  

 

ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ ᐊᑐᐊᒐᖅ 68(6) 

ᐊᑐᓐᖏᓚᐅᐱᓪᓚᓪᓗᒍ ᒪᓕᒐᒃᓴᖅ 10 ᑖᓐᓇ 

ᑲᑎᒪᑐᐃᓐᓇᕈᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᖏᖅᑕᐅᒍᒪᒻᒪᑦ ᑖᓐᓇ 68(6) 

ᐊᑐᓐᖏᓚᐅᐱᓪᓚᓪᓗᒍ ᐊᑐᓐᖏᓚᐅᐱᓪᓚᓪᓗᒍ 

ᒪᓕᒐᒃᓴᖅ 10 ᑲᑎᒪᑐᐃᓐᓇᕈᑕᐅᔪᓐᓇᖁᓪᓗᒍ. 

ᐋᒡᒑᖅᑕᐅᕚ? ᐋᒡᒑᖅᑕᐅᓐᖏᒻᒪᑦ. ᒪᓕᒐᒃᓴᖅ 10 

ᑖᓐᓇ ᑲᑎᒪᑐᐃᓐᓇᕈᑕᐅᒍᓐᓇᖅᓯᕗᖅ.  

 

ᑲᑎᒪᔾᔪᑎᔅᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᓯᐊᓪ. 

ᕿᒥᕐᕈᔭᐅᓂᖓᓄᑦ ᖃᐅᔨᓴᖅᑎᒻᒪᕆᒃ ᑲᓇᑕᒥ 

2011-ᒥ ᐅᓂᒃᑳᓕᐊᖓ ᓄᓇᕗᑦ 

ᒪᓕᒐᓕᐅᕐᕕᖓᓄᑦ ᐱᔾᔪᑎᖃᖅᑐᖅ ᓱᕈᓯᕐᓄᑦ 

ᐃᓚᒌᓄᓪᓗ ᐱᓇᓱᐊᒐᕐᓂᑦ ᐱᔨᑦᑎᕋᐅᑎᓂᓪᓗ 

ᓄᓇᕗᒥ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒍᓱᒃᐳᖓ 

ᐅᓪᓗᒥ ᓴᖅᑭᑦᑎᔭᕆᐊᒃᓴᖅ ᐅᓂᒃᑳᓕᐊᖓᓂᒃ 

ᓇᐅᑦᓯᖅᑐᖅᑎᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᕕᓂᖏᓐᓄᑦ ᕿᒥᕐᕈᓇᓚᐅᖅᑎᓪᓗᒋᑦ 

2011-ᒥ ᐅᓂᒃᑳᓕᐊᖓᓂᒃ ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ ᓄᓇᕗᒥ ᐱᓪᓗᒋᑦ ᓱᕈᓯᓕᕆᔾᔪᑎᑦ, 

ᒪᒃᑯᒃᑐᓕᕆᔾᔪᑎᑦ ᐊᒻᒪ ᐃᓚᒌᒃᑐᓄᑦ ᐱᓕᕆᔾᔪᑎᑦ ᐊᒻᒪ 

ᐱᔨᑦᓯᕈᑎᑦ ᓄᓇᕗᒥ. 

 

ᐅᖃᖅᑎᑦᑎᔩ, ᐃᖅᑲᐅᒪᔪᒃᓴᐅᕗᑎᑦ, 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᖓ ᓴᖅᑭᑕᐅᓚᐅᖅᓯᒪᖕᒪᑦ ᒫᑦᓯ 8, 2011-

ᖑᑎᓪᓗᒍ. ᑕᐃᒪᓐᓇ ᐅᓂᒃᑳᓕᐊᒥᓂᒃ 

ᑐᓂᓯᖃᑦᑕᓚᐅᕐᓂᖓ ᒪᓕᒡᓗᒍ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ ᓄᓇᕗᒥ ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎ ᑕᐃᒪᓐᖓᑦ ᐊᐃᐳᕈ 1, 1999-

ᒥᓂᑦ, ᑖᒃᑯᐊ ᐅᓂᒃᑳᓕᐊᑦ ᑐᓂᔭᐅᓚᐅᖅᑐᑦ 

ᑲᑎᒪᔨᕋᓛᓄᑦ   

 

ᕿᒥᕐᕈᓇᒃᑕᐅᖁᔭᐅᓪᓗᑎᒃ. ᑎᑎᕋᕐᕕᖓᓂᓐᖔᖅᑐᑦ 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᖃᓪᓚᒋᐊᖅᑐᖅᓯᒪᓚᐅᖅᑐᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᕝᕕᖓᓂᓐᖔᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᓪᕐᒧᓪᓗ 

ᖃᐃᖅᑯᔭᐅᓪᓗᑎᒃ ᓵᖓᓄᐊᖅᑕᖁᔭᐅᓪᓗᑎᒃ 

ᑲᑎᒪᔨᕋᓛᑦ ᑭᐅᖃᑦᑕᕐᓂᐊᕐᒪᑕ ᐱᔾᔪᑕᐅᔪᓄᑦ ᐊᒻᒪᓗ 

ᐊᑐᓕᖁᔭᓕᐊᖑᓯᒪᔪᓄᑦ ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓᓂᒃ ᐊᒻᒪ 

ᐅᖃᐅᑕᐅᖁᓪᓗᒋᑦ ᒪᓕᒐᓕᐅᖅᑎᑦ ᐱᖃᑎᒋᓗᒋᑦ. 

 

ᐅᖃᖅᑎᑦᑎᔩ, ᑖᒃᑯᐊ ᓴᖅᑭᑕᐅᔪᑦ ᐅᓂᒃᑳᓕᐊᓂ 

ᓇᓗᓇᐃᖅᓯᕗᑦ ᒥᔅ ᕗᕋᐃᓱ ᖁᓕᒋᓕᖅᑕᖓᓐᓂ 

ᓄᓇᕗᒧᐊᖅᓯᒪᓂᖓᓂᒃ ᐊᒻᒪ ᑭᖑᓪᓕᖅᐹᕆᓕᕐᖢᓂᐅᒃ 

ᓵᖓᓄᐊᕐᖢᓂ ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᓪᓗᓂ ᑲᓇᑕᒥ. ᑭᒡᒐᖅᑐᕐᖢᒋᑦ 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖓᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ, 

ᓇᓗᓇᐃᖅᓯᒃᑲᓐᓂᕈᒪᕗᖓ ᖁᔭᒋᓂᑦᑎᓐᓂᒃ ᒥᔅ 

ᕗᕋᐃᓱ ᐅᑭᐅᖅᑕᖅᑐᕐᒥᐅᓂᒃ ᐱᓕᕆᓗᓂ 

ᐊᖏᖅᓯᒪᑦᓯᐊᕐᓂᖓᓄᑦ.  

 

>>ᐸᑦᑕᑐᖅᑐᑦ 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᖃᑎᖃᓚᐅᖅᑐᑦ 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᖓᓂᒃ ᓱᕈᓯᓕᕆᔾᔪᑎᓄᑦ 

ᒪᒃᑯᒃᑐᓕᕆᔾᔪᑎᓄᑦ ᐊᒻᒪᓗ ᐃᓚᒌᓄᑦ 

ᐱᓕᕆᔾᔪᑎᐅᔪᓂᒃ ᐊᒻᒪ ᐱᔨᑦᓯᕈᑎᐅᔪᓂᒃ ᓄᓇᕗᒥ 

ᐱᒋᐊᕐᓗᒍ ᐊᐃᐳᕈ 14 ᑎᑭᓪᓗᒍ ᐊᐃᐳᕈ 15, 2011. 

ᑖᒃᑯᐊ ᓈᓚᒃᑎᐅᓪᓗᑎᒃ ᑲᑎᒪᓂᐅᔪᑦ 

ᒪᑐᐃᖓᓚᐅᖅᑐᑦ ᑭᓇᒃᑯᑐᐃᓐᓇᕐᓄᑦ ᐊᒻᒪ 

ᐱᕙᓪᓕᐊᔪᓕᕆᔨᑦ ᐅᐸᒍᓐᓇᖅᑎᑕᐅᓪᓗᑎᒃ. 

 

ᐅᖃᖅᑎᑦᑎᔩ, ᐊᒃᓱᐊᓗᒃ ᑲᔪᖏᕐᔫᒥᓇᓚᐅᖅᑐᖅ 

ᐅᔾᔨᕈᓱᒃᑲᑦᑕ ᑭᒡᒐᖅᑐᖅᑎᐅᔪᑦ ᐊᔾᔨᒌᖏᑦᑐᓂᓐᖔᖅᑐᑦ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᖏᓐᓂᑦ, ᐊᒻᒪᓗ 

ᐊᓯᖏᓐᓂᑦ ᑎᒥᐅᔪᓂᓐᖔᖅᑐᑦ ᓄᓇᕗᑦ 

ᑐᓐᖓᕕᒃᑯᓐᓂᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂᓐᖔᖅᑐᑦ, ᐅᐸᒍᑎᓯᒪᖃᑦᑕᓚᐅᖅᑐᑦ 



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1007 

 

 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᑦᓯᑎᓪᓗᒋᑦ. 

ᑖᒃᑯᐊ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ 

ᑕᑯᒃᓴᐅᑎᑕᐅᓚᐅᖅᑐᑦ ᑕᓚᕖᓴᒃᑯᑦ ᐃᖃᓗᖕᓂ ᐊᒻᒪ 

ᓈᓚᐅᑎᒃᑯᑦ ᑐᓴᖅᓴᐅᑎᑕᐅᓪᓗᑎᒃ. ᑲᑎᒪᔾᔪᑎᕕᓂᖏᑦ 

ᑭᖑᕐᖓᒍᑦ ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᖅᑎᑦ 

ᑲᑎᒪᔨᖏᑕ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ 

ᐃᓄᒃᑎᑑᖓᓪᓗᑎᒃ ᐊᒻᒪᓗ ᖃᓪᓗᓈᑎᑑᖓᓪᓗᑎᒃ. 

 

ᐅᖃᖅᑎᑦᑎᔩ, ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ 

ᐱᓕᕆᐊᖃᖅᓯᒪᕗᖅ ᑎᓴᒪᓂᒃ ᐊᒃᑐᐊᓂᖃᖅᑐᓂᒃ 

ᓱᕈᓯᓕᕆᔾᔪᑎᓄᑦ, ᒪᒃᑯᒃᑐᓕᕆᔾᔪᑎᓄᑦ ᐊᒻᒪ ᐃᓚᒌᓄᑦ 

ᐱᓕᕆᔾᔪᑎᓄᑦ ᐱᔨᑦᓯᕈᑎᓂᒡᓗ ᓄᓇᕗᒥ ᐅᑯᓂᖓ: 

 

 ᓱᕈᓯᓄᑦ ᐃᓚᒌᓄᓪᓗ ᐱᔨᑦᓯᕈᑎᑦ; 

 ᑎᒍᐊᖃᑦᑕᕐᓂᖅ; 

 ᐋᓐᓂᐊᖃᖅᑕᐃᓕᒪᓂᕐᒧᑦ ᐅᐸᓗᖓᐃᔭᐅᑎᑦ; ᐊᒻᒪ 

 ᐱᓕᕆᐊᑦ ᑐᑭᒧᐊᒃᑎᑕᐅᓂᖏᑦ. 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᑐᕌᒐᓪᓗᐊᑕᖓ 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᖃᐅᔨᓴᐃᓗᓂ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᕆᖃᑦᑕᖅᑕᖏᓐᓂᒃ ᒪᓕᒃᓯᒪᒐᓗᐊᕐᒪᖔᑕ 

ᒪᓕᒐᖏᓐᓂᒃ ᐊᒻᒪ ᐱᖁᔭᕐᔪᐊᖏᓐᓂᒃ ᑕᒪᑐᒥᖓ 

ᐱᓕᕆᐊᖃᖅᑎᓪᓗᒋᑦ. ᐱᔾᔪᑎᒋᓪᓗᐊᑕᖅᑕᖓ 

ᓈᓴᐃᓚᐅᕐᓗᑎᒃ ᑐᓂᓯᔪᓐᓇᕐᓂᐊᕐᒪᑕ ᐃᓱᒪᒋᔭᖏᓐᓂᒃ 

ᐊᒻᒪ ᕿᒥᕐᕈᓇᒡᓗᑎᒃ ᐃᑲᔪᖅᓯᔾᔪᑕᐅᓂᐊᖅᑐᓂᒃ 

ᒪᓕᒐᓕᐅᖅᑎᐅᔪᓂᒃ, ᐊᒻᒪᓗ ᒐᕙᒪᐅᔪᓂᒃ, 

ᐱᐅᓯᒋᐊᖅᑎᑦᓯᒐᓱᐊᖅᑎᓪᓗᒋᑦ ᒫᓐᓇᐅᔪᖅ 

ᐊᑐᖅᑕᐅᔪᒥᒃ. ᐅᖃᖅᑎᑦᑎᔩ, ᐃᓕᓴᖅᓯᓯᒪᓪᓗᑕ 

ᓄᓇᕗᒥ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ ᓴᐳᒻᒥᒡᓯᕐᔪᑎᐅᔪᑦ, 

ᐊᔾᔨᒋᓪᓐᓗᓂᒋᑦ ᐊᐅᓚᑦᓯᔾᔪᑎᐅᕙᒃᑐᑦ, 

ᐃᑲᔪᖅᓯᔪᓐᓇᕐᒪᑕ ᐊᓯᔾᔨᖅᑕᐅᒃᐸᑕ, 

ᐃᓕᓴᖅᓯᔭᕆᐊᖃᖅᐳᑦ ᐃᖅᑲᓇᐃᔭᖅᑎᐅᔪᓂᒃ ᒫᓐᓇ 

ᑕᒪᑐᒥᖓ ᐊᑐᓕᖅᑎᑦᑎᕙᓪᓕᐊᔪᓂᒃ ᒫᓐᓇ 

ᐊᑐᖅᑕᐅᔪᓂᒃ ᐱᐅᓂᖅᐹᖑᔪᓐᓇᖅᑐᒃᑯᑦ 

ᐱᓕᕆᔾᔪᑕᐅᔪᓐᓇᕐᓂᐊᕐᒪᑕ.  

 

ᐅᖃᖅᑎᑦᑎᔩ, ᐱᕕᒃᓴᖃᕐᓂᓐᓂ ᐅᐱᒋᔪᒪᕙᒃᑲ 

ᐃᖅᑲᓇᐃᔭᖅᑎᐅᔪᑦ ᑕᐃᒃᑯᐊ ᑕᑯᖅᑲᖅᐸᒃᑐᑦ 

ᐃᑲᔪᖃᑦᑕᖅᑐᑦ ᓱᕈᓯᕐᓂᒃ, ᒪᒃᑯᒃᑐᓂᒃ ᐊᒻᒪᓗ 

ᐃᓚᒌᓂᒃ ᓄᓇᕗᒥ. ᐃᓄᓕᕆᔨᐅᔪᑦ ᐊᒻᒪ ᓱᕈᓯᕐᓂᒃ 

ᓴᐳᒻᒥᒡᓯᕐᓂᕐᒧᑦ ᐃᖅᑲᓇᐃᔭᖅᑎᐅᔪᑦ, ᐱᓗᐊᖅᑐᒥᒃ 

ᑕᐃᒃᑯᐊ, ᐱᓕᕆᐊᖃᖃᑦᑕᕐᒪᑕ ᐱᒻᒪᕆᐊᓗᖕᒥᒃ 

ᓄᓇᕗᒥ ᓱᕈᓯᖏᑦ ᐊᒻᒪᓗ ᒪᒃᑯᒃᑐᖏᑦ 

ᓴᐳᒻᒥᔭᐅᔭᕆᐊᖃᓕᕌᖓᑕ. ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎ ᓇᓗᓇᐃᖅᓯᑦᑎᐊᓚᐅᖅᑐᖅ 

ᒪᑐᐃᕈᑎᒥᓂᒃ ᐅᖃᐅᓯᖃᖅᑎᓪᓗᒋᑦ, ᐊᒻᒪᓗ 

ᐱᒋᐊᕐᓂᑦᓯᐊᖓᓂ ᐅᓂᒃᑳᓕᐊᖓᑕ, ᐱᓕᕆᕝᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

“ᑭᐅᖃᑦᑕᕐᒪᑕ ᕿᓚᒻᒥᐅᔪᒃᑯᑦ ᖃᐅᔨᒃᑲᖅᑕᐅᔭᕌᖓᒥᒃ 

ᓱᕈᓯᕐᓂᒃ ᓴᐳᒻᒥᔭᐅᔭᕆᐊᖃᖅᑐᓂᒃ.” 

ᒪᒥᐊᓇᖅᑑᒐᓗᐊᖅ ᓴᖅᑭᖃᑦᑕᕐᒪᑕ ᓱᕈᓯᑦ 

ᓴᐳᒻᒥᔭᐅᔭᕆᐊᖃᖅᑐᑦ, ᐊᐃᑦᑖᖑᒐᓗᐊᖅ 

ᑕᐃᒪᐃᖃᑦᑕᕐᒪᑕ. 

 

ᐃᖅᑲᐅᒪᔭᕆᐊᖃᕋᑦᑕ ᑕᐃᒃᑯᐊ 

ᐃᖅᑲᓇᐃᔭᖅᑎᖁᑎᕗᑦ ᑕᑯᖅᑳᖃᑦᑕᖅᑐᑦ ᓄᓇᕗᒥ 

ᒪᓕᒃᓯᒪᔭᕆᐊᖃᕐᒪᑕ ᐱᖁᔭᕐᔪᐊᓂᒃ ᐊᑐᖅᑕᐅᔪᓂᒃ 

ᒫᓐᓇᐅᔪᖅ. ᐱᓕᕆᐊᖃᖃᑦᑕᖅᑐᑦ 

ᐊᒃᓱᕈᕐᓇᕋᓗᐊᖅᑎᓪᓗᒍ ᓄᓇᓕᖏᓐᓂ, 

ᐱᓕᕆᔾᔪᑎᒃᓴᑭᓪᖢᑎᒃ, ᐊᒻᒪ ᐅᖁᒪᐃᑦᑐᒻᒪᕆᖕᓂᒃ 

ᐅᓄᖅᑐᓂᒃ ᐱᓕᕆᐊᒃᓴᖃᕐᖢᑎᒃ. ᐃᓘᓐᓇᖏᑦ 

ᑕᑯᓐᓇᕐᓗᒋᑦ, ᕿᒥᕐᕈᓇᒃᑕᐅᔪᑦ ᑎᑎᕋᕐᕕᖓᓂ 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᒧᑦ 

ᓇᓗᓇᐃᖅᓯᓯᒪᑦᑎᐊᖅᑐᑦ ᒐᕙᒪᒃᑯᑦ ᕿᓚᒻᒥᐅᔪᒃᑯᑦ 

ᑭᐅᖃᑦᑕᕐᓂᖏᓐᓂᒃ ᐱᓕᕆᔭᕆᐊᖃᖅᑕᖏᓐᓄᑦ, ᐊᒻᒪ 

ᑭᐅᖃᑦᑕᖏᑦᑐᑦ ᓴᖅᑭᑉᐸᓪᓕᐊᔪᑦ ᒪᓕᒡᓗᒋᑦ, 

ᐊᔭᐅᖅᑐᐃᒃᑲᓐᓂᕆᐊᖃᖅᑐᑦ ᐃᖅᑲᓇᐃᔭᕐᓂᖏᑎᒍᑦ 

ᓱᕈᓯᑦ ᐱᑦᓯᐊᖅᑕᐅᓂᖅᓴᐅᖁᓪᓗᒋᑦ. 

 

ᐅᖃᖅᑎᑦᑎᔩ, ᑲᑎᒪᔨᕋᓛᑦ ᖁᔭᓕᕗᑦ 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑲᔪᖏᕐᓂᖓᓂᒃ ᓈᓴᐃᔭᕆᐊᒃᓴᖅ ᖃᐅᔨᓴᐃᓗᓂ 

ᑕᐃᒪᐃᑦᑐᒐᓚᖕᓂᒃ. ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᑎ ᐅᖃᓚᐅᖅᑐᖅ ᓵᖓᓃᑎᓪᓗᒍ,  

ᓄᓇᕗᒥᐅᑕᐅᔪᑦ  ᐅᓄᕐᓂᖅᓴᐃᑦ ᒪᒃᑯᒃᑑᑕᐅᓂᖏᓐᓂᒃ 

ᑲᓇᑕᒥ. ᐱᒻᒪᕆᐅᓂᖓ ᐱᓪᓗᒍ ᓱᕈᓯᑦ 

ᖃᓄᐃᖏᑦᓯᐊᖁᓪᓗᒋᑦ, ᑎᑎᕋᕐᕕᖓ 

ᐊᐅᓪᓗᔾᔨᓂᖅᓴᐅᓚᐅᖅᑐᖅ ᐱᓕᕆᔾᔪᑎᐅᔪᓂᒃ 

ᐱᔨᑦᓯᕈᑕᐅᔪᓂᒃ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᓄᓇᕗᒥ. 

ᑕᐃᒪᐃᒻᒪᑦ ᑲᑎᒪᔨᕋᓛᑦ ᐃᓕᓴᖅᓯᕗᑦ ᓱᕈᓯᑦ 

ᐃᓄᒋᐊᖕᓂᖅᓴᐅᖕᒪᑕ ᐃᓐᓇᕐᓂᑦ ᓄᓇᕗᒥ. ᒪᓕᒡᖢᒋᑦ 

ᑭᖑᓪᓕᖅᐹᒥ ᑐᓴᒐᒃᓴᑦ ᓴᓇᔭᐅᓚᐅᖅᑐᑦ ᓄᓇᕗᒥ 

ᑭᒡᓕᓯᓂᐊᖅᑎᒃᑯᑦ ᑎᑎᕋᕐᕕᖓᓐᓂ, ᔪᓚᐃ 2010-

ᖑᑎᓪᓗᒍ, ᓄᓇᕗᒥᐅᑦ 19-ᓂᒃ ᐅᑭᐅᖃᖅᑐᑦ 41 

ᐳᓴᒋᓚᐅᖅᑕᖏᑦ ᓄᓇᕗᒥᐅᑦ ᐃᓄᒋᐊᖕᓂᖏᑕ, 32 

ᐳᓴᓐᑎᖏᑦ ᓄᓇᕗᒥᐅᑕᐅᔪᑦ ᐅᑭᐅᖃᕐᖢᑎᒃ ᑐᖔᓂ 

15.  

 

ᐅᖃᖅᑎᑦᑎᔩ, ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎ ᐅᔾᔨᕈᓱᓚᐅᕐᒥᔪᖅ ᐅᓄᖅᑐᓂᒃ 

ᐊᒡᓱᕈᕈᑎᖃᕐᓂᖏᓐᓂᒃ ᓄᓇᕗᒥᐅᑕᐅᔪᑦ ᐊᒻᒪ ᖃᓄᖅ 

ᑕᒪᒃᑯᐊ ᐊᒃᑐᐊᓂᖃᕐᒪᖔᑕ ᐊᒃᓱᕈᕈᑕᐅᔪᑦ 

ᓴᐳᒻᒥᔭᐅᓕᕆᐊᖃᕐᓂᖏᓐᓄᑦ ᓱᕈᓯᑦ ᐱᔨᑦᓯᖅᑕᐅᓂᒃᑯᑦ 

ᐊᒻᒪ ᐱᓕᕆᔾᔪᑎᐅᔪᑦ ᐃᑲᔪᖅᓯᔾᔪᑕᐅᔪᑦ 

ᑭᓇᒃᑯᑐᐃᓐᓇᕐᓄᑦ ᐊᒻᒪᓗ ᐃᓚᒌᓄᑦ. 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᖓ ᑎᑎᕋᖅᓯᓯᒪᕗᖅ ᐊᔾᔨᒌᖏᑦᑐᓂᒃ 

ᓇᓗᓇᐃᖅᓯᔾᔪᑎᐅᔪᓂᒃ ᖃᓄᐃᖏᑦᓯᐊᕋᓗᐊᕐᒪᖔᑕ 

ᓄᓇᕗᒥᐅᑦ ᐊᔾᔨᒋᖏᓐᓂᖏᑦ ᑕᑯᓐᓇᕐᓗᒋᑦ, 

ᑲᓇᑕᒥᐅᑦ ᖃᓄᐃᓐᓂᕆᔭᖏᓐᓂᒃ ᓄᓇᕗᑦ 

ᐱᓂᖅᓴᐅᒐᔪᖕᒪᑦ. 

 

ᐅᖃᖅᑎᑦᑎᔩ, ᐅᓄᕐᓂᖏᑦ ᓱᕈᓯᑦ ᑕᑯᓗᒋᑦ 

ᐅᓂᒃᑳᕈᓐᓇᖅᑐᑦ. ᐆᒃᑑᑎᒋᓗᒍ, ᒫᓐᓇᕐᓂᓴᐅᔪᑦ 

ᑭᒡᓕᓯᓂᐊᖅᑕᐅᓯᒪᔪᑦ ᑲᓇᑕᒥ ᑭᒡᓕᓯᓂᐊᕆᔨᒃᑯᓐᓄᑦ 

ᐅᓂᒃᑳᓚᐅᖅᑐᑦ ᐃᓚᒌᓄᑦ ᐃᖅᑲᖅᑐᖅᑕᐅᓂᑯᑦ 

ᑕᑯᔭᐅᓪᓗᑎᒃ ᓇᓗᓇᐃᖅᓯᓚᐅᖅᑐᑦ 2009-2010-ᒧᑦ, 

ᐳᓴᓐᑎᖏᑦ ᐃᓚᒌᑦ ᐃᖅᑲᖅᑐᐃᕕᒃᑰᖃᑦᑕᖅᑐᑦ ᓱᕈᓯᑦ 

ᓴᐳᒻᒥᔭᐅᖁᓪᓗᒋᑦ ᐊᒻᒪ ᑎᒍᐊᖅᓯᔪᑦ 

ᐅᓄᕐᓂᖅᓴᐅᖃᑦᑕᖅᑐᑦ ᓄᓇᕗᒥ ᑕᑯᓐᓇᕐᓗᒋᑦ 

ᑲᓇᑕᐅᑉ ᐊᒡᒍᖅᑐᖅᓯᒪᓂᕆᔭᖏᑦ ᑐᓂᓯᖃᑦᑕᖅᑐᑦ 

ᑐᓴᒐᒃᓴᓂᒃ. ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ ᐅᔾᔨᕈᓱᒃᓯᒪᕗᖅ 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᓚᐅᖅᑐᑦ ᓱᕈᓯᑦ 

ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ ᐱᔨᑦᓯᕐᖢᑎᒃ 487-ᓂᒃ 

ᓱᕈᓯᕐᓂᒃ ᐊᕐᕌᒍᐊᓂ 2008-09 ᐊᒻᒪ 633-ᖑᔪᑦ 

ᓱᕈᓯᑦ ᑲᒪᒋᔭᐅᓚᐅᖅᑐᑦ ᐊᕐᕌᒍᐊᓂ 2009-2010-ᒥ. 

ᐅᓂᒃᑳᓕᐊᖓᓂ ᐅᖃᖅᓯᒪᔪᖅ ᑕᐃᒪᓐᖓᓂᑦ 1999-

ᒥᑦ, ᐅᖓᑖᓃᑦᑐᑦ 2,500 ᑎᒍᐊᖅᑖᕆᔭᐅᓚᐅᖅᑐᑦ 

ᓄᓇᕗᒥ ᑎᑎᕋᖅᑕᐅᓂᑯᑦ ᒪᓕᒡᓗᒋᑦ. 

 

ᕿᒥᕐᕈᓇᒃᑕᐅᑎᓪᓗᒍ ᐅᓂᒃᑳᓕᐊᖅ, ᐊᒻᒪ 

ᐅᖃᐅᑕᐅᑎᓪᓗᒋᑦ ᐃᓱᒫᓗᒍᑕᐅᔪᑦ ᐅᕝᕙᓗ 

ᐱᐅᓯᒋᐊᕆᐊᖃᖅᑐᑦ, ᓂᕆᐅᒃᐳᒍᑦ ᑲᑎᒪᔨᕋᓛᑦ 

ᐅᖃᐅᓯᕆᓯᒪᔭᖏᑦ ᐊᒻᒪ ᐊᑐᓕᖅᑕᐅᑯᔭᖏᑦ 

ᐊᖏᖅᑕᐅᖁᓪᓗᒋᑦ ᒪᓕᒡᓗᒋᑦ ᐊᑐᖅᑕᐅᓇᓱᐊᖅᑐᑦ 

ᐃᔨᒋᓂᖅᓴᐅᓗᑎᒃ ᐱᐅᓯᒋᐊᕈᑎᒃᓴᓂᒃ ᐱᓕᕆᔾᔪᑎᐅᔪᑦ 

ᐊᒻᒪ ᐱᔨᑦᓯᕈᑎᐅᔪᑦ ᓯᕗᓂᒃᓴᒥ. 

 

ᐅᖃᖅᑎᑦᑎᔩ, ᐅᓄᑲᓪᓚᒃᑐᑦ ᐱᖁᔭᐃᑦ ᐊᒻᒪ 

ᐊᒃᑐᐊᓂᖃᖅᑐᑦ ᒪᓕᒐᕋᓛᖏᑦ ᐊᐅᓚᑦᓯᔾᔪᑕᐅᔪᑦ 

ᖃᓄᖅ ᓱᕈᓯᑦ, ᒪᒃᑯᒃᑐᑦ ᐊᒻᒪᓗ ᐃᓚᒌᑦ 

ᐱᔨᑦᓯᖅᑕᐅᖃᑦᑕᕐᒪᖔᑕ ᓄᓇᕗᑦ ᐃᓗᐊᓂ. ᑖᒃᑯᐊ 

ᐱᖃᓯᐅᔾᔨᓯᒪᕗᑦ, ᑭᓯᐊᓂᓕ ᑖᒃᑯᓄᖓᑐᐊᖓᖏᑦᑐᑦ, 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕋᕐᓂᕐᒧᑦ ᒪᓕᒐᖅ, 

ᑎᒍᐊᖅᓯᓂᕐᒧᑦ ᒪᓕᒐᖅ, ᓄᓇᖃᖅᑳᖅᓯᒪᔪᑦ 

ᑎᒍᐊᕈᓯᖓᑦ ᐃᓕᓴᕆᔭᐅᓯᒪᓂᖓᑕ ᒪᓕᒐᖅ, ᐊᒻᒪᓗ 

ᑭᓇᒃᑯᑐᐃᓐᓇᐃᑦ ᖃᓄᐃᑦᑕᐃᓕᒪᔭᕆᐊᖃᕐᓂᖏᓐᓄᑦ 

ᒪᓕᒐᖅ. 

 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᖓ ᐱᖃᓯᐅᔾᔨᓯᒪᓚᐅᖅᑐᖅ 20-ᓂᒃ 

ᐊᑐᓕᖁᔭᓕᐊᓂᒃ ᐊᒻᒪ ᓄᓇᕗᑦ ᒐᕙᒪᒃᑯᖏᑕ 

ᐊᖏᖅᑕᐃᓐᓇᕆᓪᓗᓂᒋᑦ. ᑲᑎᒪᔨᕋᓛᑦ 

ᐊᖏᖃᑎᖃᖅᑐᑦ ᐊᑐᓕᖁᔭᓕᐊᓂᒃ ᐊᒻᒪ 

ᑭᐅᔾᔪᑎᐅᓯᒪᔪᓂᒃ. 

 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕈᑎᑦ 

 

ᐅᖃᖅᑎᑦᑎᔩ, ᓵᖓᓃᑎᓪᓗᒍ ᑲᑎᒪᔨᕋᓛᑦ, 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎ ᐃᒪᓐᓇ 

ᐅᖃᓚᐅᖅᓯᒪᔪᖅ “ᐊᑐᓕᖁᔭᓕᐊᕆᔭᑦᑎᓐᓂ ᐊᒻᒪ 

ᖃᐅᔨᓪᓗᐊᑕᖅᑕᑦᑎᓐᓂ, ᐊᒃᓱᕈᕐᖢᑕ 

ᐊᐅᓪᓗᔾᔨᓇᓱᐊᓚᐅᖅᑐᒍᑦ ᐱᒻᒪᕆᐅᓂᖏᓐᓂᒃ 

ᐱᓗᐊᖅᑐᒥᒃ, ᐱᔾᔪᑕᐅᔪᓂᒃ ᑕᒪᒃᑯᓂᖓ 

ᐱᒻᒪᕆᐅᑎᐅᔪᓂᒃ ᓴᐳᒻᒥᒡᓯᕈᑕᐅᔪᓂᒃ ᓱᕈᓯᕐᓂᒃ.” 

 

ᕿᒥᕐᕈᓇᒃᑕᐅᑎᓪᓗᒋᑦ ᑮᓇᐅᔭᖅᑐᕈᑎᕕᓂᕐᓄᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ ᑐᓂᔭᐅᓯᒪᔪᖅ 

ᑲᑎᒪᔨᕋᓛᓄᑦ ᐱᕕᒃᓴᖃᖅᑎᑦᓯᓚᐅᖅᑐᖅ 

ᐃᔨᒋᓂᖅᓴᐅᖁᓪᓗᒋᑦ ᒫᓐᓇᐅᔪᖅ ᐊᑐᖅᑕᐅᔪᑦ 

ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᐋᖅᑭᒋᐊᕈᑎᒃᓴᖏᑦ 

ᒪᓕᒐᕐᒧᑦ. 

 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕈᑎᓄᑦ ᒪᓕᒐᖅ 

ᐃᓚᒋᔭᐅᕗᖅ ᐱᖁᔭᕐᔪᐊᓂᑦ 

ᐱᔭᐅᑐᐃᓐᓇᓚᐅᖅᓯᒪᔪᓂᒃ ᓄᓇᕗᑦ ᐊᕗᑎᑎᓪᓗᒍ. 

ᐅᓄᖅᑐᓂᒃ ᑕᐃᒪᐃᑦᑐᖃᓚᐅᕐᒥᖕᒪᑦ, ᓂᕆᐅᒃᓯᒪᔪᑦ 

ᓄᓇᕗᑦ ᐋᖅᑭᒋᐊᕆᓂᐊᕐᓂᖏᓐᓂᒃ ᒪᓕᒐᒥᖕᓂᒃ 

ᐱᖃᓯᐅᔾᔨᓯᒪᓂᖅᓴᐅᓂᐊᕐᒪᑕ ᑭᓐᖒᒪᔭᐅᔪᓂᒃ ᐊᒻᒪ 

ᐱᔪᒪᔭᖏᓐᓂᒃ ᓄᓇᕗᒥᐅᑦ. 

 

ᐱᓕᕆᕝᕕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑭᐅᓯᓯᒪᓕᕇᖅᑐᑦ 

ᐊᑲᐅᓐᖏᓕᐅᕈᑎᐅᓂᖏᓐᓂᒃ ᐃᓗᓕᖏᓐᓂ ᓱᕈᓯᕐᓄᑦ 

ᐊᒻᒪ ᐃᓚᒌᓄᑦ ᐱᔨᑦᓯᕈᑎᓄᑦ ᒪᓕᒐᖅ ᑭᐅᓪᓗᑎᒃ 

ᐃᖅᑲᖅᑐᐃᕕᒃᑰᕈᑕᐅᕋᑖᓚᐅᖅᑐᒥᒃ ᓄᓇᕗᒥ. 

ᐱᓕᕆᕝᕕᒃ ᒫᓐᓇᐅᔪᖅ ᕿᒥᕐᕈᓇᓕᖅᑐᑦ 

ᐃᓗᐃᒃᑲᐅᓪᓗᒋᑦ ᐱᖁᔭᕐᔪᐊᑦ ᑐᕌᒐᖏᓐᓂᒃ, 

ᓂᕆᐅᒃᐳᒍᑦ, ᑕᒪᒃᑯᐊ ᐊᓯᔾᔨᖅᑕᐅᔪᑦ 

ᐱᐅᓯᒋᐊᕈᑕᐅᓂᐊᕐᓂᖏᓐᓂᒃ ᓱᕈᓯᑦ 

ᓴᐳᒻᒥᔭᐅᓂᖏᓐᓄᑦ ᐱᔨᑦᓯᕈᑎᐅᔪᓄᑦ ᓄᓇᕗᒥ. 

 

ᐅᖃᖅᑏ, ᐊᕐᕌᒍᓪᓗᐊᑲᓴᐅᓕᖅᑐᖅ, ᔫᓂ 8, 2010, 

ᑖᓐᓇ ᒥᓂᔅᑕᖓᑦ ᐋᓐᓂᐊᖃᕐᓇᓐᖏᑦᓕᕆᓂᕐᒧᑦ, 

ᐃᓄᓕᕆᓂᕐᒧᓪᓗ ᓴᖅᑭᑎᑦᓯᓚᐅᕐᒪᑕ  

ᒪᓕᒐᓕᐅᕐᕕᖕᒧᑦ ᑖᒃᑯᓂᖓ ᑭᖑᓪᓕᖅᐸᒥ 

ᐅᓂᒃᑲᓕᐊᕆᓯᒪᔪᓂᒃ ᐱᓪᓗᒋᑦ ᖃᐅᔨᒪᓂᐅᔪᓂᒃ 

ᐊᒥᖅᑲᕈᑎᖃᕐᓂᕐᒧᑦ ᑲᑎᒪᓂᖅ ᕿᒥᕐᕈᓗᒋᑦ ᓱᕈᓯᕐᓄᑦ 

ᑲᒪᔾᔪᑕᐅᔪᑦ ᖃᓄᐃᓕᖓᑦᓯᐊᕋᓗᐊᕐᒪᖔᑕ ᓄᓇᕗᒥ. 

ᑖᒃᑯᐊ ᑎᑎᕋᖅᓯᒪᔪᑦ ᐱᑕᖃᕈᑕᐅᒧᑦ ᖃᑦᓯᑲᓪᓚᖕᓄᑦ 

ᐅᔾᔨᕆᔭᐅᔪᓄᑦ ᐊᒻᒪ ᐊᑐᓕᖁᔭᐅᔪᓂᒃ 

ᐅᖃᐅᓯᐅᓯᒪᔪᓂᒃ ᑕᒡᕙᓂ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᓐᓂ. ᑖᒃᑯᐊ ᑲᑎᒪᔨᕋᓛᑦ ᐃᓱᒪᖕᒪᑕ 

ᐱᓕᕆᐱᐊᒃᓴᑲᓪᓚᐃᑦ ᐱᓕᕆᖑᓯᒫᓂᖕᓂᖏᓐᓂᒃ 

ᐋᖅᑭᒋᐊᕈᑕᐅᓂᐊᖅᑐᑦ ᐊᒻᒪ ᐱᐅᓯᕚᓪᓕᕈᑕᐅᓗᑎᒃ 

ᑕᒪᑐᒧᖓ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕ ᐅᔾᔨᕈᓱᒃᐳᑦ ᔫᓂ 7, 2011, 

ᑖᓐᓇ ᒥᓂᔅᑕ ᐋᓐᓂᐊᖃᕐᓇᓐᖏᑦᓕᕆᓂᕐᒧᑦ, 

ᐃᓄᓕᕆᓂᕐᒧᓪᓗ ᓴᖅᑭᑎᑦᓯᓚᐅᕐᒪᑦ ᐱᓕᕆᐊᒃᓴᓄᑦ 

ᐸᕐᓇᐅᑎᓂᒃ ᑭᐅᔾᔪᑎᒋᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᓐᓄᑦ. ᑖᒃᑯᐊ ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ 

ᑐᓴᐅᒪᑎᑕᐅᓂᐊᕐᓂᕐᒥᓂᒃ ᓴᖅᑭᑎᑕᐅᔪᑦ 

ᒪᓕᒐᓕᐅᕐᕕᖕᒥ ᖃᓄᐃᓕᖓᓕᕐᒪᖔᑕ 

ᐊᑐᓕᖅᑎᑕᐅᕙᓪᓕᐊᓂᖏᑦ ᐱᓕᕆᐊᒃᓴᓄᑦ 

ᐸᕐᓇᐅᑎᓂ. 

 

ᒪᓕᒃᑐᒋᑦ ᑖᒃᑯᐊ 2011-14 ᐱᓕᕆᐊᒃᓴᓄᑦ 

ᐸᕐᓇᐅᑎᓂ ᑖᓐᓇ ᐱᓕᕆᕕᐊᑦ 

ᐋᓐᓂᐊᖃᕐᓇᓐᖏᑦᓕᕆᓂᕐᒧᑦ, ᐃᓄᓕᕆᓂᕐᒧᓪᓗ, 

ᓄᑖᖅ ᓱᕈᓯᓕᕆᓂᕐᒧᑦ, ᐃᓚᒌᒃᑐᓕᕆᓂᕐᒧᓪᓗ 

ᒪᓕᒐᒃᓴᖅ ᓴᖅᑭᑎᑕᐅᓂᐊᕐᒪᑦ 2012-13. ᑲᑎᒪᔨᕋᓛᑦ 

ᐅᔾᔨᖅᓱᕐᓂᐊᖅᑐᑦ ᒐᕙᒪᒃᑯᑦ ᐱᓕᕆᐊᕆᓯᒪᔭᖏᓐᓂᒃ 

ᐊᖏᖅᓯᒪᔭᖏᓐᓄᑦ ᐃᓗᐊᓂ ᐱᓕᕆᔭᐅᓂᐊᕐᒪᖔᑕ 

ᐱᓕᕆᕝᕕᒃᓴᒫᕆᔭᖏᓐᓂ.  

 

ᒫᓐᓇ ᐱᕕᖃᕈᒪᕗᖓ ᐅᖃᕐᓗᖓ ᑲᑎᒪᔨᕋᓛᑦ 

ᐃᑲᔪᖅᓱᐃᓂᖏᓐᓂᒃ ᓯᕗᓂᒃᓴᒥ ᖃᐅᔨᒋᐊᕐᓂᒃᓴᓂᒃ 

ᓈᓴᖅᑕᐅᓯᒪᔪᓂᒃ ᐊᓪᓚᒡᕕᐊᓄᑦ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐃᓪᓗᒋᑦ ᖃᓄᐃᓕᖓᓂᖏᑦ 

ᒐᕙᒪᒃᑯᑦ ᐱᓕᕆᐊᕆᒐᓱᐊᖅᑕᖏᑦ ᐅᖃᐅᓯᕆᓪᓗᒋᑦ 

ᑐᕋᖓᔪᑦ ᐱᖁᔭᕐᓂ ᓱᕈᓯᓕᕆᔾᔪᑏᑦ, ᐅᕕᒃᑲᓕᕆᔾᔪᑏᑦ 

ᐊᒻᒪ ᖃᑕᓐᖑᑎᒌᓄᑦ ᐱᔨᑦᓯᕋᐅᑕᐅᔪᑦ ᐊᒻᒪ ᐃᑲᔫᑏᑦ 

ᐱᓕᕆᐊᑦ ᓄᓇᕗᒥ. 

 

ᑖᓐᓇ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᖏᑦ 

ᐱᓪᓗᒋᑦ ᓱᕈᓯᓕᕆᔾᔪᑏᑦ, ᐊᒻᒪ ᖃᑕᓐᖑᑎᒌᓄᑦ 

ᐱᔨᑦᓯᕋᐅᑕᐅᔪᑦ ᐅᖃᐅᓯᖃᓚᐅᖅᑐᑦ 

ᐱᐅᓯᕚᓪᓕᕐᕕᐅᒋᐊᖃᖅᑐᓂᒃ: 

 

 ᐊᔪᓐᖏᑦᑐᓂᒃ ᐃᖅᑲᓇᐃᔭᖅᑎᖃᕐᓂᖅ, 

ᐱᓗᐊᖅᑐᒥ ᐃᓐᓄᒃᑕᐅᒋᐊᖃᕐᓂᖏᑦ ᑕᒪᒃᑯᐊ 

ᐃᖅᑲᓇᐃᔭᖅᑎᓄᑦ ᐃᓂᐅᔪᑦ ᐃᓐᓄᒃᓯᒪᓐᖏᑦᑐᑦ; 

 ᑕᒪᒃᑯᐊ ᐱᓕᕆᐊᒃᓴᐅᓂᐊᖅᑐᑦ 

ᐱᓕᕆᐊᖑᔪᓐᓇᕐᓂᖏᑦ ᕿᒥᕐᕈᔭᐅᖃᑦᑕᕐᓗᑎᒃ 

ᐊᒻᒪ ᐊᐅᓚᑕᐅᔪᓐᓇᕐᓗᑎᒃ; 

 ᐊᑐᓕᖅᑎᑦᓯᓗᓂ ᐊᒻᒪ ᓴᖅᑭᐅᒪᑎᑦᓯᓗᓂ 

ᐃᓕᓐᓂᐊᕈᑎᒃᓴᓂᒃ; 

 ᑕᒪᒃᑯᐊ ᒪᓕᒋᐊᓖᑦ, ᑎᑎᕋᖅᓯᒪᒋᐊᓖᑦ ᐊᒻᒪ 

ᑲᑎᖅᓱᖅᑕᐅᓯᒪᒋᐊᓖᑦ ᐊᒻᒪ 

ᕿᒥᕐᕈᔭᐅᒋᐊᖃᕐᓂᖏᑦ ᑐᑭᓯᒋᐊᕈᑎᒃᓴᑦ 

ᒪᓕᒃᑕᐅᖃᑦᑕᕐᓗᑎᒃ ᐊᒻᒪ ᐊᑐᓕᖅᑎᑕᐅᓗᑎᒃ; 

ᐊᒻᒪ 

 ᐃᓚᐅᑎᒐᓱᐊᕐᓗᒋᑦ ᓄᓇᓕᐅᔪᑦ ᐊᒻᒪ 

ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐅᖃᐅᓯᖃᕐᓂᐊᕐᓗᑎᒃ ᑕᒪᒃᑯᓂᖓ. 

 

ᐅᖃᖅᑏ, ᐃᓚᖓᑦ ᐱᒻᒪᕆᐅᓗᐊᖅᑐᖅ 

ᐅᖃᐅᓯᐅᒋᐊᓕᒃ ᓴᖅᑭᑎᑕᐅᔪᖅ ᑕᒡᕙᓂ ᐅᓂᒃᑳᒥ 

ᐊᒻᒪ ᐄᓛᒃ, ᐊᓯᖏᓐᓂ ᕿᒥᕐᕈᓂᕆᓯᒪᔭᖏᓐᓂ 

ᐊᓪᓚᒡᕕᐊᑕ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅ, 

ᐱᔾᔪᑎᖃᖅᑐᑦ ᒫᓐᓇ ᐊᔪᓐᖏᓐᓂᖏᓐᓂᒃ 

ᐃᖅᑲᓇᐃᔭᖅᑏᑦ ᓄᓇᓕᖕᓂ ᐃᓄᓕᕆᓂᕐᒥᒃ. 

ᑖᒃᑯᑑᓐᖏᑦᑐᑦ ᓄᓇᕗᒥ ᐃᓄᓕᕆᓂᕐᒧᑦ ᐃᓂᐅᔪᑦ 

ᐃᓐᓄᒃᓯᒪᓐᖏᓐᓂᖏᑦ ᑭᓯᐊᓂᑦᑕᐅᖅ ᐊᒥᓱ 

ᐃᓐᓄᒃᓯᒪᖃᑦᑕᖏᑦᑐᑦ ᐊᑯᓂᐊᓗᒃ. ᑕᒪᓐᓇ 

ᓴᖅᑭᑎᑦᓯᓯᒪᔪᖅ ᖃᑦᓯᑲᓪᓚᖕᓂᑦ ᐱᐅᓐᖏᑦᑐᓂᒃ. 

ᐱᓕᕆᐊᒃᓴᖃᓗᐊᕐᓂᖏᑦ ᑕᒪᒃᑯᐊ ᐊᑐᓃᖅᑐᑦ 

ᐱᓕᕆᐊᖃᖅᑐᑦ ᑕᒪᑐᒥᖓ ᑐᑭᖃᖅᑐᑦ 

ᐱᕕᒃᓴᖃᖃᑦᑕᖏᓐᓂᖏᓐᓂᒃ ᐅᕝᕙᓘᓐᓃᑦ 

ᐃᑲᔪᖅᑎᒃᓴᖃᓐᖏᓐᓂᖏᓐᓂᒃ ᐱᓂᒋᐊᓕᓕᓂᒃ 

ᐱᐊᓂᒍᓐᓇᐃᓪᓕᖃᑦᑕᕐᒪᑕ ᐊᑐᕆᐊᖃᖅᑎᑕᐅᔪᓂᒃ 

ᐊᑐᐊᒐᕐᓂ. ᐱᓕᕆᐊᖃᕈᓐᓇᐃᓕᕙᒃᑐᑦ ᓱᓇᓄᑦ 

ᓴᖅᑭᑦᑕᐃᓕᔾᔪᑎᓂᒃ ᐃᓕᓐᓂᐊᖅᑎᑦᓯᓂᒃᑯᑦ, ᓲᕐᓗ 

ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ 

ᑎᒍᐊᖃᓐᖑᑲᐃᓐᓇᕈᓐᓇᖅᑐᑦ ᐅᕝᕙᓘᓐᓃᑦ 

ᑎᒍᐊᖅᓯᒪᔪᑦ ᐊᖓᔪᖅᑳᕆᔭᐅᔪᑦ. 

 

ᐅᖃᖅᑎᑦᑎᔩᑦ, ᐃᓚᖏᑦ ᐱᓕᕆᐊᖑᔪᑦ ᐃᑲᔫᑏᑦ 

ᐊᔾᔨᒋᔭᐅᖏᑦᑐᕐᓇᕐᓂᖏᓐᓂᒃ ᑲᓇᑕᐅᑉ 

ᐊᕕᒃᑐᖅᓯᒪᓂᖏᓐᓂ, ᐅᔾᔨᕆᔭᐅᒋᐊᖃᖅᐳᖅ ᑕᒪᒃᑯᐊ 

ᐊᔾᔨᐅᓐᖏᓐᓂᖏᓐᓂᒃ ᓄᓇᕗᒥ ᐃᓄᐃᑦ, ᑕᒪᒃᑯᐊ 

ᐊᔾᔨᒌᓐᖏᔾᔪᑎᖏᑦ ᐊᑑᑎᖃᓗᐊᓐᖏᑦᑐᑦ. ᐃᒪᐃᒻᒪᑦ, 

ᐅᖃᐅᓯᐅᒐᔪᖕᒪᑦ ᐃᓚᒋᒪᒍ ᐃᓗᓕᖏᑦᑕ 

ᐱᑕᖃᓐᖏᓐᓂᖓ ᒫᓐᓇ ᐊᐅᓚᑦᓯᔾᔪᑕᐅᔪᓂ 

ᓱᕈᓯᓕᕆᓂᕐᒧᑦ, ᐊᒻᒪ ᖃᑕᓐᖑᑎᒌᓄᑦ ᐃᑲᔫᑕᐅᔪᑦ 

ᐱᓕᕆᐊᑦ ᐊᒻᒪ ᐱᔨᑦᓯᕋᐅᑕᐅᔪᑦ  



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1010 

 

 

 

ᓄᓇᕗᒥ ᐃᓚᓕᐅᔾᔨᓗᓂ ᐃᓄᐃᑦ 

ᐃᓅᖃᑎᒌᒍᑎᖏᓐᓂᒃ ᐊᒻᒪ ᖃᑕᓐᖑᑎᒌᓄᑦ 

ᐅᒃᐱᕆᔭᐅᔪᓂᒃ. 

 

ᐅᖃᖅᑏ, ᒐᕙᒪᒃᑯᑦ ᐱᐅᓯᕚᓪᓕᖅᑎᒐᓱᐊᖅᑎᓪᓗᒋᑦ 

ᐱᔨᑦᓯᕋᐅᑏᑦ ᓴᖅᑭᐅᒪᓂᖏᓐᓂᒃ ᑕᒪᑐᓇᓂ ᐊᒻᒪ 

ᐱᖁᔭᕐᒥᒃ ᐊᐅᓚᑦᓯᔾᔪᑕᐅᔪᓂᒃ ᐃᓕᖅᑯᓯᐅᕙᒃᑐᓂᒃ, 

ᐱᒻᒪᕆᐅᕗᖅ ᑖᒃᑯᐊ ᓄᓇᕗᒥ ᓄᓇᓖᑦ, ᖃᑕᓐᖑᑎᒌᑦ 

ᐊᒻᒪ ᐊᖓᔪᖅᑳᕆᔭᐅᔪᑦ ᐅᖃᐅᓯᖃᕈᓐᓇᕐᓗᑎᒃ 

ᖃᓄᐃᓕᐅᕈᑕᐅᔪᓐᓇᖅᑐᓂᒃ, ᐊᑐᓃᖅᑐᓄᑦ, 

ᑲᑐᔾᔨᔪᓄᓪᓗ, ᒥᑭᓪᓕᕚᓪᓕᖁᓪᓗᒋᑦ 

ᐊᑐᖅᑕᐅᒋᐊᖃᕐᓂᖏᑦ ᑕᒪᒃᑯᐊ ᐃᑲᔫᑏᑦ ᐊᒻᒪ 

ᐱᔨᑦᓯᕋᐅᑏᑦ ᓲᕐᓗ ᓱᕈᓰᑦ ᓴᐳᑎᔭᐅᓯᒪᒋᐊᖃᕐᓂᖏᑦ, 

ᑎᒍᐊᖑᖃᖅᐸᖕᓂᖅ ᐅᕝᕙᓘᓐᓃᑦ ᕿᒫᖃᑦᑕᕐᓂᖏᑦ 

ᐋᓐᓂᖅᑎᖅᑕᐅᖃᑦᑕᖅᑐᑦ. ᒪᓕᒐᓕᐅᖅᑎᐅᓪᓗᑕ 

ᐱᓕᕆᐊᒃᓴᖃᕋᑦᑕ ᐃᓱᒪᒃᓴᖅᓯᐅᕈᑎᒋᓗᒍ ᑕᒪᓐᓇ 

ᒪᓕᒐᒃᓴᖅ ᐊᐅᓚᑦᓯᔾᔪᑕᐅᔪᖅ ᖃᓄᖅ ᐱᔨᑦᓯᕋᐅᑏᑦ 

ᓴᖅᑭᐅᒪᑎᑕᐅᓂᐊᕐᓂᖏᓐᓂᒃ. ᑭᓯᐊᓂ ᑕᒪᓐᓇ 

ᐱᓕᕆᐊᒃᓴᑦ ᐊᑑᑎᖃᕈᓐᓇᖅᑐᖅ ᐃᑲᔪᖅᑎᖃᕐᓗᓂ 

ᐊᑐᓃᖅᑐᓂᒃ, ᐊᖓᔪᖅᑳᕆᔭᐅᔪᓂᒃ, ᖃᑕᓐᖑᑎᒌᓂᒃ 

ᐊᒻᒪ ᓄᓇᓕᐅᔪᒥᒃ. 

 

ᐅᖃᖅᑎᑦᑎᔩ, ᑖᓐᓇ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᑦ 14-ᓂᒃ ᐊᑐᓕᖁᔭᒃᓴᖃᖅᑐᖅ ᑐᕌᖓᔪᓂᒃ 

ᓱᕈᓯᓕᕆᓂᕐᒧᑦ, ᖃᑕᓐᖑᑎᒌᓄᓪᓗ 

ᐱᔨᑦᓯᖃᐅᑕᐅᔪᓂᒃ.  

 

ᐃᓚᖓᑦ ᐱᒻᒪᕆᐅᓗᐊᖅᑐ ᐊᑐᓕᖁᔭᐅᖃᑕᐅᔪᖅ 

ᐃᒪᓐᓇ, “ᑖᒃᑯᐊ ᐋᓐᓂᐊᖃᕐᓇᓐᖏᑦᓕᕆᓂᕐᒧᑦ, 

ᐃᓄᓕᕆᓂᕐᒧᓪᓗ,  

ᐃᑲᔪᖅᑎᖃᕐᓗᓂ ᐱᓕᕆᕕᐊᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐋᖅᑭᒃᓱᐃᔪᒃᓴᐅᕗᑦ 

ᓯᕕᑭᑦᑐᒧᑦ, ᕿᑎᐊᓄᑦ ᐊᒻᒪ ᓯᕕᑐᔪᒧᑦ ᐸᕐᓇᐅᑎᓂᒃ 

ᐃᓐᓄᒐᓱᐊᕐᓗᒋᑦ ᐃᓄᓕᕆᓂᕐᒧᑦ ᓄᓇᓕᖕᓂ 

ᐃᓄᓕᕆᓂᕐᒧᑦ ᐃᓂᐅᔪᑦ ᑕᒪᒃᑯᐊ ᓄᓇᓕᐅᔪᑦ 

ᓈᒻᒪᒃᑐᓂᒃ ᓱᕈᓯᓕᕆᔨᖃᖁᓪᓗᒋᑦ ᐊᒻᒪ 

ᖃᑕᓐᖑᑎᒌᓄᑦ ᐱᔨᑦᓯᕋᐅᑎᖃᖁᓪᓗᒋᑦ.” 

ᑭᐅᔾᔪᑎᒋᓪᓗᒍ, ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔩᑦ 

ᐃᓄᓕᕆᔩᓪᓗ ᐅᖃᖅᓯᒪᔪᑦ 

ᐱᓕᕆᖃᑎᖃᐃᓐᓇᕐᓂᐊᕐᓂᒥᓂᒃ 

ᐃᖅᑲᓇᐃᔭᖅᑐᓕᕆᔨᒥᒃ ᑕᒪᑐᒥᖓ 

ᐱᓕᕆᕙᓪᓕᐊᑎᓪᓗᒋᑦ. ᑲᑎᒪᔨᕋᓛᑦ ᐃᑲᔪᖅᑐᐃᕗᑦ 

ᑖᒃᓱᒥᓐᖓ ᐊᑐᓕᖁᔭᐅᔪᒥᒃ ᐊᒻᒪᓗ ᑕᒪᒃᑮᒃ 

ᐱᓕᕆᕝᕖᓐᓂᒃ ᐱᓕᕆᖃᑎᒌᖁᔨᓪᓗᑎᒃ 

ᕿᒥᕐᕈᑎᓪᓗᒋᒃ ᖃᐅᔨᒪᓂᐅᒋᐊᖃᖅᑐᓂᒃ ᓄᓇᓕᖕᓂ 

ᐃᓄᓕᕆᔨᐅᔪᑦ ᐃᓂᖏᓐᓄᑦ, ᐱᒻᒪᕆᐅᑎᓐᓂᖅᓴᐅᓗᒋᑦ 

ᐃᖅᑲᓇᐃᔭᖅᑎᐅᔪᓐᓇᖅᑐᑦ ᖃᐅᔨᒪᓂᖏᑦ ᐊᒻᒪ 

ᐅᔾᔨᕈᓱᖕᓂᖏᑦ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ 

ᐃᓅᖃᑎᒌᑎᒍᑦ ᐅᒃᐱᕆᔭᖏᓐᓂᒃ. 

 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅ ᐊᑐᓕᖁᔨᓚᐅᖅᑐᖅ ᑖᒃᑯᐊ 

“ᐋᓐᓂᐊᖃᕐᓇᓐᖏᑦᓕᕆᓂᕐᒧᑦ, 

ᐃᓄᓕᕆᓂᕐᒧᓪᓗ ᐱᓕᕆᕕᒃ 

ᐱᑕᖃᑦᑎᑦᓯᔪᒃᓴᐅᕗᖅ 

ᐃᓕᓐᓂᐊᒃᑲᓐᓂᕈᑎᒃᓴᓂᒃ, ᐃᓚᐅᓗᑎᒃ ᐃᓄᐃᑦ 

ᐅᒃᐱᕆᔭᖏᑦ ᐃᓕᓐᓂᐊᕐᓂᕐᒧᑦ ᐊᒻᒪ 

ᓄᓇᓕᖕᓂ ᐃᓄᓕᕆᓂᕐᒧᑦ ᐱᔨᑦᓯᕋᐅᑕᐅᒋᐊᓖᑦ 

ᐃᓄᓕᕆᔨᓄᑦ, ᒪᓕᒡᓗᒋᑦ 

ᐃᓕᓐᓂᐊᕈᑎᒋᒋᐊᖃᖅᑕᖏᑦ ᐊᒻᒪ 

ᑭᓐᖒᒪᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ 

ᓈᓴᖅᑕᐅᓯᒪᔪᓂ ᐊᒻᒪ ᕿᒥᕐᕈᔭᐅᔪᓂ.” 

ᑲᑎᒪᔨᕋᓛᑦ ᐃᑲᔪᖅᓱᐃᑦᑐᐊᖅᐳᑦ ᑖᑦᓱᒥᖓ 

ᐊᑐᓕᖁᔭᐅᔪᒥᒃ. 

 

ᖃᑦᓯᑲᓪᓚᐃᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᖏᑦ 

ᑕᒪᑐᒨᓇ ᑕᐅᑐᒐᖃᖅᑐᑦ ᐊᐅᓚᑕᐅᒋᐊᖃᕐᓂᖏᓐᓂᒃ 

ᐱᓕᕆᐊᖑᔪᑦ ᐃᑲᔪᖅᑕᐅᔪᑦ. ᑖᒃᑯᐊ ᑲᑎᒪᔨᕋᓛᑦ 

ᐃᓕᑕᖅᓯᓯᒪᔪᑦ ᐱᑕᖃᕆᐊᖃᕐᓂᖓᓂᒃ ᓈᒪᔪᓂᒃ ᐊᒻᒪ 

ᑕᒻᒪᖅᓯᒪᓐᖏᑦᑐᓂᒃ ᑎᑎᕋᖅᓯᒪᒋᐊᓕᖕᓂᑦ, ᐊᒻᒪᓗ 

ᐃᒻᒪᕆᐅᓂᖓ ᕿᒥᕐᕈᒋᐊᖃᕐᓂᖅ ᐊᒻᒪ 

ᖃᐅᔨᓴᕆᐊᖃᕐᓂᖅ ᑐᑭᓯᒋᐊᕈᑎᒃᓴᓂᒃ, 

ᐃᓕᑕᖅᓯᓯᒪᖕᒥᔪᑦ 

ᐱᓕᕆᐊᒃᓴᖃᓗᐊᕐᓂᐅᓕᖃᑦᑕᕐᓂᖓ 

ᐱᐊᓂᑦᓯᐊᖅᓯᒪᓐᖏᑦᑐᓄᑦ ᑎᑎᕋᖅᓯᒪᒋᐊᓕᖕᓄᑦ. 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᒋᕗᑦ ᒐᕙᒪᒃᑯᑦ 

ᐊᐅᓚᔾᔭᒋᐊᖁᓪᓗᒋᑦ ᑎᒍᒥᐊᕈᓐᓃᖅᑎᓪᓗᒋᑦ 

ᐃᓄᓕᕆᔩᑦ ᐱᓕᕆᐊᒃᓴᒃᑲᓐᓂᕐᓂᒃ 

ᑲᒪᒋᐊᖃᖅᑎᑕᐅᓂᖏᑦ ᐃᖅᑲᖅᑐᐃᕕᒃᑯᑦ 

ᐱᕋᔭᒃᑕᐃᓕᒪᑎᑕᐅᔪᓂᒃ ᑭᒡᒐᖅᑐᕐᓗᒋᑦ ᐱᓕᕆᕕᐊᑦ 

ᒪᓕᒐᓕᕆᔨᒃᑯᑦ. 
 

ᐅᖃᖅᑏ, ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎ 

ᐱᖁᔨᕗᖔᓕᐅᕈᑎᖃᓚᐅᖅᐳᖅ ᐊᒥᓱᓂᒃ 

ᐱᔾᔪᑎᖃᖅᖢᓂ ᒪᓕᒃᑕᐅᒋᐊᖃᕐᓂᖏᓐᓄᑦ 

ᐊᑐᖅᑕᐅᖁᔭᐅᔪᑦ ᓱᕈᓯᓄᑦ 

ᐱᓯᒪᔭᐅᓚᐅᐱᓪᓚᖃᑦᑕᖅᑐᓄᑦ. ᐱᔾᔪᑎᒋᓪᓗᒍ 

ᐱᕋᔭᒃᓯᒪᖏᒃᑲᓗᐊᕐᓂᖏᓐᓄᑦ ᖃᐅᔨᓴᖅᑕᐅᓂᖏᓐᓄᑦ 

ᐃᓐᓇᐃᑦ ᐃᒡᓗᖃᖅᑐᑦ ᐱᓯᒪᓚᐅᐱᓪᓚᖕᓂᐊᖅᑐᑦ 

ᓱᕈᓯᓂᒃ ᑎᒍᐊᖅᓯᒪᓚᐅᐱᓪᓚᖕᓂᐊᖅᑐᓪᓗ, 

ᑲᑎᒪᔨᕋᓛᑦ ᓂᕆᐅᒋᔭᖃᖅᐳᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒪᓕᒐᒃᓴᓕᐅᖃᑦᑕᖁᓪᓗᒋᑦ ᐊᑐᖅᑕᐅᓂᐊᖅᑐᓂᒃ 

ᖃᓄᖅ ᐱᕋᔭᖕᓂᕐᒧᑦ ᑎᑎᖃᐅᑎᑦ 

ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ ᑖᒃᑯᐊ 

ᐱᓯᒪᓚᐅᐱᓪᓚᖕᓂᐊᖅᑐᑦ ᓱᕈᓯᕐᓂᒃ 

ᑎᒍᐊᖅᓯᒪᓚᐅᐱᓪᓚᖕᓂᐊᖅᑐᑦ. ᐱᒻᒪᕆᐅᕗᖅ 

ᖃᐅᔨᒪᒋᐊᖃᕐᒪᑕ ᐊᔾᔨᒌᖏᓐᓂᖏᓐᓄᑦ ᖃᓄᖅ 

ᐱᕋᔭᐅᑎᖃᖅᓯᒪᓂᖏᓐᓄᑦ, ᑕᒪᓐᓇ 

ᐅᖃᐅᓯᕆᔭᐅᓚᐅᕐᒪᑦ ᑖᒃᑯᓄᖓ ᐃᖅᑲᓇᐃᔭᕐᕕᖕᓄᑦ 

ᐊᐱᖅᓱᖅᑕᐅᑎᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑲᑎᒪᔨᕋᓛᑦ ᑲᑎᒪᑎᑕᐅᑎᓪᓗᒋᑦ. 

 

ᐃᖅᑲᓇᐃᔭᕐᕕᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᑖᒥᒃ 

ᐃᖅᑲᓇᐃᔭᖅᑎᑖᕐᓂᐊᕐᓂᕋᓚᐅᖅᐳᑦ 

ᐊᖏᕐᕋᕆᔭᐅᔪᒦᑦᑐᑦ ᒪᓕᒃᑲᓗᐊᕐᒪᖔᑕ 

ᒪᓕᒃᑕᐅᒋᐊᖃᖅᑐᓂᒃ ᑲᒪᔨᒃᓴᖅᑖᕐᓂᐊᕐᓂᕐᒧᑦ. 

ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᑦ ᓂᕆᐅᒋᔭᖃᖅᐳᑦ 

ᑕᒪᓐᓇ ᓴᖅᑭᑎᑕᐅᓂᐊᕐᓂᖓᓄᑦ 

ᓯᕗᓂᒃᓴᐅᓂᐊᖅᑐᒥ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂᒃ 

ᑐᑭᒧᐊᒃᑎᑎᔨᐅᑉ ᓱᕈᓯᓕᕆᓂᕐᒥᒃ 

ᖃᑕᖑᑎᒌᓕᕆᓂᕐᒧᓪᓗ, ᑕᒪᓐᓇ 

ᐋᖅᑭᒃᑕᐅᒍᑕᐅᓂᐊᕐᒪᑦ ᐊᑐᓕᖅᑎᑕᐅᓂᖓᓄᑦ 

ᑲᔪᓯᑎᑕᐅᓂᖓᓄᓪᓗ ᑕᒪᓐᓇ ᐊᓯᖏᓪᓗ ᑭᐅᒍᑎᑦ 

ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐱᖁᔨᕗᖔᓕᐅᕈᑎᒋᓚᐅᖅᑕᖏᑦ. 

 

ᑎᒍᐊᕐᓂᖅ 

 

ᐅᖃᖅᑏ, ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᓐᓂ ᐅᔾᔨᕈᓱᓚᐅᖅᐳᖅ 

ᐱᖁᔨᕗᖔᓕᐅᖅᖢᓂᓗ ᐱᔾᔪᑎᒋᓪᓗᒋᑦ 

ᑎᒍᐊᖅᓯᒪᖃᑦᑕᖅᑐᓂᒃ ᓄᓇᕗᒥ. ᐊᒻᒪᓗ, 

ᖃᐅᔨᒪᔭᐅᒋᐊᖃᖅᐳᖅ ᓄᓇᕗᒥ ᐊᔾᔨᐅᓐᖏᑦᑐᒃᑯᑦ 

ᑎᒍᐊᖃᑦᑕᕐᓂᖅ ᐊᔾᔨᒋᖏᒻᒪᒋᑦ ᐃᓕᖅᑯᓯᕆᔭᐅᕙᒃᑐᑦ 

ᐊᓯᖏᓐᓂ ᓄᓇᓕᖕᓂ ᑲᓇᑕᒥ. ᓲᕐᓗ ᐆᒃᑑᑎᒋᓗᒍ, 

ᖃᐅᔨᒪᒋᐊᖃᖅᐳᑦ 90 ᐳᓴᓐᑎ ᑕᒪᕐᒥᒃ ᓄᓇᕗᒥᐅᑦ 

ᑎᒍᐊᓚᐅᖅᑐᑦ ᐊᐃᐳᕈ 1, 1999-ᒥᑦ ᐊᑐᖅᓯᒪᖕᒪᑕ 

ᐃᓄᐃᑦ ᐱᖅᑯᓯᑐᖃᖏᓐᓂᒃ ᐊᑐᖅᖢᑎᒃ 

ᑎᒍᐊᒐᖃᓚᐅᕐᒪᑕ. 

 

ᑕᐃᒪ ᑎᑎᕋᖅᑕᐅᓯᒪᖕᒪᑦ ᑲᑎᒪᔨᕋᓛᓂ 

ᑲᑎᒪᔨᐅᖃᑕᐅᔪᑦ ᖃᐃᓯᒪᑎᓪᓗᒍ ᑮᓇᐅᔭᓂᒃ 

ᑕᒻᒪᖅᓯᒪᔪᖅᓯᐅᖅᑎ, ᐊᔾᔨᒌᖏᑦᑐᓂᒃ 

ᕿᒥᕐᕈᐊᖃᓚᐅᕐᒪᑕ ᖃᓄᖅ ᓱᕈᓯᑦ ᖃᑕᖑᑎᒌᓪᓗ 

ᐱᔨᑦᓯᕋᖅᑕᐅᖃᑦᑕᕐᓂᖏᓐᓄᑦ ᓄᓇᕗᒥ, ᑕᒪᒃᑯᐊᓗ 

ᖃᓄᖅ ᑎᒍᐊᖃᑦᑕᕈᓯᐅᔪᑦ, ᑕᒪᒃᑯᐊ ᐃᓄᐃᑦ 

ᐱᖅᑯᓯᖏᑦᑎᒎᖏᑦᑐᑦ ᐃᓕᖅᑯᓯᖏᑦᑎᒍᑦ. 

ᑕᐃᒪᓘᓐᓃᑦ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎ 

ᐅᓂᒃᑳᒥᓂ ᐅᖃᐅᓯᖃᓚᐅᖅᐳᖅ “ᓄᓇᖃᖅᑳᖅᓯᒪᔪᑦ 

ᐃᓕᖅᑯᓯᖏᑦ ᒪᓕᒐᖏᑦ 

ᓇᓗᓇᐃᖅᑕᐅᓯᒪᖏᓐᓂᖓᓄᑦ ᐱᖁᔭᓂ.” 

 

ᑕᐃᒪ, ᑕᒪᓐᓇ ᓄᓇᖃᖅᑳᖅᓯᒪᔪᑦ ᓱᕈᓯᓂᒃ 

ᑎᒍᐊᖃᑦᑕᕐᓂᖏᓐᓄᑦ ᐱᖁᔭᖅ, ᐊᖏᕈᑕᐅᓚᐅᖅᑐᖅ 

ᓄᓇᑦᓯᐊᒥ 1994-ᒥ, ᐋᖅᑭᒃᓱᐃᓇᓱᐊᓚᐅᖏᑉᐳᖅ 

ᐱᖅᑯᓯᑐᖃᓂᒃ ᓄᓇᖃᖅᑳᖅᓯᒪᔪᑦ 

ᐃᓕᖅᑯᓯᑐᖃᖏᓐᓂᒃ ᒪᓕᒐᖅ ᑭᓯᐊᓂ 

ᐊᖏᖅᑕᐅᓚᐅᖅᐳᑦ ᓄᓇᖃᖅᑳᖅᓯᒪᔪᑦ 

ᐱᖅᑯᓯᑐᖃᖏᑦ ᓇᓗᓇᐃᔭᖅᑕᐅᓗᑎᒃ, ᓲᕐᓗ 

ᐃᓅᓕᖅᓯᐅᕐᕕᖏᑦ ᐊᒻᒪᓗ ᐊᓯᖏᑦ ᒐᕙᒪᒃᑯᑦ 

ᑎᑎᖃᖁᑎᒋᕙᒃᑕᖏᑦ. 

 

ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᖏᓐᓂ 

ᐱᖁᔨᕗᖔᕈᑎᖃᓚᐅᖅᐳᑦ ᑕᒪᓐᓇ ᓄᓇᖃᖅᑳᖅᓯᒪᔪᑦ  

ᐃᓕᖅᑯᓯᑐᖃᖏᓐᓂᒃ ᒪᓕᒐᖅ 

ᕿᒥᕐᕈᒃᑲᓐᓂᖅᑕᐅᖁᓪᓗᒍ, ᑖᒃᑯᐊ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᖕᒥ ᑎᓯᐱᕆ 4, 2003-ᒥ, ᑖᒃᑯᐊ 

ᐋᖅᑭᒡᓯᔾᔪᑕᐅᓚᐅᖅᓯᒪᔪᑦ ᐃᓚᒋᔭᐅᓕᕐᖢᑎᒃ 

ᑎᑎᖅᑲᖁᑎᖏᓐᓄᑦ ᓄᓇᕗᑦ, ᐱᑕᖃᓚᐅᕐᒪᑕ 28-ᓂᒃ 

ᐱᖁᔨᕗᖔᓕᐅᕈᑎᓂᒃ ᐃᓱᒪᓕᐅᕈᑕᐅᓯᒪᖏᒻᒪᑕ ᓱᓕ 

ᒐᕙᒪᒃᑯᓐᓄᑦ. 

 

ᐅᖃᖅᑏ, ᑕᐃᒪᓐᓇ ᐃᓄᐃᑦ ᐱᖅᑯᓯᑐᖃᖏᑦ 

ᐃᓕᖅᑯᓯᖏᓪᓗ ᐋᖅᑭᒃᑕᐅᓯᒪᖏᒻᒪᑕ ᖃᓪᓗᓈᑦ 

ᐱᖁᔭᖏᑦᑎᒍᑦ ᖃᓄᕐᓗ ᐊᐅᓚᑕᐅᒋᐊᖃᕐᓂᖏᓐᓄᑦ. 

ᐱᖃᑖᒍᑦ, ᐊᑐᕈᒪᖕᒪᑕ ᐸᐸᑦᓯᒍᒪᓪᓗᑎᒡᓗ 

ᐱᖅᑯᓯᑐᖃᓂᒃ ᑕᐃᒪᓐᓇ ᐃᓅᓯᕐᒧᑦ ᐱᔾᔪᑎᖃᖅᑐᓂᒃ. 

ᑕᐃᒪᓐᓇ ᓴᓐᖏᔪᒃᑯᑦ ᐃᑲᔪᖅᑐᖅᑕᐅᓯᒪᖁᓪᓗᒋᑦ 

ᖃᑕᖑᑎᒌᑦ, ᐊᖓᔪᖄᕆᔭᐅᔪᑦ ᑭᒃᑯᑐᐃᓐᓇᐃᓪᓗ 

ᑲᒪᒋᔭᖃᕈᓐᓇᖁᓪᓗᒋᑦ ᓴᐳᔾᔨᖁᓪᓗᒋᓪᓗ ᓱᕈᓯᕐᓂᒃ 

ᒪᒃᑯᒃᑐᓂᒡᓗ ᓄᓇᓕᖕᓂ. ᐊᓯᐊᒍᑦ ᑕᐃᒪᓐᓇ 

ᑭᒃᑯᑐᐃᓐᓇᐃᑦ ᑲᒪᒋᔭᐅᑦᓯᐊᕆᐊᖃᕐᒪᑕ, 

ᐅᓗᕆᐊᓇᖅᑐᒦᖏᓪᓗᑎᒡᓗ ᑕᒪᒃᑯᐊ ᓱᕈᓯᑦᒃ 

ᓴᐳᔾᔭᐅᓗᑎᒡᓗ, ᑕᐃᒪᓐᓇ ᐱᖁᔭᐃᑦ ᒪᓕᒐᕋᓛᖏᓪᓗ. 

ᑲᑎᒪᔨᕋᓛᑦ ᐃᓕᓴᖅᓯᓯᒪᕗᑦ ᑖᒃᑯᐊ 

ᐱᓕᕆᔭᐅᑎᓪᓗᒋᑦ ᐊᒃᓱᐊᓗᒃ ᐱᔭᕐᓂᖏᒻᒪᑦ ᐊᒻᒪᓗ 

ᐊᒃᓱᕈᕐᓇᕐᖢᑎᒃ, ᑲᑎᒪᔨᐅᖃᑕᐅᔪᑦ ᐅᒃᐱᕈᓱᒃᐳᑦ  

ᒐᕙᒪᒃᑯᑦ ᐱᓕᕆᔭᕆᐊᖃᕐᓂᖏᓐᓂᒃ 

ᐱᔭᕐᓂᕐᓂᖅᓴᐅᖁᓪᓗᒍ ᐱᔭᕐᓂᖏᓐᓂᖓ. 

 

ᑲᑎᒪᔨᕋᓛᑦ ᐊᖏᖅᐳᑦ ᑕᒪᓐᓇ ᑎᒍᐊᖅᓯᓂᖅ ᓄᓇᕗᒥ 

ᕿᒥᕐᕈᔭᐅᒃᑲᓐᓂᕆᐊᖃᕐᓂᖓᓄᑦ. ᑕᐃᒪᓘᓐᓃᑦ, 

ᐅᓂᒃᑳᖃᖅᖢᑕ ᕿᒥᕐᕈᓚᐅᕐᓂᕐᒧᑦ ᑐᑭᓯᒋᐊᕈᑎᒃᓴᐃᑦ 

ᒐᕙᒪᒃᑯᓐᓂᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 

2008-2009 ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᖏᓐᓂ, 

ᑲᑎᒪᔨᕋᓛᑦ ᐱᖁᔨᒍᑎᖃᓚᐅᕐᒪᑕ ᓄᓇᕗᑦ 

ᒐᕙᒪᒃᑯᖏᑦ ᓴᓇᕙᓪᓕᐊᓕᖅᐸᑕ  

ᓄᑖᒥᒃ ᓱᕈᓯᑦ ᖃᑕᖑᑎᒌᓪᓗ ᐱᔨᑦᓯᕋᖅᑕᐅᓂᖏᓐᓄᑦ 

ᐱᖁᔭᓂᒃ “ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ 

ᑎᒍᐊᖅᓯᓂᕐᒧᑦ ᐱᔾᔪᑎᖃᖅᑐᓂᒃ.” 

ᖃᐅᔨᓴᖅᑕᐅᒃᑲᓐᓂᕆᐊᖃᖅᐳᖅ ᒫᓐᓇ ᑎᒍᐊᕐᓂᕐᒧᑦ 

ᐋᖅᑭᒃᓯᒪᒍᑕᐅᔪᑦ ᑕᒪᓐᓇ ᐱᓕᕆᐊᕆᔭᐅᓯᒪᖁᓪᓗᒍ. 

ᐱᒻᒪᕆᓂᐊᖅᐳᕐᓗ ᐃᓱᒪᒃᓴᖅᓯᐅᕈᑕᐅᒋᐊᖃᕐᒪᑕ 

ᐊᓯᔾᔨᕈᑕᐅᓂᐊᖅᑐᑦ ᑕᒪᒃᑯᐊ ᓄᑖᑦ ᓱᕈᓯᑦ 

ᖃᑕᖑᑎᒌᓪᓗ ᐱᖁᔭᕆᓂᐊᓕᖅᑕᖏᑦ. 

 

ᐋᓐᓂᖅᑐᓕᕆᓂᑦ ᑭᒃᑯᑐᐃᓐᓇᕐᓂᒃ 

ᐸᕐᓇᐅᑕᐅᓯᒪᓂᖓ 

 

ᐅᖃᖅᑏ, ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᑦ ᐱᒻᒪᕆᐅᔪᓂᒃ ᐅᔾᔨᕈᓱᒃᓗᓂ 

ᐅᖃᐅᓯᖃᓚᐅᖅᐳᖅ ᐱᔾᔪᑎᒋᓪᓗᒋᑦ 

ᓱᒃᑲᐃᓗᐊᕐᓂᖏᓐᓄᑦ ᒐᕙᒪᒃᑯᑦ 

ᐊᑐᓕᖅᑎᑎᓇᓱᐊᕐᓗᑎᒃ ᑭᒃᑯᑐᐃᓐᓇᐃᑦ 

ᐋᓐᓂᐊᖅᑐᓕᕆᔭᐅᕙᖕᓂᖏᓐᓄᑦ ᐸᕐᓇᐅᑎᓂᒃ, 

ᐱᕙᓪᓕᐊᑎᑎᓂᖅ ᐋᓐᓂᐊᖅᑐᓕᕆᓂᕐᒧᑦ ᓄᓇᓕᖕᓂ, 

ᓴᖅᑭᑎᑕᐅᓚᐅᖅᑐᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ 

2007-ᒥ. 

 

ᐅᔾᔨᕆᔭᐅᓚᐅᖅᑐᑦ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒧᑦ 

“ᓇᓗᓇᓕᖅᓯᒪᓕᕐᒪᑕ ᑭᒃᑯᑐᐃᓐᓇᐃᑦ 

ᐊᐱᖅᓱᓚᐅᖅᑕᕗᑦ ᑕᒪᒃᑯᐊ ᐱᓕᕆᐊᖃᖅᑐᑦ 

ᐊᑐᓕᖅᑎᑕᐅᓂᖓᓄᑦ ᑭᒃᑯᑐᐃᓐᓇᐃᑦ 

ᐋᓐᓂᐊᖅᑐᓕᕆᔭᐅᓂᖏᓐᓄᑦ ᐸᕐᓇᑕᐅᓯᒪᔪᓂᒃ.”  

ᐊᒻᒪᓗ, ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᖏᓐᓂ 

ᐃᒪᓐᓇ ᐅᔾᔨᕈᓱᒃᓯᒪᕗᖅ 

“ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᒃᓯᓯᒪᖏᒻᒪᑕ 

ᖃᐅᔨᓴᕐᓂᕐᒥᒃ ᕿᒥᕐᕈᓂᕐᒥᒡᓗ 

ᑲᑎᖅᓱᐃᖃᑦᑕᐅᑎᐅᓇᔭᖅᑐᓂᒃ ᑐᑭᓯᒋᐊᕈᑎᒃᓴᓂᒃ 

ᓱᑲᔾᔫᒥᔪᒃᑯᑦ ᓇᑭᑐᐃᓐᓇᖅ ᐃᖅᑲᓇᐃᔭᕐᕕᖕᓂᑦ 

ᐊᓯᖏᓐᓂᒡᓗ ᐃᖅᑲᓇᐃᔭᕐᕕᖕᓂᑦ ᐸᕐᓇᐅᑎᑦ 

ᐱᔾᔪᑎᒋᓪᓗᒋᑦ.” 

 

ᐊᑐᕐᓂᖃᕐᓂᖓ ᐸᕐᓇᐅᑕᐅᓯᒪᔫᑉ 

ᐆᒃᑑᑎᒋᔭᐅᔪᓐᓇᖏᒻᒪᑦ ᑭᓯᐊᓂ ᑎᑎᖃᖅᑕᖃᕐᓗᓂ. 

ᑲᑎᒪᔨᕋᓛᑦ ᐃᑲᔪᖅᑐᒻᒪᕆᒃᐳᑦ ᑮᓇᐅᔭᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ 

ᐱᖁᔨᕗᖔᓕᐅᕈᑎᒋᓚᐅᖅᑕᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᑭᓯᒋᐊᕈᑎᒃᓴᓂᒃ 

ᐱᑕᖃᖅᑎᑎᖁᓪᓗᒋᑦ. ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᑦ 

ᑕᐃᒪᓐᓇ ᑐᑭᓯᒋᐊᕈᑎᒃᓴᖃᖅᑎᑕᐅᓗᑎᒃ 

ᐃᑲᔪᖅᑕᐅᓯᒪᔪᓐᓇᕐᓂᐊᕐᒪᑕ 

ᓇᓗᓇᐃᖅᓯᓯᒪᖃᑦᑕᕐᓗᑎᒃ ᑭᒃᑯᑐᐃᓐᓇᐃᑦ 

ᐋᓐᓂᐊᖅᑐᓕᕆᔭᐅᓂᖏᓐᓄᑦ ᐱᓕᕆᔨᓂᒃ ᑕᐃᒪᓐᓇ 

ᐊᑐᖅᑕᐅᒋᐊᖃᖃᑦᑕᕐᓂᐊᕐᒪᑦ ᐃᓛᓐᓂᒃᑯᑦ. 

 

ᓲᕐᓗ ᐆᒃᑑᑎᒋᓗᒍ, ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᓯᒪᖕᒪᑕ 

ᐋᓐᓂᐊᖅᑖᖅᓯᒪᔪᖃᓚᐅᕐᓂᖓᓄᑦ ᑕᒪᒃᑯᓂᖓ 

ᓄᕙᖕᓇᖅᑐᐊᓗᖕᒥᒃ H1N1, ᐊᒻᒪᓗ 

ᓄᕙᖕᓇᖅᑐᒃᑲᓐᓂᕐᒥᒃ ᐳᕙᒃᑯᑦ ᐃᖢᐃᓪᓕᐅᕈᑕᐅᔪᒥᒃ 

RSV-ᒥᒃ ᒪᒃᑯᒃᑐᓂᒃ ᓱᕈᓯᕐᓂᒃ ᐊᒻᒪᓗ 

ᐳᕙᒡᓗᒍᑎᑖᖃᑦᑕᖅᓯᒪᓚᐅᖅᖢᑎᒃ, ᑕᐃᒪᓐᓇ 

ᑐᓴᖅᑎᑎᒍᑎᖃᕆᐊᖃᖃᑦᑕᕐᒪᑕ ᑐᑭᓯᒋᐊᕈᑎᒃᑯᑦ 

ᐊᐃᑦᑑᓯᕐᓗᒍᑕᐅᔪᓂᒃ ᐱᒻᒪᕆᐅᖕᒪᑦ ᑭᒃᑯᑐᐃᓐᓇᐃᑦ 

ᐋᓐᓂᐊᕐᓇᓄᑦ ᓴᐳᔾᔭᐅᒋᐊᖃᕐᒪᑕ 

ᑲᑉᐱᐊᓱᒍᑕᐅᓕᕈᓐᓇᖅᑐᓂᒃ. 

 

ᐅᓂᒃᑳᓕᐅᖅᓯᒪᔪᑦ ᕿᒥᕐᕈᐊᖏᑦ ᒐᕙᒪᒃᑯᑦ 

ᑎᑎᖃᖁᑎᖏᓐᓂᒃ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 

2009-2010 ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᓂ, 

ᑲᑎᒪᔨᕋᓛᑦ ᐊᑐᓕᖁᔨᓯᒪᖕᒪᑕ ᓄᓇᕗᑦ ᒐᕙᒪᒃᑯᖏᑦ 

“ᓴᖅᑭᑎᑎᒋᐊᖃᕐᓂᖏᓐᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᐅᓂᒃᑳᕈᑎᖃᕐᓗᑎᒃ ᖃᓄᖅ ᑕᒪᒃᑯᐊ ᐊᐃᑦᑑᓯᐊᕐᓘᑎᑦ 

ᐋᓐᓂᐊᑦ ᐱᔾᔪᑎᒋᓪᓗᒋᑦ 

ᐅᓂᒃᑳᖅᑕᐅᒋᐊᖃᕐᓂᖏᓐᓄᑦ.”  

 

ᑭᐅᒍᑎᖃᕋᑦᑕ ᐅᓂᒃᑳᓂ, ᒐᕙᒪᒃᑯᑦ ᐅᖃᓚᐅᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 

ᐊᖓᔪᖄᕆᔭᐅᔪᑎᒍᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

“ᐋᖅᑭᒃᓱᐃᓂᐊᕐᒪᑕ ᐅᖃᐅᓯᒃᓴᓕᐅᕈᑎᓂᒃ 

ᑐᓴᖅᑎᑎᒍᑎᓂᒃ, ᐊᑎᖏᑦ ᓄᓇᓖᑦ 

ᐅᖃᖅᑕᐅᓯᒪᓗᑎᒃ ᖃᑦᓯᓪᓗ ᖃᓂᒻᒪᒃᓯᒪᓂᖏᓐᓄᑦ. 

ᑕᐃᒪᓐᓇ ᑐᓴᖅᑎᑎᓂᖅ ᑕᒪᒃᑯᓂᖓ ᒪᓕᖕᓂᐊᖅᐳᑦ 

ᐱᖁᔭᓂᒃ ᐊᐃᑦᑑᑎᕐᓘᑎᐅᔪᓐᓇᖅᑐᓂᒃ ᐱᖁᔭᓂᒃ 

ᐊᒻᒪᓗ ᒐᕙᒪᒃᑯᑦ ᑎᑎᖃᖁᑎᖏᓐᓂᒃ 

ᑐᑭᓯᒋᐊᕈᓐᓇᐅᑎᑦ ᑲᖑᓇᖅᑐᓕᕆᓂᕐᒧᓪᓗ ᐱᖁᔭᓂᒃ 

ᐊᒻᒪᓗ ᓄᓇᕗᒥ ᐊᔾᔨᐅᓐᖏᓐᓂᖓᓄᑦ  

ᐊᑐᖅᑕᐅᒋᐊᖃᖅᑐᓂᒃ. ᑕᒪᓐᓇ ᐊᐅᓚᑦᓯᔩᑦ 

ᑲᑎᒪᔨᖏᓐᓄᑦ ᐊᖏᖅᑕᐅᒃᐸᑕ, ᓄᓇᕗᑦ 

ᒐᕙᒪᒃᑯᖏᓐᓄᓪᓗ ᓴᖅᑭᑎᑕᐅᓗᑎᒃ ᖃᓄᖅ 

ᑐᓴᖅᑎᑎᒋᐊᖃᕐᓂᐅᑕᐅᔪᑦ ᒪᓕᒐᓕᐅᕐᕕᖕᒥ. 

 

ᑲᑎᒪᔨᕋᓛᑦ ᐱᖁᔨᕗᖔᕈᑎᖃᖅᐳᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᐊᖃᕆᐊᖃᕐᓂᖏᓐᓄᑦ ᑐᑭᓯᒋᐊᖅᑎᑎᓂᕐᒧᑦ 

ᖃᐅᔨᓴᖅᓯᒪᖁᓪᓗᒋᑦ 

ᐅᓂᒃᑳᕈᑎᖃᖃᑦᑕᕈᓐᓇᖁᓪᓗᒋᓪᓗ ᖃᓂᒪᒍᑕᐅᔪᑦ 

ᓄᓇᕗᒥᐅᓄᑦ ᓯᕗᓪᓕᖅᐸᐅᓗᑎᒃ ᑕᒪᒃᑯᐊ 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ 

ᐱᓕᕆᐊᕆᔭᐅᓗᑎᒃ. ᑕᒪᓐᓇ ᐅᔾᔨᕆᔭᐅᓯᒪᕗᖅ  

ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᒧᑦ, 

ᐋᓐᓂᐊᖅᑐᓕᕆᓂᕐᒧᑦ ᑐᓴᐅᒪᑎᑎᒍᑎᖃᕐᓗᑎᒃ 

ᐃᓄᓕᕆᔭᐅᓂᕐᒧᓪᓗ ᒐᕙᒪᒃᑯᑦ 

ᓇᓗᓇᐃᖅᓯᖃᑦᑕᑐᐃᓐᓇᕆᐊᖃᕐᒪᑕ 

ᐱᕙᓪᓕᐊᓂᐅᔪᓂᒃ ᐃᑲᔪᕈᑕᐅᔪᓂᒡᓗ, ᐊᒻᒪᓗ 

ᐃᓕᓐᓂᐊᖅᑎᑎᖃᑦᑕᕐᓗᑎᒃ ᖃᐅᔨᕚᓪᓕᖅᑎᑎᓗᑎᒡᓗ, 

ᐃᓅᓯᖃᑦᓯᐊᕐᓂᕐᒧᑦ ᓂᕈᐊᖅᑕᐅᔪᓐᓇᖅᑐᓂᒃ 

ᓄᓇᕗᒥᐅᓄᑦ. 

 

ᐱᓕᕆᔨᓄᑦ ᑲᒪᒋᔭᐅᓂᖏᑦ 

 

ᐅᖃᖅᑏ, ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᑦ ᐱᔾᔪᑎᖃᓗᐊᖅᓯᒪᕗᑦ 

ᐱᔨᑦᓯᕋᐅᑎᖃᕐᓂᕐᒧᑦ ᐱᓕᕆᐊᖃᕆᐊᖃᕐᓂᖏᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 

ᐅᖃᐅᓯᖃᓚᐅᖅᖢᑎᒡᓗ ᑕᒪᓐᓇ 

ᑲᒪᒋᔭᐅᒋᐊᖃᕐᓂᖓᓄᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓄᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ, ᒪᓕᒐᓕᕆᔨᒃᑯᑦ 

ᐃᓕᖅᑯᓯᑐᖃᓕᕆᔨᒃᑯᓪᓗ ᐅᖃᐅᓯᓕᕆᔨᒃᑯᑦ 

ᐃᓐᓇᑐᖃᓕᕆᔨᒃᑯᑦ ᒪᒃᑯᒃᑐᓕᕆᔨᒃᑯᓪᓗ. 

ᐅᔾᔨᕆᓗᐊᖅᑕᖏᑦ ᑖᑦᓱᒪ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓇᐅᔪᖅ, 

“ᐋᖅᑭᒃᓯᒪᒻᒪᕆᒃᑐᒥᒃ ᑐᑦᑕᕐᕕᖃᕐᓂᖅ ᓱᕈᓯᓕᕆᓂᕐᒧᑦ, 

ᐅᕕᒃᑲᓕᕆᓂᕐᒧᑦ ᐊᒻᒪ ᖃᑕᓐᖑᑎᒌᓄᑦ ᐃᑲᔫᑕᐅᔪᑦ 

ᐱᑕᖃᓐᖏᓗᐊᕐᒪᑕ.” 

 

ᐅᖃᖅᑎᑦᑎᔩᑦ, ᐃᑲᔫᑎᒃᓴᖃᓗᐊᓐᖏᑎᓪᓗᒍ 

ᒪᓂᒪᔪᓂᒃ ᓄᓇᕗᑦ ᒐᕙᒪᖏᑦ, ᐱᒻᒪᕆᐅᕗᖅ ᑕᒪᒃᑯᐊ 

ᐱᓕᕆᐊᖑᔪᑦ ᐊᖏᓂᖅᐹᖑᓕᖅᑎᑦᓯᖓᓱᐊᕐᓂᖅ 

ᒪᓂᒪᔪᓂᒃ ᐱᔨᑦᓯᕋᐅᑕᐅᔪᓂᒃ ᐊᑲᐅᓂᖅᐹᒃᑯᑦ ᐊᒻᒪ 

ᐊᑑᑎᖃᕐᓂᖅᐹᒃᑯᑦ ᐊᒻᒪ ᑮᓇᐅᔭᖅᑐᓗᐊᓐᖏᑦᑐᒃᑯᑦ. 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᖃᑦᓯᑲᓪᒪᐃᑦ 

ᑲᑎᒪᔨᕋᓛᑦ ᐊᒻᒪ ᐱᔭᕆᐊᑭᓪᓕᑎᕇᔩᑦ 

ᐋᖅᑭᒃᑕᐅᖃᑦᑕᖅᓯᒪᔪᑦ ᒐᕙᒪᒃᑯᓐᓄᑦ ᐊᕐᕋᒍᕋᑖᓂ 

ᐅᖃᐅᓯᖃᖅᑐᑎᒃ ᐃᓱᒫᓘᑕᐅᔪᓂᒃ ᐱᓕᕆᐅᔪᑦ 

ᐱᓕᕆᐊᒃᓴᖏᑎᒍᑦ. ᑭᓯᐊᓂ 

ᓇᓗᓇᐃᖅᓯᒪᓗᐊᕈᓐᓇᖏᒻᒪᑦ ᑕᒪᒃᑯᐊ ᑎᒥᐅᔪᑦ 

ᐱᕙᓪᓕᐊᑎᑦᓯᒐᓱᐊᕐᒪᖔᑕ ᓴᖅᑭᒋᐊᖃᖅᓯᒪᔪᓂᒃ. 

 

ᑖᓐᓇ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᖏᑦ 

ᐅᖃᐅᓯᖃᓚᐅᖅᑐᖅ ᖃᓄᐃᓕᐅᕈᑕᐅᔪᓐᓇᖅᑐᓂᒃ 

ᐅᖃᐅᓯᖃᕈᑎᒋᓂᐊᕐᓗᒋᑦ ᐅᖃᐅᓯᒃᓴᓄᑦ ᐱᓪᓗᒋᑦ 

ᑕᐃᒪᓐᓇ ᐱᓕᕆᖃᑎᒌᖕᓂᐊᖅᑎᓪᓗᑎᒃ ᐊᒡᒍᖅᓯᒪᔪᑦ 

ᐱᓕᕆᕕᐊᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᐃᓄᓕᕆᔨᒃᑯᓪᓗ. ᐃᓱᒪᒋᓪᓗᒍ ᒐᕙᒪᒃᑯᑦ 

ᑐᓴᖅᑎᑦᓯᔾᔪᑎᒋᕋᑖᓚᐅᖅᑕᖓᑦ 2011 

ᑮᓇᐅᔭᖅᑑᑎᒃᓴᑦ ᐅᖃᐅᓯᐅᑎᓪᓗᒋᑦ ᑖᒃᑯᐊ 

ᕿᒥᕐᕈᓂᐊᕐᓂᕋᖅᑐᑦ ᑲᑐᔾᔨᖃᑎᒌᖕᓂᖓᑕ 

ᐋᖅᑭᒃᓯᒪᔾᔪᑎᖏᓐᓂᒃ, ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᕗᑦ ᑖᒃᑯᐊ ᐃᑲᔫᑎᒐᔭᖅᑐᑦ ᐊᒡᒍᖅᑕᐅᒃᐸᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ, 

ᒪᕐᕈᕈᕐᓗᑎᒃ ᐱᓕᕆᕕᐅᔫᒃ ᐃᓱᒪᒃᓴᖅᓯᐅᕈᑕᐅᖁᓪᓗᒍ.  

 

ᑖᒃᑯᐊ ᑲᑎᒪᔨᕋᒫᑦ ᐅᔾᔨᕈᓱᒃᐳᑦ ᑖᓐᓇ ᐱᓕᕆᕕᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 

ᖃᑦᓯᑲᓪᓚᖕᓂᑦ ᐅᖃᐅᓯᖄᓂᒃᓯᒪᓕᖅᑐᖅ 

ᓈᒻᒪᖏᔾᔪᑕᐅᔪᓂᒃ ᐱᓪᓗᒋᑦ ᐱᓕᕆᕕᐅᖃᑎᒌᑦ 

ᑐᓴᐅᒪᖃᑎᒌᑦᓯᐊᕆᐊᖃᕐᓂᖏᓐᓂᒃ. ᑲᑎᒪᔨᐅᖃᑕᐅᔪᑦ 

ᑲᑎᒪᔨᕋᓛᓄᑦ ᖁᕕᐊᓲᑎᖃᓚᐅᕆᕗᑦ ᐅᔾᔨᕈᓱᒋᐊᒃᓴᖅ 

ᐱᓕᕆᐊᖑᔪᓂᒃ ᐱᐅᓯᕚᓪᓕᕈᑎᒃᓴᓂᒃ 

ᑐᓴᐅᒪᖃᑦᑕᐅᑎᓂᖏᓐᓄᑦ ᐊᒻᒪ 

ᐃᑲᔪᖅᑎᒌᒍᑕᐅᓂᖏᓐᓄᑦ ᑖᒃᑯᓄᖓ ᐱᓕᕆᕕᐅᔪᓄᑦ 

ᓄᑖᕈᕆᐊᖅᑕᐅᒋᐊᓕᒃ. 

 

ᐅᔾᔨᕆᔭᐅᓚᐅᕐᒥᔪᖅ ᑖᓐᓇ ᐱᓕᕆᕕᐊᑦ ᐊᐅᓚᑦᑎᔩᑦ, 

ᒐᕙᒪᐅᖃᑎᒌᓕᕆᔩᓪᓗ, ᐱᖃᑎᖃᕐᓗᑎᒃ 

ᐃᓄᓕᕆᓂᕐᒧᑦ ᐃᑲᔪᖅᓱᐃᕕᒃ ᐊᓪᓚᒡᕕᑦ ᐊᒻᒪ 

ᐱᓕᕆᕕᐊᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 

ᐃᖏᕐᕋᔪᓕᕆᔨᒃᑯᑦ, ᐃᓚᐅᓗᑎᒃ 

ᓱᒃᑰᓗᐊᖅᑎᑦᓯᑦᑕᐃᓕᒪᓂᕐᒧᑦ ᐃᑲᔪᖅᑏᑦ, 

ᐃᓚᐅᓂᖃᕆᐊᖃᖅᑐᑦ ᓇᓪᓕᐊᓐᓄᑐᐃᓐᓇᖅ 

ᐊᑐᐊᒐᓕᐅᖑᓂᐊᖅᑐᒧᑦ ᑐᕌᖓᔪᓂᒃ ᐱᔨᑦᓯᕋᐅᑎᓂᒃ 

ᓱᕈᓯᓕᕆᓂᕐᒧᑦ ᐊᒻᒪ ᖃᑕᓐᖑᑎᒌᓕᕆᔾᔪᑎᓄᑦ 

ᓄᓇᕗᓕᒫᒥ. 

 

ᐅᖃᖅᑎᑦᑎᔩᑦ, ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, ᑖᓐᓇ 

ᑕᒻᒪᖅᓯᒪᔪᖅᓯᐅᖅᑎ ᐱᒻᒪᕆᐅᔪᒥᒃ  

ᐅᔾᔨᕈᓱᓚᐅᖅᑐᖅ ᐅᖃᖅᑐᓂ ᑖᒃᑯᐊ, “ᓄᓇᕗᒥᐅᑦ 

ᓴᖅᑭᕝᕕᐅᓯᒪᖕᒪᑦ ᐊᒃᓱᕉᑎᒋᒋᐊᓕᖏᑦ ᑕᒪᒃᑯᐊ ᐊᓯᑦᑕ 

ᐊᕕᒃᑐᖅᓯᒪᓂᐅᔪᑦ ᑲᓇᑕᒥ ᐅᑭᐅᖅᑕᖅᑐᒥᓗ 

ᐅᓄᓐᖏᓐᓂᖅᓴᐅᖕᒪᑕ, ᓲᕐᓗ ᐃᓄᒋᐊᓗᐊᖅᑐᑦ 

ᐃᒡᓗᒥᐅᖃᑎᒌᑦ; ᐊᔪᖅᓴᕐᓂᖅ. ᐅᖃᐅᓯᖃᕋᑦᑕ 

ᖃᑦᓯᑲᓪᓚᖕᓂᑦ ᖃᑕᓐᖑᑎᒌᑦ ᐊᒃᓱᕈᕈᑎᒋᕙᒃᑕᖏᑦ 

ᓂᕿᖃᕋᓱᐊᕐᓂᕐᒧᑦ. ᑕᑯᖕᒥᔪᒍᑦ, ᐊᖏᔪᓂᒃ 

ᐋᖓᔮᕐᓇᖅᑐᖅᑐᕐᓂᖅ. ᑕᒪᒃᑯᐊᓕᒫᑦ ᐃᓱᒪᒃᑯᑦ 

ᑐᕌᖓᒧᑦ ᐅᖃᐅᓯᒃᓴᓄᑦ ᐊᒻᒪ ᐊᐱᖅᑯᑕᐅᓂᖓ  

ᓴᐳᑎᓯᒪᔭᐅᒋᐊᖃᕐᓂᖏᑦ ᓱᕈᓰᑦ ᑕᒪᑐᒧᖓ 

ᑎᑭᖃᑦᑕᕐᒪᑦ” 

 

ᐅᖃᖅᑎᑦᑎᔨ, ᑲᑎᒪᔨᕋᓛᖑᔪᑦ ᐊᖏᖃᑎᖃᑦᑎᐊᖅᑐᑦ 

ᐱᔨᑦᑎᖅᑕᐅᔭᕆᐊᖃᕐᒪᑕ ᓱᕈᓰᑦ, ᐅᕕᒃᑲᐅᔪᑦ ᐊᒻᒪ 

ᐃᓚᒌᖑᔪᑦ ᓄᓇᕗᒻᒥ ᐊᑦᑐᖅᑕᐅᔪᑦ, ᐊᒻᒪ, ᐃᓚᖏᓐᓂ, 

ᐊᔾᔨᒌᓐᖏᑦᑐᓂᓪᓗ ᐱᔾᔪᑎᖃᖅᑐᒃ ᐃᓅᓯᓕᕆᓂᕐᒥ. 

ᑲᑎᒪᔨᕋᓛᖑᒧᑦ ᐃᓕᓴᖅᓯᔪᑦ ᒐᕙᒪᒃᑯᑦ ᐊᑕᖏᕐᓗᒍ 

ᑲᑐᔾᔨᔭᕆᐊᖃᕐᒪᑕ ᑕᒪᒃᑯᐊ ᑲᒪᒋᓗᒋᑦ 

ᐊᑦᑕᓇᓐᖏᓂᖅᓴᒥᒃ, ᖃᓄᐃᖏᓐᓂᖅᓴᒥᒃ 

ᐃᓅᓯᖃᖁᓪᓗᑕ. 

 

ᐅᖃᖅᑎᑦᑎᔩ, ᐊᒥᓱᑲᓪᓚᐅᔪᑦ ᐃᓱᒪᓇᖅᑐᑦ ᐊᒻᒪ 

ᐱᔾᔪᑎᑕᐅᔪᑦ ᓴᖅᑭᓚᐅᖅᑐᖅ ᑲᑎᒪᔨᕋᓛᑦ 

ᕿᒥᕐᕈᓂᖃᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖓᓂᒃ. ᑕᐃᒪᓕ, ᑲᑎᒪᔨᕋᓛᖑᒧᑦ ᐊᑐᓕᖁᔨᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒪᑯᓂᖓ ᖃᓄᖅᑑᕆᐊᖁᔭᐅᓪᓗᑎᒃ: 

 

1. ᐱᒻᒪᕆᐅᓂᖓᓂᒃ ᑭᐅᔭᕆᐊᖃᕐᓂᕐᒧᑦ ᑲᑎᒪᔨᕋᓛᑦ 

ᓇᓗᓇᐃᖅᓯᒪᔪᓂᒃ ᐊᑐᓕᖁᔭᖏᓐᓂᒃ ᖁᓛᓂ 

ᑎᑎᕋᖅᓯᒪᔪᓂ. 

 

2. ᐱᒻᒪᕆᐅᓂᖓ ᐋᖅᑭᒃᓯᓇᓱᐊᕐᓂᕐᒧᑦ 

ᐱᔾᔪᑕᐅᔪᓂᒃ. ᑲᑎᒪᔨᕋᓛᖑᔪᑦ ᐃᓕᓴᖅᓯᔪᑦ 

ᐃᖅᑲᓇᐃᔭᖅᑎᑭᖅᓱᕐᓂᖏᓐᓄᑦ ᓱᕈᕐᓯ ᐃᓚᒌᓄᑦ 

ᑕᒪᓐᓇᓗ ᐊᑦᑐᐃᓂᖃᖅᑐᓂ ᑕᐃᒪᐃᑦᑐᓂ 

ᐱᔨᑦᑎᕈᑕᐅᔪᓂᒃ. ᐊᒥᓱᑲᓪᓚᐅᔪᑦ ᐱᔾᔪᑎᒋᔭᐅᔪᑦ 

ᐃᓄᓕᕆᔨᓄᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐃᓱᒪᒋᔭᐅᔭᕆᐊᖃᖅᑐᑦ, ᓲᕐᓗ ᕿᒥᕐᕈᓂᖅ 

ᐃᖅᑲᓇᐃᔭᖅᑎᑖᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᑦ 

ᐊᒻᒪ ᐱᔭᒃᓴᖃᕐᓂᕆᕙᒃᑕᖏᑦ ᒫᓐᓇᐅᔪᖅ 

ᐃᖅᑲᓇᐃᔭᖅᑎᐅᔪᑦ. 

 

3. ᐱᒻᒪᕆᐅᓂᖓᓂᒃ ᐃᓕᓐᓂᐊᖅᑎᑦᑎᑲᓐᓂᓂᕐᒧᑦ 

ᐊᒻᒪ ᐃᑲᔪᖅᑐᐃᓂᕐᒧᑦ ᐊᑐᐃᓐᓇᐅᑎᑕᐅᓗᑎᒃ 

ᐃᖅᑲᓇᐃᔭᖅᑎᓄᑦ. ᐱᓕᕆᔾᔪᑎᒃᓴᖏᑦ 

ᓈᒻᒪᓪᓗᑎᒃ ᐊᒻᒪ ᑮᓇᐅᔭᖃᖅᑎᑕᐅᑦᑎᐊᕐᓗᑎᒃ 

ᑕᒪᒃᑯᐊ ᑐᕌᖅᑕᐅᔪᑦ ᐱᔭᐅᔪᓐᓇᓂᐊᕐᒪᑕ. 

 

4. ᐱᒻᒪᕆᐅᓂᖓᓂᒃ ᑎᑎᕋᕐᓂᕐᒧᑦ ᐊᒻᒪ 

ᓄᐊᑦᑎᓂᕐᒧᑦ ᑕᒻᒪᖅᓯᒪᓐᖏᑦᑐᓂᒃ 

ᓇᓗᓇᐃᔭᖅᓯᒪᑦᑎᐊᖅᑐᓂᒃ, ᖃᐅᔨᓴᕐᓗᒋᑦ ᐊᒻᒪ 

ᓇᓗᓇᐃᖅᑐᕐᓗᒋᑦ ᐊᑲᐅᔪᒧᑦ 

ᐃᑲᔪᕈᑕᐅᔪᓐᓇᖅᑐᑦ, ᐃᓄᒻᒧᑦ ᐊᑕᐅᓯᕐᒧᑦ, 

ᓄᓇᓕᓐᓄᑦ ᐅᕝᕙᓗ ᓄᓇᕗᒻᒧᑦ. 

 

5. ᐱᒻᒪᕆᐅᓂᖓᓂᒃ ᐊᑐᕐᓂᕐᒧᑦ ᓈᒻᒪᒃᑐᓂᒃ 

ᑐᑭᓯᒋᐊᕈᑎᒃᓴᓄᑦ ᑲᒪᒋᔭᐅᓂᖏᓐᓄᑦ ᐊᒻᒪ 

ᐅᓂᒃᑳᓕᐅᕈᑕᐅᔪᑦ, ᐊᒻᒪ ᐃᓕᓐᓂᐊᑎᑦᑎᓗᑎᒃ 

ᑕᒪᒃᑯᐊ ᑲᒪᒋᔭᐅᑎᓪᓗᒋᑦ. 

 

6. ᐱᒻᒪᕆᐅᓂᖓᓂᒃ ᑎᓕᐅᕆᒃᑲᓂᕐᓂᕐᒧᑦ ᐊᒻᒪ 

ᐃᑲᔪᖅᑐᐃᓗᑎᒃ ᓄᓇᓕᓐᓂ, ᐃᓚᒌᓄᑦ ᐊᒻᒪ 

ᐃᓄᑐᐊᓄᑦ ᑲᒪᔪᓐᓇᓂᖅᓴᐅᓗᑎᒃ ᓱᕈᓯᕐᓂᒃ 

ᐊᑦᑕᓇᓐᖏᑦᑐᓂᒃ ᐊᒻᒪ ᖃᓄᐃᖏᑎᐊᖅᑐᓂᒃ 

ᐊᖏᕐᕋᐅᔪᓂᒃ. 

 

7. ᐱᒻᒪᕆᐅᓂᖓ ᐋᖅᑭᒃᓯᓂᕐᒧᑦ ᓇᐃᑦᑐᓂᒃ-, 

ᐊᑯᓐᓈᕿᔪᑦ - ᐊᒻᒪ ᓯᕕᑐᔪᒧᑦ ᑐᕌᖅᑕᐅᔪᑦ, 

ᐱᖃᓯᐅᑎᓗᒋᑦ ᐋᖅᑮᓂᕐᒧᑦ 

ᖃᐅᔨᒪᔾᔪᑕᐅᕙᓐᓂᐊᖅᑐᓂᒃ ᐱᕙᓪᓕᐊᓂᐅᔪᓂᒃ 

ᑕᒪᒃᑯᐊ ᐱᓇᓱᐊᕐᓗᒋᑦ. 

 

ᐅᖃᖅᑎᑦᑎᔩ, ᐱᔭᕇᕐᓂᐊᖅᑐᖓ ᐅᖃᕐᓗᖓ 

ᑲᑎᒪᔨᕋᓛᑦ, ᒪᓕᓪᓗᒍ ᒪᓕᒐᖅ 91(5), 

ᕿᓄᓪᓚᕆᓪᓗᑎᒃ ᒐᕙᒪᒃᑯᓐᓄᑦ ᑐᑭᓯᓇᑦᑎᐊᖅᑐᒥ 

ᑭᐅᖁᓪᓗᒋᑦ ᑕᕝᕗᖓ ᐅᓂᒃᑳᒧᑦ ᐅᓪᓗᐃᑦ 120 

ᐃᓗᐊᓂ. 

 

ᐅᖃᖅᑎᑦᑎᔨ, ᐱᖁᔨᕗᖓ ᐅᓂᒃᑳᖏᑦ ᑲᑎᒪᔨᕋᓛᑦ 

ᐱᔭᐅᓗᑎᒃ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1015 

 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒪᓕᒐᓕᐅᖅᑎ ᑖᓐᓇ ᐊᖏᖅᑕᐅᖁᓪᓗᒍ 

ᑲᑎᒪᑐᐃᓐᓇᕐᒧᑦ ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐳᑦ. ᑖᓐᓇ ᐅᓂᒃᑳᖅ 

ᑎᒍᔭᐅᓂᐊᖅᐳᖅ ᒪᓕᒐᓕᐅᕐᕕᒻᒧᑦ.  

 

ᑲᑎᒪᔾᔪᑎᔅᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᐱᖁᔭᒃᓴᐃᑦ ᐱᓪᓗᒋᑦ ᐊᒻᒪᓗ ᐊᓯᖏᑦ. ᑲᑎᒪᔾᔪᑎᒃᓴᖅ 

13. ᓴᖅᑭᑦᑎᓂᖅ ᑎᑎᕋᖅᓯᒪᔪᓂᑦ. ᒥᓂᔅᑕ 

ᐱᓕᕆᐊᖃᖅᑐᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ, 

ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 066 - 3(3): 

ᓄᖑᔪᐃᑦᑐᓕᕆᓂᖅ ᓄᓇᕗᒥ ᕿᒥᕐᕈᔭᐅᓂᖓ - 

ᕕᕝᕗᐊᕆ 2011 (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᓴᖅᑭᑦᑎᒋᐊᔅᓴᖅ ᖁᕕᐊᓱᒃᐳᖓ 

ᓄᖑᔪᐃᑦᑐᓕᕆᓂᖅ ᓄᓇᕗᒥ ᕿᒥᕐᕈᔭᐅᓂᖓ - 

ᕕᕝᕗᐊᕆ 2011. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 067 - 3(3): 2011-2014 

ᐊᐅᓚᓂᕐᒧᑦ ᐸᕐᓇᐅᑎᒦᖔᖅᑐᖅ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒃᐸᔅᓴᖅ 

ᑖᓐᓇ ᒥᓂᔅᑕ ᐃᒡᓗᓕᕆᓂᕐᒧᓪᓗ ᖃᐅᔨᓚᐅᕋᑦᑕ 

ᒪᓕᒐᓕᐅᖅᑎᓪᓘᓐᓃᑦ ᐱᐅᔪᒻᒪᕆᐅᓐᖏᒻᒪᑎ. 

ᐊᐱᖅᑯᑎᒐ ᒥᓂᔅᑕ ᑭᐅᓚᐅᕐᒫᖓ ᐅᖃᐅᓯᖃᖅᑎᓪᓗᑕ 

ᐃᒡᓗᓕᕆᔨᕐᔪᐊᒃᑯᓐᓂ ᐊᑐᖅᑐᐊᕐᓂᕐᒧᑦ. ᓯᑎᐱᕆ  

2011 ᑖᒃᑯᐊ ᕿᒥᕐᕈᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᔅᓴᖏᓐᓂᑦ ᐸᕐᓇᐅᑏᑦ ᑖᒃᑯᐊ ᑯᐊᐳᕇᓴᓐ 

ᐅᖃᓚᐅᕐᒪᑕ ᑖᒃᑯᐊ ᕿᒥᕐᕈᓂᖓ 

ᐱᐊᓂᒃᑕᐅᓂᐊᕐᓂᖓᓂ ᐅᐱᕐᖔᖓᓂ 2011 ᑖᒃᑯᐊ 

ᐱᓇᓱᐊᕈᓰᒃ ᒪᕐᕉᓂᐊᓕᖅᑑᒃ.  

 

ᓇᓗᓇᐃᕐᓗᒍ ᑕᒪᓐᓇ ᑎᑎᕋᖅᓯᒪᓗᒍ ᓴᖅᑭᑎᑦᑎᕗᖓ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᔅᓴᖏᓐᓂ ᐸᕐᓇᐅᑎᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 068 - 3(3): ᕿᒥᕐᕈᐊᒐᖅ 

- ᐅᑭᐅᖅᑕᖅᑐᒃᑯᑦ ᐊᖅᑯᑎᒃ 

ᓴᐳᒻᒥᔭᐅᓐᖏᑦᑐᖅ: ᐃᓱᒪᑖᕋᓱᐊᕐᓂᖅ 

ᐃᒡᓗᕕᒐᐅᑉ ᓯᓚᑖᓂᒃ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 069 - 3(3): 

ᐅᖃᓕᒫᒐᓕᐊᖅ Saturday Sun-ᒥᒃ 

ᐱᔾᔪᑎᓕᒃ “ᐱᐅᓛᖅ ᐅᑯᐊ ᐅᓪᓗᐃᑦ ᓯᕗᕌᓂ” 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᒪᕐᕉᓐᓂᒃ ᓴᖅᑭᑦᑕᒃᓴᖃᖅᑐᖓ ᐅᓪᓗᒥ.  

 

ᑎᑎᕋᖅᓯᒍᒪᒐᒪ ᑎᑎᕋᖅᓯᒪᔪᒃ ᑖᓐᓇ 

ᑎᑎᕋᖅᑕᐅᔭᐅᓚᐅᖅᑐᖅ FrontLine-ᒥᑦ ᐱᐅ ᓚᐸᓛᒃ 

ᑖᓐᓇ ᓄᖅᑲᓚᐅᕐᓂᖓᓄᑦ. ᑖᒃᑯᐊ 

ᐱᒻᒪᕆᐅᓂᖏᓐᓂᒡᓗ ᐅᓇᑕᖅᑐᑦᓴᐃᑦ ᐱᓕᕆᐊᖏᑦ.  

 

ᐊᒻᒪᑦᑕᐅᖅ ᒪᓕᒐᓕᐅᖅᑎᓄᑦ ᓴᖅᑭᑦᓯᒍᒪᒻᒥᔪᖓ 

ᐱᔾᔪᑎᖃᖅᑐᒥᑦ ᐅᓪᓗᒥᑦ ᐅᕙᓂ ᐱᐅᓂᖅᐹᖑᒐᔭᖅᑲ 

ᑎᑭᓚᐅᖅᑎᓐᓇᒎᓚᔪᓂᑦ ᑖᒃᑯᐊ 

ᓂᕿᑦᓯᐊᕙᓕᕆᔾᔪᑎᒋᔭᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1016 

 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᓐᓇ ᐱᔨᑲᑖᖅ ᖃᐃᑕᐅᓚᐅᕐᒥᓕ.  

 

ᑲᑎᒪᔾᔪᑎᒃᓴᖅ 13. ᓴᖅᑭᑦᓯᓂᖅ ᑎᑎᕋᖅᓯᒪᔪᓂᒃ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 070 - 3(3): ᓄᓇᕗᒥ 

ᐃᒥᐊᓗᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 

2008-2009 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᓴᖅᑭᑦᓯᒋᐊᒃᓴᖅ ᓄᓇᕗᒥ 

ᐃᒥᐊᓗᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 2008-

2009. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ. ᒥᓂᔅᑕ ᐋᕆᐊᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 071 - 3(3): 2008-2009 

ᐊᕐᕌᒍᑕᒫᑦ ᐅᓂᒃᑳᖅ ᐃᓄᐃᑦ ᐅᖃᐅᓯᖏᓐᓂᑦ 

ᓴᐳᒻᒥᑦᑎᓂᕐᒧᑦ ᒪᓕᒐᐅᑉ ᐊᑖᓂ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 072 - 3(3): 2009-2010 

ᐊᕐᕌᒍᑕᒫᑦ ᐅᓂᒃᑳᖅ ᐃᓄᐃᑦ ᐅᖃᐅᓯᖏᓐᓂᑦ 

ᓴᐳᒻᒥᑦᑎᓂᕐᒧᑦ ᒪᓕᒐᐅᑉ ᐊᑖᓂ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 073 - 3(3): ᐅᖃᐅᓯᕗᑦ, 

ᐸᕐᓇᐅᑎᓕᐊᖑᖁᔭᐅᔪᖅ ᒪᓕᓪᓗᒋᑦ 

ᐅᖃᐅᓯᓕᕆᓂᕐᒧᑦ ᒪᓕᒐᐃᑦ, 2011-2014 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐱᖓᓱᓂᒃ ᓴᖅᑭᑕᒃᓴᖃᕋᒪ.  

 

ᐅᖃᖅᑎᑦᑎᔩ, ᒫᓐᓇ ᖁᕕᐊᓱᑉᐳᖓ ᓴᖅᑭᑦᑎᔭᕆᐊᖅᓴ 

ᐅᖃᐅᓯᓕᕆᓂᕐᒧᑦ ᒥᓂᔅᑕᐅᓂᕐᒧᑦ ᐅᓂᒃᑳᖑᔪᑦ 2008-

2009-ᒥᑦ ᑖᒃᑯᐊ ᒪᓕᒡᓗᒋᑦ ᐃᓄᐃᑦ ᐅᖃᐅᓯᖏᓐᓂ 

ᓱᐳᒻᒥᔭᒥᓂᕐᒥᑦ ᐱᖁᔭᖅ. 

 

ᐊᒻᒪᑦᑕᐅ ᐅᖃᖅᑎᑦᑎᔨ, ᖁᕕᐊᓱᑉᐳᖓ 

ᓴᖅᑭᑦᑎᔭᕆᐊᖅᓴᖅ ᐅᖃᐅᓯᓕᕆᓂᕐᒧᑦ ᒥᓂᔅᑕᐅᑉ  

ᐅᓂᒃᑳᖏᑦ 2009-2010-ᒥ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓂ ᓴᐳᒻᒥᓂᕐᒥᑦ ᐱᖁᔭᖅ ᒪᓕᑦᑐᒍ.  

 

ᐊᒻᒪᑦᑕᐅ ᐅᖃᖅᑎᑦᑎᔩ, ᓴᖅᑭᑦᑎᔭᕆᐊᒃᓴᖅ 

ᖁᕕᐊᓱᒃᑭᕗᖓ ᑖᔅᓱᒥᖓ ᐅᖃᐅᓯᕗᑦᒥᑦ ᐊᑎᓕᒻᒥᑦ 

ᑖᓐᓇ ᐸᕐᓇᐅᑎᒋᓯᒪᔪᖅ ᐅᖃᐅᓯᕐᒧᑦ ᑐᕌᖓᔪᑦ 

ᐸᕐᓇᐅᑎᒋᓯᒪᔪᖅ ᒪᓕᑦᑐᒍ ᑖᓐᓇ ᐅᖃᐅᓯᕐᒧᑦ 

ᐱᖁᔭᖅ, 2011-2014-ᒨᖓᓪᓄᓂ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᑎᔨᒍᑦ) ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ ᒐᕙᒪᓕᕆᔨᖏᓐᓂ, 

ᒥᓂᔅᑕ ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 074 - 3(3): ᐸᓂᖅᑐᓂᑦ 

ᐅᒥᐊᕐᔪᐊᒃᑰᖅᑎᑦᑎᒍᑎᒃ, ᓇᐃᓈᖅᓯᒪᔪᖅ, 

ᐅᒥᐊᕐᔪᐊᖃᕐᓇᐅᔫᑉ ᐊᕐᕌᒍᖓ 2010 (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᕕᐊᓱᑉᐳᖓᑦᑕᐅᖅ 

ᑖᓐᓇ ᓴᖅᑭᒃᑐᒪᒡᓗᒍ ᐊᔾᔭᖅᑐᐃᓂᐅᖃᑦᑕᓚᐅᖅᑐᖅ 

ᐱᖁᑎᓂᒃ ᓄᓇᓕᓐᓄᑦ ᐅᒥᐊᕐᔪᐊᑎᒍᑦ 

ᐊᐅᔭᐅᓚᐅᖅᑐᖅ 2010-ᖑᑎᒡᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᓂᑦ 13 ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 075 - 3(3): 

ᐅᐸᒋᐊᖅᑕᕗᑦ, ᐊᖅᑯᑎᒃᓴᓕᐅᕐᓂᖅ, ᓯᓚᐅᑉ 

ᐊᓯᔾᔨᕐᓂᖓᓄᑦ ᐊᑦᑐᐃᓂᐅᔪᑦ ᖃᓄᖅᑑᕐᓂᕐᓗ 

ᓄᓇᕗᒥ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 

ᓴᖅᑭᑎᔨᒋᐊᖅᑯᖓ ᐆᒥᖓ ᐅᐸᒋᐊᖅᑕᕗᑦ, 

ᐊᖅᑯᑎᒃᓴᓕᐅᕐᓂᖅ, ᓯᓚᐅᑉ ᐊᓯᔾᔨᕐᓂᖓᓄᑦ 

ᐊᑦᑐᐃᓂᐅᔪᑦ ᖃᓄᖅᑑᕐᓂᕐᓗ ᓄᓇᕗᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

ᓴᖅᑭᑕᐅᔪᖅ ᑎᑎᖅᑲᒃ 076 - 3(3): ᐃᓚᒌᓂᑦ 

ᐃᑲᔪᕆᐊᖃᕈᑎᓄᑦ ᐊᑐᓕᖅᑎᒋᐊᕐᓂᕐᒧᑦ 

ᒪᓕᒃᓴᖅ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᓴᖅᑭᑦᑎᔭᕆᐊᒃᓴᖅ ᐃᓚᒌᓂᑦ 

ᐃᑲᔪᕆᐊᖃᕈᑎᓄᑦ ᐊᑐᓕᖅᑎᒋᐊᕐᓂᕐᒧᑦ ᒪᓕᒐᒃᓴᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᑦ ᓴᖅᑭᑦᓯᒍᒪᒐᒪ 

ᒪᕐᕉᓐᓂᒃ ᑎᑎᕋᖅᓯᒪᔪᓂᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 077 - 3(3): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᖃᑦᑕᕐᓂᖏᓐᓄᑦ - ᔮᓄᐊᕆ 

1, 2011-ᒥᒃ ᒫᑦᓯ 31, 2011-ᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 078 - 3(3): 

ᐅᖃᐅᓯᓕᕆᓂᕐᒧᑦ ᐸᕐᓇᐅᑎᒋᔭᐅᔪᖅ 

ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓐᓄᑦ (ᐅᖃᖅᑎ) 

 

ᑖᒃᑯᐊ ᑲᑎᒪᑎᓪᓗᒍ ᐅᐸᐅᑎᖃᑦᑕᓚᐅᓐᖏᑦᑐᑦ 

ᑲᑎᔨᕋᓛᓂᓗ ᑲᑎᒪᔩᓪᓗ ᑲᑎᒪᑎᓪᓗᒍ ᐱᒋᐊᖅᑐᒋᑦ 

ᔮᓄᐊᕆ 1, 2011-ᒥᒃ ᒫᑦᓯ 31, 2011-ᒧᑦ 

ᐱᖓᔪᐊᓐᓂᒃ ᒪᓕᒐᓕᐅᖅᑎᐅᔪᓄᑦ ᓄᓇᕗᒥ.  

 

ᓴᖅᑭᑎᑦᑎᔪᒪᒻᒥᔪᖓᑦᑕᐅᖅ ᐅᖃᐅᓯᓕᕆᓂᕐᒧᑦ 

ᐸᕐᓇᐅᑎᒋᔭᐅᔪᒥᒃ ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓐᓄᑦ. 

 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ 

ᐅᖃᓕᒫᕐᓂᐊᓂᕐᒥᒃ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 16. 

ᐱᒋᐊᖅᑎᑕᐃᑦ. ᐊᕐᓇᖅ ᓯᕗᓕᖅᑏ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 009 - 3(3): ᑎᒃᑯᐊᖅᓯᓂᖅ 

ᒥᓂᔅᑕᒥᒃ ᐊᐅᓚᑦᑎᓂᕐ ᒥᒃ 

ᐱᔨᑦᕋᐅᑎᓕᕆᓂᕐᒥᓪᓗ ᑲᑎᒪᔨᖏᓐᓄᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐃᒪᐃᒻᒪᑦ ᐃᓚᖓ 38 ᒪᓕᒐᓕᐅᕐᕕᐅᑉ 

ᐊᒻᒪ ᓯᕗᓕᖅᑏᑦ ᑲᑎᒪᔨᖏᓐᓄᑦ ᒪᓕᒐᖓᓂ 

ᐊᐅᓚᑦᑎᓕᕆᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ 

ᑲᑎᒪᔩᑦ ᑲᑎᒪᔨᖃᓐᓂᐊᕐᒪᑕ ᐅᖃᖅᑎᒥᒃ, ᒥᓂᔅᑕ 

ᐊᑕᐅᓯᕐᒥᒃ ᐊᒻᒪᓗ ᐱᖓᓱᓂᑦ 

ᒪᓕᒐᓕᐅᖅᑎᑐᐃᓐᓇᕐᓂᑦ ᐅᖃᖅᑎᐅᑉ ᑐᓪᓕᐊ 

ᐊᓯᖏᓐᓂᑦ;  

 

ᐊᒻᒪᓗ ᐃᒪᐃᒻᒪᑦ ᐃᓐᓄᒃᑕᕆᐊᓕᑦᑕᖃᕐᒪᑦ 

ᐊᐅᓚᑦᑎᓕᕆᓂᕐᒧᑦ ᐱᔨᑦᑎᕋᐅᑎᓕᕆᓂᕐᒧᓪᓗ 

ᑲᑎᒪᔨᒃᑯᓐᓂ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ 

ᑎᒃᑯᐊᖅᓯᔪᓐᓇᖅᓯᒻᒪᑕ; 

 

ᑕᐃᒪᐃᒻᒪᑦ ᐱᒋᐸᖅᑎᑦᑎᕗᖓ, ᐊᐃᑉᐲᓪᓗᓂ 

ᑭᒡᒐᑐᖅᑐᖅ ᐅᖅᑯᒻᒥᐅᓄᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ 

ᑎᒃᑯᐊᖅᑕᐅᖁᓪᓗᒍ ᒥᓂᔅᑕᐅᓗᓂ ᐊᐅᓚᑦᑎᓕᕆᓂᕐᒧᑦ 

ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᒃᑯᓐᓄᑦ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑏ. 

ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᓪᓕᑭᐊᖅ. ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᐊᕐᓇᖅ 

ᓯᕗᓕᖅᑏ. 

 

ᐱᒋᐊᖅᑎᑕᖅ 010 - 3(3): ᑎᒃᑯᐊᖅᓯᓂᖅ 

ᓇᓪᓕᐅᒃᑯᒫᖑᓂᐊᖅᑐᒥᒃ ᒥᓂᔅᑕᒥᒃ 

ᐊᐅᓚᑦᑎᓂᕐᒥᒃ ᐱᔨᑦᕋᐅᑎᓕᕆᓂᕐᒥᓪᓗ 

ᑲᑎᒪᔨᖏᓐᓄᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐃᒪᐃᒻᒪᑦ ᐃᓚᖓ 38 ᒪᓕᒐᓕᐅᕐᕕᐅᑉ ᐊᒻᒪ 

ᓯᕗᓕᖅᑏᑦ ᑲᑎᒪᔨᖏᓐᓄᑦ ᒪᓕᒐᖓᓂ 

ᓇᓪᓕᐅᒃᑯᒫᖑᒐᔭᖅᑐᒥᒃ ᒥᓂᔅᑕᒥᒃ 

ᑎᒃᑯᐊᖅᑕᐅᔪᓐᓇᖁᓪᓗᒍ ᐊᐅᓚᑦᑎᓕᕆᓂᕐᒧᑦ 

ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᐊᒻᒪᓗ 

 

ᐃᒪᐃᒻᒪᑦ ᒪᓕᒐᓕᐅᖅᑏᑦ ᑎᒃᑯᐊᖅᓯᔪᓐᓇᖅᓯᒻᒪᑕ. 

 

ᑕᐃᒪᐃᒻᒪᑦ ᐱᒋᐸᖅᑎᑦᑎᕗᖓ, ᐊᐃᑉᐲᓪᓗᓂ 

ᑭᒡᒐᑐᖅᑐᖅ ᐅᖅᑯᒻᒥᐅᓄᑦ, ᐊᖓᔪᖅᑳᖅ ᑖᓂᐅᓪ 

ᓯᐅᑦᓴᒃ ᑎᒃᑯᐊᖅᑕᐅᖁᓪᓗᒍ ᓇᓪᓕᐅᒃᑯᒫᕆᔭᐅᓗᓂ 

ᒥᓂᔅᑕᐅᓗᓂᓗ ᐊᐅᓚᑦᑎᓕᕆᓂᕐᒧᑦ 

ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᒃᑯᓐᓄᑦ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᓪᓕᑭᐊᖅ. ᑲᔪᓯᕗᖅ. 

ᖃᐅᔨᔪᒥᓇᕐᓂᐊᖅᐳᖅ ᐊᐅᓚᑦᑎᓕᕆᓂᕐᒧᑦ 

ᑲᑎᒪᓕᖅᐸᑕ ᒫᓐᓇᒃᑯᑦ ᐅᐱᕐᖔᖑᑎᓪᓗᒍ ᑖᒃᑯᐊ 

ᒪᕐᕉᒃ ᐃᓚᐅᑎᓪᓗᒋᒃ. ᐱᒃᑯᒋᕙᒃᓯ. 

 

ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 

ᑲᑎᒪᑐᐃᓐᓇᕐᓗᓂ ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᐃᑦ 

6, 7, 8, 9, ᐊᒻᒪᓗ 10 ᒥᔅᑕ ᑕᐹᕐᔪᒃ 

ᐃᒃᓯᕙᐅᑕᐅᓂᐊᖅᑐᖅ.  

 

ᐱᔪᓐᓇᖅᑎᑕᐅᓂᕋ ᒪᓕᓪᓗᒍ ᐱᒋᐊᖅᑎᑕᐅᔪᒧᑦ 6 - 

3(3), ᑲᑎᒪᑐᐃᓐᓇᖅᑐᑦ ᑲᔪᓯᓂᐊᖅᐳᑦ 

ᐅᓂᒃᑳᓕᐅᕋᓱᓐᓂᖏᓐᓂ.  

 

ᑲᔪᓯᖏᓐᓂᑎᓐᓂ ᓄᖅᑲᖔᑲᐃᓐᓇᓂᐊᖅᑐᒍᑦ 25 

ᒥᓂᑦᓯᓂᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:43-ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:17-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ 

ᑲᑎᒪᔨᕋᓛᖑᓂᑦᑎᓐᓂ ᑲᑎᒪᓚᐅᐱᓪᓚᓐᓂᐊᓕᕐᒥᒐᑦᓯ 

ᖃᐃᔪᐊᓐᓅᒐᑦᓯ. ᐃᓚᒃᑲᐃ ᑲᑎᒪᔨᐅᖃᑎᒃᑲ ᓯᕗᓪᓕᕐᒥ 

ᐱᒋᐊᓚᐅᓐᖏᓂᑦᑎᓐᓂ ᑖᒃᑯᐊ 

ᑭᖑᓪᓕᖅᐹᕈᔫᓕᖅᓱᑎᓪᓗ ᐱᔨᑦᑎᕋᓚᐅᐱᓪᓚᑦᑕᕗᑦ 

ᐃᒡᓗᓕᒻᒥ, ᖁᔭᓐᓇᒦᒃ ᐄᒪᓕ ᖃᑦᑕᓕᒃ, 

ᓇᓃᑦᑐᑭᐊᖏᓐᓇ ᐊᕐᓇᑯᓗᒃ, ᐊᓂᓚᐅᐱᓪᓚᒻᒪᒎᑦ, 

ᓴᐃᓚᓯ ᐅᔭᕋᖅ, ᐃᒡᓗᓕᒻᒦᖔᖅᑐᖅ ᐅᕙᑦᑎᓐᓂᒃ 

ᐱᔨᑦᑎᕋᑦᑎᐊᖅᑐᐊᓘᒻᒪᑖᓯ ᑕᒪᑐᒪᓂ 

ᐱᓇᓱᐊᕈᓯᑦᑎᓐᓂ ᑕᕝᕙᓂ ᐃᒃᓯᕙᐅᑕᐅᓂᖕᓂ 

ᑲᑎᒪᔨᕋᓛᓂ ᐃᓕᓴᕆᔭᐅᖁᓪᓗᒋᑦ ᐊᒻᒪᓗ 

ᖁᔭᓐᓇᒦᖔᓯᑦ ᐱᓕᕆᑦᑎᐊᖅᑐᐊᓘᒐᑦᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᑎᒪᔨᕋᓛᖑᓂᑦᑎᓐᓂ ᐅᑯᐊ 

ᐱᓕᕆᐊᒃᓴᓐᖑᖅᑎᑕᐅᓯᒪᖕᒪᑕ ᐱᖁᔭᒃᓴᖅ 6, 

ᐱᖁᔭᒃᓴᖅ 7, ᐱᖁᔭᒃᓴᖅ 8, ᐱᖁᔭᒃᓴᖅ 9 ᐊᒻᒪᓗ 

ᐱᖁᔭᒃᓴᖅ 10, ᖃᓄᐃᓕᖓᔪᒪᕕᑕᑭᐊᖓᐃ 

ᑲᑎᒪᔨᕋᓛᖑᓂᑦᓯᓐᓂ. ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. ᐅᑉᓗᒥ 

ᑖᑉᓱᒥᖓ ᐱᓕᕆᐊᕆᔭᖃᕈᐊᖅᑐᖓ ᕿᒥᕐᕈᓗᑕ 

ᑖᑉᑯᓂᖓ ᐱᖁᔭᒃᓴᓂᒃ 6, 7, 8, 9 ᐊᒻᒪᓗ 10. 

ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᕈᑎᖃᖅᐱᑖ ᑕᐃᓐᓇ 

ᓯᕗᓪᓕᖅᐹᒥ ᑲᒪᒋᓂᐊᕋᑦᑎᒍ ᐱᖁᔭᒃᓴᖅ 6, ᑖᒃᑯᐊ 

ᑮᓇᐅᔭᖅᑑᑎᑦ ᐊᑭᑐᔫᑎᓄᑦ, ᐃᓕᔭᐅᓂᐊᕈᒪᔪᑦ 

ᐃᓚᒋᐊᕈᑎᓄᑦ ᑮᓇᐅᔭᖅᑑᑎᒃᓴᓄᑦ ᐊᑭᑐᔫᑎᓄᑦ, 

ᐱᖁᔭᒃᓴᖅ 6 ᑲᒪᒋᖅᑳᕐᓚᕗᑦ ᓯᕗᓪᓕᕐᒥ. ᐊᖏᖅᐱᑖ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ 



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1019 

 

 

 

 

ᒪᓕᒐᒃᓴᖅ 06 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2011-2012 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᑕᓴᓐ, 

ᑮᓇᐅᔭᓕᕆᔨᒃᑯᑦ ᒥᓂᔅᑕᒋᔭᖓ ᐅᖃᐅᑎᒃᓴᖃᕈᕕᑦ 

ᓯᕗᓪᓕᖅᐹᒃᓯᐅᑎᖕᓂ ᒫᓐᓇ ᓇᑎᖅ ᐱᓯᒪᓕᕐᒥᔭᕋᓗᐊᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᕕᐊᓱᑉᐳᖓ ᓴᖅᑭᑦᓯᒋᐊᑦᓴᖅ 

ᒪᓕᒐᒃᓴᖅ 6-ᒥᒃ, ᑮᓇᐅᔭᓂᖅ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 2011-

2012.  

 

ᒪᓕᒐᒃᓴᖅ 6-ᒧᑦ ᐃᓚᒋᐊᕈᑕᐅᔪᖅ, $113-ᒥᒃ, 210 

ᒥᓕᔭᒧᑦ ᐃᓚᒋᐊᕈᑕᐅᔪᑦ ᐱᖁᑎᕐᔪᐊᓄᑦ 2011-2012 

ᐃᓚᖏᑦ ᐱᓪᓚᕆᐅᓗᐊᖅᑐᑦ ᐅᑯᐊ ᐃᓚᖃᖅᑐᑦ:  

 

 $77,620,000 ᐱᓕᕆᕝᕕᐅᔪᒧᑦ 2010-11-ᒥᒃ 

ᐊᑭᑐᔫᑎᓄᑦ ᑮᓇᐅᔭᐃᑦ ᐅᖓᕙᕆᐊᖅᑕᐅᓯᒪᔪᑦ 

2011-12-ᒧᑦ; 

 

 $24 ᒥᓕᐊᓐ ᐃᒡᓗᓕᕆᔨᕐᔪᐊᑯᓐᓄᑦ ᑖᒃᑯᐊ 

ᐱᓕᕆᐊᓄᑦ ᐅᖓᑕᐅᔾᔨᔪᓄᑦ 

ᐃᒡᓗᓕᐅᕈᑕᐅᓂᐊᖅᑐᑦ;  

 

 $4,190,000 ᓄᓇᕗᑦ ᒐᕙᒪᖏᑕ 2011-12 

ᑮᓇᐅᔭᖅᑑᑎᒋᓂᐊᖅᑕᖏᑦ ᐱᕈᖅᐸᓪᓕᐊᑎᑦᓯᓂᖅ 

ᑲᓇᑕᒧᑦ ᐱᓕᕆᐊᓄᑦ;  

 

 $3,200,000 ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ ᐋᖅᑭᑦᓱᐃᔾᔪᑕᐅᓂᐊᖅᑐᖅ 

WAN-LAN-MAN ᖃᕋᓴᐅᔭᓕᕆᓂᕐᒧᑦ 

ᐱᓕᕆᐊᖅ;  

 

 $3 ᒥᓕᐊᓐ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ ᐊᕐᕕᐊᓂ ᑐᐊᕕᕐᓇᖅᑐᒥ 

ᐃᒪᓕᕆᔭᐅᓚᐅᕐᓂᖓᓄᑦ; ᐊᒻᒪᓗ  

 

 $1 ᒥᓕᐊᓐ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ ᓂᐅᕕᕈᑕᐅᓪᓗᓂ 8-ᓄᑦ 

ᓅᑦᑕᖅᑐᓄᑦ ᑖᒃᑯᓄᖓ ᑐᐊᐸᓕᐅᕈᑎᓄᑦ 

ᐱᖁᑎᕐᔪᐊᓂᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒍᓐᓇᕐᓂᐊᖅᐳᖓ 

ᐊᐱᖅᓱᖅᑐᖃᖅᐸᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᐅᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕕᑦ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐱᑕᓴᓐ. ᐊᖏᖅᐱᑖ 

ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᒥᓂᓪᓘᓐᓃᑦ 

ᐊᐱᖅᓱᖅᑕᐅᕕᒻᒦᖃᑎᖃᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᓐᓂᑦ ᑐᐅᓄᖓ ᐃᑲᔪᓚᐅᒃᑯᑦ.  

 

ᖁᔭᓐᓇᒦᒃ. ᑐᓐᖓᓱᒋᑦᓯ ᐊᐱᖅᓱᖅᑕᐅᕕᒻᒧᑦ.  

ᒥᓂᔅᑕ ᐲᑕᓴᓐ ᑖᒃᑯᐊ ᑲᑎᒪᔾᔪᑎᑦᑎᓐᓂᑦ 

ᓇᓗᓇᐃᖅᓯᒪᓂᐊᕐᒥᒻᒪᑕ ᑖᒃᑯᐊ 

ᑕᑲᓄᓐᖓᐅᖃᑎᒋᔭᑎᑦ ᐊᐱᖅᓱᖅᑕᐅᕝᕕᒻᒧᑦ 

ᓇᓗᓇᐃᕌᓪᓚᓚᐅᒃᑭᑦ ᑭᒃᑰᒻᒪᖔᑕ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᒐᓂ ᑯᕆᔅ ᑖᓯ, ᑖᓐᓇ ᑐᒡᓕᐊ 

ᒥᓂᔅᑕᐅᑉ ᑮᓇᐅᔭᓕᕆᓂᕐᒧᑦ. ᑖᓐᓇ ᓴᐅᒥᒐᓂ 

ᑮᓇᐅᔭᓕᕆᔨ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦᓯ ᒥᓂᔅᑕᐅᑉ ᑐᖏᓕᐊ ᑖᓯ ᐊᒻᒪᓗ ᒥᔅᑕ 

ᑕᐅᓐ. ᑕᐃᒪᓕ ᐊᐱᖅᓱᖅᐸᓪᓕᐊᓂᐊᕐᓂᑦᑎᓐᓂ ᑕᐃᒪ 

ᐊᐱᖅᑯᑎᔅᓴᖃᒑᖓᔅᓯ ᑐᑭᓯᔪᒪᔅᓯᓐᓂᑦ ᑖᒃᑯᐊ 

ᒪᑉᐱᖅᑐᒐᖓᒍᑦ ᓂᓪᓕᕌᖓᑕ ᐊᐱᖅᑯᑎᒃᓴᖃᕐᕕᒋᔭᓯ 

ᐊᐱᕆᖃᑦᑕᒻᒪᕆᒃᑯᔅᓯ ᐊᑲᐅᓪᓗᓂ. ᑖᒃᑯᐊ 

ᒪᑉᐱᖅᑐᒐᖏᑦ ᐱᒋᐊᓚᐅᓐᖏᓂᑦᑎᓐᓂ 

ᓂᓪᓕᖅᑐᖃᕈᒪᕙᖃᐃ ᖃᓄᑐᐃᓐᓇᖅ ᑖᒃᑯᐊ 

ᒪᑉᐱᖅᑐᒐᐃᑦ ᐱᒋᐊᓚᐅᓐᖏᓐᓂᑦᑎᓐᓂ? 

ᓂᓪᓕᖅᑐᖃᕈᒪᖅᑰᔨᓐᖏᒻᒪᑦ, ᐃᓵᔅᓯᒪᔪᖅᑕᖃᓐᖏᒻᒪᑦ. 

ᑖᒃᑯᓇᓂ ᒪᑉᐱᖅᑎᕈᑖᓂ 4, ᑎᒍᒥᐊᖅᑕᔅᓯᓐᓂᑦ 

ᓄᓇᕗᑦ ᒐᕙᒪᒃᑯᓐᓂᑦ 2011-12 ᑮᓇᐅᔭᐃᑦ ᓲᕐᓗ 

ᐃᓚᒋᐊᕈᑕᐅᓂᐊᖅᑐᑦ ᐊᑭᑐᔫᑎᓄᑦ ᑖᓐᓇ 

ᓯᕗᓪᓕᖅᐹᒥᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᑖᒃᑯᓇᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐊᐅᓚᔾᔪᑎᒋᓇᔭᖅᑕᖏᓐᓂᑦ  

ᐊᑭᑐᔫᑎᓄᑦ $1,683,000. ᐊᖏᖅᑕᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑲᑎᓕᒫᖅᑐᒍ 

ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᐊᑭᑐᔪᖅᑐᓇᔭᖅᑐᖅ $1,683,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑕᕝᕗᖓ 

ᒪᑉᐱᖅᑐᒐᖅ 5. ᑮᓇᐅᔭᓕᕆᒃᑯᓐᓄᑦ ᐊᑭᑐᔪᓄᑦ 

ᐊᑑᑎᒋᔪᒪᔭᖓ ᐊᒻᒪᓗ ᑖᒃᑯᐊ ᑮᓇᐅᔭᖅᑑᑎᑦ 

ᑖᒃᑯᓄᖓ ᑎᑎᖅᓯᒪᓪᓗᑎᓂᓛᒃ ᑮᓇᐅᔭᑦ 

ᐊᑐᖅᑕᐅᔪᒪᔪᑦ. ᑐᑦᑕᕐᕕᐅᓂᕋᖅᑕᒥᑦ ᐊᐅᓚᑕᐅᔪᑦ 

ᑮᓇᐅᔭᐃᑦ ᑕᕝᕙᓂ ᓇᓗᓇᐃᖅᓯᒪᔪᖅ. $1,751,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᑲᑎᓕᒫᖅᑐᒋᑦ ᑖᓐᓇ 

ᑮᓇᐅᔭᓕᕆᓂᕐᒧᑦ ᐊᑭᑐᔫᑎᖅᑐᕈᒪᔭᖓ. $1,751,000. 

ᐊᖏᖅᑕᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᒥᓗᒍ ᑕᕝᕙᓂ 

ᒪᑉᐱᕈᑖ 6 ᐊᑭᑐᔪᓄᑦ ᑮᓇᐅᔭᖅᑑᑕᐅᔪᒪᔪᖅ 

ᑖᒃᑯᓄᖓ ᐃᖅᑲᖅᑐᐃᕕᓕᕆᔨᒃᑯᓐᓂᑦ, ᑖᒃᑯᓄᖓ 

ᐊᐅᓚᑦᑎᔾᔪᑎᖏᓐᓄᑦ ᐊᖏᖅᑕᐅᓯᒪᓐᖏᑦᑐᖅ, 

ᐊᖏᖅᑕᐅᔭᕆᐊᓕᒃ ᓯᕗᓂᕆᐊᖅᑕᐅᓚᐅᓐᖏᑦᑐᖅ. 

$133,000. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᑕᕝᕙᓂ 

ᐃᖅᑲᖅᑐᐃᓕᕆᔨᒃᑯᑦ ᑖᒃᑯᓄᖓᑦᑕᐅᖅ 

ᑮᓇᐅᔭᖅᑑᑕᐅᔪᒪᒻᒥᔪᖅ ᐃᖅᑲᖅᑐᐃᕕᓕᕆᔨᒃᑯᓐᓂᑦ. 

$10,995,000. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑕᕝᕙ ᑲᑎᓪᓗᒋᒃ 

ᒪᕐᕉᒃ ᑕᕝᕙᓂ ᐃᖅᑲᖅᑐᐃᓂᓕᕆᔨᒃᑯᓐᓄᑦ 

ᑮᓇᐅᔭᖅᑑᑕᐅᔪᒪᔪᑦ ᐊᑭᑐᔪᓄᑦ. $11,128,000. 

ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ 

ᐃᓕᖅᑯᓯᓕᕆᔨᒃᑯᓐᓄᑦ ᐊᑭᑐᔫᑎᓄᑦ ᑲᒪᒋᔭᐅᔪᒪᔪᖅ 

ᑖᒃᑯᓇᓐᖓᑦ ᐊᖓᔪᖅᑲᐅᑏᑦ 

ᑎᑎᕋᕐᕕᖓᓃᖔᖅᓯᒪᔪᖅ. $318,000. ᑖᓐᓇ 

ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑲᑎᒪᓕᒫᖅᖢᒍ 

ᑖᓐᓇ ᐃᓕᖅᑯᓯᓕᕆᔨᒃᑯᓐᓄᑦ 

ᑮᓇᐅᔭᖅᑑᑕᐅᒃᑲᓐᓂᕈᒪᔪᖅ. $318,000. 

ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᒥᓗᒍ ᒪᒃᐱᖅᑐᒐᖅ 8. 

ᐃᓕᓐᓂᐊᖅᑐᓕᕆᓂᒃᑯᓐᓄᑦ ᑮᓇᐅᔭᖅᑑᑎᓄᑦ 

ᐊᑭᑐᔫᑎᓄᑦ ᐊᑐᖅᑕᐅᔪᒪᔪᖅ. ᑖᒃᑯᓇᓐᖓᑦ 

Corporate Services-ᑯᑦ, ᐊᐅᓚᑦᑎᔨᖏᓐᓂ 

ᑮᓇᐅᔭᑦ ᐱᔭᐅᒃᑲᓐᓂᕈᒪᔪᑦ. $3,911,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ 

ᐃᓕᓐᓂᐊᖅᑐᓕᕆᓂᒃᑯᓐᓄᑦ ᑲᑎᓕᒫᖅᑐᒋᑦ ᑮᓇᐅᔭᐃᑦ 

ᐊᑐᖅᑕᐅᔪᒪᔪᑦ ᐊᑭᑐᔫᑎᓄᑦ. $3,911,000. 

ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᒥᓗᒍ 9-ᖓᓐᓄᑦ 

ᑖᓐᓇ ᐋᓐᓂᐊᖃᖅᑕᐃᓕᕆᔨᒃᑯᓄᓪᓗ 

ᐃᓄᓕᕆᔨᒃᑯᓄᓪᓗ ᑖᒃᑯᓇᓐᖓᑦ ᐊᑭᑐᔫᑎᓂᑦ 

ᐊᐅᓚᑦᑎᔨᖏᓐᓃᓐᖔᖅᓯᒪᔪᒥᒃ Directorate-ᒥ. ᐅᑯᐊ 

ᑐᒃᓯᕋᕐᒪᑕ $3,472,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓇᓐᖓᓪᓗ 

ᑲᑎᓕᒫᖅᖢᒋᑦ ᐋᓐᓂᐊᖃᖅᑕᐃᓕᑦᑎᑦᑎᓕᕆᔨᒃᑯᓐᓄ 

ᐃᓄᓕᕆᔨᒃᑯᓄᓪᓗ ᑮᓇᐅᔭᖅᑑᑕᐅᔭᐅᔪᒪᔪᑦ 

ᐊᑭᑐᔫᑎᓄᑦ. $3,472,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᒥᓗᒍ ᒪᒃᐱᕈᑖ 10. 

ᑖᒃᑯᓇᓐᖓᑦ ᐊᕙᑎᓕᕆᔨᒃᑯᓐᓂ ᐊᑭᑐᔫᑎᓄᑦ 

ᐊᑐᖅᑕᐅᓯᒪᔪᒪᔪᖅ ᑖᒃᑯᓄᖓ ᐱᓕᕆᐊᓄᑦ 

ᐊᐅᓚᑕᐅᓂᖏᓐᓄᑦ ᑮᓇᐅᔭᖅᑑᑕᐅᔪᒪᔪᑦ. 

$1,136,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᓕᒫᖅᖢᒋᑦ 

ᐊᕙᑎᓕᕆᔨᒃᑯᓐᓄᑦ ᐊᑭᑐᔫᑎᓄᑦ ᑐᒃᓯᕌᖑᔪᖅ 

$1,136,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᒥᓗᒍ ᑕᕝᕗᖓ 11. 

ᑖᒃᑯᓂᖓ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓂ ᐊᑭᑐᔫᑎᓄᑦ 

ᐊᖏᖅᑕᐅᓯᒪᔪᖅ ᑖᒃᑯᓄᖓ ᐊᑭᑐᔫᑏᑦ 

ᐸᕐᓇᒃᑕᐅᓂᖏᓐᓄᑦ ᑐᕌᖓᔪᑦ. ᒪᒃᐱᕈᔅᓯᐅᒃ ᒪᒃᐱᕈᑖᓂ 

13. ᒪᒃᐱᕈᑖᓂ 13 ᑖᒃᑯᐊ ᓄᓇᓕᓐᓄᑦ 

ᒐᕙᒪᓕᕆᓂᕐᒧᑦ ᐊᑭᑐᔫᑎᓄᑦ ᐱᔪᒪᔭᖏᑦ ᐊᑭᑐᔫᑎᓄᑦ 

ᐸᕐᓇᐅᑎᓄᑦ ᐊᑭᑐᔪᓄᑦ ᐱᓂᐊᖅᖢᑎᑦ. 

ᐸᕐᓇᐅᑎᒋᔭᐅᔪᒪᔪᖅ $45,850,000. ᐊᖑᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖅᓱᐋᓗᓕᕆᓂᕐᒧᑦ ᑖᒃᑯᐊ 

ᑲᒪᒋᔭᐅᔪᒪᔪᑦ, ᐊᖏᖅᑕᐅᔪᒪᔪᖏᓛᑦ 

ᑮᓇᐅᔭᖅᑑᑎᒋᔪᒪᔭᖏᑦ $3,461,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓂᖓ ᓄᓇᓕᓐᓄᑦ 

ᒐᕙᒪᓕᕆᓂᒃᑯᓐᓄᑦ ᐱᓕᕆᐊᖏᓐᓄᑦ ᑐᒃᓯᕌᖑᔪᖅ 

ᑲᑎᓕᒫᖅᖢᒍ $49,311,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᒥᓗᒍ 14. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ 14-

ᒦᓐᓂᑎᓐᓂ. ᐃᒡᓗᓕᒑᕐᔪᒻᒧᑦ Airport Equipment 

Shelter ᒥᔅᓵᓄᑦ ᐊᐱᖅᑯᑎᒋᒃᑲᓐᓂᕈᒪᓪᓗᒍ.  

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐃᖅᑲᐅᒪᔪᔅᓴᐅᒻᒪᑦ ᑖᓐᓇ ᒫᑦᓯ 2-ᖑᑎᓪᓗᒍ 

ᐊᐱᖅᑯᑎᒋᓚᐅᖅᑦᓯᒪᒐᒃᑯ ᖃᓄᐃᓕᖓᓕᕐᒪᖔᑦ 

ᐊᒻᒪᑦᑕᐅᖅ ᐅᖃᐅᑎᔭᐅᓚᐅᖅᓯᒪᒐᒪ ᑕᐃᑉᑯᐊ 

ᐱᔪᒥᓵᕈᑏᒡᒎ ᐅᖓᑕᐅᖅᑯᑎᓗᐊᖅᓯᒪᔪᒻᒪᕆᐅᓚᐅᕐᒪᑕ 

ᑮᓇᐅᔭᖅᑐᕈᑎᔅᓴᖏᓐᓂ ᑖᓐᓇ ᐱᓕᕆᕕᐅᔪᖅ ᓱᓕ 

ᑕᑯᒃᓴᕈᖅᑎᑦᓯᑲᓐᓂᕐᓂᐊᖅᑐᒥᓂᐅᒻᒪᑦ  

ᐅᒃᑯᐃᕐᕕᒃᓴᖃᕐᓂᖅᑐᓂ ᒫᑦᓯ 8, 2011. ᒥᓂᔅᑕᖃᐃ 

ᑐᑭᓯᑎᒍᓐᓇᖅᐹᖓ ᑖᓐᓇ ᐊᑭᑦᑐᕋᐅᑎᒃᓴᐅᔪᖅ 

ᓄᑖᖑᓂᖅᓴᖅ ᐃᒡᓗᓕᒑᕐᔫᑉ ᖃᖓᑕᓲᒃᑯᕕᐅᑉ 

ᓱᓇᒃᑯᑖᔅᓴᖓᓐᓄᑦ ᒥᒃᓵᓄᑦ ᖃᓄᐃᓕᖓᓕᕐᒪᖔᖅ 

ᒫᓐᓇᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᒥᓂᔅᑕᓕᒫᑦ ᑕᒡᕙᓃᖁᖅᑲᐅᒐᒃᑭᑦ. 

ᑕᒡᕙᓂ ᐱᖁᔭᒃᓴᐃᑦ ᐱᔾᔪᑎᒋᓪᓗᒍ ᒥᓂᔅᑕ ᑕᑉᑑᓇ 

ᑭᐅᑎᓐᓂᐊᕋᒃᑯ ᑕᒡᕗᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑭᖑᓪᓕᖅᐹᒥ 

ᐊᐱᖅᑯᑕᐅᓚᐅᖅᑐᖅ ᑲᑎᒪᔨᕋᓛᑦ ᑲᑎᒪᑎᒡᓗᒋᑦ 

ᐅᖃᓚᐅᕋᒪ ᐄ ᑳᓐᑐᕌᒃ ᑕᒪᓐᓇ ᐃᓕᖅᑯᓯᖓ 

ᐊᑐᖅᑕᐅᔪᖅ ᑳᓐᑐᕌᒃᑎᑦᓯᓂᑦᒧ ᐅᑎᖅᑎᑕᐅᓚᐅᕐᒪᑦ 

ᑖᒃᑯᐊ ᐅᖓᑕᐅᔾᔪᑎᓯᒪᓗᐊᓚᐅᕐᒪᑕ 

ᐋᖅᑭᒋᐊᖅᓯᒪᓕᖅᑕᕗᑦ ᐊᓯᔾᔨᖅᑕᐅᒡᓗᑎᑦ 

ᑳᓐᑐᕌᒃᒐᒃᓴᖅ ᐊᒻᒪᓗ ᒫᓐᓇ ᑐᓂᔭᐅᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᓂᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᐃᓛᖅ 

ᖃᓪᓗᓈᑎᑑᖅᑐᖅ “. . . revise the scope of this 

project”-ᓚᓯᒪᓚᐅᕐᒪᑦ. ᑖᓐᓇ equipment shelter-

ᖑᒃᓴᒪᐅᑕᐅᔪᖅ ᖃᖓᑕᓲᒃᑯᕕᒻᒥ ᓴᓇᔭᐅᓂᖓᖃᐃ 

ᐊᓯᓐᖑᖅᑕᐅᓕᒑᓕᓚᐅᖅᐸ ᐊᑭᑐᓗᐊᓚᐅᕐᓂᖓᓄᑦ 

ᓯᕗᓪᓕᕐᒥ ᐱᔾᔪᑎᒋᒡᓗᒍ.  

ᐊᔾᔨᒋᓐᖏᑕᖓᓐᓂᒃ ᓂᕆᐅᓕᕋᔭᖅᐳᑦ 

ᐃᒡᓗᓕᒑᕐᔪᒻᒥᐅᑦ ᐅᕝᕙ ᓱᖁᓯᔾᔮᖏᓪᓚᖅ ᑖᓐᓇ 

ᐃᒡᓗᕐᔪᐊᖅ ᓴᓇᔭᐅᓯᒪᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᐋᖅᑭᒋᐊᖅᓯᒪᔪᑦ 

ᑳᓐᑐᓛᒡᒍᑎᒃᓴᐃᑦ ᑖᒃᑯᐊ ᓴᓇᔭᐅᓂᖏᑦ ᐱᖁᑎᕐᔪᐊᑦ 

ᐊᒡᒍᖅᓯᒪᓲᖑᒻᒪᑕ ᐊᐅᓚᑕᐅᒍᓐᓇᖅᓯᑎᒡᓗᒋᑦ ᑖᓐᓇ 

ᐋᖅᑭᒋᐊᖅᑕᐅᓚᐅᕐᓂᖓ ᑳᓐᑐᕌᒃ ᐃᒫᒃ 

ᐃᒻᒥᒃᑰᖅᑎᑕᐅᓚᐅᕐᒪᑕ ᓲᕐᓗ ᐅᐊᔭᓕᕆᓂᕐᓘᓐᓃᑦ 

ᓱᒡᓗᓕᐅᖅᑕᐅᓂᖏᓐᓂᒡᓘᓐᓃᑦ ᑕᒪᓐᓇ 

ᐋᖅᑭᒋᐊᖅᑕᐅᓂᖓᓄᑦ ᑕᒪᒃᑯᐊ ᐊᒡᒍᖅᓯᒪᓲᖑᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᓴᐅᒪᑦᓯᐊᖁᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᑕᐃᒪ 

ᑲᑎᒪᑐᐃᓐᓇᖅᑎᓪᓗᑕ ᑕᒫᓂ ᐊᐅᔭᖅ 

ᐅᖃᐅᓯᖃᓚᐅᕋᒪ ᒪᓕᒐᓕᐅᕐᕕᒻᒥ ᑕᒪᓐᓇ 

ᓇᒻᒪᒋᓐᖏᓐᓂᕋᖅᓱᒍ ᖃᓄᖅ ᒐᕙᒪᒃᑯᑦ 

ᑐᓴᐅᒪᑎᑦᓯᖃᑦᑕᕐᓂᖏᑦ ᓄᓇᓕᓐᓂᑦ ᐊᓯᔾᔩᒑᖓᑕ 

ᑖᒃᑯᓂᖓ ᐱᖁᑎᕐᔪᐊᓄᑦ ᓴᓇᔭᐅᓂᐊᖅᑐᓄᑦ ᑖᓐᓇ 

ᒥᓂᔅᑕ ᐅᓂᒃᑳᕈᓐᓇᖅᐸ ᑖᒃᑯᐊ ᐊᑐᖅᑕᐅᖃᑦᑕᖅᑐᓂ 

ᓄᓇᓖᑦ ᒐᕙᒪᓕᕆᔨᖏᑦ ᐱᓕᕆᖃᖃᑦᑕᕐᓂᖏᓐᓂ 

ᖃᓄᖅ ᐊᓯᔾᔩᓂᐊᕌᖓᑕᓴ ᐱᖁᑎᕐᔪᐊᓂᑦ 

ᓴᓇᔭᐅᔪᒃᓴᓂᑦ. ᑖᒃᑯᐊᓗ 

ᐱᕕᒃᓴᖃᖅᑎᑦᑎᒃᑲᓐᓂᕆᐊᖃᕐᒪᑕ ᒪᓕᒐᓕᐅᖅᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑖᓐᓇ 

ᒥᓂᔅᑕ ᑕᑉᑑᓇ ᑭᐅᓇᓱᒍᒪᒍᕕᑦ ᐃᓱᒪᓐᓂᑦ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ ᐱᓕᕆᕕᕗᑦ 

ᐱᓕᕆᖃᑎᖃᖃᑦᑕᖅᑐᖅ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓂᑦ ᑖᒃᑯᐊ ᑳᓐᑐᕌᒃ 

ᐋᖅᑭᒃᓱᖅᑕᐅᑎᒡᓗᒋᑦ ᐃᓛᓐᓂᒃᑯᑦ 

ᐋᖅᑭᒋᐊᕆᐊᖃᓲᖑᒻᒪᑕ ᐊᒻᒪᓗ ᐱᕕᒃᓴᖏᑦ 

ᐊᓯᔾᔨᖅᑕᖅᓱᑎᒃ ᑖᒃᑯᐊᓘᓐᓃᑦ ᑳᓐᑐᕌᒃᑖᕋᓱᐊᖅᑐᖅ 

ᑮᓇᐅᔭᓂᑦ ᐅᓄᓗᐊᖅᑐᓂᑦ ᑎᑎᖅᑎᓯᒪᒑᖓᑕ 

ᐊᖏᖅᑕᐅᒋᐊᖃᓲᖑᒻᒪᑦ ᒪᓕᒐᓕᐅᖅᑎᑦᑎᒍᑦ. 

ᑭᓯᐊᓂ ᐃᓚᖏᑦ ᑳᓐᑐᕌᒃ ᐱᔭᐅᖃᑦᑕᖅᑐᑦ. ᑖᓐᓇ 

ᐱᓕᕆᕕᐅᔪᖅ ᐱᓕᕆᖃᑎᖃᑦᓯᐊᖃᑦᑕᖅᑐᑦ ᑖᒃᑯᐊ 

ᑳᓐᑐᓛᖑᔪᑦ ᑮᓇᐅᔭᖅᑑᑎᒃᓴᖏᓐᓂᒃ ᒪᓕᖁᓪᓗᒋᑦ.  

 

ᑐᑭᓯᔭᕋ ᓈᖕᒪᒃᓴᕈᓐᓃᖃᑦᑕᕐᓂᖓ. ᐃᓘᓐᓇᑲᓴᖏᑎᒍᑦ 

ᑕᒪᒃᑯᐊ ᑳᓐᑐᕌᒃ ᕿᒥᕐᕈᔭᐅᕙᖕᒪᑕ ᑕᒪᒃᑮᓐᓄᑦ 

ᐱᓕᕆᕕᐅᔪᓄᑦ, ᐃᒪᓐᓇ ᐋᖅᑭᑦᓯᒐᓱᐊᖅᑐᑎᒃ 

ᐊᓯᐊᒎᕈᑕᐅᔪᓐᓇᖅᑐᓂᒃ ᐱᕕᒃᓴᐃᓪᓗ 

ᐋᖅᑭᑦᓱᖅᑕᐅᒍᓐᓇᖅᓱᑎᒃ. 

ᑕᐃᒫᓐᓴᐃᓐᓇᐅᑎᒐᓱᐊᖅᓱᒍᓗ ᑕᒫᓂ 

ᐅᒥᐊᕐᔪᐊᖃᕐᓇᐅᑎᓪᓗᒍ, ᑕᒪᒃᑯᐊᓗ  

ᐃᓱᒪᓕᐅᕈᑕᐅᔪᖅ ᑐᓴᖅᑎᑕᐅᔾᔪᑎᑕᐅᒋᐊᖃᖅᑐᑦ 

Hᐊᒻᓚᑦᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᐊᒻᒪᓗ 

ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᓱᓕ 

ᐊᐱᖅᑯᑎᒃᓴᖃᖅᑐᖃᖅᐹ? ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. ᐊᒻᒪᓗ 

ᒥᓂᔅᑕ ᐲᑕᓴᓐ ᐱᓕᕆᔨᑎᑦᑕᐅᖅ ᑕᒫᓂᓚᐅᖅᑎᒡᓗᒋᑦ 

ᒪ’ᓇᖅᐸᑦᓯ. ᑖᑉᓱᒥᖓ ᐊᐱᕆᓂᐊᖅᑕᕋ ᐃᒃᓯᕙᐅᑖᖅ 

ᐃᒻᒪᖄ, ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕᒧᑦ 

ᑭᐅᔭᐅᓂᐊᖅᑰᖅᑐᖓᖃᐃ, ᖃᒪᓂ’ᑐᐊᕐᒥᐅᑕᐃᑦ 

ᑕᐅᑐᒃᑎᓪᓗᒋᑦ ᐊᒻᒪᓗ ᑕᐃᒃᑯᐊ ᑎᒥᐅᔪᑦ ᖃᒪᓂ’ᑑᑉ 

ᐃᓗᐊᓂ ᖃᐅᔨᒍᐊᖅᑐᖃᕐᖓᕐᓂᐊᖅᑰᕐᒥᒻᒪᑦ ᑖᒃᑯᐊ 

ᒥᕝᕕᑦᑖᖅᑎᓐᓄᑦ  

ᓄᑖᓐᖑᖅᑎᑉᐸᓪᓕᐊᓂᐊᖅᑐᓂᑦᑕᐅᖅ ᓱᓇᐅᒻᒪᖔᑕ 

ᓇᓗᓇᐃᖅᓯᔫᓪᓗᐊᕐᒪᖔᖅ ᐊᐱᕆᕈᐊᓚᐅᖅᐳᖓ. 

ᒪ’ᓇᐅᔪᑎᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᑉᐸᑦᓴᖅ ᐅᖃᓚᐅᕋᒪ $5 

ᒥᓕᐊᓐᓂᒃ ᐱᒐᓱᐊᖅᑐᒍᑦ ᐋᖅᑭᒋᐊᕈᑕᐅᓂᐊᖅᑐᓂᒃ 

ᒥᑦᑕᕐᕕᐊᓄᑦ ᖃᒪᓂ’ᑐᐊᒥ ᑕᐃᒃᑯᐊ ᐃᖏᕐᕋᕕᖏᑦ 

ᐊᑦᑕᕐᓇᖅᑐᒦᖁᓇᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᓱᓕ 

ᐊᐱᖅᑯᑎᒃᓴᖃᖅᑐᖃᖅᐸ? 

ᐊᐱᖅᑯᑎᒃᓴᖃᖅᑐᖃᓐᖏᑉᐸᑦ ᑖᓐᓇ ᒪᑉᐱᒐ 14, 

ᑖᒃᑯᓄᖓ ᐃᖏᕐᕋᔪᓕᕆᔨᒃᑯᓐᓄᑦ ᐊᑭᑐᔫᑎᓄᑦ 

ᑮᓇᐅᔭᐃᑦ ᑐᒃᓯᕌᕆᔭᖏᑦ $11,081,000. 

ᐊᖏᖅᐱᓯᐅᒃ?.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᓪᓗᒋᑦ ᑖᒃᑯᓂᖓ 

ᐃᖏᕐᕋᔪᓕᕆᔨᒃᑯᓐᓄᑦ ᐊᑭᑐᔫᑎᓄᑦ 

ᑮᓇᐅᔭᖅᑑᑕᐅᔪᒪᔪᖅ $11,081,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕋᔮᕈᑦᑎᒍᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑐᕌᖓᔪᑦ ᑮᓇᐅᔭᐃᑦ ᑕᕝᕙᓂ 

ᓇᓗᓇᐃᖅᑕᐅᓯᒪᔪᖅ $24 ᒥᓕᐊᓐ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᓪᓗᒋᑦ $24 ᒥᓕᐊᓐ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᐅᑎᕐᓗᓯ 

ᒪᑉᐱᒐᖓᓄᑦ 2. ᑕᕝᕙᓂ ᓇᓗᓇᐃᕇᖅᓯᒪᒻᒪᑦ 

ᐊᕕᑦᑐᖅᓯᒪᓪᓗᑎᒃ ᐊᑭᑐᔫᑎᓄᑦ ᐱᔭᐅᔪᒪᓯᒪᔪᑦ 

ᑲᑎᒡᖢᒋᑦ $110,791,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓇᓂ ᑕᕝᕙᓂ 

ᒪᓕᒐᒃᓴᖅ 6, ᒪᓕᒐᑦᓴᒥ, (ᑐᓵᔨᑎᒍᑦ) ᐃᓚᒋᐊᕈᑕᐅᔪᑦ 

ᑮᓇᐅᔭᖅᑑᑎᒃᓴᐅᔪᓄᑦ (ᐊᑭᑐᔫᑎᓄᑦ) ᒪᓕᒐᖅ, 

ᓈᓴᐅᑕ 1, (ᑐᓵᔨᑎᒎᕈᓐᓃᖅᑐᖅ) ᖃᑯᖅᑕᒥ 

ᐸᐃᑉᐹᒃᑯᕕᑦᓯᓐᓃᑦᑐᑦ. 1 ᒥᓂᑦᓯᒥᒃ 

ᐅᑕᖅᑭᓚᐅᐱᓪᓚᓪᓚᖓᐃ, ᐱᖁᔭᒃᓴᖅ 6. 

ᓇᓂᓯᒪᖅᑰᓕᕋᑦᓯᐅᒃ. (ᑐᓵᔨᑎᒍᑦ) ᐃᓚᖓ 1. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᑕᕝᕙᓂ ᐅᐃᒍᖓᓂ ᒪᑉᐱᒐᖓᓂ 

2. ᐅᐃᒍᖓᓂ ᐊᕕᑦᑐᖅᓯᒪᑯᓘᔭᒃᖢᑎᒃ ᑖᒃᑯᐊ 

$110,791,000. ᑖᒃᑯᐊ ᖁᓕᐅᓪᓗᑎᒃ 

ᑮᓇᐅᔭᖅᑐᕈᒪᔪᑦ, ᑖᒃᑯᐊ ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓ 6. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔨᕋᓛᖑᖃᑎᒃᑲ ᐊᖏᖅᐱᑖ ᑖᓐᓇ 

ᐱᖁᔭᒃᓴᖅ 6, ᑖᓐᓇ ᐃᓗᐃᑦᑑᓗᒍ 

ᐊᖏᖅᐸᖔᑦᑎᓐᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᒪᓕᒐᖅᐳᑦ ᐊᑐᕐᓗᒍ 

62(2) ᑖᓐᓇ ᐱᖁᔭᒃᓴᖅ 6 ᒫᓐᓇ ᐱᖓᔪᐊᓐᓄᑦ 

ᐅᖃᓕᒫᖅᓴᐅᔪᔅᓴᐅᑎᓄᑦ ᒫᓐᓇ ᐃᓕᔭᐅᔪᓐᓇᖅᓯᔪᖅ. 

ᖁᔭᓐᓇᒦᒃ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑕᕝᕙ 

ᑲᑎᒪᐅᑎᔅᓴᑎᓐᓄᑦ ᐱᖓᔪᐊᖓᓄᑦ 

ᐅᖃᓕᒫᖅᑕᐅᔪᔅᓴᓄᖓᐅᓂᐊᓕᖅᐳᖅ.  

 

ᒥᓂᔅᑕ ᐲᑕᓴᓐ ᑮᓇᐅᔭᓕᕆᔨᒃᑯᓐᓄᑦ 

ᐅᖃᐅᓯᔅᓴᖃᕈᕕᑦ ᐱᖁᔭᒃᓴᖅ 7 ᒥᔅᓵᓅᖓᔪᒥᒃ ᒫᓐᓇ 

ᒪᑐᐃᖓᓕᕐᒥᔪᖅ. ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 07 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 5, 2010-2011 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ. ᑕᒫᓃᑉᐳᖓ 

ᐅᖃᐅᓯᒃᓴᖃᕐᓂᐊᕋᒪ ᒪᓕᒐᒃᓴᖅ 7-ᒥᒃ, ᑮᓇᐅᔭᓂᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 5, 2010-2011.  

 

ᒪᓕᒐᒃᓴᖅ 7 $13 ᒥᓕᐊᓐ ᓴᖅᑭᑦᑐᒐᐅᑕᒪ $1 

ᒥᓕᐊᓐ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ  

ᐊᑐᖅᑕᐅᓂᐊᖅᑐᑦ 2010-11. ᑖᓐᓇ $13,120,000 

ᓴᓂᕐᕙᖅᑕᐅᓯᒪᔪᖅ ᑮᓇᐅᔭᓕᕆᔨᒃᑯᓐᓄᑦ ᑖᒃᑯᐊ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖄᖏᐅᑎᓯᒪᔭᖏᓐᓂ 

2010-11. ᑖᒃᑯᓄᖓ ᐊᑭᑦᑐᕆᐊᖅᑐᓄᑦ ᐃᑲᔫᑎᔅᓴᓂᑦ.  

 

ᑕᒪᓐᓇ ᐃᓱᓕᔾᔪᑎᒋᕙᕋ ᒪᑐᐃᖅᓯᔾᔪᑎᒐ. 

ᐊᐱᖅᓱᖅᑐᖃᖅᐸ ᑭᐅᒐᓱᐊᕈᓐᓇᖅᑯᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᕝᕙᓂ 

ᐅᖃᐅᓯᔅᓴᖃᖅᑐᖃᓐᖏᑉᐸᑦ ᐱᒋᐊᓚᐅᓐᖏᓂᔅᓯᓐᓂ. 

ᐃᓵᓯᒪᔪᖃᓐᖏᒻᒪᑦ. ᐊᑏ ᑖᓐᓇ ᒪᒃᐱᖅᑐᒐᖓᓄᑦ 

ᒪᒃᐱᒐᖅ 4 ᒪᓕᒐᒃᓴᖅ 7. ᑕᑯᒋᐊᓚᐅᖅᑎᒍ. ᑖᒃᑯᓄᖓ 

ᑮᓇᐅᔭᓕᕆᔨᒃᑯᓐᓄᑦ ᐃᖏᕐᕋᔾᔪᑎᔅᓴᖏᑦ 

ᐊᐅᓚᔾᔪᑎᔅᓴᖏᓐᓂ 2010-2011 ᑮᓇᐅᔭᖅᑑᑕᐅᔪᒪᔪᑦ 

ᐊᐅᓚᔾᔪᑎᓄᑦ Operations & Maintenance 5. 

ᑕᕝᕙᓃᒃᑲᑦᑕ ᑖᒃᑯᐊ ᑲᑎᓪᓗᒋᑦ ᑮᓇᐅᔭᐃᑦ 

ᐊᑐᖅᑕᐅᔪᒪᔪᒍᑦ ᑐᒃᓯᕋᐅᑕᐅᔪᑦ 

ᐊᕕᑦᑐᖅᓯᒪᑯᓘᔭᖅᑐᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ. 

$13,120,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᓪᓗᒋᑦ ᑕᕝᕙᓂ $13,120,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᒐᖓ 2-ᒧᑦ ᐅᑎᕐᒥᓗᑕ. ᑖᒃᑯᐊ 

ᓇᓗᓇᐃᖅᓯᒪᔪᑦ 2010-11 ᑮᓇᐅᔭᖅᑑᑕᐅᔪᒪᔪᑦ 

ᐊᐅᓚᔾᔪᑎᓄᑦ ᐃᖏᕐᕋᔾᔪᑎᓄᖏᓛᒃ ᑖᒃᑯᓇᓂ 

ᑮᓇᐅᔭᖅᑑᑕᐅᓯᒪᔪᑦ ᑕᕝᕙᓂ ᓇᓗᓇᐃᖅᓯᒪᔪᑦ 

Schedule 1-ᒥ. $13,120,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔭᒃᓴᖅ 7 ᐊᒻᒪ 

ᑕᑯᒍᓐᓇᕈᔅᓯᐅᒃ Your White Binder ᑕᐃᒃᑯᐊ 

ᒪᒃᐱᑐᒐᓛᖓᓂᒃ. ᐱᖁᔭᒃᓴᖅ 7 ᑖᒃᑯᓇᓂ ᒪᓕᒐᒃᓴᐃᑦ 

ᓇᓗᓇᐃᖅᓯᒪᔪᖅ. ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓ 1. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᑕᕝᕙᓂ ᒪᒃᐱᖅᑐᒐᖓᓂ 

ᓇᓗᓇᐃᖅᓯᒪᔪᖅ ᒪᒃᐱᒐᖅ 2, Schedule-ᖓᓂ. 

ᑖᒃᑯᐊ ᑮᓇᐅᔭᐃᖅᑑᑕᐅᔪᒪᔪᖏᓛᖅ ᑖᓐᓇ  

ᒫᑦᓯ 31, 2011-ᒧᑦ ᓄᖑᓐᓇᓱᐊᕐᓂᖓᓂ. 

$13,120,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓ 6. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 7 

ᐃᓗᐃᑦᑑᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑖᓐᓇ ᒪᓕᓪᓗᒍ ᒪᓕᒐᖅ 62(2) 

ᐊᖏᖅᐱᑖ ᑖᓐᓇ ᒪᓕᒐᒃᓴᖅ 7 ᒫᓐᓇ 

ᑲᑎᒪᔾᔪᑎᒃᓴᒧᐊᖅᑕᐅᔪᓐᓇᕐᓂᐊᓕᖅᑐᖅ ᐱᖓᔪᐊᓂ 

ᐅᖃᓕᒫᖅᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑲᑎᒪᔾᔪᑎᒃᓴᖅ 

ᐱᓐᖑᖅᑎᑕᐅᓂᐊᓕᖅᑐᖅ ᐱᖓᔪᐊᓂ 

ᐅᖃᓕᒫᖅᑕᐅᔪᒃᓴᐅᑎᓐᖑᖅᑐᓂ.  

 

ᒥᓂᔅᑕ ᐲᑕᓴᓐ ᐅᖃᐅᑎᓯᒃᓴᖃᕈᕕᑦ ᒪᓕᒐᒃᓴᖅ 8 

ᒥᒃᓵᓅᖓᔪᒥᑦ ᒫᓐᓇ ᑐᓴᕈᒪᓕᕋᓗᐊᕆᕗᒍᑦ.  

 

ᒪᓕᒐᒃᓴᖅ 08 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2011-2012 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅᐸᔅᓯ ᐃᒃᓯᕙᐅᑖᖅ ᑲᑎᒪᔩᓪᓗ. 

ᖁᕕᐊᓱᑉᐳᖓ ᓴᖅᑭᑦᑎᔭᕆᐊᒃᓴᖅ ᒪᓕᒐᒃᓴᖅ 8-ᒥᒃ, 

ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 1, 

2011-2012.  

 

ᒪᓕᒐᒃᓴᖅ 8 ᑖᒃᑯᐊ $19,570,000 

ᐊᐅᓚᔾᔪᑕᐅᒃᑲᓂᕐᓂᐊᖅᑐᑦ ᐊᐅᓚᔾᔪᑕᐅᓪᓗᓂ 2011-

12. ᑖᒃᑯᐊ ᐃᓗᓕᖃᖅᑐᑦ:  

 

 $7,320,000 ᐱᓕᕆᕕᒻᒧᑦ ᐊᒻᒪᓗ ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᐆᒻᒪᖅᑯᑎᓕᕆᔨᓄᑦ ᐊᒻᒪᓗ 

ᑮᓇᐅᔭᓕᕆᔨᓄᑦ 18.18 ᐳᓴᓐᑎ 

ᐆᒻᒪᖅᑯᑎᓕᕆᔨᓄᑦ ᐅᓄᖅᓯᒋᐊᖅᑐᑦ ᐱᒋᐊᖅᑐᒍ 

ᐊᐃᐳᕈ 1-ᒥ, 2011;  

 

 $5,711,000 ᐱᓕᕆᕕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊᓗ 

ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᓐᓄᑦ 

ᐅᓄᖅᓯᒋᐊᕈᑕᐅᓂᐊᖅᑐᑦ  ᑖᒃᑯᐊ 

ᐊᖏᖃᑎᒌᒍᑎᖃᕐᓂᖏᓐᓄᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓄᑦ;  

 $2,289,000 ᒪᓕᒐᓕᕆᔨᒃᑯᓐᓄᑦ 

ᐊᒥᒐᖅᓯᒍᑎᖏᓐᓄᑦ ᑳᓐᑐᕌᒍᔭᖏᓐᓄᑦ ᑖᒃᑯᓄᖓ 

ᐸᓖᓯᒃᑯᓐᓄᑦ;  

 

 $2,210,000 ᐱᕙᓪᓕᐊᔪᓕᕆᔾᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᐊᕙᑎᓕᕆᔨᒃᑯᓪᓗ 

ᐱᕙᓪᓕᐊᑎᑦᑎᔾᔪᑎᖏᓐᓄᑦ;  

 

 $1,805,000 ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ 

ᑮᓇᐅᔭᖃᕈᑕᐅᓂᐊᕐᓗᓂ ᐊᔾᔨᒌᓐᖏᑦᑐᓄᑦ 

ᐱᓕᕆᐊᓄᑦ ᐃᖅᑲᓇᐃᔭᖅᑎᓄᑦ 

ᐋᖅᑭᒋᐊᖅᑕᐅᓂᖓᓄᓪᓗ ᓄᓇᓖᓪᓗ 

ᒐᕙᒪᓕᕆᔨᐅᓂᖏᓐᓄᑦ;  

 

 $235,000 ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓯᕗᓂᒃᓴᒥ ᐸᐃᕆᕕᓕᕆᔾᔪᑕᐅᓂᐊᖅᑐᓂᒃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᖅᑐᖃᕈᒪᑉᐸ 

ᖁᕕᐊᓱᑐᐃᓐᓇᕐᓂᐊᖅᐳᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᓴᖃᖅᑐᖃᖅᐸᑦ ᐅᖃᐅᓯᒃᓴᑐᐃᓐᓇᕐᓂᑦ ᑖᒃᑯᐊ  

ᒪᑉᐱᖅᑐᒐᐃᑦ ᐱᒋᐊᓚᐅᓐᖏᓂᑦᑎᓐᓂᑦ. 

ᐃᓵᒃᓯᒪᔪᖃᓐᖏᒻᒪᑦ. ᒪᑉᐱᖅᑐᒐᖓ 4. ᒪᑉᐱᖅᑐᒐᖓ 

4, ᑖᓐᓇ ᐱᖁᔭᒃᓴᖅ 8 ᑖᒃᑯᐊ ᓇᓗᓇᐃᖅᓯᒪᒻᒥᒻᒪᑕ 

2011-12 ᑮᓇᐅᔭᐃᑦ ᐊᖏᖅᑕᐅᓯᒪᓐᖏᑦᑐᑦ 

ᐊᐅᓚᔾᔪᑎᒃᓴᓄᑦ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 

ᐊᐅᓚᔾᔪᑎᓄᑦ ᑐᕌᖓᔪᖅ, ᑖᒃᑯᐊ ᑮᓇᐅᔭᖅᑑᑕᐅᔪᒪᔪᑦ. 

1 ᐊᐅᓚᔾᔪᑎᓄᑦ, ᑮᓇᐅᔭᖅᑑᑕᐅᔪᒪᓯᒪᔪᑦ ᑖᒃᑯᐊ 

$1,177,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᓕᒫᖅᑐᒋᑦ $1,177,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ ᑖᓐᓇ 

ᒪᑉᐱᖅᑐᒐᖓ 5 ᑖᒃᑯᓄᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᑮᓇᐅᔭᖅᑑᑕᐅᓯᒪᔪᖃᖅᑐᖅ ᐊᐅᓚᑦᑎᔾᔪᑎᓄᑦ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑉᐸᒃᓴᖅ ᑲᑎᒪᑐᐃᓐᓇᖅᑎᓪᓗᒋᑦ 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᐅᖃᓚᐅᕐᒪᑦ ᐊᐱᕆᒐᒃᑯ 

ᒪᓕᒐᓕᕆᔨᒃᑯᓐᓄᑦ. ᑕᒪᒃᑮᒃ ᒥᓂᔅᑖᒃ ᐊᐱᕆᒍᒪᒐᒃᑭᒃ. 

ᑖᒃᑯᐊ $2,289,000 ᐊᒥᒐᕈᑕᐅᔪᑦ ᐸᓖᓯᒃᑯᓐᓄᑦ 

ᓱᓇᓂᑦ ᐃᓗᓕᖃᖅᑲ ᑖᓐᓇ, ᓱᒻᒪᓪᓗ ᑖᓐᓇ 

ᐱᔭᐅᒋᐊᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐊᐅᐸᓗᒃᑐᖅ 

ᐊᐱᕆᕋᑖᕐᒪᑦ. ᑖᒃᑯᐊ ᑮᓇᐅᔭᖃᕆᐊᖃᕐᒪᑕ 

ᐃᑲᔪᕐᓗᒋᑦ ᐸᓖᓯᒃᑯᑦ, ᐃᒪᓐᓇ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᖏᓐᓄᑦ 

ᑮᓇᐅᔭᓕᐊᓄᑦ ᐃᑲᔫᑎᓄᑦ ᐃᖏᕐᕋᔾᔪᑎᖏᓐᓄᑦ. 

ᖃᑕᕐᖑᑎᒌᑦ ᐃᒪᓐᓇ ᓄᑦᑎᖅᑕᐅᒑᖓᑕ ᓄᓇᓕᓐᓂ 

ᓄᓇᓕᓐᓄᑦ.  

 

ᐊᓯᔾᔨᖅᑐᖃᖅᓯᒪᔪᖅ ᐊᕐᕌᒎᓚᐅᖅᑐᒥ ᓇᑉᐸᖓᓂᓪᓗ 

ᐃᒫᒃ ᐊᕐᕌᒎᓐᓄᒃ ᒪᕐᕉᓐᓅᖓᒍᓐᓃᖅᑐᓂ ᑎᓴᒪᓄᑦ 

ᐊᕐᕌᒍᓅᖓᖔᕐᓂᐊᓕᖅᑐᖅ ᐸᓕᓰᑦ 

ᑕᒪᐅᓐᖓᕈᒪᓂᖅᓴᐅᓂᐊᕐᒪᑕ ᑎᑭᖃᑦᑕᕐᓗᑎᑦ 

ᐅᑭᐅᓄᑦ ᒪᕐᕉᓐᓄᑦ ᐊᓯᐊᓄᓪᓗ ᓄᑦᑎᕐᓗᑎᑦ ᐊᓯᐊᓄᑦ 

ᓄᓇᕘᑉ ᐃᓗᐊᓂ ᐅᑭᐅᒃᑲᓃᓐᓄᑦ ᒪᕐᕉᓐᓄᒃ. 

ᑕᐃᒪᓐᓇᐃᓕᐅᓕᕈᑎᑦ ᐊᑭᖃᕋᔭᖅᑐᖅ. 

 

ᐊᒻᒪᓗ ᑕᒪᑐᒪᐅᑉ ᐃᑲᔫᑎᒋᒐᔭᖅᑕᖓ 

ᐸᓖᓯᖃᖃᑦᑕᓕᕐᓂᐊᖅᑐᖅ ᓄᓇᓕᓕᒫᓂᑦ 

ᑐᒃᓯᕌᕆᔭᐅᓯᒪᔪᓂᑦ  

ᒪᐃᔭᓄᑦ ᑲᑐᔾᔨᖃᑎᒌᑎᒍᑦ ᓄᓇᓕᓐᓄᑦ ᓄᓇᕘᒥ, 

ᐆᑦᑑᑎᒋᓗᒍ ᑲᑎᒪᓂᕆᓚᐅᖅᑕᖓᓂ ᑕᖅᑭᐅᓚᐅᖅᑐᒥ 

ᑲᖏᖅᖠᓂᕐᒥ. ᑐᒃᓯᕋᓚᐅᖅᑐᑦ 

ᐸᓖᓯᓯᐅᑎᒃᓴᒃᑲᓐᓂᕐᓂᑦ ᓄᓇᓕᓐᓂ 

ᓴᐳᒻᒥᔨᖃᕐᓂᒃᓴᓕᕆᓂᐊᕐᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒻᒪᕆᐊᓘᓐᖏᑦᑐᖅ ᑭᓯᐊᓂᓕ 

ᖃᐅᔨᒪᖁᔨᑐᐃᓐᓇᕋᒪ ᒪᓕᒐᓕᐅᖅᑎᐅᖃᑎᓐᓄᑦ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᐅᓂᒃᑳᖏᑦ 

ᓴᖅᑭᑕᐅᓚᐅᕐᒪᑕ ᐊᒻᒪ ᐃᓱᒫᓘᑎᑕᖃᓚᐅᖅᑐᖅ 

ᓈᒻᒪᒃᑐᓂᑦ ᐱᔨᑦᑎᕋᐅᑎᑕᖃᑦᑎᐊᖁᓪᓗᒍ 

ᓄᓇᖃᖅᑳᖅᑐᒥᓂᕐᓄᑦ. ᐊᓯᐊᑦᑕᐅᖅ 

ᐅᖃᐅᓯᐅᓚᐅᖅᑐᖅ ᐸᓖᓯᓕᕆᓂᕐᒧᐊᖓᔪᖅ.  

 

ᓇᓗᓇᓐᖏᑦᑐᖅ ᒥᓂᔅᑕ ᐱᓕᕆᔨᖏᓪᓗ 

ᖃᐅᔨᒪᓂᐊᖅᑐᐃᑦ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᓚᐅᑲᒃᑐᖅ 

ᐅᖃᐅᓯᖃᖅᑲᐅᒻᒪᑦ ᖃᐅᔨᒍᒥᓇᖅᑐᓂᑦ ᐅᓪᓗᒥ. ᑖᓐᓇ 

ᖃᐅᔨᒪᔭᐅᖁᑐᐃᓐᓇᖅᑕᕋ ᐅᓪᓗᒥ 

ᑐᓴᖅᑎᑦᑎᔾᔪᑕᐅᖅᑲᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᐱᖅᑯᑎᒥᒃ ᑐᓴᓐᖏᒃᖢᖓ, ᑭᓯᐊᓂ 

ᐃᓚᓯᕝᕕᒋᔪᒪᒍᕕᐅᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐊᐅᐸᓗᒃᑐᖅ 

ᐅᖃᐅᓯᖓᓄᑦ. ᐅᖃᐅᓯᕆᔭᖓ 

ᖃᐅᔨᒍᓐᓇᖅᓯᓚᐅᓐᖏᓇᒃᑯ ᓱᓕ ᑭᓯᐊᓂ 

ᒪᓕᒐᓕᐅᖅᑏᑦ ᐅᖃᐅᑎᔪᓐᓇᕋᒃᑭᑦ 

ᐊᖏᖃᑎᒌᓕᐅᕋᓱᐊᖅᑐᓂ ᐃᓚᐅᓯᒪᒐᑦᑕ ᐳᕌᕕᓐᓯᓪᓗ 

ᑎᐅᕆᑐᐊᕆᐊᓪᓗ ᐅᑭᐅᓂᑦ ᒪᕐᕉᒃ ᓇᑉᐸᖓᓂᓪᓗ 

ᒐᕙᒪᑐᖃᒃᑯᓐᓂᒃ ᓄᑖᒧᑦ ᐅᑭᐅᓄᑦ ᐊᕙᑎᓄᑦ 

ᐸᓖᓯᖃᓐᓂᒃᓴᒧᑦ. ᓂᕆᐅᒋᔭᖃᖅᐳᒍᑦ ᑖᓐᓇ 

ᐊᑭᑦᑐᒃᑲᓐᓂᕈᑕᐅᓂᐊᖅᑐᖅ  

ᓄᓇᕘᒧᑦ ᐊᓯᔾᔨᖅᑐᖃᓐᓂᐊᕐᓂᖓᓄᑦ. 

ᐅᖃᖃᑎᖃᐃᓐᓇᖅᓯᒪᕗᖓ ᑲᓇᑕᐅᑉ 

ᐱᖁᔭᓕᐅᕐᕕᖓᑕ ᓂᕈᐊᖅᑕᐅᓯᒪᔪᖁᑎᑦᑎᓐᓂᒃ 

ᒫᓐᓇᓵᖑᓚᐅᖅᑐᖅ ᐃᑲᔪᕐᓂᕆᖓᑕ ᒥᒃᓵᓄᑦ ᐋᑐᐋᒥ 

ᐸᓖᓯᖃᒃᑲᓐᓂᐅᑉ ᐊᑭᒃᑲᓐᓂᕆᒐᔭᖅᑕᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᕝᕗᖓ 

ᐅᑎᕋᔭᕈᑦᑕ ᒪᑉᐱᒐᖅ 5-ᒧᑦ. ᑮᓇᐅᔭᖅᑑᑕᐅᔪᒪᔪᑦ  

$2,289,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᓪᓗᒋᑦ ᑖᒃᑯᓄᖓ 

ᐃᖅᑲᖅᑐᐃᓂᓕᕆᔨᒃᑯᓐᓄᑦ $2,289,000. ᖁᔭᓐᓇᒦᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐊᐱᖅᑯᑎᒃᓴᖅᑕᖃᕋᓱᒋᓴᐃᓪᓛᓗᒃᑲᓗᐊᖅᑐᖓ 

ᒪᒥᐊᓇᖅ. ᒪᑉᐱᕋᓚᐅᖅᑐᒍ. ᐊᐱᖅᑯᑎᒃᓴᖃᖅᑐᖃᒻᒪᑦ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ  

 (ᑐᓵᔨᑎᒍᑦ) ᐊᐅᓚᔾᔪᑎᖏᑦ ᑮᓇᐅᔭᖅᑑᑎᒃᓴᐃᑦ 

ᓈᓴᐅᑖ 1, ᒥᑭᓛᓂᒃ ᒍᓚᐃᑦ 12-ᒧᑦ. 

(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᑎᑦᑎᒐᓱᒋᐊᖅ 

ᐃᓚᕋᓇᕈᔪᓕᖅᐸᓪᓕᐊᒐᓗᐊᖅᑎᓪᓗᒍ ᑖᓐᓇ 

ᐊᐱᖅᑯᑎᒋᔪᒪᒐᒃᑯ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᐃᖅᑲᐅᒪᔪᒃᓴᐅᕗᑎᑦ 

ᐊᐱᖅᑯᑎᖃᖃᑦᑕᖅᓯᒪᒐᒪ ᖃᑦᑎᐊᖅᑎᑭᐊᖅ ᑕᕝᕙᓂ 

ᒪᓕᒐᓕᐅᕐᕕᒻᒥ ᑮᓇᐅᔭᒃᓴᖅᑖᕈᓐᓇᓂᕐᒥᒃ ᐸᐃᕆᕕᓄᑦ 

ᐃᒡᓗᓕᒑᕐᔪᒻᒥ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 

ᑭᐅᖃᑦᑕᐃᓐᓇᖅᓯᒪᕗᖅ ᐊᔾᔨᓴᐃᓐᓇᖓᓂᒃ 

ᐃᓕᓐᓂᐊᖅᑐᓕᕆᔨᒃᑯᒡᒎᖅ  

ᑮᓇᐅᔭᖅᑖᖅᑎᑦᑎᕙᓐᖏᒻᒪᑕᒎᖅ ᐃᒻᒥᒃᑰᓕᖓᔪᓂᑦ 

ᐸᐃᕆᕕᓐᓄᑦ ᐊᒻᒪ 

ᐊᑭᑐᔪᖅᑐᕈᑎᖃᖅᑎᑦᑎᒍᓐᓇᖅᑐᑎᑦ ᑭᓯᐊᓂ 

ᐸᐃᕆᕕᓐᓄᑦ ᐃᓚᖃᓯᐅᓯᒪᑉᐸᑕ 

ᐃᓕᓐᓂᐊᕐᕕᓕᐊᖑᓂᐊᖅᑐᒥ. 

 

ᑎᑎᕋᖅᓯᒪᒻᒥᔪᖓᑦᑕᐅᖅ ᒐᕙᒪᑐᖃᒃᑯᑦ 

ᓂᕈᐊᖅᑕᐅᓯᒪᔪᖁᑎᖓᓄᑦ ᐃᑲᔪᖅᑐᖅᑐᒋᑦ 

ᐃᒡᓗᓕᒑᕐᔪᒻᒥᐅᑦ ᐊᑭᑐᔪᖅᑐᕈᑎᒃᓴᓂᑦ 

ᑮᓇᐅᔭᖅᑖᕈᓐᓇᖁᓪᓗᒋᑦ ᐸᐃᕆᕕᒻᒧᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᖅᓴᖅᓯᐅᖅᓯᒪᕚᑦ 

ᐊᖅᑭᒃᓯᒪᓚᐅᖅᑕᒥᓂᒃ ᑮᓇᐅᔭᖃᖅᑎᑦᑎᓂᕐᒧᑦ 

ᓄᓇᓕᓐᓂ ᐸᐃᕆᕕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑖᓐᓇ 

ᐊᐱᖅᑯᑕᐅᖅᑰᒻᒪᑦ ᒥᓂᔅᑐᒋᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑐ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ 

ᑖᒃᓱᒥᓐᖓ ᐊᐱᕆᒻᒪᑦ. ᑖᓐᓇ ᑮᓇᐅᔭᐃᑦ ᓱᓕᔪᖅ 

ᑕᒪᒃᑯᓄᖓ ᐸᐃᕆᕕᒃᓴᓄᑦ ᑮᓇᐅᔭᓂᑦ 

ᐃᒡᓗᒃᓴᖏᓐᓄᓪᓗ ᐱᑕᖃᓲᒍᓐᖏᒻᒪᑦ ᑭᓯᐊᓂ ᒫᓐᓇᒥᒃ 

ᐃᓛᒃ ᐊᑯᓂᐅᖏᑦᑐᒥᒃ ᐃᒡᓗᓕᐅᖅᑐᖃᕌᖓᑦ 

ᐃᓕᓐᓂᐊᕐᕕᒃᓴᒥᒃ ᐃᓚᐅᑎᑕᐅᖏᓐᓇᖃᑦᑕᓕᖅᑐᑦ 

ᐸᐃᕆᕕᒃᓴᐃᑦ ᐊᒻᒪᓗ ᓯᕗᓂᑦᑎᓐᓂ ᑕᐃᒃᑯᐊ ᐃᒡᓗᒃ, 

ᐃᓕᓐᓂᐊᕐᕖᑦ ᓴᓇᔭᐅᓛᖅᑐᑦ 

ᐸᐃᕆᕕᒃᓴᖃᖅᐸᒌᓪᓗᑎᒃ ᓴᓇᔭᐅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊᓕ ᐃᓚᒋᐊᕈᑕᐅᔪᑦ $235,000 

ᐊᑐᖅᑕᐅᓂᐊᖅᑲᑦ, ᓲᕐᓗ ᐃᒡᓗᓕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᓯᕗᓪᓕᕐᒥ ᑲᒪᒋᓚᐅᐱᒡᓚᓪᓗᑎᒍᑦ ᓇᓗᓇᐃᖅᓯᒪᔪᖅ 

12. ᑎᑭᑦᑕᕇᓐᓂᐊᕋᑦᑎᒍ ᐊᐱᖅᑯᑎᒋᔭᐃᑦ. ᐅᓇ 

ᓇᓗᓇᐃᖅᓯᒪᔪᖅ 12 ᐊᐱᖅᑯᑎᒋᖅᑲᐅᔭᕋ $5 

ᒥᓕᐊᓐ.  

 

ᑖᓐᓇ ᐊᐱᖅᑯᑎᒋᔭᐃᑦ, ᐅᕙᓐᓂᒃ ᖃᐅᔨᒋᐊᒃᑲᓐᓂᕋᒪ, 

$235,000.00-ᓚᓯᒪᔪᒥᒃ ᐊᐱᖅᑯᑎᖃᖅᑰᒐᕕᑦ. ᒥᓂᔅᑕ 

ᐋᕆᐊᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ $235,000 ᐊᔾᔨᒋᓐᖏᒻᒪᕆᑦᑕᖓ 

ᐊᓯᐊᒍᑦ ᑖᓐᓇ ᐊᖏᕈᑕᐅᓚᐅᖅᑐᖅ ᐱᓕᕆᕕᖕᒥ 

$235,000 2011-12 ᑮᓇᐅᔭᖅᑑᑎᒃᓴᓂ. 

ᐊᑕᐅᓯᐊᕐᓗᑎᒃ ᑐᓂᓯᓂᐊᕐᓗᑎᒃ ᐱᖁᑎᕐᔪᐊᒃᓴᒧᑦ 

ᑕᐃᑯᓄᖓ ᐃᒡᓗᓕᒻᒧᑦ.  

 

ᑖᓐᓇ ᐃᒡᓗᓕᒃ ᓄᓇᓕᑑᒻᒪᑦ ᓚᐃᓴᖃᖅᑐᒥᒃ 

ᐸᐃᕆᕕᖃᓐᖏᑦᑐᑑᓪᓗᓂ, ᐊᓯᖏᑦ ᓄᓇᓖᑦ 

ᓚᐃᓴᖃᖅᑐᓂᒃ ᐸᐃᕆᕕᖃᕐᒪᑕ ᐊᐅᓚᔪᓂᒃ, ᑭᓯᐊᓂ 

ᑖᒃᑯᐊ ᐃᒡᓗᖃᓐᖏᒻᒪᑕ ᐃᒡᓗᓕᒻᒥᐅᑦ 

ᒪᑐᐃᖅᓯᒍᒪᒐᓗᐊᕈᑎᒃ ᐸᐃᕆᕕᖕᒥᒃ.  

 

ᑕᒪᒃᑯᐊ ᐱᔪᓐᓇᖅᑎᑕᐅᔪᑦ ᑮᓇᐅᔭᓕᐅᕋᓱᐊᕋᑎᒃ 

ᑲᑐᔾᔨᖃᑎᒌᑦ ᐃᒪᓐᓇ ᑮᓇᐅᔭᓂᒃ ᑐᒃᓯᕋᕐᓗᑎᒃ  

ᓴᓇᔭᐅᒡᔪᑎᒃᓴᓂᒃ ᐋᖅᑭᒋᐊᕈᑎᒃᓴᓂᓪᓘᓐᓃᑦ ᑭᓯᐊᓂ 

ᑕᒪᓐᓇ ᐊᑯᓂᕈᓘᒐᔭᑐᖅ ᐸᐃᕆᕕᒃᓴᓄᑦ. ᑕᒪᒃᑯᐊ 

ᑮᓇᐅᔭᓕᐅᕋᓱᐊᓐᖏᑦᑐᑦ ᑲᑐᔾᔨᖃᑎᒌᑦ 75 

ᐳᓴᓐᑎᖏᓐᓂᑦ ᑐᓂᔭᐅᒍᓐᓇᖅᑐᑦ 

ᐃᒡᓗᖁᑎᒋᓂᐊᖅᑕᖓᑕ ᓴᓇᓂᐊᕈᑎᒃ ᐅᕝᕙᓘᓐᓃᑦ 

ᐋᖅᑭᒋᐊᕆᓂᐊᕈᑎᒃ ᐸᐃᕆᕕᒃᓴᒥᒃ. $235,000 ᑖᓐᓇ 

ᐊᑐᖅᑐᖅ ᑖᑦᓱᒧᖓ ᑕᐃᒃᑯᐊ ᑲᑐᔾᔨᖃᑎᒌᑦ 

ᑮᓇᐅᔭᓕᐅᕋᓱᐊᓐᖏᑦᑐᑦ ᑲᒪᒐᔭᖅᑐᑦ ᓇᓂᓯᓗᑎᒃ 

ᑮᓇᐅᔭᒃᑲᓐᓂᐅᒋᐊᖃᖅᑐᓂᒃ ᐊᔾᔨᒌᓐᖏᑦᑐᓂᒃ 

ᐱᓕᕆᐊᖃᕐᓗᑎᒃ ᐱᕈᖅᓴᐃᓗᑎᓪᓘᓐᓃᑦ ᑮᓇᐅᔭᓂᒃ, 

ᕿᓂᕐᓗᑎᓪᓘᓐᓃᑦ ᐃᑲᔫᑎᒃᓴᓂᒃ ᑖᓐᓇ 

ᐱᐊᓂᒃᑕᐅᒐᓱᐊᕐᓂᐊᕐᓂᖓᓄᑦ ᐸᐃᕆᕕᒃ, ᐃᒡᓗᒥ 

ᐃᓂᒃᓴᐅᑉᓗᓂ.  

2007-ᖑᑎᓪᓗᒍ ᐅᑎᕆᐊᒐᓛᒃᑲᒪ, 2007-ᖑᑎᓪᓗᒍ, 

ᓄᓇᕗᑦ ᒐᕙᒪᒃᑯᖏᑎᒍᑦ $235,000-ᓂᒃ ᐱᓚᐅᕐᒪᑦ 

ᐸᐃᕆᕕᓕᕆᔾᔪᑎᓄᑦ, ᐸᐃᕆᕕᓕᕆᓂᕐᒧᑦ 

ᐱᒋᐊᕈᑕᐅᓂᐊᖅᑐᓂᒃ ᒐᕙᒪᑐᖃᒃᑯᓐᓂ. ᑖᓐᓇ 

Hᐋᒻᓚᑦᖓ ᐃᒡᓗᓕᐅᑉ ᐊᔭᒍᑕᖅ ᐸᐃᕆᕕᒃ 

ᐱᓕᕆᖃᑎᖃᖅᓯᒪᒻᒪᑕ ᐊᒻᒪᓗ ᑐᓂᓯᓚᐅᖕᒪᑕ 

ᑐᒃᓯᕋᐅᑎᓂᒃ ᑕᑯᒃᓴᐅᑎᒃᓯᓪᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᖅ ᐊᑐᕐᓂᐊᕐᓂᕐᒥᓂᒃ 

ᑖᒃᑯᓂᖓ ᑮᓇᐅᔭᓂᒃ. ᓲᕐᓗ, ᖃᓄᖅ ᐊᑭᖃᕐᓂᖏᑦ  

ᑕᐃᓪᓗᒋᑦ ᐋᖅᑭᒋᐊᖅᑕᐅᒐᔭᖅᐸᑦ ᐊᒻᒪᓗ ᓇᖕᒥᓂᖅ 

ᓴᖅᑭᓐᓂᐊᖅᑕᒥᓂᒃ, ᑖᓐᓇ ᐊᑕᐅᓯᐊᕐᓗᒍ 

ᓴᖅᑭᑎᑕᐅᔪᖅ ᑮᓇᐅᔭᐃᕈᑕᐅᓂᐊᖅᑐᖅ, 

ᐱᒋᐊᖅᑎᑕᐅᔪᒧᑦ ᑕᐃᑲᓂ ᐃᒡᓗᓕᒻᒥ ᐸᐃᕆᕕᒃᓴᒧᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑕᐃᒪ 

ᐊᐱᖅᑯᑎᒃᓴᖃᖅᑐᖃᑐᐊᕌᖓ ᓇᓗᓇᐃᖅᑐᖃᖃᑦᑕᕐᓕ, 

ᒪᖅᐱᖅᑐᒐᖓ ᑖᓐᓇ ᓇᓪᓕᕌᖓᑦᑎᒍ. 

ᐊᐱᖅᑯᑎᒃᓴᖃᕈᓐᓃᖅᐳᖃᐃ ᑖᑦᓱᒪ ᒥᒃᓵᓄᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑕᐃᓐᓇ ᒥᓂᔅᑕ ᑭᐅᔾᔪᑎᒋᕋᑖᖅᑕᖓ. ᑕᐃᒃᑯᐊ 

ᐱᓕᕆᒍᓐᓇᕐᖢᑎᒃ ᐃᖕᒥᓂᒃ ᒐᕙᒪᑐᖃᒃᑯᓄᓪᓗ 

ᑮᓇᐅᔭᕐᓂᒃ ᑐᒃᓯᕋᖃᑦᑕᖅᓯᒪᓂᑰᒻᒪᑕ 

ᐸᐃᕆᕕᒃᑖᐸᓪᓕᐊᓂᑯᐃᑦ, 

ᐃᑲᔪᖅᑕᐅᔪᒪᒐᓱᖃᑦᑕᓚᐅᕋᓗᐊᖅᑳᖅᓱᑎᒃ 

ᒐᕙᒪᒃᑯᓐᓄᑦ ᓄᓇᕗᒻᒥ, ᑕᒪᓐᓇ ᐃᒡᓗᓕᒻᒥᐅᑕᓄᑦ 

ᐊᓐᓇᔾᔪᓯᒐᓱᐊᕐᓂᕐᒧᑦ ᐱᔾᔪᑎᓐᖏᑦᑎᐊᖅᑕᕋ 

ᐊᐱᖅᑯᑎᒋᒐᓱᓐᖏᑕᕋ. ᑕᒪᓐᓇ ᑭᓯᐊᓂ ᐆᒥᖓ 

ᐅᔾᔨᕆᑐᐃᓐᓇᖅᐳᖓ 

ᐃᒻᒥᓂᖅᓱᖅᑕᐅᓂᖅᓴᖅᐹᓘᓪᓗᑎᒃ  

ᓄᓇᓖᑦ ᐊᓯᖏᑦ ᐱᕈᖅᓴᐃᒍᓱᐊᖃᑦᑕᖅᓯᒪᓂᑰᓪᓗᑎᒃ 

ᐸᐃᕆᕕᒃ ᓴᒡᓕᕐᒥ ᑕᑯᔅᓴᕈᖅᑎᓚᐅᖅᓯᒪᒻᒥᒐᑦᑎᒍ 

ᓇᒻᒥᓂᖅᓱᕐᕕᒋᕙᒃᖢᑎᒍ ᑐᑭᓯᔪᖓ ᐊᑕᐅᓯᐅᓪᓘᓐᓃᑦ 

ᑕᐃᒫᒃ ᐱᓂᐊᖅᑐᖅ ᐊᑕᐅᓰᖅᑐᒥᑦᑕᐅᑑ ᖃᓄᑭᐊᖅ 

ᐃᒡᓗᓕᒑᕐᔪᒻᒧᑦ ᑐᕌᖅᑐᒥᑦ ᓂᕆᐅᓕᖅᑎᑕᐅᔪᒫᖅᐳᒍᑦ 

ᑖᓐᓇ ᐅᖃᐅᓯᑐᐃᓐᓇᖅ, (ᑐᓵᔨᑎᒍᑦ) ᐃᒃᓯᕙᐅᑕᖅ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᓇᓗᓇᓐᖏᑦᑐᕐᓗ ᑖᒃᑯᓇᓂ ᑲᑎᒪᔾᔪᑎᓂᑦ 

ᑎᑎᕋᖅᓯᒪᓂᐊᓕᕐᒥᒻᒪᑦ 

ᓂᕆᐅᒋᔭᒃᓴᖃᕐᓂᐊᓕᖅᑐᒃᓴᐅᓕᖅᐳᑎᑦ.  

 

ᐊᐱᖅᑯᑎᒃᓴᖃᖅᑐᖃᖅᐸ ᓲᓕ? 

ᐊᐱᖅᑯᑎᒃᓴᖃᖅᑐᖃᓐᖏᑉᐸᑦ ᑕᒡᕗᖓ ᐅᑎᕐᕕᒋᓗᒍ 

ᒪᑉᐱᖅᑐᒐᖓ 6 ᑖᒃᑯᐊ ᐃᓕᓐᓂᐊᖅᑐᓕᕆᓂᒃᑯᓐᓄᑦ 

(ᑐᓵᔨᑎᒍᑦ) ᐊᐅᓚᔾᔪᑎᒋᕙᑦᑕᖏᓐᓄᑦ ᓈᓴᐅᑎᓕᒃ 1 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ 

ᐊᐅᓚᔾᔪᑎᒋᓇᔭᖅᑕᖓᓂ $5,711,000 ᐊᖏᖅᐱᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᐱᖅᑯᑎᔅᓴᖃᖅᐳᖃᐃ? 

ᐊᒻᒪᓗ ᐊᑎᑦᑎᐊᖓᓂ ᐃᓚᖓ 2 ᑖᒃᑯᓄᖓ  

ᓲᕐᓗ ᐸᐃᕆᕝᕕᓕᕆᓂᕐᒧᑦ ᑐᒃᓯᕌᖑᔪᖅ $235,000.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᐱᓯᐅᒃ? ᖁᔭᓐᓇᒦᒃ. ᑖᒃᑯᐊ 

ᑲᑎᓕᒫᖅᖢᒋᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᐅᓚᔾᔪᑎᓄᑦ ᐊᑐᕈᒪᔪᒥᑦ $5,946,000.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᐱᓯᐅ? ᖁᔭᓐᓇᒦᒃ. ᒪᑉᐱᕐᒥᓗᒍ 

ᑖᒃᑯᓄᖓ ᓄᓇᕗᑦ ᒐᕙᒪᒃᑯᓐᓂ 2011-12 

ᑮᓇᐅᔭᖅᑑᑕᐅᔪᒪᔪᑦ ᐊᐅᓚᓂᕐᒧᑦ 

ᐃᖏᕐᕋᔾᔪᑎᓕᕆᔭᐅᔪᒪᔪᑦ ᐊᕙᑎᓕᕆᔨᒃᑯᓐᓄᑦ ᑕᒡᕙᓂ 

ᐊᐱᖅᑯᑎᒃᓴᖃᕐᕕᐅᕙᖃᐃ ᑖᓐᓇ? 

ᐊᖏᖅᑎᑦᑎᓇᓱᓚᐅᓐᖏᓂᓐᓂᑦ 

ᐊᐱᖅᑯᑎᒃᓴᖃᖅᑐᖃᖅᐹ? 

ᐊᖏᖅᑎᑦᑎᓇᓱᐊᒡᓚᓚᐅᕐᒥᓚᖓᐃ. $1,630,000. 

ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᐊᕙᑎᓕᕆᓂᕐᒧᑦ 

ᑮᓇᐅᔭᖅᑑᑕᐅᔪᒪᔪᑦ $1,630,000.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᐱᓯᐅᒃ? ᖁᔭᓐᓇᒦᒃ. ᒪᑉᐱᕐᒥᓗᒍ 

8 2011-12 ᑮᓇᐅᔭᖅᑑᑕᐅᒍᒪᔪᑦ ᑖᒃᑯᐊ 

ᒐᕙᒪᓕᕆᔨᒃᑯᓐᓄᑦ ᐊᐅᓚᔾᔪᑎᖏᓐᓄᑦ ᓄᓇᓕᓐᓄᑦ  



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1030 

 

 

 

ᐃᑲᔫᑕᐅᔪᒪᓇᔭᖅᑐᑦ ᐊᐱᖅᑯᑎᒃᓴᖃᕐᕕᐅᕗᖃᐃ? 

ᐊᐱᖅᑯᑎᒃᓴᖃᕐᕕᐅᓐᖏᑉᐸᑦ ᑖᒃᑯᐊ ᓄᓇᓕᓐᓂᑦ 

ᐃᑲᔫᑕᐅᔪᒪᔪᑦ ᓄᓇᓕᓐᓄᑦ 

ᒐᕙᒪᓕᕆᔨᒃᑯᓐᓃᓐᖔᖅᑐᑦ $1,285,000. 

ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᐊᑎᑦᑎᐊᖓᓂ 

ᑖᒃᑯᓄᖓ ᒐᕙᒪᒃᑯᑦ ᐱᔨᑦᑎᕋᐅᑎᒋᔪᒪᔭᖏᑦ 

$2,570,000. ᐊᖏᖅᐱᓯᐅᒃ? 

ᐊᐱᖅᑯᑎᒃᓴᖃᖅᑐᖃᓐᖏᑉᐸᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒡᓗᒋᑦ ᑖᒃᑯᓄᖓ ᓄᓇᓕᓐᓄᑦ 

ᒐᕙᒪᓕᕆᓂᒃᑯᓐᓄᑦ ᐊᐅᓚᔾᔪᑎᓄᑦ ᑮᓇᐅᔭᐃᑦ 

ᐊᑐᕈᒪᔭᖏᑦ ᑲᑎᒃᖢᒋᑦ $3,855,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᒥᓗᒍ 

ᐱᕙᓪᓕᐊᔪᓕᕆᔨᒃᑯᓄᓪᓗ ᐃᖏᕐᕋᔪᓕᕆᔨᒃᑯᓄᓪᓗ 

ᑮᓇᐅᔭᖅᑑᑎᒋᔪᒪᔭᖓ 2011-2012 ᓈᓴᐅᑎᓕᒃ 1 

ᐊᐅᓚᔾᔪᑎᓄᑦ ᐱᕙᓪᓕᐊᔪᓕᕆᓂᕐᒧᑦ 

ᑮᓇᐅᔭᖅᑑᑕᐅᔪᒪᔪᑦ. ᐊᐱᖅᑯᑎᒃᓴᖃᕐᕕᐅᕚ? 

ᐊᐱᖅᑯᑎᒃᓴᖃᕐᕕᐅᓐᖏᑉᐸᑦ $580,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᐊᖏᑦᑎᐊᖓᓃᑦᑐᖅ 

ᐃᖏᕐᕋᔪᓕᕆᓂᕐᒧᑦ. ᐊᐱᖅᑯᑎᒃᓴᖃᕐᕕᐅᓐᖏᑉᐸᑦ. 

$276,000. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᒻᒪ ᑲᑎᒃᖢᒋᑦ ᑖᒃᑯᐊ 

ᑮᓇᐅᔭᖅᑑᑕᐅᔪᒪᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

$856,000. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᑖᒃᑯᓇᓂ ᒪᑉᐱᕐᒥᓗᒍ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑮᓇᐅᔭᐃᑦ 

ᐊᐅᓚᔾᔪᑎᒋᔭᐅᓂᕐᒧᑦ ᑮᓇᐅᔭᖅᑑᑕᐅᒍᒪᔪᑦ 

ᐊᐱᖅᑯᑎᒃᓴᖃᕐᕕᐅᕙ? ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᑐᒡᓕᖓᓂ, 2, ᑖᒃᑯᐊ ᐊᑭᑦᑐᕆᐊᓂᐊᕐᒪᑕᒎᖅ 

ᐃᒥᖅᑕᖅᑕᐅᖃᑦᑕᕐᓂᖅ ᖃᒪᓂᑦᑐᐊᒥ ᐃᓪᓗᓕᕆᔨᒃᑯᑦ. 

ᐊᐱᕆᔪᒪᔭᕋ ᑖᓐᓇᑐᐊᖅ ᓄᓇᓕᑐᐊᖅ 

ᐃᒥᖅᑕᖅᑕᐅᓂᖏᓐᓄᑦ ᐊᑭᑦᑐᕆᐊᓂᐊᖅᐹ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᔭᐅᒻᒪᑦ. 

ᐊᓯᖏᑦᑕᐅᖑᑐᐃᓐᓇᕆᐊᖃᖅᑐᑦ ᑭᓯᐊᓂ 

ᖃᒪᓂᑦᑐᐊᒥᑦ ᐊᑭᑦᑐᕆᐊᖅᑕᐅᓂᐊᕐᒪᑕ 

ᐃᒥᖅᑕᖅᑕᐅᓂᖏᓐᓄᑦ. ᐃᓪᓗᓕᕆᔨᕐᒧᐊᒃᑯᑦ ᑕᐃᒪᓐᓇ 

ᑮᓇᐅᔭᖅᑖᑲᓐᓂᕈᒪᓚᐅᕐᒪᑕ ᑕᒪᓐᓇ 

ᑮᓇᐅᔭᖅᑐᕈᑎᔅᓴᖏᑦ ᐱᑕᖃᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᐊᒻᒪᓗ ᑕᕝᕙᓂᒃᓴᐃᓐᓇᖅ 5 -ᖓᓂ 

ᑮᓇᐅᔭᖃᖅᑎᑕᐅᓂᐊᖅᑐᑦ $200,000 ᑕᐃᒪᓐᓇ 

ᒪᓕᒐᑎᒍᑦ ᐊᑭᓕᐅᑎᒃᓴᓂᑦ  

2011-12, ᑭᓱᓄᑦ ᑖᒃᑯᐊ ᐊᑐᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᔅᓱᒪᓂ ᑕᒪᒃᑯᐊ ᒪᓕᒐᑎᒍᑦ 

ᐱᓕᕆᐊᕆᔭᐅᔪᑦ ᐱᔭᐅᖃᑦᑕᕐᒪᑕ 

ᐃᖅᑲᖅᑐᐃᓂᓕᕆᔨᒃᑯᓐᓂᑦ ᐊᒻᒪᓗ 

ᒫᓐᓇᓵᖑᓚᐅᖅᑐᒥᑦ. ᑕᐃᒪ ᐱᓕᕆᐊᒃᓴᐃᑦ  

ᒪᓕᒐᑎᒍᑦ ᒪᓕᒐᓕᕆᔨᒃᑯᓃᓐᖔᕆᐊᖃᓚᐅᕐᒪᑕ. 

ᑖᒃᑯᐊ ᐅᓄᕐᓂᖏᑦ ᑮᓇᐅᔭᑦ ᐃᑲᔪᕐᓂᐊᑐᔅᓴᐅᔪᑦ 

ᑯᐊᐳᕇᓴᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗᑦᑕᐅᖅ ᑕᕝᕙ 6-

ᖓᓃᑦᑐᖅ ᑮᓇᐅᔭᖃᖅᑎᑦᑎᓂᖅ $200,000-ᓂᑦ 

ᑲᑎᒪᔨᓄᑦ ᐊᕐᕌᒍᑕᒫᖅᓯᐅᑎᓄᑦ ᑖᒃᑯᐊ 

ᑲᑎᒪᔨᐅᔾᔪᓯᐊᕆᖃᑦᑕᕐᓂᖏᓐᓄᑦ ᐊᒻᒪᓗᑦᑕᐅᖅ 

ᖃᖓᑦᑕᐅᑎᒃᓴᖏᓐᓄᑦ ᐊᒡᒍᖅᑕᐅᒍᒋᓐᓇᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑕᐃᒪ ᑖᒃᑯᐊ ᑎᑎᖅᑲᑯᑎᒃᑲ ᓇᓂᒋᐊᖃᓂᐊᑕᒃᑲ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐲᑕᓴᓐ, ᑭᐅᔪᒪᕕᐅᒃ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᓯᐅᓪ. ᑖᒃᑯᐊ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ ᒪᓕᒐᕐᓂᑦ 

ᐱᓕᕆᐊᖃᖅᐸᓕᐊᒻᒪᑕ ᑖᒃᑯᐊ ᑲᑎᒪᔨᒃᓴᐅᓂᐊᖅᑐᓂᑦ 

ᐃᓪᓗᓕᕆᔨᕐᔪᐊᑯᓐᓄᑦ. ᑕᒪᓐᓇ ᐱᐊᓂᒃᐸᑦ 

ᑲᑎᒪᔨᖃᓂᐊᓕᖅᐳᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑖᒃᑯᐊ $200,000 ᐊᑐᖅᑕᐅᓂᐊᕐᖢᑎᒃ. ᑕᒪᒃᑯᐊ 

ᑲᑎᒪᔨᐅᔾᔪᓯᕆᔮᐅᖃᑦᑕᕐᓗᑎᑦ ᑲᑎᒪᒑᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐃᒪᓐᓇᐃᓖᖅᐱᑦ 

ᖃᓄᖅ  

$200,000-ᓂᑦ ᐃᓕᓯᓚᐅᖅᐱᓯ ᑖᑦᓱᒧᖓ 

ᓇᓚᐅᑦᑖᕈᑎᑐᐃᓐᓈᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ 

ᑲᑎᒪᔨᐅᔾᔪᓯᐊᕆᔭᐅᖃᑦᑕᓂᐊᖅᑐᑦ ᑕᐃᒪᓐᓇ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᑐᒐᖃᕐᒪᑕ ᖃᓄᑎᒋ 

ᐊᑭᓕᖅᑕᐅᒋᐊᖃᕐᒪᖔᑕ. ᐱᓗᐊᖅᑐᒥᒃ ᑕᒪᒃᑯᓄᖓ  

ᑲᑎᒪᔨᐅᓂᐊᖅᑐᓄᑦ. ᐄ, ᑕᐃᒪ ᐊᓯᖏᓐᓅᖏᑦᑐᖅ. 

ᐅᕙᒍᓪᓕ ᑕᐃᒪᓐᓇ ᐊᑭᓕᖅᓱᐃᒋᐊᖃᕐᓂᐊᕋᑦᑕ 

ᑲᑎᒪᔨᓂᑦ ᐃᒻᒪᖃ ᑲᑎᒪᔨᐅᔪᖅ ᑲᑎᒪᔨᐅᔪᒃᓴᐅᒻᒪᑦ. 

ᑲᑎᒪᔨᐅᖃᑕᐅᓪᓗᓂ ᑕᒪᓐᓇ 

ᐊᑭᓕᖅᑕᐅᒋᐊᖃᓲᖑᓐᓇᕐᒪᑦ.  

 

ᓇᓗᓇᐃᔭᖅᓯᒪᖏᑦᑑᒐᓗᐊᖅ ᓱᓕ ᐊᕐᕌᒍᓗᑦᑖᒧᑦ ᓱᓕ 

ᐃᓱᓕᓯᒪᖏᓇᑦᑕ. ᑕᐃᒪᓴ ᐊᕐᕌᒎᓛᖅᑐᒧᑦ ᑕᐃᒪᓐᓇ 

ᐸᕐᓇᓯᒪᒍᒪᒐᑦᑕ. ᑕᐃᒪᖃᐃ ᒫᓐᓇᐅᔪᖅ ᑕᒪᓐᓇ 

ᐊᑭᓕᐅᑎᒃᓴᐅᓇᔭᖅᑐᖅ ᓈᒻᒪᑐᒃᓴᐅᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᒪᓂᑦᑐᐊᕐᒥ ᑕᐃᒃᑯᐊ ᑲᑎᒪᔩᑦ $850,000 

ᖃᕐᓂᐊᕐᒪᑕ ᑖᒃᑯᐊ ᐅᖃᐅᓯᕆᓚᐅᐱᓪᓚᖅᑲᐅᒻᒪᑕ. 

ᓱᒻᒪᑦ ᐊᑭᑦᑐᕆᐊᕆᐊᖃᕐᓂᐊᖅᐸᑦ ᑖᒃᑯᐊ ᑮᓇᔭᐅᑦ 

ᐃᓂᖅᑎᖅᑕᐅᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ 

ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐊᐅᐸᓗᒃᑐᖅ. 

ᑖᒃᑯᐊ ᐊᑭᑦᑐᕆᐊᖅᓯᒪᒻᒪᑕ ᑕᐃᒪᓐᓇ 

ᐊᑭᑦᑐᕆᐊᕈᑎᔅᓴᐅᑐᐃᓐᓇᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᓱᓕ 

ᐊᐱᖅᑯᑎᔅᓴᖃᖅᑐᖃᕐᒪᖔᑦ? ᐃᓵᔅᓯᒪᔪᖅᑕᖃᕈᓐᓃᕐᒪᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᑕᐅᔪᒪᔪᖅ.  

$3,817,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒃᖢᒋᑦ ᑖᒃᑯᐊ 

ᐃᓪᓗᓕᕆᔨᒃᑯᑦ ᐊᐅᓚᔾᔪᑎᖏᓐᓄᑦ 2011/2012 

ᑮᓇᐅᔭᐃᑦ ᐊᖏᖅᑕᐅᓯᒪᓐᖏᑦᑐᑦ ᒫᓐᓇ ᑐᒃᓯᕌᖑᔪᑦ 

ᑲᑎᒃᖢᒋᑦ $3,817,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᕐᒧᑦ 2-ᒧᑦ 

ᐅᑎᕋᔭᕈᑦᑕ. ᒪᒃᐱᒐᖅ 2, ᑕᕝᕙᓂ 2011-2012 

ᑮᓇᐅᔭᖅᑑᑕᐅᔪᒪᔪᑦ ᐃᖏᕐᕋᔪᒪᓂᕐᒧᑦ ᐊᐅᓚᔪᒪᓂᕐᒧᑦ. 

ᑖᒃᑯᐊ ᑮᓇᐅᔭᐃᑦ ᐊᕐᕌᒍᖓ 31, 2012 

ᐃᓱᓕᕝᕕᔅᓴᖃᖅᖢᑎᒃ ᑕᕝᕙᓂ ᓇᓗᓇᐃᖅᑕᐅᓯᒪᒻᒪᑕ 

Schedule 1 ᐊᐅᓚᔾᔪᑎᓄᑦ. ᑖᒃᑯᐊ ᑲᑎᒃᖢᒋᑦ 

$19,570,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ Your binder 

ᑖᒃᑯᓄᖓ ᐅᑎᕐᕕᒋᒍᓐᓇᓕᕐᒥᒐᑦᑎᒍ ᒪᓕᒐᒃᓴᓄᑦ 

your white binder. ᒪᓕᒐᒃᓴᖅ 8, 

(ᑐᓵᔨᑎᒎᕈᓐᓃᖅᑐᖅ) ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᓕᒃ 1, 2011-2012. (ᑐᓵᔨᑎᒍᑦ) ᐃᓚᖓ 1. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᐃᒍᖅ, ᒪᒃᐱᖅᑐᒐᖅ 2, ᑕᕝᕙᓂ 

ᓇᓗᓇᐃᖅᑕᐅᓯᒪᔪᖅ ᑮᓇᐅᔭᐃᑦ ᑖᒃᑯᐊ 

ᐊᑐᖅᑕᐅᑲᓐᓂᕈᒪᔪᑦ. (ᑐᓵᔨᑎᒍᑦ) ᓂᕈᐊᕐᓂᖅ 1: 

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑲᑎᒃᖢᒋᑦ 

ᑮᓇᔭᐅᖅᑑᑕᐅᔪᒪᔪᑦ $19,570,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᓕᒫᒃᖢᒋᑦ ᑖᒃᑯᐊ 

ᑮᓇᐅᔭᖅᑑᑕᐅᔪᒪᔪᑦ ᑕᕝᕙᓂ ᐱᖁᔭᒃᓴᖅ 8. 

$19,570,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᐅᓯᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐊᖏᖅᐱᑖ ᑖᓐᓇ ᒪᓕᒐᒃᓴᖅ 8 

ᐃᓗᐃᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᒪᓕᒐᖅᐳᑦ 

ᐊᑐᖅᖢᒋᑦ 62(2) ᐊᖏᖃᑎᒌᑉᐱᑖ ᑕᐃᓐᓇ ᒪᓕᒐᒃᓴᖅ 

8 ᐃᓕᔭᐅᔪᓐᓇᖅᓯᒻᒪᑦ ᑖᒃᑯᓇᓂ ᑲᑎᒪᔾᔪᑎᔅᓴᑎᓐᓂ 

ᐱᖓᔪᖓᓐᓄᑦ ᐅᖃᓕᒫᖅᑕᐅᔪᓐᓇᓯᓪᓗᓂ, ᑖᔅᓱᒥᖓ 

ᐊᖏᕈᑎᖃᓕᖅᐱᑖ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑑ ᐅᖃᐅᓯᔅᓴᖃᕈᕕᑦ. 

ᒪᑐᔾᔪᑎᒋᓂᐊᖅᑕᕐᓂᑦ ᐅᖃᐅᓯᔅᓴᖃᕈᕕᑦ ᑖᒃᑯᓄᖓ 

ᐊᖏᕈᑕᐅᓵᖅᑐᓄᑦ. ᒫᓐᓇ ᒪᑐᐃᖓᓕᖅᐳᖅ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᖁᔭᓐᓇᒦᖅᐸᑲᑦᑕᐅᖅ ᑖᒃᑯᐊ 

ᑲᑎᒪᔨᕋᓛᑦ ᐊᐱᖅᓱᑦᑎᐊᖃᑦᑕᖃᐅᕐᒪᑕ 

ᑕᕝᕙᓂᑐᐃᓐᓇᐅᖏᑦᑐᖅ ᐊᒻᒪᓗᑦᑕᐅᖅ ᑲᑎᒪᑎᓪᓗᒋᑦ 

ᑲᑎᒪᔨᕋᓛᒃᑯᓐᓂ ᐊᒻᒪᓗ ᑖᒃᑯᐊ ᐊᐱᖅᑯᑎᒋᔭᓯ 

ᑭᐅᖃᑦᑕᓚᐅᖅᑐᔅᓴᐅᕗᒍᑦ. ᑖᒃᑯᐊ 

ᐃᑲᔪᖅᑎᒋᓚᐅᕋᒃᑭᓪᓗ ᒥᓂᔅᑕᐅᖃᑎᒃᑲ 

ᖁᔭᓐᓇᒥᑦᑎᐊᖅᐸᒃᑲ ᐊᒻᒪᓗ ᑖᒃᑯᐊ ᐊᐱᖅᑯᑎᒋᔭᓯ 

ᐱᒻᒪᕆᐅᒻᒪᑕ.  

 

ᑕᐃᒪᑦᑕᐅᖅ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᒋᔭᒃᑲ 

ᐃᑲᔪᑦᓯᐊᖅᑲᐅᒻᒪᑕ ᐃᓪᓗᓕᕆᔨᕐᔪᐊᒃᑯᓐᓃᖔᖅᑐᖅ  

ᑖᒃᑯᐊ ᐊᑎᖏᑦ ᐅᖃᕋᑖᖅᑕᒃᑲ ᐲᑕ ᒫ, 

ᐃᓄᓕᕆᔨᒃᑯᓐᓂᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᓗ.  

 

ᐊᒻᒪᓗᑦᑕᐅᖅ ᑖᒃᑯᐊ ᖁᔭᓐᓇᒦᕈᒪᔮᒃᑲ ᐅᕙᓃᑦᑑᒃ 

ᒪᕐᕉᒃ, ᑖᒃᑯᐊ ᐱᖃᑎᒋᖅᑲᐅᔮᒃᑲ ᑮᓇᐅᔭᕆᕕᑦᑎᓐᓂᓗ  

ᐱᓕᕆᐅᑎᒋᔭᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ, ᒥᓂᔅᑕ ᐲᑕᓴᓐ 

ᒪᓂᒻᒪᒃᓯᒪᑦᑎᐊᓵᕋᕕᑦ ᑭᐅᔪᓐᓇᖅᑐᑎᓪᓗ. ᑖᒃᑯᐊ 

ᑕᕝᕙ ᑮᓇᐅᔭᖅᑑᑎᕗᑦ ᒫᓐᓇ ᑲᒪᒋᔾᔮᓐᖏᑲᓚᐅᕋᑦᑎᒍ. 

ᐃᖅᓱᖅᑏ ᐅᑯᐊ ᐃᖅᑲᓇᐃᔭᖅᑎᖏᑦ ᐃᑲᔪᓚᐅᒃᑭᑦ.  

 

ᑖᒃᑯᐊ ᐱᓕᕆᐊᖑᔪᒪᖅᑲᐅᔪᖅ ᑲᔪᓯᑎᑐᐃᓐᓇᖅᑐᑎᒍ 

ᒫᓐᓇ ᐱᓕᕆᐊᒃᓴᖅ 9 ᑲᒪᒋᓂᐊᓕᕋᑦᑎᒍ. ᑖᒃᑯᐊ 

ᒥᓂᔅᑕ ᐋᓐᓂᐊᖃᖅᑕᐃᓕᔪᓕᕆᔨᒃᑯᓐᓄᑦ 

ᐅᖃᐅᓯᒃᓴᖃᑐᐊᕈᕕᑦ ᒥᓂᔅᑕ ᑰᓕ ᒪᓕᒐᒃᓴᖅ 9-

ᒨᖓᔪᓂᑦ ᒫᓐᓇ ᓇᑎᖅ ᐱᓯᒪᓕᕋᓗᐊᕐᒥᔭᑦ. 

 

ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᖅ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖃᐅᓯᒃᓴᖃᖅᑐᖓ ᐊᒻᒪᓗ 

ᖁᔭᓐᓇᒦᕈᒪᔭᒋᑦ ᐊᒻᒪᓗ ᑲᑎᒪᔨᕋᓛᑦ ᒪᓕᒐᒃᓴᖅ 9 

ᑲᒪᒋᔭᐅᓂᐊᖅᑎᓪᓗᒍ.  

 

ᐃᒃᓯᕙᐅᑖᖅ, ᑖᓐᓇ ᒪᓕᒐᒃᓴᖅ 9 ᑖᒃᑯᐊ ᒐᕙᒪᒃᑯᑦ 

ᑭᐅᔾᔪᑎᒋᔭᖏᑦ ᐃᓱᒪᓕᐅᕈᑕᐅᓚᐅᖅᑐᓂᑦ. 

ᓄᕕᐱᕆᐅᓚᐅᖅᑐᒥᑦ ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᒃᑯᑦ ᑕᐃᒪᓐᓇ 

ᐃᖅᑲᖅᑐᐃᕕᒃᑰᖅᑎᑕᐅᖃᑦᑕᕈᓐᓇᖁᓪᓗᒋᑦ ᑖᒃᑯᐊ 

ᓱᕈᓰᑦ ᓴᐳᔾᔨᔨᖏᑦ ᐊᖅᓵᖅᓯᒑᖓᑕ ᐊᒻᒪᓗᑦᑕᐅᖅ 

ᐃᓚᖏ ᑖᒃᑯᐊᑦ ᐃᓚᒌᑦᑐᓕᕆᓂᕐᒧᑦ, ᓱᕈᓯᓕᕐᓂᕐᒧᑦ 

ᑕᒪᒃᑯᐊ ᐱᓕᕆᐊᕆᔭᐅᖃᑦᑕᖅᓯᒪᒻᒪᑕ 

ᐃᖅᑲᖅᑐᐃᕕᒃᑯᑦ ᐊᒻᒪᓗ ᓯᖁᒥᑦᑎᓯᒪᖃᑦᑕᖅᑐᑎᒃ 

ᑲᓇᑕᒥ ᐱᔪᓐᓇᐅᑎᓂᒃ ᐃᓱᒪᖅᓲᑎᓂᓪᓗ. 

 

ᐃᒃᓯᕙᐅᑖᖅ, ᐃᓱᒪᓕᐅᖅᑐᖃᕌᖓ ᓲᕈᓯᖅ ᑖᓐᓇ 

ᐊᖅᓵᖅᑕᐅᒋᐊᖃᖅᐸᑦ ᐊᖏᕐᕋᕆᔭᒥᓂᑦ 

ᓴᐳᔾᔭᐅᒋᐊᖃᕐᓂᐊᕐᓗᓂ 

ᐃᖅᑲᖅᑐᐃᕕᒃᑰᖅᑎᑕᐅᒋᐊᖃᓲᖑᒻᒪᑕ 

ᕿᒥᕐᕈᓂᐊᕐᓗᑎᒃ ᑕᒪᓐᓇ ᐊᑐᕐᓂᖃᕋᓗᐊᕐᒪᖔᑦ 

ᐊᖅᓵᖅᑕᐅᓂᖓ. ᑕᒪᕐᒥᒃ ᑕᒪᒃᑯᐊ ᑲᓇᑕᒥ ᓄᓇᕗᑦ 

ᐃᓚᐅᓐᖏᒃᑲᓗᐊᖅᑐᓂ ᑕᐃᒪᓐᓇ 

ᐃᖅᑲᖅᑐᐃᑎᑦᑎᒋᐊᖃᕐᒪᑕ ᐅᓪᓗᐃᑦ 15 

ᐊᓂᒍᑐᐊᖅᐸᑕ ᓱᕈᓯᖅ ᐊᖅᓵᖅᑖᓚᐅᖅᑎᓪᓗᒍ.  

ᐄ, ᑕᐃᒪ ᑕᒪᒃᑯᐊ ᐋᖅᑭᑦᑕᐅᓯᒪᓂᖏᑦ, 

ᐋᖅᑭᒋᐊᖅᑕᐅᓯᒪᓂᖏᑦ ᐱᖁᔭᐃᑦ ᒪᓕᒐᒃᓴᖅ 9-ᒥᑦ 

ᑖᓐᓇ ᑎᒍᔭᐅᑉᐸᑦ ᓱᕈᓯᖅ ᓄᓇᕗᒻᒥ ᐊᖏᕐᕋᖓᓂ 

ᐊᒻᒪᓗ ᑲᒪᒋᔭᐅᓂᐊᖅᑐᑦ ᐃᖅᑲᖅᑐᐃᕝᕕᒃᑯᑦ 

ᕿᓚᒻᒥᐅᓂᖅᓴᐅᓂᐊᓕᖅᑐᖅ ᑕᐃᒪᓐᓇ ᐊᓯᖏᓐᓂᑦ 

ᑲᓇᑕᒥ ᓄᓇᓕᐅᔪᓂᑦ. 

 

ᒪᓕᒐᒃᓴᖅ 9, ᑕᐃᒪᓐᓇ ᑕᒪᑉᑕᒥᑦ ᒪᓕᑉᐳᖅ 

ᐃᑲᔪᖅᑕᐅᒋᐊᖃᕐᒪᑕ ᐅᓗᕆᐊᓇᖅᑐᒦᑦᑐᑦ ᓄᓇᓕᓐᓂ 

ᐊᒻᒪᓗ ᓱᕈᓰᑦ ᐃᓚᒌᓪᓗ ᐱᔨᑦᓯᕋᐅᑎᖏᑦ ᓄᓇᕗᒻᒥ.  

 

ᐊᒻᒪᓗᑦᑕᐅᖅ ᒪᓕᒐᒃᓴᖅ 9, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑕᐃᒪᓐᓇ ᐃᓕᕆᐊᖃᐃᓐᓇᕐᒪᑕ ᕿᒥᕐᕈᓂᕐᒥᑦ ᓱᕈᓰᑦ 

ᐃᓚᒌᓪᓗ ᐱᔨᑦᑎᕋᐅᑎᖏᓐᓄᑦ ᒪᓕᒐᖓᓂᑦ. ᑕᒪᓐᓇ 

ᕿᒥᕐᕈᔭᐅᔪᖅ ᐃᒪᓐᓇ ᐅᖃᓪᓚᖃᑎᖃᕐᓗᑕ ᑕᒪᒃᑯᐊ 

ᒐᕙᒪᒃᑯᓐᓂᑦ ᒐᕙᒪᐅᓐᖏᑦᑐᓂᓪᓗ ᑎᒥᐅᔪᓂᑦ 

ᓄᓇᓕᓐᓂᒥᐅᑕᐅᔪᓂᓪᓗ.  

 

ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐅᖃᓚᐅᕐᒪᑦ 

ᐅᓂᒃᑳᒥᓂᑦ ᓄᓇᕗᑦ ᓱᕈᓰᑦ, ᒪᒃᑯᑦᑐᑦ ᐃᓚᒌᓗ 

ᐱᓕᕆᐊᓂᑦ ᐱᔨᑦᑎᕋᐅᑎᓂᓪᓗ. ᒐᕙᒪᒃᑯᑦ ᐊᖏᖅᐳᑦ 

ᑖᒃᑯᐊ ᐅᓂᒃᑳᓂᒃ ᑎᑎᕋᖅᑕᐅᓯᒪᓚᐅᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 

ᑕᐃᒪᓐᓇ ᐱᕙᓪᓕᐊᒍᑕᐅᓂᐊᕐᒪᑕ 

ᐊᑐᓕᖅᑕᐅᕙᓪᓕᐊᓂᖓᓄᑦ ᐸᕐᓇᐅᑕᐅᓂᐊᖅᑐᖅ 

ᑕᒪᒃᑯᐊ ᐃᓱᒫᓗᒍᑕᐅᑎᓪᓗᒋᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑭᐅᔾᔪᑎᒋᔭᖏᑦ ᐃᖅᑲᖅᑐᐃᕕᒃᑯᑦ 

ᐱᓕᕆᐊᕆᔭᐅᓚᐅᖅᑐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᑦ ᒫᓐᓇᐅᔪᖅ ᓱᕈᓰᑦ ᐃᓚᐅᔪᐃᓪᓗ 

ᐱᔨᑦᑎᕋᐅᑎᖏᓐᓄᑦ ᒪᓕᒐᖅ ᑕᐃᒪᓐᓇ 

ᐊᒃᓱᕉᑎᒋᓚᐅᕋᑦᑎᒍ ᓈᒻᒪᑦᑐᓂᒃ ᓱᕈᓯᖅ 

ᓴᐳᔾᔭᐅᑦᑎᐊᕈᓐᓇᖁᓪᓗᒋᑦ ᐊᑐᕐᓗᒋᓪᓗ ᑕᒪᒃᑯᐊ 

ᐃᓄᐃᑦ ᐱᖅᑯᓯᑐᖃᖏᑦ ᒪᓕᒐᓪᓗ. 

 

ᐃᒃᓯᕙᐅᑖᖅ, ᑖᒃᑯᐊ ᓄᓇᓕᓐᓂᒥᐅᑦ ᐃᓚᒌᑦ, 

ᒐᕙᒪᒃᑯᓪᓗ ᐱᓕᕆᖃᑎᒌᑦᑎᐊᕆᐊᖃᕐᒪᑕ ᐃᑲᔪᕐᓗᑎᒃ 

ᓴᐳᔾᔨᓗᑎᓪᓗ ᓱᕈᓯᕐᓂᑦ ᑲᑉᐱᐊᓱᑦᑐᓂᑦ ᑕᐃᒪᓐᓇ  

ᐅᓗᕆᐊᓇᓐᖏᑦᑐᒦᒍᓐᓇᖁᓪᓗᒋᑦ, ᑕᐃᒪᓐᓇ 

ᑐᐊᕕᐅᑕᐅᓗᑎᒃ.  

 

ᑕᐃᒪ ᐃᑲᔪᖅᑕᐅᒍᒪᕗᖓ ᐃᓕᔅᓯᓐᓄᑦ ᐊᒻᒪᓗᑦᑕᐅᖅ 

ᐊᐱᖅᓱᖅᑕᐅᒍᓐᓇᖅᐳᖓ ᑲᑎᒪᔨᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 

ᐃᖅᑲᓇᐃᔭᖅᑎᓂᑦ ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? 

 

ᐊᖓᔪᖅᑳ ᑕᒑᖅ ᑰᓕ: ᐄ, ᐱᔪᒪᔪᖓ.  

 

ᐃᒃᓯᕙᐅᑕᖅ: ᐊᖏᖅᐱᑖ ᑖᓐᓇ ᐃᖅᑲᓇᐃᔭᖅᑎᒥᓂᒃ 

ᑕᑲᓄᖓᖃᑎᖃᕈᓐᓇᖅᑐᖅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ 

ᐃᑲᔪᓚᐅᒃᑭᑦ. 

 

ᖁᔭᓐᓇᒦᒃ. ᒥᓂᔅᑕ ᑰᓕ, ᑲᑎᒪᔾᔪᑎᒃᑎᓐᓂ ᑖᒃᑯᐊ 

ᓇᓗᓇᐃᖅᓯᒪᓚᐅᕐᓂᐊᕐᒥᖕᒪᑕ ᑭᒃᑰᖕᒪᖔᑎᒃ ᑕᑲᓇᓂ 

ᐊᐱᖅᓱᖅᑕᐅᕕᖕᒦᖅᑲᑎᒋᔭᑎᑦ ᓇᓗᓇᐃᕌᓚᓚᐅᕐᒥᒃᑭᑦ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑭᓇᒃᑰᖕᒪᖔᑎᒃ ᐅᖄᓪᓚᒡᓛᒃᑲ. 

ᑕᓕᖅᐱᒐᓃᑦᑐᖅ ᑖᓐᓇ ᒥᓂᔅᑕᐅᑉ ᑐᒡᓕᐊ, ᒥᔅᑕ ᒫ, 

ᖃᐅᔨᒪᔭᐃᓐᓇᕆᖅᑰᕋᑦᓯᐅᒃ ᐊᒻᒪᓗ ᑖᓐᓇ 

ᓴᐅᒥᒐᓃᑦᑐᖅ ᐋᓐ ᒫᑭᓐᑖᔅ, ᒪᓕᒐᕐᓂᐊᖅᑎᐅᔪᖅ, 

ᐃᖅᑲᖅᑐᐃᕕᓕᕆᔨᒃᑯᓐᓃᖔᖅᑐᖅ ᒫᓐᓇ 

ᐃᑲᔪᖅᑎᒋᓂᐊᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᑎ 

ᓵᑦᑎᓐᓃᑎᓪᓗᓯ, ᓇᓗᓇᓐᖏᑐᕐᓗ 

ᐊᐱᖅᑯᑎᒃᓴᖃᖅᑐᖃᖅᐸᑦ ᐃᑲᔪᕐᓂᐊᖅᑐᓯ. 

ᑕᐃᓐᓇᖃᐃ ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ 

ᑲᑎᒪᔨᕋᓛᕆᔭᐅᔪᓄᑦ ᕿᒥᕐᕈᓂᐅᔪᓄᑦ ᒪᓕᒐᑦᓴᓄᑦ 

ᒥᔅᑕ ᓂᖏᐅᖓᓐ ᐅᖃᐅᓯᒃᓴᖃᖅᐸ? 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᖁᕕᐊᓱᑉᐳᖓ  

ᒪᑐᐃᖅᓯᒍᓐᓇᕋᒪ ᐱᓕᕆᐊᕆᓂᐊᖅᑎᓪᓗᑎᒍ 

ᒪᓕᒐᒃᓴᖅ 9, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕈᑎᓄᑦ ᒪᓕᒐᖅ. 

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ 

ᕿᒥᕐᕈᓵᓚᐅᖅᓯᒪᖕᒪᑕ ᒪᓕᒐᒃᓴᖅ 9-ᒥᒃ ᔫᓂ 2, 

2011-ᒥ. ᒪᓕᒐᒃᓴᖅ 9 ᑕᐃᒪᓐᓇ 

ᐋᖅᑭᒋᐊᖅᓯᓂᐊᖅᐳᖅ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕈᑎᓄᑦ ᒪᓕᒐᕐᒥᒃ ᑭᐅᔾᔪᑎᖃᕐᓂᐊᕐᓗᑕ  

ᓄᓇᕗᒻᒥ ᐃᖅᑲᖅᑐᐃᔩᑦ ᐊᓯᔾᔩᖁᔨᓚᐅᕐᒪᑕ 

ᑐᐊᕕᕐᔫᒥᔪᒃᑯᑦ ᑕᒪᓐᓇ ᐱᓕᕆᐊᕆᔭᐅᖃᑦᑕᖁᓪᓗᒍ 

ᓱᕈᓯᑦ ᓴᐳᔾᔭᐅᒋᐊᖃᕐᓂᖏᑦ.  

 

ᒪᓕᒐᒃᓴᖅ 9 ᐋᖅᑭᒋᐊᕈᑕᐅᓂᐊᖅᑐᖅ ᒫᓐᓇ 

ᐃᓚᖏᓐᓄᑦ ᐱᖁᔭᐅᑉ ᑖᒃᑯᐊ 

ᐃᖅᑲᓇᖅᑐᐃᕝᕕᒃᑰᕆᓂᖅ ᑎᓕᐅᕆᓂᖅ ᐊᒻᒪᓗ 

ᐊᖅᓵᖅᓯᓂᖅ ᐊᒻᒪᓗᑦᑕᐅᖅ ᐋᖅᑭᒋᐊᖅᑕᐅᓂᐊᕐᖢᑎᒃ 

ᑕᒪᒃᑯᐊ ᐅᖃᐅᓯᖅᑕᖏᑦ ᑖᒃᑯᐊ ᐲᖅᑕᐅᖃᑕᕐᓗᑎᒃ 

ᓄᓇᑦᓯᐊᒥ ᐅᖃᐅᓯᖃᖅᑐᑦ ᐊᒻᒪᓗ ᓄᓇᕗᒻᒥᐅᑦ 

ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐃᓕᔭᐅᖔᕐᓗᑎᒃ ᑕᕝᕗᖓ 

ᐱᖁᔭᒧᑦ. 

 

ᑲᑎᒪᔨᕋᓛᑦ ᐃᓕᑕᖅᓯᕗᑦ ᕿᒥᕐᕈᑦᓯᐊᕆᐊᖃᕋᑦᑕ 

ᐃᓚᒌᑦ ᐃᓚᒌᓪᓗ, ᓱᕈᓯᓕᕆᓂᕐᒧᓪᓗ ᐱᖁᔭᓂᒃ 

ᓄᑖᒥᒃ ᓴᓇᓂᐊᕐᓗᑕ ᑕᒪᓐᓇ ᐱᒋᐊᖅᑕᐅᓂᐊᕐᓗᓂ. 

ᑲᑎᒪᔨᕋᓛᑦ ᓂᕆᐅᑉᐳᑦ ᐱᖁᔭᒥᒃ ᓴᖅᑭᑎᑦᓯᖁᔨᓪᓗᑎᒃ 

ᐊᕐᕌᒍᓂᐊᖅᑐᒥ 2011-14 ᐸᕐᓇᑕᐅᓯᒪᔪᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐅᖃᐅᓯᕆᓯᒪᔭᖏᑦ.  

 

ᐃᒃᓯᕙᐅᑖᖅ, ᑕᕝᕙ ᐱᐊᓂᒃᐳᑦ ᐅᖃᐅᓯᒃᑲ, ᑖᒃᑯᐊ 

ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᒪᓕᒐᒃᓴᖅ 9, ᐊᒻᒪᓗ 

ᐱᖁᔨᕗᑦ ᑲᔪᓯᑎᑕᐅᖁᓪᓗᒍ ᒪᓕᒐᓕᐅᕐᕕᖕᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ 

ᒪᑐᐃᖓᓚᐅᐱᓪᓚᒃᑲᓗᐊᖅᑐᖅ ᑭᓇᑐᐃᓐᓇᖅ 

ᐅᖃᕐᕕᖃᕈᒪᒍᓂ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ ᑰᓕ, ᐊᒻᒪᓗ ᐃᒃᓯᕙᐅᑕᐅᒐᒥ 

ᐅᖃᓪᓚᓵᕐᒪᑦ. ᑖᓐᓇ ᓯᕗᓪᓕᖅᐹᖑᑏᓐᓇᕐᓂᐊᕋᑦᑎᒍ 

ᓲᖃᐃᒻᒪ ᓂᕈᐊᖅᑕᐅᓯᒪᒐᑦᑕ ᒪᓕᒐᓕᐅᖅᑎᑎᒍᑦ 

ᑕᒫᓂ ᓄᓇᒥ, ᓄᓇᕗᒥᓗ ᓄᓇᕐᔪᐊᕐᒥᓗ, ᑕᒪᒃᑯᐊ 

ᖁᐊᖅᓵᕐᓇᖅᑐᒦᖁᓐᖏᕐᖢᒋᑦ ᐃᓄᐃᑦ ᑕᒪᕐᒥᒃ, 

ᑕᒪᕐᒥᑦᑎᐊᖅ, ᐊᖑᑎᑦ ᐃᓐᓇᐃᑦ ᐊᕐᓇᐃᑦ ᓄᑕᖅᑲᓪᓗ. 

ᑕᒪᕐᒥᑦᑎᐊ ᓂᕈᐊᖅᑕᐅᓯᒪᒐᑦᑕ 

ᖁᐊᖅᓵᓇᖅᑐᒦᖁᓐᖏᖢᒋᑦ ᑖᓐᓇ 

ᓯᕗᓪᓕᖅᐹᖑᐃᓐᓇᕐᓂᐊᕐᒪᑦ ᓇᓂᑐᐃᓐᓇᖅ ᓄᓇᓕᓐᓂ 

ᐊᖏᓂᖅᓴᓂ ᐊᒻᒪ ᓄᓇᓂ ᒥᑭᓂᒃᓴᓂ ᓄᓇᓂ ᑕᒫᓂ.  

 

ᐆᒥᖓ ᐃᓚᒋᐊᕈᒪᑉᓗᒍ, ᑖᒃᑯᐊ ᑕᐃᑉᓱᒪᓂ ᓇᐃᑦᑐᒥ 

ᐅᖃᓪᓚᖕᓂᐊᖅᑐᖓ, ᑕᑭᔪᒥᒃ ᐅᖃᓪᓚᔾᔮᖏᑦᑐᖓ 

ᐃᓄᐃᑦ ᐱᖅᑯᓯᕐᒥᑎᒍᑦ ᐱᖕᒪᕆᐅᔪᖁᑎᒋᔭᖏᑕ ᑐᑭᐊ, 

ᑐᓴᖃᑦᑕᖅᓯᒪᒐᑦᑕ. ᐃᒃᓯᕙᐅᑖᖅ, ᑐᓴᖃᑦᑕᖅᓯᒪᔪᑎᒡᓗ 

ᓇᓗᓇᓐᖏᑦᑐᖅ, ᐃᓐᓇᐃᑦ, ᐃᓐᓈᓘᓕᖅᑐᑦ ᐃᓛᓐᓂ 

ᐅᓂᒃᑳᕌᖓᒥᒃ ᐊᕐᓇᐃᓪᓘᓐᓃᑦ ᐊᖑᑏᓪᓘᓐᓃᑦ, 

ᐅᓂᒃᑳᓱᑦ ᐊᓈᓇᑦᓯᐊᕐᒪ ᐱᕈᖅᑎᓚᐅᖅᑖᖓ, 

ᐊᑖᑕᑦᑎᐊᕐᒪ ᐱᕈᖅᑎᓚᐅᖅᑖᖓ, ᐊᑖᑖᖃᕋᓗᐊᖅᑐᓂ 

ᐊᓈᓇᖃᕋᓗᐊᖅᑐᓂ ᑖᒃᑯᐊᑦᑕᐅᖅ ᐊᖑᓇᓱᐊᕐᓂᕐᒧᑦ 

ᐱᓇᓱᐊᖅᑎᓪᓗᒋᑦ. ᓇᓪᓕᒍᓱᒃᑲᒪ ᐊᓈᓇᑦᓯᐊᑦ 

ᐊᑖᑕᑦᓯᐊᑦ ᐱᕈᖅᑎᑕᐅᓂᑯᑦ ᐊᒥᓲᒻᒪᑕ, 

ᐅᕙᓃᑦᑐᖃᖅᑐᔅᓴᐅᔪᕐᓘᓐᓃᑦ ᐃᓘᑉ ᐃᓗᐊᓂ 

ᐊᓈᓇᖃᕋᓗᐊᖅᖢᓂ ᐊᑖᑕᖃᕋᓗᐊᖅᖢᓂ.  

 

ᑖᒃᑯᐊ ᓄᑕᕋᐃᑦ ᓲᕐᓗ ᐊᖏᔪᑦ ᐋᑕᐅᓂᐊᖅᑎᓪᓗᒋᑦ 

ᓄᑕᕋᒥᓂᒃ ᐅᓪᓗᒥ ᑕᑯᔅᓴᐅᖃᑦᑕᓕᕐᒪᑕ 

ᐋᑕᐅᓂᐊᖅᑎᓪᓗᒋᑦ. ᖁᐊᖅᓵᕐᓇᓗᐊᓐᖏᑦᑕᕌᖓᑦ 

ᑐᐊᕕᕐᓇᓗᐊᓐᖏᑦᑕᕌᖓᑦ ᐊᓈᓇᑦᓯᐊᖑᔪᖅ 

ᐊᑖᑕᑦᓯᐊᖑᔪᖅ ᐊᑏ ᑐᓴᖅᓯᖅᑕᐅᖃᑦᑕᓚᐅᕐᓕᑦ 

ᖁᐊᖅᓵᕐᓇᓗᐊᓐᖏᑦᑕᕋᖓ ᑐᐊᕕᕐᓇᓗᐊᓐᖏᑦᑕᕌᖓᑦ.  

ᑐᓴᖅᓯᖅᑕᐅᓐᖏᓐᓇᐅᔭᕆᐊᖃᖅᑐᑦ ᓇᓗᓇᓐᖏᑦᑐᖅ  

ᓇᓪᓕᓐᓂᒃᑯᑦ ᐆᒻᒪᑎᒥᒍᑦ 

ᐊᑭᓕᖅᑐᖅᑕᐅᓐᖏᕐᒥᒎᓐᖏᑦᑐᖅ ᐊᓈᓇᑦᑎᐊᖑᔪᑦ 

ᐊᑖᑕᑦᑎᐊᖑᔪᑦ ᓄᑕᖅᑲᒥᓂᒃ ᐱᕈᖅᓯᖃᑦᑕᓲᖑᒻᒪᑕ.  

 

ᑖᓐᓇ ᒪᓕᒐᒃᓴᖅ 9 ᖃᓄᑭᐊᖑᓇ ᑐᑭᓕᒃ, ᑖᒃᑯᓂᖓ 

ᓄᑕᖅᑲᓂᑦ ᐊᒻᒪᓗ ᐃᓚᒌᓂᑦ ᑖᒃᑯᓂᖓ ᑲᒪᓂᕐᒧᑦ 

ᒪᓕᒐᐅᔪᖅ ᑖᓐᓇ ᓴᖅᑭᐸᓪᓕᐊᑎᓪᓗᒍ  

ᐃᓚᐅᕙᓪᓕᐊᓂᐊᕐᒪᑦ ᓄᑖᓐᖑᖅᐸᓪᓕᐊᒻᒪᑦ. ᑕᒪᓐᓇ 

ᓴᖅᑭᓯᒪᑏᓐᓇᕋᓱᒋᐊᖃᖅᑕᕗᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᑎᓪᓗᒋᑦ. 

ᐊᖓᔪᖅᑳᖑᔪᓪᓗᓐᓃᑦ ᐊᑖᑕᑦᑎᐊᖑᔪᓄᑦ 

ᐃᓐᓇᑐᖃᐃᑦ ᐊᐱᖅᓱᖅᑕᐅᓯᒪᑉᐸᑕ ᑕᒪᑐᒪ ᒥᔅᓵᓄᑦ 

ᐃᖢᐊᕋᔭᖅᑐᖅ ᐊᒻᒪ ᐃᓄᐃᑦ ᐊᕐᓇᐃᑦ ᑲᑎᒪᔨᖏᑦ.  

ᑕᑭᔪᒥᒃ ᐅᖃᓪᓚᒍᒪᓐᖏᓐᓇᒪ. ᖁᔭᓐᓇᒦᒃ.  

ᐅᕙᖓᑦᑕᐅᖅ ᑖᓐᓇ ᐃᑲᔪᖅᑐᖅᑕᕋᓗᐊᕋ ᓲᖃᐃᒻᒪ.  

 

ᑭᓯᐊᓂ ᖁᐊᖅᓵᕐᓇᓗᐊᓐᖏᑉᐸᑦ 

ᑐᐊᕕᕐᓇᓗᐊᓐᖏᑉᐸᑦ, ᐊᑏ ᐊᓈᓇᑦᓯᐊᑦ ᐊᑖᑕᑦᓯᐊᑦ 

ᓄᓇᓖ ᐊᑐᖅᑕᐅᓕ ᓄᑕᕋᕐᒥᒃ 

ᐋᑕᐅᔪᖃᕐᓂᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᔭᕋ ᑖᓐᓇ ᑲᑎᒪᔨᐅᖃᑎᒐ ᒥᔅᑕ ᓂᓐᖓᖅ 

ᑕᐃᒪᓐᓇ ᐅᖃᐅᓯᖃᖅᑲᐅᒻᒪᑦ. ᓇᓗᓇᓐᖏᑦᑐᖅ ᑕᐃᒪ 

ᑕᒪᓐᓇ ᑎᒍᐊᓐᖑᐊᖃᖅᑐᑦ ᑖᒃᑯᐊ ᓱᕈᓯᓂᑦ 

ᐃᓄᓕᕆᔨᒃᑯᓪᓗ ᓄᓇᕗᒻᒥ ᑖᒃᑯᐊ ᓇᓪᓕᒍᓱᖃᑦᑕᕐᒪᑕ 

ᑖᔅᓱᒥᖓ ᒪᓕᑦᓯᐊᕐᓂᐊᖅᑐᑎᓪᓗ.  

 

ᑖᒃᑯᐊ ᓄᓇᓕᕗᑦ ᑭᒡᒐᖅᑐᕐᓗᒋᑦ ᑕᐃᒪᓐᓇ 

ᐃᑲᔪᖅᑐᕈᒪᔭᕋ ᑖᓐᓇ ᐋᖅᑭᒋᐊᕈᑕᐅᔪᖅ. 

ᖁᔭᓐᓇᒦᖅᐸᕋᓗ ᒥᓂᔅᑕ ᐃᓄᓕᕆᔨᒃᑯᓐᓂ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑕᐃᒪᓐᓇ 

ᐋᖅᑭᒋᐊᖅᓯᖅᑲᐅᒻᒪᑕ. ᐅᖃᐅᓯᔅᓴᑐᐃᓐᓇᖅ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒫᓐᓇ 

ᐊᑎᕐᓂᑦ ᐃᓵᔅᓯᒪᔪᖃᓐᖏᒻᒪᑦ ᐱᓯᒪᓐᖏᑦᑐᖓᓘᓐᓃᑦ. 

ᑖᒃᑯᐊ ᐃᓚᖏᑎᒍᑦ ᑲᒪᒋᒋᐊᕐᓂᐊᓕᕋᑦᑎᒍ ᒪᓕᒐᒃᓴᖅ 

9. ᑕᕝᕙᓂ (ᑐᓵᔨᑎᒍᑦ) ᒪᒃᐱᒐᖅ 1, ᒪᓕᒐᒃᓴᖅ 9,  

(ᑐᓵᔨᑎᒎᕈᓐᓃᖅᑐᖅ) )ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕈᑎᓄᑦ ᒪᓕᒐᖅ. 

(ᑐᓵᔨᑎᒍᑦ) ᐃᓚᖓ 1. (ᑐᓵᔩᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 14. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 15. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᒐᖅ ᑖᓐᓇ ᒪᒃᐱᒐᖅ 7, Schedule 

A. ᓇᓗᓇᐃᖅᓯᒪᔪᑦ ᐊᔾᔨᒌᓐᖏᑯᓘᔭᖅᑐᓂᑦ 

ᐋᖅᑭᒋᐊᕈᑏᑦ ᐅᑯᐊ ᓇᓗᓇᐃᒐᓛᔅᓯᒪᔪᑦ. ᑖᓐᓇ 

Schedule A. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓ 17. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᐱᓯᐅᒃ ᑖᓐᓇ ᒪᓕᒐᒃᓴᖅ 9 

ᐃᓗᐃᑦᑑᓗᒍ ᐊᖏᕈᑎᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑲᑎᒪᔨᕋᓛᖃᑎᒃᑲ 

ᐊᖏᖅᐱᑖ ᐊᖏᖅᐱᓰ ᑕᐃᓐᓇ ᒪᓕᒐᖅᐳᑦ ᒪᓕᒃᖢᒍ 

62(2) ᒪᓕᒐᒃᓴᖅ 9 ᑕᕝᕗᖓ 

ᑲᑎᒪᔾᔪᑎᔅᓴᑎᓐᓄᐊᖅᓯᒋᕗᖅ ᐱᖓᔪᖓᓐᓂᑦ 

ᐅᖃᓕᒫᖅᑕᐅᓂᐊᕐᒪᑦ. ᑖᔅᓱᒥᖓ ᐊᖏᐅᑎᖃᖅᐱᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᓂᔅᑕ ᑰᓕ. ᖁᔭᓐᓇᒦᒍᕈᒪᐅᒐᔅᓯ 

ᐊᒻᒪᓗ ᐅᖃᐅᓯᔅᓴᖃᕈᕕᑦ ᑭᖑᓪᓕᖅᐹᒥ 

ᐅᖃᐅᓯᕆᔪᒪᔭᕐᓂᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐅᖃᐅᓯᖅᑲᐅᔪᑦ ᑐᑭᓯᑦᑎᐊᖅᑕᕗᑦ ᐊᒻᒪᓗ 

ᑖᓐᓇ ᒪᓕᒐᖅ ᐱᕚᓪᓕᖅᑐᖅ ᓇᓗᓇᓐᖏᒻᒪᑦ 

ᖃᐅᔨᒪᓂᐊᖅᐸᓯ ᒪᓕᑦᑕᐅᓕᖅᑑᒐᓗᐊᑦ ᑕᐃᒃᑯᐊ 

ᐊᑯᓂᓗᐊᖅ ᑕᐃᒃᑯᐊ ᓄᑦᑎᕐᓂᐊᕐᓂᖅᐸᑕ ᓱᕈᓰᑦ 

ᐅᑯᓂᓗᐊᖅ ᐱᓕᕆᐊᖑᓂᐊᖅᖢᑎᒃ 

ᐅᑕᖅᑭᑯᑖᓗᐊᖃᑦᑕᓚᐅᕐᒪᑕ. ᒫᓐᓇᓕ ᑕᒪᒃᑯᐊ 

ᐅᖃᐅᓯᕆᖅᑲᐅᔭᖏᑦ ᒥᔅᑕ ᔮᓐ ᓂᓐᖓᖅ-ᓗ, ᒧᓯᓯ 

ᐅᖃᐅᓯᕆᖅᑲᐅᔭᖏᑦ ᐃᒃᐱᒋᔭᐅᓂᖅᓴᐅᖁᓪᓗᒋᑦ 

ᐱᔪᒪᓕᕋᑦᑕ ᑖᓐᓇ ᑲᔪᓯᑎᓐᓂᐊᖅᑕᕗᑦ ᐊᒻᒪᓗ 

ᖁᔭᓐᓇᒦᒃ ᐃᑲᔪᖅᓱᐃᑦᑎᐊᕋᔅᓯ ᑕᒪᔅᓯ. ᑐᖏᓕᕋᓗ 

ᖁᔭᓐᓇᒦᒃ, ᒪᓕᒐᓕᕆᔨᕗᑦ ᑖᒃᑯᐊ ᐊᑯᓂ ᑖᔅᓱᒥᖓ 

ᐱᓕᕆᐊᖃᐃᓐᓇᕐᒪᑦ ᖁᔭᓐᓇᒦᕈᒪᓪᓗᒍ 

ᐃᑲᔪᑦᑕᐅᑦᑎᐊᖅᑲᐅᒐᑦᑕ ᐃᓕᔅᓯᓂᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 

ᓇᓗᓇᓐᖏᑦᑐᖅ ᑖᓐᓇ ᐃᑲᔫᑎᖃᕐᓂᐊᖅᑐᖅ. 

ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐃᑲᔪᓚᐅᕐᒥᒃᑭᒃ.  

 

ᖁᔭᓐᓇᒦᖔᓯᑦ. ᒫᓐᓇ ᒪᓕᒐᒃᓴᖅ 10, 

ᑲᒪᒋᓂᐊᓕᕐᒥᒐᑦᑎᒍ ᑖᒃᑯᓇᓂ ᐊᒻᒪ ᒥᓂᔅᑕᕆᔭᐅᔪᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ ᑰᓕ. 

ᐅᖃᐅᓯᔅᓴᖃᕈᕕᑦ ᑖᓐᓇ ᑲᒪᒋᒋᐊᓚᐅᓐᖏᓂᑦᑎᓐᓂ 

ᒫᓐᓇ ᓇᑎᖅ ᐱᓯᒪᓕᕐᒥᔭᕋᓗᐊᑦ ᐅᖃᐅᓯᔅᓴᖃᑐᐊᕈᕕᑦ.  

 

ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑕᖅᑭᓚᖓᓚ ᑖᒃᑯᐊ ᐅᖃᐅᓯᕆᓂᐊᖅᑕᒃᑲ 

ᑕᒪᒃᑮᓚᓚᐅᕐᒪᑦ ᐅᖃᐅᓯᕐᓂᒃ. ᐱᓯᒪᔭᒃᑲᐅᒐᓗᐊ ᐅᑯᐊ 

ᐅᐃᕖᑎᑐᑦ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ, ᑕᒪᕐᒥᒃ 

ᑕᕝᕙᓃᕋᑖᕐᒪᑕ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒃᓯᕙᐅᑖᖅ, 

ᖁᕕᐊᓱᑉᐳᖓ ᑕᕝᕙᓃᒍᓐᓇᕋᒪ 

ᐅᖃᐅᓯᖃᕐᓂᐊᖅᑎᓪᓗᑕ ᑐᓴᖅᑎᓪᓗᑕ ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ.  

 

ᑖᓐᓇ ᒪᓕᒐᒃᓴᖅ 10, ᐃᒃᓯᕙᐅᑖᖅ, ᑭᒡᒐᖅᑐᐃᔪᖅ 

ᓇᓗᓇᐃᖅᓯᓪᓗᑎᓪᓗ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᑎᑭᒻᒪᑕ ᓯᕗᒻᒧᐊᒋᐊᕈᑎᒋᓂᐊᖅᑕᒥᓂᒃ 

ᐊᓯᔾᔨᐸᓪᓕᐊᓂᕐᒧᑦ. ᑕᒪᓐᓇ ᐃᖅᑲᐅᒪᔭᔅᓴᐅᓂᐊᖅᑐᖅ 

ᑖᓐᓇ ᒪᓕᒐᒃᓴᖅ 10-ᒥ ᐅᖃᐅᓯᐅᔪᖅ ᐅᖓᑖᓅᕐᒪᑦ 

ᑖᒃᑯᐊ ᐊᖅᑯᑕᐅᓂᐊᖅᑐᑦ ᐊᐅᓚᑦᑎᔾᔪᑕᐅᓪᓗᑎᑦ 

ᑯᐊᐳᕇᓴᒃᑯᓐᓄᑦ. ᑕᒪᒃᑯᐊ ᒪᓕᒐᐃᑦ ᒪᓕᑦᑐᑦ 

ᐱᒍᒪᔭᐅᔪᓂᑦ ᓄᓇᕗᒻᒥ ᑯᐊᐳᕇᓴᒃᑯᓐᓂᑦ ᑕᒪᓐᓇ 

ᓄᑖᒥᒃ ᑎᑭᓯᒪᓕᕐᒪᑦ ᐱᔭᕆᐊᑦᑑᑎᓪᓗᓂ ᐊᒻᒪᓗ 

ᓄᑖᓂ ᐊᔪᓐᖏᑦᑐᓂᑦ ᐱᓕᕆᔨᖃᕆᐊᖃᕐᓂᐊᕐᒪᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑎᒍᓯᓚᐅᕐᒪᑦ 

ᐊᐅᓚᔨᔾᔪᑏᑦ ᐋᖅᑭᓯᒪᔾᔪᑎᖏᓐᓂ ᓄᓇᑦᓯᐊᕐᒥ.  

ᑕᒪᓐᓇ ᐋᖅᑭᔅᓯᒪᓂᐅᔪᖅ ᐃᓚᖃᓚᐅᖅᑐᖅ ᑖᒃᑯᐊ  

ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐃᓇᖐᓪᓗᑎᑦ 

ᑲᑎᒪᔨᑐᐃᓐᓇᕐᓂᑦ. ᑕᒪᓐᓇ ᓈᒻᒪᒋᔭᐅᓱᕆᔭᐅᓚᐅᕐᒪᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑕᐃᔅᓱᒪᓂᐅᑎᓪᓗᒍ 

ᓴᖅᑭᑎᑕᐅᑎᓪᓗᒍ. ᐱᑕᖃᖅᑎᑦᑎᓚᐅᕐᒪᑦ ᐊᐅᓚᔾᔪᑏᑦ 

ᐃᓱᒫᓘᑕᐅᔪᓂᑦ ᑕᒪᒃᑯᐊ ᐋᖅᑭᓱᕆᐊᓖᑦ ᐃᓪᓗᓕᕆᔩᑦ 

ᐃᓪᓗᓕᕆᓂᕐᒧᑦ ᓄᓇᕗᒻᒥ ᑭᓯᐊᓂ ᑕᐃᒪ 

ᑕᑯᑎᑦᑎᓚᐅᕐᒪᑦ ᑖᓐᓇ ᑕᒻᒪᖅᓯᒪᔪᖅᓯᐅᖅᑎ 2008 

ᐅᓂᒃᑳᖏᓐᓂ. ᑖᒃᑯᐊ ᐱᓕᕆᐊᖏᓐᓂ 

ᐃᓪᓗᓕᕆᔨᕐᔪᐊᒃᑯᑦ ᑕᒪᓐᓇ ᐋᖅᑭᓯᒪᓂᐅᔪᖅ 

ᐃᓱᓕᑦᑕᐅᑎᖃᕐᖓᑦ.  

 

ᑖᓐᓇ ᑕᒻᒪᖅᓯᒪᔪᖅᓯᐅᖅᑎ ᖃᐅᔨᓚᐅᕐᒪᑦ ᑖᒃᑯᐊ 

CEC-ᒃᑯᑦ 2008 ᐱᓕᕆᐊᖃᓗᐊᓕᓚᐅᕐᖓᑦ 

ᐊᐅᓚᔾᔪᑎᓂᑦ ᐊᐅᓚᔾᔪᑏᓐᓇᕐᓂᑦ ᐊᒻᒪᓗ 

ᑕᑯᔅᓴᐅᔪᖃᕋᓂᑦ ᐅᖃᐅᓯᓚᐅᕐᓂᖏᓐᓂ 

ᐸᕐᓇᐅᑕᐅᓚᐅᕐᓂᖓᓄᓪᓘᓐᓃᑦ 

ᐱᓕᕆᐊᖑᓚᐅᕐᓂᖓᓂᖓᓂᓪᓘᓐᓃᑦ ᓲᕐᓗ:  

 

 ᐋᖅᑭᓯᓂᐊᕐᓗᓂ ᓯᕕᑐᔪᒧᑦ ᑐᕌᒐᔅᓴᓂᑦ ᐊᒻᒪ 

ᐸᕐᓇᐅᑎᔅᓴᓂᑦ;  

 

 ᐸᕐᓇᐃᓂᖅ ᐊᐅᓚᑦᑎᓂᕐᓗ ᐃᖅᑲᓇᐃᔭᖅᑎᓂᑦ 

ᑯᐊᐳᕇᓴᒃᑯᓐᓂ;  

 

 ᐊᖏᕈᑎᖃᕐᓂᖅ ᐊᕐᕌᒍᑕᒫᑦ ᑲᑐᔾᔨᑎᖃᒌᑦ 

ᐸᕐᓇᐅᑎᖏᓐᓂ ᐃᓚᐅᓪᓗᑎᑦ ᑮᓇᐅᔭᖅᑐᑎᔅᓴᑦ 

ᓇᓪᓕᐊᑐᐃᓐᓇᕐᓗ ᐋᖅᑭᒋᐊᕈᑎᔅᓴᖅᓗ; ᐊᒻᒪᓗ  

 

 ᕿᒥᕐᕈᓪᓗᒋᑦ ᑖᒃᑯᐊ ᐊᐅᓚᓂᖏᑦ 

ᑮᓇᐅᔭᖅᑐᕐᓂᖏᑦ ᐊᑐᖅᓯᐊᕐᓂᖓᓄᑦ 

ᑯᐊᐳᕇᓴᒃᑯᑦ.  

 

ᑖᒃᑯᐊ ᐃᓚᒋᐊᕈᑕᐅᓂᖏᑦ ᐱᓕᕆᐊᒃᓴᐃᑦ. ᐄ ᑖᒃᑯᐊ 

ᒐᕙᒪᑐᖃᒃᑯᐃᑦ ᐱᒋᐊᖅᑎᑦᓯᓚᐅᕐᒪᑕ 

ᐃᒡᓗᓕᐅᕈᑎᒃᓴᓂᑦ ᑖᒃᑯᐊ ᒪᓕᒐᖃᕆᐊᖃᕐᒪᑕ 

ᑲᑐᔾᔨᖃᑎᒌᖑᔪᑦ ᑐᑭᒧᐊᒍᑕᐅᓂᐊᖅᑐᓂᑦ 

ᐊᖏᕈᑕᐅᓂᐊᖅᑐᓂᒃ ᐊᑐᐊᒐᕐᓄᑦ. 

ᑲᒪᒋᔭᖃᕐᓂᐊᖅᑐᓂᒃ ᑕᒪᒃᑯᐊ 

ᐊᑦᑕᓇᖅᑐᐊᓘᑕᐅᒋᐊᖃᓐᖏᓐᓂ 

ᖃᐅᔨᒪᔭᐅᒋᐊᖃᕐᓂᖏᓐᓂᓪᓗ ᐱᓕᕆᐊᖑᔪᑦ.  

 

ᑕᒪᓐᓇ ᑐᓴᖅᑎᑦᓯᔾᔪᑕᐅᓚᐅᖅᑎᓪᓗᒍ ᑕᒡᕘᓇ ᓄᓇᕗᑦ 

ᐱᒡᓗᓕᕆᔩᑦ ᐸᐸᑦᓯᔨᖏᓐᓄᑦ ᑕᒪᒃᑯᐊ 

ᑮᓇᐅᔭᓕᐅᓗᐊᓐᖏᑦᑐᓄᑦ ᐃᒡᓗᓗᐊᕈᑎᒃᓴ 

ᑮᓇᐅᔭᖃᖅᑎᑕᐅᓗᑎᒃ  



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1039 

 

 

 

ᑲᓇᑕᒥ ᐱᕙᓪᓕᐊᑎᑦᓯᓂᒃᑯᑦ. ᐊᐃᐳᕈ 2010-

ᖑᑎᓪᓗᒍ ᒥᓂᔅᑕᐅᔪᖅ ᐱᓕᕆᐊᖃᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓂ ᓴᖅᑭᑎᑦᓯᓚᐅᕐᒪᑦ 

ᑐᑭᒧᐊᒍᑎᒃᓴᒥᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐋᖅᑭᒃᓱᐃᖁᓪᓗᒍ ᓄᑖᓂᑦ ᐊᐅᓚᑦᑎᔾᔪᑕᐅᒐᔭᖅᑐᓂᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᑎᓯᐱᕆ 2010 

ᑎᑭᑦᑎᓪᓗᒍ ᕿᒥᕐᕈᓚᐅᖅᑎᒡᓗᑕ 

ᐊᓯᐊᒎᕈᑎᒋᒍᓐᓇᖅᑕᖏᓐᓂ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᐃ ᑲᑎᒪᔨᖏᑦ 

ᐊᖏᕈᑎᖃᓚᐅᖅᑐᑦ ᐊᑐᓕᖁᔭᐅᔪᓂᒃ 

ᐋᖅᑭᒃᓯᖁᓪᓗᒋᑦ ᑲᑎᒪᔨᒃᓴᖏᓐᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ.  

 

ᐃᒃᓯᕙᐅᑕᖅ ᑖᒃᑯᐊ ᑲᑎᒪᔩᑦ ᐃᑲᔫᑎᓂᐊᖅᑐᑦ 

ᓴᓐᖏᑦᑎᑉᐸᓪᓕᐊᓗᑎᑦ ᓇᐅᑦᓯᖅᓱᖅᑕᐅᓂᖓᓐᓄᑦ 

ᐃᒡᓗᓕᕆᔨᕐᔪᐊᒃᑯᑦ ᐊᑦᑕᓐᓇᖅᑐᓂᑦ 

ᐊᐅᓚᑦᓯᒍᓐᓇᕐᓂᖏᑦ ᐊᒻᒪᓗ ᐊᐅᓚᑦᓯᔩᑦ 

ᐱᓕᕆᓂᖏᑦ ᐊᒻᒪᓗ ᐱᑕᖃᕐᓂᖅᓴᐅᓗᓂ 

ᓈᒻᒪᓂᖅᓴᐅᓂᑦ ᐃᒪᓐᓇ ᐋᖅᑭᒃᓱᐃᔾᔪᑎᒃᓴᓂᑦ 

ᑐᑭᒧᐊᒍᑎᒃᓴᓂᑦ. ᑖᒃᑯᐊ ᐋᖅᑭᒃᑕᐅᑎᒡᓗᒋᑦ ᑲᑎᒪᔩᑦ 

ᑖᓐᓇ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑖᒎᕐᓂᐊᓕᖅᑐᖅ ᐊᐅᓚᑦᓯᔾᔪᑎᖏᓐᓂ 

ᑕᐃᒪᐃᑦᑐᓴᐃᓐᓇᕐᓂᑦ ᐊᕕᑦᑐᖅᓯᒪᓂᕐᒥᑦ 

ᑯᐊᐳᕇᓴᒃᑯᑦ. ᑕᒪᓐᓇᑦᑕᐅ ᓲᕐᓗ ᓯᓚᑖᓃᒡᓗᓂ 

ᓄᓇᕗᑦ ᒐᕙᒪᒃᑯᓐᓂ ᐱᓕᕆᖃᑎᒌᒍᓐᓇᕐᓂᐊᖅᑐᑦ.  

 

ᐃᒃᓯᕙᐅᑕᖅ, ᑖᓐᓇ ᓄᓇᕗᑦ ᐃᒡᓗᓕᕆᔨᒃᑯᑦ ᒫᓐᓇ 

ᐊᑐᓕᖅᑎᑦᓯᕙᓪᓕᐊᔪᑦ ᐊᒻᒪᓗ 

ᐃᖅᑲᓇᐃᔭᖅᑖᖅᐸᓪᓕᐊᓗᑎᒃ ᒪᓕᒐᓕᕆᓂᕐᒧᑦ 

ᑲᑎᒪᔨᓂᓪᓗ. ᑕᒪᓐᓇ ᐸᕐᓇᐃᓂᖅ 

ᐱᒋᐊᓕᕋᑖᖅᑎᔨᓗᒍ ᑕᓪᓕᒪᓂ ᑲᑎᒪᓂᖃᕐᓂᐊᖅᑐᑦ 

7-ᐅᒍᓐᓇᕐᓗᑎᒃ ᑕᐃᒪᐃᒋᐊᖃᖅᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓂᕆᐅᑦᑐᑦ ᑖᒃᑯᐊ ᓄᑖᑦ ᑲᑎᒪᔩᑦ 

ᐋᖅᑭᒃᓯᒪᓕᕋᔭᕐᓂᖏᓐᓂ ᐅᑭᐊᒃᓵᖅ 2011. 

 

ᐃᒃᓯᕙᐅᑕᖅ, ᑖᒃᑯᐊ ᐋᖅᑭᒃᑕᐅᓂᖏᑦ ᑲᑎᒪᔩᑦ 

ᓇᓗᓇᐃᕈᑕᐅᓂᐊᕐᖓᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᑦᑎᔾᔪᑎᖏᑦᑕ ᐋᖅᑭᒃᓯᒪᔾᔪᑎᖏᑦ  

ᑭᐅᖃᑦᑕᕆᐊᖃᕐᒪᑕ ᒫᓐᓇ ᐊᒻᒪᓗ ᓯᕗᓂᒃᓴᒥ 

ᐊᒃᓱᕉᑕᐅᓂᐊᖅᑐᓂᒃ ᐱᒻᒪᕆᐅᓂᖅᓴ 

ᐱᕕᒃᓴᖃᕆᐊᖃᕐᒪᑕ ᐱᐅᓯᕚᓪᓕᕈᓐᓇᕐᓗᑎᒃ 

ᐃᒡᓗᓕᕆᔾᔪᐊᑕᐅᔪᑦ ᑕᒫᓂ ᐃᒡᓗᓕᖃᕐᓂᒧᓪᓗ 

ᐊᑐᓕᖅᑎᑕᐅᕙᓪᓕᐊᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 

ᐃᖅᑲᓇᐃᔭᖅᑎᒥᒡᓘᓐᓃᑦ ᐱᖃᑎᖃᕈᒪᕖᑦ 

ᐊᐱᖅᓱᖅᑕᐅᕕᒻᒥ ᒥᓂᔅᑕ ᑰᓕ?  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᐃᖅᓱᒃᑏ, 

ᐃᒃᑯᐊ ᐃᑲᔪᓚᐅᒃᑭᑦ 

ᐊᐱᖅᓱᖅᑕᐅᕕᒻᒦᖃᑎᒋᓂᐊᖅᑕᖏᑦ.  

 

ᖁᔭᓐᓇᒦᒃ. ᒥᓂᔅᑕ ᑰᓕ ᑖᒃᑯᓇᓂ ᑲᑎᒪᔾᔪᑎᒃᓴᑦᑎᓐᓂ 

ᐃᓛᒃ ᑲᑎᒪᔾᔪᑎᑦᑎᓐᓂ 

ᓇᓗᓇᐃᖅᑕᐅᓯᒪᑦᑎᐊᕐᓂᐊᕐᒥᒻᒪᑕ ᑖᒃᑯᐊ 

ᐱᖃᑎᒋᔮᒃᑭᒃ ᐊᐱᖅᓱᖅᑕᐅᓕᖅᐸᑎᒃ ᑭᒃᑰᒻᒪᖔᑎᒃ 

ᓇᓗᓇᐃᕌᓪᓚᓚᐅᕐᒥᒃᑭᑦ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᓴᐅᒥᖓᓃᑦᑐᖅ ᐊᓚᐃᓐ ᐸᐃᔪ ᐊᖓᔪᖅᑳᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᑖᓐᓇ 

ᑕᓕᖅᐱᒐᓃᑦᑐᖅ ᑖᒪᓐᔅ ᑐᕉᔮᓐ ᑖᒃᑯᓄᖓ 

ᒪᓕᒐᓕᕆᔨᐅᔪᖅ 

ᐃᖅᑲᖅᑐᐃᕕᓕᕆᔨᒃᑯᖏᓐᓃᓐᖔᖅᑐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑐᓐᖓᓱᒋᑦᓯ 

ᒥᔅᑕ ᐱᐅᕆᔪ ᐊᒻᒪᓗ ᒥᔅᑕ ᑐᕉᔮᓐ ᑕᒡᕗᖓ 

ᑐᓐᖓᓱᑦᑎᐊᕆᑦᑎ. ᑖᓐᓇᖃᐃ ᐃᒃᓯᕙᐅᑕᕆᔭᐅᔪᖅ 

ᒪᓕᒐᒃᓴᓄᑦ ᕿᒥᕐᕈᔨ ᑲᑎᒪᔨᕋᓛᖏᓐᓄᑦ 

ᐅᖃᐅᓯᒃᓴᖃᖅᐳᖅ ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᖑᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᖏᓐᓄᑦ ᒪᓕᒐᓕᕆᔨ 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᖃᕈᓐᓇᕋᒪ 

ᐃᓱᒪᖅᓴᖅᓯᐅᕈᑎᖃᖅᑎᒡᓗᑕ ᒪᓕᒐᒃᓴ 10-ᒥ ᑖᓐᓇ 

ᒪᓕᒐᖅ ᐋᖅᑭᒋᐊᕈᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᖁᔭᖓᓐᓄᑦ. 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᑕᖅᓯᒪᔪᑦ ᑕᒪᓐᓇ 

ᐱᒋᐊᖅᑎᑕᐅᔪᖅ ᓴᓐᖏᑎᖅᐹᓪᓕᕈᑕᐅᒐᓱᐊᕐᖓᑦ 

ᐊᐅᓚᑦᑎᔾᔪᑕᐅᔪᓄᑦ ᐅᐊᑦᑎᔾᔪᑕᐅᔪᓄᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᒪᓕᒐᓕᐅᖅᑏᑦ ᐅᔾᔨᕈᓱᑦᑐᑦ 

ᑖᒃᑯᐊ ᓴᖅᑭᑎᑕᐅᒍᒪᔪᑦ ᐱᖁᔭᒃᓴᒥᑦ ᐊᔾᔨᐸᓗᒋᒻᒪᒋᑦ 

ᒫᓐᓇ ᐋᖅᑭᒃᓯᒪᔪᑦ. ᓲᕐᓗ ᐊᓯᖏᓐᓂᑦ ᒐᕙᒪᒃᑯᑦ 

ᑯᐊᐳᕋᐃᓴᖁᑎᖏᓐᓂᑦ ᑕᒫᓂ ᓄᓇᕗᒻᒥ, ᐃᓚᐅᓪᓗᑎᒃ  

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᓐ, ᑖᓐᓇ 

ᓄᓇᕗᒻᒥ ᓇᒻᒥᓂᖃᖅᑐᖅ ᐊᑭᓕᔅᓴᖅᑖᕈᓐᓇᕐᓂᖏᓐᓄᑦ  

ᑯᐊᐳᕋᐃᓴᓐ ᐊᒻᒪᓗ ᖁᓪᓕᖅ ᑯᐊᐳᕋᐃᓴᓐ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᓴᖅᑭᑦᑎᓚᐅᕐᒪᑕ 

ᖃᑦᑎᑲᓪᓚᓐᓂᑦ ᐃᓱᒫᓘᑕᐅᔪᓂᑦ ᑖᓐᓇ ᒪᓕᒐᒃᓴᖅ 10 

ᐱᔾᔪᑎᒋᓪᓗᒍ. ᐅᓪᓗᒥ ᐅᖃᐅᓯᕆᒍᒪᔭᒃᑲ ᐃᓚᖏᑦ.  

 

ᑖᒃᑯᐊ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑖᓐᓇ 

ᑭᖑᓪᓕᖅᐹᖑᓚᐅᖅᑐᖅ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐅᖃᓚᐅᕐᒪᑦ ᐱᒻᒪᕆᐅᓂᖏᓐᓂᑦ 

ᐊᐅᓚᑦᑎᑦᑎᐊᕆᐊᖃᕐᓂᖏᓐᓂᑦ ᑮᓇᐅᔭᓂᒃ ᐊᒻᒪᓗ 

ᐊᐅᓚᑦᑎᔾᔪᑎᖏᓐᓂᑦ. ᒪᓕᒐᓕᐅᖅᑏᑦ ᖁᕕᐊᓱᑉᐳᑦ 

ᑖᓐᓇ ᒪᓕᒐᒃᓴᖅ 10 ᓄᑖᓂᒃ ᑲᑎᒪᔨᑖᕐᓂᐊᕐᒪᑦ 

ᐊᒻᒪᓗ ᓈᓴᐃᔨᐅᓂᕐᒧᑦ ᑲᑎᒪᔨᕋᓛᖃᕐᓗᓂ. 

ᑲᑎᒪᔨᐅᖃᑕᐅᔪᖅ ᕿᓚᓈᕈᑎᖃᖅᐳᖅ 

ᑕᑯᖃᑦᑕᕐᓂᐊᕐᓂᕐᒥᓂᒃ ᐊᕐᕌᒍᑕᒫᑦ 

ᐅᓂᒃᑳᓕᐊᕆᓯᒪᔭᖏᓐᓂᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᕕᓂᖏᓐᓄᑦ ᐊᒻᒪᓗ 

ᓈᓴᖅᓯᒪᔭᖏᓐᓄᑦ.  

 

ᑲᑎᒪᔩᑦ ᖃᐅᔨᒪᒻᒥᒻᒪᑕ ᑖᒃᑯᐊ ᒐᕙᒪᒃᑯᑦ ᒫᓐᓇᒫᖅ 

ᑐᓂᓯᖃᑦᑕᓕᓚᐅᕐᒪᑕ ᑎᑎᖅᑲᓂᒃ ᑕᒪᒃᑯᓄᖓ 

ᓂᕆᐅᒋᔭᒥᓂᑦ ᐃᒃᓯᕙᐅᑕᖏᓐᓄᑦ ᑲᑎᒪᔩᑦ, ᑕᒫᓂ 

ᓄᓇᕗᒻᒥ ᑯᐊᐳᕋᐃᓴᖁᑎᖏᓐᓄᑦ ᐊᒻᒪᓗ 

ᑎᒥᖁᑎᖏᓐᓄᑦ. ᑕᒪᒃᑯᐊ ᑎᑎᖅᑲᑦ ᓂᕆᐅᒋᔭᐅᔪᓄᑦ 

ᐋᖅᑭᔅᓯᔾᔪᑕᐅᒻᒪᑕ ᓯᕗᓪᓕᐅᔾᔭᐅᒋᐊᖃᖅᑐᓄᑦ 

ᑐᑭᒧᐊᕈᑕᐅᒋᐊᖃᖅᑐᓄᓪᓗ. ᐱᒻᒪᕆᐅᒻᒪᑦ ᑕᒪᒃᑯᐊ 

ᓯᕗᓂᒃᓴᒥᑦ ᑎᑎᖅᑲᐃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑖᒃᑯᐊ  

ᐋᖅᑭᓱᖅᑕᐅᖃᑦᑕᕐᓂᐊᕐᒪᑕ ᒐᕙᒪᒃᑯᑦ ᑎᒥᖁᑎᖏᑦᑕ 

ᑲᑎᒪᔨᖏᓐᓄᑦ, ᑕᒪᒃᑯᐊᓗ ᓴᖅᑭᑎᑕᐅᒋᐊᖃᖅᑐᑎᒃ 

ᒪᓕᒐᓕᐅᕐᕕᒻᒥ ᑭᖑᕙᓗᐊᓐᖏᓪᓗᑎᒃ. 

 

ᐃᒃᓯᕙᐅᑖᖅ, ᑕᒪᔾᔭ ᐃᓱᓕᔾᔪᑎᒋᕙᕋ 

ᒪᑐᐃᖅᓯᔾᔪᑎᒋᔭᕋᓄᑦ. ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᔪᑦ ᑖᓐᓇ ᐊᖏᖅᑕᐅᖁᓪᓗᒍ ᒪᓕᒐᒃᓴᖅ 10  

ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑖᒃᑯᓂᖓ ᕿᒥᕐᕈᒋᐊᓚᐅᓐᖏᓂᑦᑎᓐᓂ ᐱᖁᔭᒃᓴᖅ 

10-ᒧᑦ ᐅᖃᐅᓯᑦᓴᖅᑕᖃᖅᐸᑦ ᒫᓐᓇ 

ᐅᑕᖅᑭᓚᐅᐱᓪᓚᑉᐳᖓ. ᐅᖃᐅᓯᒃᓴᖃᖅᑐᖃᖅᑰᓐᖏᒻᒪᑦ 

ᐃᓵᒃᓯᒪᔪᖃᓐᖏᑲᓪᓚᑦᑐᓂ. ᑖᒃᑯᓄᖓ ᐱᖁᔭᒃᓴᖅ 10-

ᒧᑦ ᒫᓐᓇ ᓂᓪᓕᐊᓕᕐᒥᒐᑦᑕ. ᑖᓐᓇ 

ᐋᖅᑭᒋᐊᕈᑕᐅᓂᐊᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᒪᓕᒐᖓᓐᓂᑦ ᑖᓐᓇ ᑎᑎᖅᑲᖁᑎᔅᓯᓐᓂᑦ 

ᓇᓂᔪᓐᓇᖅᑕᓯ, ᖃᑯᖅᑕᓂᑦ ᑎᑎᖅᑲᒃᑯᕕᓐᓂᑦ, 

ᐱᖁᔭᒃᓴᖅ 10 ᐱᓯᒪᒍᔅᓯᐅᒃ. ᖃᑯᖅᑕᓂᑦ 

ᑎᑎᖅᑲᒃᑯᕕᓐᓂᑦ ᐱᖁᔭᒃᓴᖅ 10, ᐱᓯᒪᒍᔅᓯᐅᒃ. 

ᐃᓛᒃᑰᖅᓯᒪᔪᒃᑰᓚᐅᓐᖏᓂᑦᑎᓐᓂ ᐱᓯᒪᖅᑰᓕᕋᔅᓯᐅᒃ. 

ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓ 1. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᐊᑦᑎᐊᕈᐊᐃ. ᒪᕐᕉᓐᓂᒃ 

ᑕᓪᓕᒪᑕᖃᕐᓂᕐᒪᑕ. (ᑐᓵᔨᑎᒍᑦ) ᐃᓚᖓ 6. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? ᐅᐊᑦᑎᐊᕈᐊᐃ, 

ᖄᖐᒐᒪ. ᐊᑎᑦᑎᐊᖓᓂ 8.1 ᐊᖏᕐᒪᖔᔅᓯᐅᒃ 

ᖃᐅᔨᒋᐊᕌᓪᓚᓚᐅᕐᓚᖓ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᑖᓐᓇ 

ᒪᓕᒐᒃᓴᖅ ᐃᓪᓗᓕᕆᔨᕐᔪᐊᒃᑯᓐᓃᓐᖔᖅᑐᖅ 

ᑕᒪᒃᑭᖅᖢᒍ ᐊᖏᕈᑎᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᒪᓕᒐᖅ 

ᐊᑐᖅᖢᒍ ᒪᓕᒐᕆᔭᕗᑦ 62(2) ᑖᓐᓇ  

ᑲᑎᒪᔾᔪᑎᔅᓴᖅᑎᓐᓄᐊᖅᑕᐅᔪᓐᓇᕐᓂᐊᓕᕐᒪᑦ 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᐊᖅᑎᓪᓗᒍ ᑖᓐᓇ 

ᐊᖏᕈᑎᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑰᓕ, 

ᐅᖃᐅᓯᔅᓴᖃᕈᕕᑦ ᒪᑐᔾᔪᑎᓂᑦ. 

 

ᐊᖓᔪᖅᑳ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᑐᐃᓐᓇᕐᓗᖓ ᑖᓐᓇ 

ᐱᓪᓚᕆᐅᒋᒐᑦᑎᒍ ᐊᒻᒪᓗ ᐱᕚᓪᓕᖁᓪᓚᕆᒃᑲᑦᑎᒍ 

ᑖᒃᑯᐊ ᐃᒡᓗᓕᕆᔨᕐᔪᐊᑦ ᐊᐅᓚᑕᐅᔪᓐᓇᑦᑎᐊᕐᓗᑎᒃ 

ᑕᖅᑳᓐᖓᑦ ᓂᕈᐊᖅᑕᐅᔪᒫᕐᒥᔪᓂᒃ ᑲᑎᒪᔨᒃᓴᓂᒃ ᑕᐃᒪ 

ᐊᑯᓂᐅᓗᐊᓐᖏᑦᑐᖅ ᑖᓐᓇ ᐃᐱᕆᑦᑎᑎᐊᖅᐸᑦ ᑕᐃᒪ 

ᑐᒃᓯᕋᕐᓂᐊᕋᑦᑕ ᑕᖅᑳᓐᖓᑦ ᑲᑎᒪᔨᐅᓇᔭᖅᑐᓂᒃ ᑖᓐᓇ 

ᓂᕆᐅᒋᔭᐅᖁᓪᓗᒍ ᐅᔾᔨᖅᑐᖃᑦᑕᕐᓂᐊᖅᐳᑦ, 

ᑭᓇᒃᑯᓐᓂᑐᐃᓐᓇᖅ ᑐᓴᕈᒪᓂᐊᕋᑦᑕ. ᖁᔭᓐᓇᒦᒃ 

ᑕᒪᑦᑎᑦᑎᐊᖅ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 

ᓇᓗᓇᓐᖏᑦᑐᕐᓗ ᑐᓵᔭᐅᒐᑦᑕ, ᑕᐃᒪ 

ᓂᕆᐅᒃᑐᖃᕐᓂᐊᖅᑐᖅ ᑕᖅᑳᓂ 

ᓇᓗᓇᓐᖏᑦᑎᐊᒻᒪᕆᒻᒪᑦ ᐋᖅᑭᑉᐹᓪᓕᕈᑕᐅᓂᐊᖅᑐᒥᒃ 

ᓂᕆᐅᒃᑐᖃᕐᓂᐊᑐᒃᓴᐅᒻᒪᑦ. ᖁᔭᓐᓇᒦᖔᓯᑦ ᒥᓂᔅᑕ 

ᑰᓕ. ᐃᖅᓱᒃᑏ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐃᑲᔪᓚᐅᕐᒥᒃᑭᑦ. 

 

ᖁᔭᓐᓇᒦᒃ, ᖁᔭᓐᓇᒦᖑᔪᓯ. ᓱᓕ ᑲᑎᒪᔭᕋᓛᒦᒃᑲᑦᑕ 

ᑕᕝᕙᓃᓛᒃ. ᖃᓄᐃᑦᑐᒪᓕᕋᓗᐊᖅᑐᒃᑭᐊᖏᒃᑯᐊ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐱᖁᔨᕗᖔᕈᑎᓕᐅᕈᒪᒐᒪ ᑖᒃᑯᐊ 

ᑲᑎᒪᔪᓅᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᕿᑎᖅᑰ, ᔫᓂ 9, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1042 

 

 

 

ᐃᒃᓯᕙᐅᑕᖅ: ᐱᒋᐊᕈᑎᑕᖃᕐᒪᑦ ᑖᓐᓇ 

ᐅᓂᒃᑳᖁᔨᓕᕐᖢᓂ ᑖᑦᓱᒥᖓᓗ 

ᐊᐃᕙᔾᔪᑕᐅᔪᓐᓇᓐᖏᕈᓗᑕᐃᓐᓇᕐᒪᑦ ᑖᓐᓇ 

ᐱᒋᐊᕈᑕᐅᕙᑦᑐᖅ. ᑕᐃᒃᑯᐊ ᓈᖕᒪᒃᓴᖅᑐᑦ 

ᐃᓵᓚᐅᕐᓕᑦ. ᓈᖕᒪᒃᓴᖏᑦᑐᑦ. ᒫᓐᓇ ᓇᖏᖅᓯᓂᐊᓕᕋᒪ 

ᑕᕝᕗᖓ ᐅᖃᖅᑎᑦᑎᔨᑦᑎᓐᓄᑦ ᐅᓂᒃᑳᕈᒪᓪᓗᖓ 

ᑲᑎᒪᐅᑎᒋᓵᑦᑕᑎᓐᓂᒃ ᖃᓄᐃᓵᕐᒪᖔᑦᑎᓐᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑏ. 

ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ. ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᐅᖃᖅᑎᑦᑎᔨ, ᑖᒃᑯᐊ ᑲᑎᒪᔨᕋᓛᖁᑎᑎᑦ  

ᑖᒃᑯᓇᓂ ᕿᒥᕐᕈᓵᕐᒪᑕ ᒪᓕᒐᒃᓴᓂᒃ 6, 7, 8, 9 

ᐊᒻᒪᓗ 10, ᐊᒻᒪᓗ ᐅᓐᓂᕈᒪᕗᖓᐃᓛᒃ ᑖᒃᑯᐊ 6, 7, 

8, 9, 10, ᒫᓐᓇ ᑲᑎᒪᔾᔪᑎᒃᓴᑦᑎᓐᓂ ᑕᕝᕙᓂ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᑦ. ᐊᒻᒪᓗ, 

ᐅᖃᖅᑎᑦᑎᔩ, ᐱᒋᐊᖅᑎᑦᑎᔪᒪᓕᒐᓗᐊᖅᐳᖓ ᑖᒃᑯᐊ 

ᑲᑎᒪᔨᕋᓛᖑᑎᓪᓗᑕ ᑲᑎᒪᔾᔪᑎᒋᓵᖅᑕᕗᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᖁᔨᕗᖔᕈᑎᑕᖃᕐᒪᑦ ᐊᐃᑉᐲᔪᖃᖅᐹ? ᒥᔅ ᐅᒡᔪᒃ. 

ᑖᓐᓇ ᐱᖁᔨᕗᖔᕈᑦ ᓈᖕᒪᓈᕐᒪᑦ. ᐊᖏᖅᑐᓕᒫᑦ. 

ᐊᑭᕋᖅᑐᖅᑐᑦ, ᐱᑕᖃᓐᖏᒻᒪᑦ. ᑖᓐᓇ ᑲᔪᓯᕗᖅ 

ᐱᖁᔨᕗᖔᕈᑦ. ᐊᕐᓇᖅ ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᖏᖅᑕᐅᖁᓪᓗᒍ 13-ᒧᑦ 

ᐅᑎᕈᒪᒐᓗᐊᕋᒪ ᑲᑎᒪᔾᔪᑎᒃᓴᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑏ. 

ᑖᓐᓇ ᐊᖏᖅᑕᐅᒍᒪᖕᒪᑦ ᐅᑎᕈᒪᓪᓗᓂ 

ᑲᑎᒪᔾᔪᑎᒃᓴᓄᑦ 13, ᑖᒃᑯᐊ ᓴᖅᑭᑦᓯᓂᖅ 

ᑎᑎᕋᖅᓯᒪᔪᓂᒃ, ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪ. 

ᑲᔪᓯᑐᐃᓐᓇᕆᑦ, ᐊᕐᓇᖅ ᓯᕗᓕᖅᑏ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 079 - 3(3): ᑎᑎᖅᑲᒃ 

ᓰᓚ ᕗᕋᐃᓱᒥᒃ, ᑮᓇᐅᔭᓂᑦ ᖃᐅᔨᓴᖅᑎᕐᔪᐊᖅ 

ᑲᓇᑕᒥ ᐱᔾᔪᑎᒋᓪᓗᒍ ᖃᐅᔨᓴᖅᑕᐅᓂᖓ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒪᓕᓪᓗᒍ 

ᒪᓕᒐᓕᐅᕐᕕᒻᒥ ᐱᒋᐊᖅᑎᑕᐅᓚᐅᖅᑐᖅ 17 - 

3(2) (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᖁᕕᐊᓱᒃᑲᒪ ᓰᓚ ᐳᕋᐃᓱᒥᑦ 

ᑎᑎᖅᑲᖅᑖᕋᑖᕋᒪ ᑕᒡᕙᓐᖓᑦ ᑕᒻᒪᖅᓯᒪᔪᖅᓯᐅᑎᓂᑦ 

ᖁᓪᓕᖅ ᐆᒻᒪᖅᑯᑎᓕᕆᓂᕐᒥᑦ ᓈᓴᐃᓚᐅᕐᓂᖓᓄᑦ  

2008-09-ᒥ, 2009-2010-ᒥ, ᐊᒻᒪᓗ 2010-11-ᒥ 

ᐊᕐᕌᒎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᑖᒃᑯᐊ ᖃᐃᑕᐅᓚᐅᕐᒥᓕᕐᒥᑦ ᐸᐃᑉᐹᑦ.  

 

ᑲᑎᒪᔾᔪᑎᒃᓴᓄᑦ ᐅᑎᕐᓗᑕ. ᑲᑎᒪᔾᔪᑎᓴᖅ 21. 

ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᑎᑎᖅᑲᖁᑎᖃᒃᑲᓂᖅᑮᑦ ᓴᖅᑮᕈᒪᔭᕐᓂᑦ, ᐊᕐᓇᖅ 

ᓯᕗᓕᖅᑎ?  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᑎᒍᑦ): ᖁᔭᓐᓇᒦᒃ 

ᐱᕕᖃᖅᑎᒃᑲᓐᓂᕋᕕᓐᖓ. ᐊᖏᖅᑕᐅᒍᒪᒐᓗᐊᖅᑐᖓ 

5-ᒧᑦ ᐅᑎᕈᒪᓪᓗᖓ ᐃᓕᓴᖅᓯᒍᒪᓪᓗᖓ 

ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᑖᓐᓇ ᑐᒃᓯᕋᕐᒪᑦ ᓯᕗᓕᖅᑎ ᑲᑎᒪᔾᔪᑎᒃᓴᓄᑦ 5-

ᒨᕈᒪᓪᓗᓂ ᐃᓕᑕᖅᓯᓂᕐᒧᑦ. ᐋᒡᒑᖅᑐᖃᖅᐹ? 

ᐱᑕᖃᓐᖏᒻᒪᑦ. ᑲᔪᓯᒋᐊᓕᕆᑦ, ᐊᕐᓇᖅ ᓯᕗᓕᖅᑏ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ.ᑦ ᐊᒻᒪᓗᑦᑕᐅ ᑲᑎᒪᔨᐅᔪᑦ ᑕᐃᒪᓐᓇ 

ᐱᔪᓐᓇᖅᑎᑕᐅᒐᒪ. ᑕᐃᒪᓐᓇ ᓵᖓᓃᑎᒡᓗᑕ 

ᒪᓕᒐᓕᐅᖅᑏᑦ ᒫᑲᔅ ᐅᐃᐳ ᐱᖃᑕᐅᑎᒡᓗᒍ 

ᐅᖃᐅᓯᖃᕈᒪᓚᐅᕋᒪ ᑖᓐᓇ  

ᑭᖑᓪᓕᖅᐹᖅᓯᐅᓕᕐᓂᖓᓄᑦ ᓴᖅᑭᔮᖅᑎᒡᓗᒍ ᑕᖅᑳᓂ 

ᑕᐅᓇᓂ. ᐃᓕᑕᕆᔪᒪᔭᕋ ᑖᒃᑯᐊ ᓂᕈᐊᖅᑎᒐ ᒫᑲᔅ 

ᐅᐃᐳ ᐊᒻᒪ ᐸᓂᖓ ᑕᒡᕙᓃᒻᒪᑕ ᒫᑲᔅ ᑖᓐᓇ 

ᓄᑦᑎᕐᓂᐊᓕᕐᒪᑦ ᖃᓪᓗᓈᑦ ᓄᓇᖓᓐᓄᑦ 

ᑭᖑᓪᓕᖅᐹᖅᓯᐅᓕᖅᓱᓂᓗ ᑕᒡᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᑕᐃᒫᒃ ᑲᔪᓯᑦᓯᐊᖁᕙᕋ ᓄᑖᕐᒥᑦ 

ᐱᓕᕆᐊᖃᕐᓂᐊᓕᕐᒪᑦ ᖃᓪᓗᑦ ᓄᓇᖓᓐᓂ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᓯᕗᓕᖅᑎ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᒋᓪᓗ ᐃᓕᑕᕆᔭᐅᒐᒪ.  

 

ᑕᐃᒪᑦᑕᐅᖅ ᑐᓐᖓᓱᑦᑎᑦᑎᖁᔭᕋ ᐊᔾᔨᐅᓐᖏᑦᑐᖅ 

ᑖᓐᓇ ᑲᑎᒪᕕᐅᑉ ᐃᓗᐊᓐᓄᑦ ᑖᓐᓇ ᓄᑲᕋ ᓵᓐ ᐲᑕᓴᓐ 

ᑕᒡᕙᓃᒻᒪᑦ. ᑕᒡᕙᓂ ᐊᑯᓂ ᑕᒡᕙᓃᓯᒪᓐᖏᑦᑑᒐᓗᐊᖅ 

ᑕᒡᕙᓃᓐᖏᑦᑑᒐᓗᐊᖅ ᑕᐃᒪᓐᓇ 

ᓂᕈᐊᖅᑕᐅᓇᓱᓚᐅᖅᓯᒪᒐᒪ 1993-ᒥ 

ᑮᓇᐅᔭᓕᕆᔨᒋᓚᐅᖅᓯᒪᒡᓗᒍ 

ᓂᕈᐊᖅᑕᐅᓇᓱᐊᖅᑎᓪᓗᖓ ᖁᕕᐊᓱᑉᐳᖅ ᑕᐃᒪᓐᓇ 

ᓴᐱᓕᓚᐅᖅᓯᒪᓐᖏᓐᓇᒪ ᓂᕈᐊᖅᑕᐅᒡᓗᖓᓗ 

ᑭᒡᒐᖅᑐᕈᒪᒡᓗᖓ ᐃᖃᓗᑦᑑᑦᓯᐊᕐᒧᑦ. 

ᑐᓐᖓᓱᑦᑎᑕᐅᖁᔭᕋ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 5-ᒦᒃᑲᑦᑕ 

ᑕᐃᒪᑦᑕᐅ ᐃᓕᑕᕆᔪᒪᔭᖓ ᑖᓐᓇ ᒥᔅᑕ ᒪᐃᑯᓪ 

ᓵᓐᑐᓗ ᐃᓕᓴᕆᔪᒪᒡᓗᒍ ᐳᓛᕆᐊᖅᓯᒪᔪᑦᑕᐅᖅ.  

 

>>ᐸᑦᑕᑐᖅᑐᑦ 

 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᑲᑎᒪᔾᔪᑎᒃᓴᖅ 21. 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 06 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2011-2012 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐱᒋᐊᖅᑎᑦᓯᕗᖓ, ᑐᖏᓕᖅᑕᐅᓪᓗᖓ 

ᑲᖏᖅᖠᓂᖅ ᑎᑭᕌᕐᔪᐊᒧᒡᓗ ᓂᒋᐊᓄᑦ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 6, ᑮᓇᐅᔭᓂᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2011-2012, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᑉᐳᖅ ᐱᒋᐊᖅᑎᑕᐅᔪᖅ. ᓈᒻᒪᒃᓴᖅᑐᓗᑦᑖᑦ. 

ᓈᒻᒪᒃᓴᓐᖏᑦᑐᑦ. ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 6 

ᐊᖏᖅᑕᐅᒍᓐᓇᖅᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 07 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 5, 2010-2011 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮ ᐲᑕᓴᓐ  (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐱᒋᐊᖅᑎᑦᓯᕗᖓ, ᑐᒡᓕᖅᑕᐅᒡᓗᖓ 

ᑲᖏᖅᖠᓂᖅ ᓂᒋᐊᓄᑦ ᑎᑭᕌᕐᔪᐊᒧᓪᓗ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 7, ᑮᓇᐅᔭᓂᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 5, 2011-2012, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᒻᒪᑦ. ᓈᒻᒪᒃᓴᖅᑐᓗᒃᑖᑦ. ᓈᒻᒪᒃᓴᓐᖏᑦᑐᑦ. 

ᑲᔪᓯᕗᖅ ᐱᖁᔨᕗᖔᕈᑎᖓ ᐊᒻᒪᓗ ᒪᓕᒐᒃᓴᖅ 7 

ᑖᓐᓇ ᐊᖏᖅᑕᐅᒍᓐᓇᖅᓯᕗᖅ.  

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 08 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2011-2012 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ 

ᑲᖏᖅᖠᓂᖅ ᑎᑭᕌᕐᔪᐊᖅ ᓂᒡᒋᐊᓄᑦ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 8, ᑮᓇᐅᔭᓂᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 1, 2011-2012,  

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ ᑖᓐᓇ ᐱᖁᔨᕗᖔᖅ ᐊᒻᒪᓗ ᒪᓕᒐᒃᓴᖅ 8 

ᑖᓐᓇ ᐊᖏᖅᑕᐅᔪᓐᓇᖅᓯᕗᖅ. 

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᑰᓕ.  

 

ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᖅ 

- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᒑᖅ ᑰᓕ: ᐅᖃᖅᑎᑦᑎᔩ, 

ᓅᑦᑎᒋᐊᖅᐳᖓ, ᑐᒡᓕᖅᑕᐅᓪᓗᖓ ᑖᔅᓱᒧᖓ 

ᑲᑎᒪᔨᐅᖃᑎᑦᑎᓐᓄᑦ ᐊᕐᕕᐊᕐᒥ, ᑖᓐᓇ ᒪᓕᒐᒃᓴᖅ 9, 

ᐋᖅᑭᒋᐊᕈᑕᐅᔪᖅ ᓱᕈᓯᕐᓄᑦ ᐃᓚᒌᓄᓪᓗ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᑖᓐᓇ 

ᐱᖁᔨᕗᖔᕈᑦ ᓈᒻᒪᑉᐳᖅ. ᓈᒻᒪᓴᖅᑐᓗᑦᑖᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 9 ᑖᓐᓇ ᐊᖏᖅᑕᐅᒍᓐᓇᖅᓯᕗᖅ. 

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᑰᓕ.  

 

ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓅᑦᑎᒋᐊᖅᐳᖓ, ᑐᒡᓕᖅᑕᐅᓪᓗᖓ ᑖᔅᓱᒧᖓ 

ᑲᑎᒪᔨᐅᖃᑎᑦᑎᓐᓄᑦ ᐊᕐᕕᐊᕐᒥ, ᑖᓐᓇ ᒪᓕᒐᒃᓴᖅ 10, 

ᒪᓕᒐᖅ ᐋᖅᑭᒋᐊᖅᑐᖅ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ ᑖᓐᓇ ᐱᖁᔨᕗᖔᖅ ᐊᒻᒪ ᒪᓕᒐᒃᓴᖅ 10 

ᑖᓐᓇ ᐊᖏᖅᑕᐅᔪᓐᓇᕐᓂᐊᓕᖅᐳᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᐱᒋᐊᓚᐅᓐᖏᓂᑦᑎᓐᓂ 

ᑲᑎᒪᔾᔪᑎᔅᓴᑎᓐᓂᑦ, ᑎᑎᕋᖅᑎ ᐊᑏ ᑕᐃᓐᓇ ᑲᒥᓯᓇ 

ᓄᓇᕘᒧᑦ ᖃᐃᖅᑯᓚᐅᕈᒃ ᐸᕐᓇᔅᓯᒪᒻᒪᖔᑦ ᑕᕝᕗᖓ 

ᐃᓯᕐᓂᐊᕐᒪᑦ ᐊᖏᕈᑎᖃᕐᓗᓂ ᒪᓕᒐᒃᓴᓂᑦ. ᑎᑎᕋᖅᑎ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑭᓪᓕᓯᓂᐊᖅᑎᓄᑦ ᒪᓕᒐᖅ - ᐊᖏᖅᑕᐅᓂᖓ  

 

ᒪᓕᒐᒃᓴᖅ 06 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2011-2012 - ᐊᖏᖅᑕᐅᓂᖓ 

 

ᒪᓕᒐᒃᓴᖅ 07 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 5, 2010-2011 - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 08 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2011-2012 - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᖅ 

- ᐊᖏᖅᑕᐅᓂᖓ 

ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ - 

ᐊᖏᖅᑕᐅᓂᖓ 

 

ᒪᓕᒐᒃᓴᖅ 11 - ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 

 

ᒪᓕᒐᒃᓴᖅ 12 - ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ - ᐊᖏᖅᑕᐅᓂᖓ 

 

ᑲᒥᓯᓇ ᐃᐊᑦᓇ ᐃᓚᐃᔭᔅ: ᒪᓕᒐᓕᐅᖅᑏᑦ 

ᒪᓕᒐᕐᓕᐅᕐᕕᐊᓄᑦ ᓄᓇᕗᓐᒥ, ᑲᒥᓯᓇᐅᓂᑉᑯᑦ 

ᓄᓇᕗᓐᒧᑦ, ᖁᕕᐊHᐅᖕᒥᔪᖓ ᐊᖏᕐᓂᐊᕐᒥᒐᑉᑭᒃ 

ᐅᑯᐊ ᒪᓕᒐᒃHᐊᑦ:  

 

 (ᑐᓵᔨᑎᒍᑦ) ᒪᓕᒐᒃᓴᖅ 2, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᑭᓪᓕᓯᓂᐊᖅᑎᓄᑦ 

ᒪᓕᒐᖅ;  

 

 ᒪᓕᒐᒃᓴᖅ 6, ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2011-2012; 

 

 ᒪᓕᒐᒃᓴᖅ 7, ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 5, 

2010-2011; 

 

 ᒪᓕᒐᒃᓴᖅ 8, ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 1, 

2011-2012; 

 

 ᒪᓕᒐᒃᓴᖅ 9, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᖅ; 

 

 ᒪᓕᒐᒃᓴᖅ 10, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᖅ; 

 

 ᒪᓕᒐᒃᓴᖅ 11, ᒪᓕᒐᓕᐅᕐᕕᐅᑉ ᒪᓕᒐᖏᓐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ; ᐊᒻᒪᓗ 

 

 ᒪᓕᒐᒃᓴᖅ 12, ᒪᓕᒐᖅ ᐱᔾᔪᑎᖃᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒥᒃ. 

 

(ᑐᓵᔨᑎᒎᕈᓐᓃᖅᑐᖅ) ᓄᓇᑉᐳᑦ 

ᐊᐅᔭᓐᖑᖅᑎᕋHᐅᕆᑉᑲᓗᐊᖅᑎᓪᓗᒍ 

ᐅᑕᖅᑭᕙᒃᑎᓪᓗᑕ, ᐊᖏᕐᕋᐅᕙᓪᓕᐊᓂᐊᕐᒥᔪHᐃ 

ᐃᓚHᐃ ᐅᐸᒡᓗᒋᑦ, ᕼᐊᒪᓂ ᕼᐊᕚHᐃ 

ᐃᓂᖅᐸᓪᓕᐊᑎᓪᓗᒍ ᐃᓂᖅᑎᕆᑎᓪᓗHᐃ.  

 

ᐅᕙᖓᑦᑕᐅᖅ ᐸᕐᓇᐅᔭᖅᐸᒃᑐᖓ 

ᐅᐸᓗᖓᐃᔭᖅHᐅᖓ Hᐃᕗᓪᓕᖅᐹᑦᑎᐊᒥᒃ 

ᑲᑎᒪᔭᖅᑐᖃᑎᒋᓂᐊᕋᑉᑭᑦ ᑖᒃᑯᐊᑦ ᐊᕕᑦᑐᖅHᐃᒪᔪᓂ 

Lieutenant Governors Governor General-ᓗ 

ᑲᓇᑕᒧᑦ ᓴᐃᓐ ᔮᓐᓯ, ᓂᐅᕙᓐᓛᓐᒥ ᔫᓂ 

ᓄᖑᑦᑎᓕᖅᑲᑦ ᑲᑎᒪᔭᖅᑐᖃᑎᒋᓂᐊᕋᑉᑭᑦ. 

 

ᐊᖏᕐᕋᐅᕙᓪᓕᐊᓂᐊᖅᑎᓪᓗHᐃ ᐃᖅᑲᐅᒪᓚᕗᑦᑕᐅᖅ 

ᑖᑉᑯᐊᑦ ᐊᒥHᐅᑦ ᐃᓚᐃᔭᖅᑐᑦ Hᐊᒪᓂᓗ ᐃᖃᓗᖕᓂ 

ᖁᕐᓗᖅᑐᒥᓗ ᐱᖓHᐅᑦ ᐃᓂᕐᓃᑦ ᐊᕐᓇᐃᑦ 

ᐃᓅᔪᓐᓃᕐᒥᖕᒪᑕ. ᐃᓂᕐᓃᔭᖔᕋᑉᑕ ᓇᒃHᐊᖅᐸᖕᒪᑕ 

ᐅᖃᐅHᐃᑉᑎᖕᓂᒃ, ᐱᖅᑯHᐃᑉᑎᖕᓂᒃ, 

ᐃᓕᖅᑯHᐃᑉᑎᖕᓂᒡᓗ. ᐃᖅᑲᐅᒪᕙᒡᓗᒋᑦ 

ᕿᓐᖓᐅᔾᔨᕙᑉᓗᒋᓪᓗ ᐃᓚᖏᑦ ᐃᓚᐃᔭᖅᑐᓐᓄᐃᑦ. 

 

(ᑐᓵᔨᑎᒍᑦ) ᐃᖏᕐᕋᓂᖃᑦᑎᐊᕐᓂᐊᖅᐳᓯᑐᖅ 

ᓄᓇᓕᑦᑎᓐᓄᑦ ᐊᐅᔭᖃᑦᑎᐊᕐᓂᐊᖅᐳᓯᓗ. 

 

ᐅᖃᖅᑎ (ᑐᓵᔨᑎᒍᑦ): ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. 

ᑲᑎᒪᔾᔪᑎᒃᓴᕗᑦ 22. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᖃᐅᔨᑲᐃᒍᒪᑐᐃᓐᓇᖅᑐᖓ 9:30 ᖃᐅᑉᐸᑦ 

ᐅᓪᓛᒃᑯᑦ ᓇᓄᕐᒥ.  

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 18-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑏᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, ᑎᑎᕋᖅᑏ. 

ᓄᖅᑲᓚᐅᓐᖏᓂᑦᑎᓐᓂ ᖁᔭᓐᓇᒦᕈᒪᕙᒃᑲ 

ᐱᔨᑲᑖᖁᑎᕗᑦ ᒪᕐᕉᒃ ᐊᒥᑦᑐᕐᒦᖔᖅᑑᒃ, ᑕᒪᕐᒥᒃ 

ᐃᓕᓐᓂᐊᖅᑑᒃ ᐊᑕᒍᑦᑖᓗᒃ ᐃᓕᓐᓂᐊᕐᕕᒻᒥ. 

ᑐᑭᓯᔭᒃᑯᑦ ᑕᒪᕐᒥᒃ ᐃᓱᓕᑦᑎᓂᐊᕐᒪᑎᒃ 

ᐅᑐᐱᕆᐅᓕᖅᐸᑦ ᐊᒻᒪ ᐱᒃᑯᒋᔪᒪᓪᓗᒋᒃ ᐊᒃᓱᒻᒪᕆᐊᓗᒃ 

ᑕᒪᑐᒥᓐᖓ ᐊᒻᒪ ᓯᕗᒧᐊᕐᓂᖃᑦᑎᐊᓛᖁᓪᓗᒋᒃ 

ᐃᓕᓐᓂᐊᕐᓂᕆᓂᐊᖅᑕᒥᓂᒃ. ᓂᕆᐅᑉᐳᖓ 

ᐊᓕᐊᓇᐃᒍᓱᑦᑎᐊᖅᓯᒪᔪᓯ ᑕᒫᓃᓐᓂᓯᓐᓂᒃ 

ᐃᓕᖅᐹᓪᓕᖅᓯᒪᓪᓗᓯᓗ.  

 

ᓯᕗᓪᓕᖅ ᐄᒪᓕ ᖃᑦᑕᓕᒃ, ᐃᓅᓱᒃᑐᓄᑦ 

ᒪᓕᒐᓕᐅᕐᕕᒻᒧᑦ ᐃᓚᐅᖃᑦᑕᖅᓯᒪᔪᖅ 2008-

ᖑᑎᓪᓗᒍ, ᑭᒡᒐᑐᖅᑎᐅᓐᖑᐊᖅᑐᓂ ᐊᒥᑦᑐᕐᒥᒃ. ᐊᐃᑉᐹ 

ᐹᓪ ᓴᐃᓚᓯ ᐅᓛᔭᒃ, ᑕᒻᒪᖅᑐᒃᓴᐅᓐᖏᒃᑲᓗᐊᖅᑐᖓ, 

ᖁᔭᓐᓇᒦᖑᔪᓯ ᑕᒫᓃᓐᓂᓯᓐᓄᑦ ᐱᓇᓱᐊᕈᓯᕆᔭᑦᑎᓐᓂ. 

ᐊᒻᒪᓗ ᐱᔨᑲᑖᖑᓚᐅᖅᑐᖅ ᐃᖃᓗᓐᓃᖔᖅᑐᖅ, 

ᐅᕌᐳᑦ ᔪᕉ, ᖁᔭᓐᓇᒦᖅᐸᒃᑲ ᐱᔨᑦᑎᓚᐅᕐᒪᑕ 

ᐅᕙᑦᑎᓐᓂᒃ ᑲᑎᒪᓂᑦᑎᓐᓂ.  

 

ᐊᒻᒪ ᓱᓕᒃᑲᓐᓂᖅ ᖁᔭᓐᓇᒦᓗᐊᓐᖑᐊᖅᐸᒃᑲ 

ᑕᑯᒃᓴᐅᖃᑦᑕᖏᑦᑐᐃᑦ ᒪᓕᒐᓕᐅᕐᕕᒻᒥ ᑐᓵᔨᕗᑦ 

ᐅᐊᔭᓕᕆᔨᖏᓪᓗ ᐃᖅᑲᓇᐃᔭᖅᑎᓕᒫᓪᓗ  

ᐊᒃᓱᕈᒻᒪᕆᓚᐅᖅᑐᑦ ᒪᓕᒐᓕᐅᖅᑎᑐᐃᓐᓇᕐᓄᑦ ᐊᒻᒪ 

ᓯᕗᓕᖅᑎᓄᑦ ᐅᐸᓗᖓᐃᔭᐃᓂᕐᒥᒃ ᐃᑲᔪᖃᑦᑕᕐᒪᑕ. 

ᓂᕆᐅᑉᐳᖓ ᐃᓘᓐᓇᓯ ᐊᖅᑯᑎᖃᑦᑎᐊᕐᓂᐊᖅᑐᓯ 

ᐊᖏᕐᕋᓯᓐᓄᑦ ᐊᒻᒪ ᐊᐅᔭᖃᑦᑎᐊᕐᓂᐊᖁᔨᓪᓗᖓ.  

 

ᐊᒻᒪᓗ ᓇᓪᓕᐅᓐᓂᖅᓯᐅᑦᑎᐊᖁᔨᒃᑲᓂᖅᐳᖓ ᒥᔅᑕ 

ᕋᒻᐴᒧᑦ ᓄᓕᐊᖓᓄᓪᓗ. ᓇᓗᓇᓐᖏᑦᑐᖅ 

ᓂᕆᐅᑦᑎᐊᖅᑐᖅ ᐅᐃᖓᑕ ᐊᖏᕐᕋᓂᒃᓴᖓᓂᒃ.  

 

ᑕᕝᕗᖓᕐᓗᖓ ᓄᖅᑲᖓᓂᐊᓕᕐᒥᔪᒍᑦ ᐅᑐᐱᕆ 18-

ᖑᓇᓱᓐᓂᖓᓄᑦ, ᐊᐃᑉᐱᐅᑎᓪᓗᒍ, 1:30-ᒧᐊᖅᐸᑦ 

ᐅᓐᓄᓴᐅᑎᓪᓗᒍ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:07-ᒥ



 

 

 


